
ბამო.მცემლობისაბან 

ს ყოფილი გენერალი მაზნიაშვილი საკმაიდ (ანობი- 

ლი პიროვნებაა საქართველოში. მას კარგად იცნობდნენ 

და იცნობენ დღესაც არა მარტო ისინი, რომლებთანაც 

ერთად იგი ცეცხლით და მახვილით ამაგრებდა „დემო- 

კრატიულ საქართველოს“ საფუძველს --–ყველა ეს „ჩინია- 

ნი თუ უჩინო“ გენერლები: ანდრონიკაშვილი, თაყაიშვი- 

ლი, ჯიჯიხია. წულუკიძე, ოდიშელიძე და ძმანი მათნი; 

ყველა ეს წვრილფეხა თუ მსხვილფეხა „ერთი საათის ხა- 

ლიფები“, კალისტრატე გოგუა და ნოე რამიშვილი, ვა- 

ლოდია გოგუაძე, თუ ვალიკო ჯუღელი და ძმანი მათნი– 

არა მარტო ესენი იცნობდნენ და იცნობენ ყოფ. გენე-. 

რალ მაზნიაშვილს ავტორს წინამდებარე ფურცლები- 

სას – არამედ ისინიც ვინაც თავის ზურგხე განიცადა მთე- 

ლი სიმწვავე და „დემოკრატიულობა“ მენშევიკური სა– 

პყრობილეებისა და გადასახლებისა. 

ყველა ესენი კარგად იცნობენ მაზნიაშვილს. 

თავის სიმკაცრით და სიმტკიცით იცავდა გენერა- 

ლი მაზნიაშვილი „დემოკრატიულ!“ საქართველოს. 

ინგრეოდა და პარტახდებოდა ისედაც დანგრეული და 

გაღარიბებული კუთხეები: ლეჩხუმი, სამეგრელო, ოსეთი, 

დუშეთი, აფხახეთი და იჟლიტებოდა მენშევიკების მთავ– 

რობისაგან გამწარებული ამ კუთხეებში მრავალი გლეხო- 

ბა და ყველაფერი ეს იმისთვის, რომ მაგრად მჯდარიყო



თავის ტახტზე ყველა ეს ნოები და მათი წერილი თუ 
მსხვილი დამქაშები. 

გენერალი მაზნიაშვილი კი, რომელიც, როგორც 

თვითონ ამბობს, „პოლიტიკას ყოველთვის გვერდს უვ- 

ლიდა" – დიდხანს, ძალიან დიდხანს მენშევიკების ტახ- 

ტის გასამაგრებლათ დაუნდობლათ აძლევდა ცეცხლსა და 

მახვილს, როგორც მშრომელ ხალხს, ისე ამ ხალხის ავ- 

ლა-დიდებას. 

საჭირო შეიქნა დიდი ამბები: მენშევიკების საქარ- 

თველოდან განდევნა, მათი გაშიშვლებული მოღალატეობა 

სახღვარგარეთ და შიგ საქართეელოში -– საქართველოს წი- 

ნააღმდეგ, 24 წლის აჯანყება და სისხლი, სამარცხვინო რო–- 

ლი ამ აჯანყებაში ქართველ რესტავრატორების იდეებისა, 

რომელთაც გაყიდეს არა მარტო სამშობლო, არამედ ისი– 

ნიც, ვინაც ყალბ დაპირებებით და მოტყუილებით გამოი- 

ყვანეს ბრძოლის ველზე; საჭირო იყო ყოველივე ეს, რომ 

ძველი გენერალი მაზნიაშვილი დაბრუნდებოდა თავის გა- 

სახლებულ ქვეყანას – რაოდენიმეთ მაინც განახლებული. 

„რაოდენიმეთ მაინც“ ვამბობთ იმიტომ, რომ მოგო- 

ნებანი, რომელსაც დღეს აქვეყნებს მაზნიაშვილი მეტის 

თქმის უფლებას აო გვაძლევს. 

ბევრი ყალბი ადგილებია ამ მოგონებებში, „პატ- 

რიოტიზმის' საკმაო დიდი დოზით არის იგი გაჟღენთი- 

ლი, ბევრი საინტერესო ამბები „ძველი საქართველოს“ 

ცხოვრებიდან, რომელთა არ ცოდნა მაზნიაშვილს არ შეე- 

ძლო-ან მიჩქმალულია, ან და სრულებით მივიწყე 

ბული და უყურადღებოთ მიტოვებული; ცეცხლი და მა- 
ხვილი, რომლითაც ძალიან ხშირად და მოხერხებულათაც 

სარგებლობდა საქ.რთველოს დემოკრატიული ხელისუფ- 

ლება-- ხშირად და ძალიან ხშირად თვით მაზნიაშვილის 

საშუალებითაც, როგორღაც განხე არის მიგდებული, ჩვენ 

კი ვიცით ·მაზნიაშვილმაც იცის, ეს არანაკლებ, ვიდრე 

ჩვენ, რომ მენშევიკური საქართველოს ხანმოკლე არსებო- 

ბა იყო პერმანენტული აჯანყებები ამ საქართველოს წი- 

ნააღჰდეგ – და მენშევიკური ხელისუფლების ცეცხლისა და 

მახვილის ღირსეული მუშაობა ამ აჯანყებების ჩასაქრობათ. 

ცეცხლის ალში გახვეული საქართველო – ასეთად 

როგორღაც არ სჩანს მახნიაშვილის მოგონებებში... ჩვენ 

გფიქრობთ მახნიაშვილს შეეძლო უფრო მეტი რამ ეთქვა 

თავის მოგონებებში – ვიდრე მან სთქვა. ის ძალიან უფე- 

რულად, ძალიან ძუნწად აგვიწერს ამ ამბებს, მაშინ რო- 

დესაც აფხაზეთის ბრძოლა მენშევიკურ ხელისუფლების 

წინააღმდეგ -- ერთი იმ დაუვიწყარი ფურცელთაგანია – 

რომლითაც მუდმივ იამაყებს გამარჯეებული მშრომელი 

ხალხი 

კიდევ შეიძლებოდა აღნიშვნა ზოგიერთ რამეებისა, 

რომლებიც საკმაოდ ასუსტებენ ინტერესს მაზნიაშვილის 

მოგონებისადმი, მაგრამ ნათქვამიც საკმაოდ მიგვაჩნია იმის 

დასამტკიცებლად, რომ „მოგონებებს" საკმაოდ ბევრი ნაკ- 

ლულევანებანი აქვს, რომ ბევრია მასში „დაჩრდილული. 

ადგილები". გასაკვირი აქ მაინც და მაინც არაფერია. სა- 

ვირო იყო მხოლოდ მკითხველის ყურადღება მიგვექცია 

ამ გარემოებისათვის.:' 

მიუხედავად ამ მნიშვნელოვან ნაკლულევანებისა-– 

წიგნი „მაინც მეტად საინტერესოა და ღირსი ყურადღე- 

ბით წაკითხვისა. განსაკუთრებით იმის გამო, რომ ავტო- 

რი მისი არის ცნობილი მაზნიაშვილი, მოწამე. რომელსაც 

ვერავინ დასწამეს მაინც და მაინც დიდ სიმპატაებს 

კომუნისტებისადმი, 

შეიძლება ის სტყუის, შეიძლება ის ფაქტებს ამა- 

ხინჯებს. 

მაშინ რატომ არ უარყოფს ყოველივე იმას- იქვე, 

მის გვერდით მყოფი რესპუბლიკის გარეშე საქმეთა მი- 

ნისტრი, ევგენი გეგეჭკორი? პირიქით, ის არამც თუ არ 

უარყოფს გენერალ მაზნიაშვილის მიერ მოყვანილ ცნო- 

ბებს, არამედ კიდევ უფრო შლის და პოლიტიკურად ასა- 
ბუთებს მათ. 

ბეგეჭქკორის ბაგენი ღაღადებენ: „ბოლშევიკებთან 

ურთიეროობის შესახებ შემიძლიან ვსთქვა, რომ ბრძოლა 

მათთან ულმობელია. ჩვენ ყველა საშვალებით, რაც კი 

ჩვენ ხელთ არის, ვსპობთ ბოლშევიზმს, და ვფიქრობ, რომ 

ამის შესახებ ჩვენ უკვე მოგეცით მთელი რიგი დამამტკი- 
ცებელი საბუთებისა, რომელნიც თავისთავად ლაპარა– 

კობენი, 

დიახ, „რომელნიც თავის თავად ლაპარაკობენ“! 

მაზნიაშვილის „მოგონებებში" მრავლად არის საბუ–- 

თები, რომლებიც „თავისთავად ლაპარაკობენ“ -- იმას, 

რომ ამბავი მენშევიკურ მთავრობის ნეიტრალობისა ბოლ- 

შევიკებთან ბრძოლაში – იყო თეთრი ძაფებით მოქსოვილი 

ლეგენდა, ლაჩ”ების მიერ შექმნილი შინაური. ბაზრისა- 

თვის, ქართველ მშრომელების მოსატყუებლათ. 

საჭირო იყო ბევრი სისხლი, უამრავი მსხვერპლი 

რომ ეს ლეგენდა გამქრალიყო... 

შეიძლება ჯერ კიდევ მოინახოს საქართველოში ერ- 

თი-ორი გულუბრყვილო, რომელთაც. კიდევ. სჯერათ ამ 

ლეგენდის... 

VIII. ·



მაზნიაშვილის „მოგონებანი საბოლოოდ აუჩელს 

მათ თვალებს, თუ კი ისინი განუკურნებლად არ არიან 
დაბრმავებულნი... 

საჭიროა გვახსოვდეს წარსულის გაკვეთილები და 

ამ მხრივ მაზნიაშვილის „მოგონებანი“ საჭირო წიგნია. 

მკითხველს ვურჩევდით: გულდადებით წაეკითხა იგი. 

თავი I. 

დასავლეთის ფრონტიდან საქართველო ფი ჩემი ლაბ- 

რუნება (ი12 წელს. -– მეორე ქართული ქვეითი დივი- 

ჭიის მედბენა..._ 

მე ჩამოვედი ტფილისში 1917 წ. სექტემბრის 20-ს. 

დასავლეთის ფრონტზე, სადაც მე ვიყავი, გამოვიდა ბრძა– 

ნება, რომ ვისაც სურს, შეუძლიან დაბრუნდეს სამშობ- 

ლოში ეროვნულ სამხედრო ნაწილების შედგენის მიზნით. 

ჩემთან ერთად ჩამოვიდა 60-მდე ქართველი ოფიცერი და 

ჯარისკაცი. ჩვენ თავს მხნედ «ხა იმედიანად ვგრძნობ- 

დით, ეროვნულ სამხედრო ნაწილების შედგენაზე ვამყა– 

რებდით დიდს იმედებს. მე დარწმუნებული ვიყავი, რომ 

ამ ნაწილების შედგენას უკვე შეუდგნენ ჩვენში და ველო- 
დი, რომ დღე-დღეზე მიმიწვევდნენ სამსახურში, მაგრამ 

აღმოჩნდა, რომ საქმე ისე არ იყო, როგორც მოველოდი. 

ტფილისში ამ დროს არსებობდა ჯერ კიდევ ამიერ– 

კავკასიის საგანგებო კომიტეტი, რომელიც "შესდგებოდა 

კომისრებისაგან, ხოლო. არმიას სათავეში უდგა კაეკასიის 

ფრონტის მთავარი. სარდალი თავისი შტაბით და' კა>ვკა– 

სიის სამხედრო ოლქი. | 

არავითარი ეროვნული სამხედრო ნაწილი არ არ- 

სებობდა. ორი ქართული ლეგიონი, ერთი ქვეითი, ერთიც 

ცხენოსანი, რომლებიც შესდგა რევოლიუციამდე, იმ ჟა- 

მად იმყოფებოდა ფრონტზე, ხოლო ეროვნულ ქართულ.

სამხედრო ნაწილების შედგენა დავალებული ჰქონდა ქარ- 

თულ სამხედრო კავშირს, რომელმაც ჯერ კიდევ აგვი– 

სტოში გაგზავნა თავისი წარმომადგენელი პეტროგრადში 

ქართული კორპუსის შედგენის ნებართვის გამოთხოვი- 

სთვის. 

ოქტომბერში ფრონტიდან „დაბრუნდა დასახვენებ– 

ლად ორივე ქართული ლეგიონი, ხოლო ქუთაისში შე- 

სდგა სათადარიგო ქართული ათასეული. აი ეს ნაწილები 

დაედო საძირკვლად ქართულ კორპუსს, რომლის დაარსე– 

ბის ნებართვა მოვიდა ოქტომბრის შუა რიცხვებში. 

მაგრამ ქართული ჯარების შესადგენად პირობები 

ვერ იყო კარგი. ” 

ჯერ ერთი, ტფილისში სდგებოდა იმ დროს 4 

კორპუსი; ქართული, სომხური, აზერბეიჯანური და რუ- 

სული. როგორც კავკასიის არმიისა, ისე კავკასიის ოლ– 

ქის შტაბები გრძნობდნენ, რომ დღე-დღეზე უნდა და- 

შლილიყო მათი ჯარები და ამიტომ ამ საქმეს ნაკლებ 

ყურადღებას აქცევდნენ. , 
' არსებული სამხედრო ნაწილები ჯერ კიდევ წინად 

იყვნენ გახრწნილი და, რომ დაინახეს ეროვნული ჯარე- 

ბის მოწყობა, უფრო გაიხრწნენ. ჯარის კაცები სამსახურის 

მაგივრად დადიოდნენ მიტინგებზე, ქეიფობდნენ და პირად 

საქმეებს აწყობდნენ. ყაზარმებში დადიოდნენ მხოლოდ 

დასაძინებლად. ქალაქი გატენილი იყო მოხეტიალე ჯარის 

კაცებითM დადიოდნენ უფასოდ ტრამვაიზე, ამტვრევდნენ 

და აფუჭებდნენ რონოდებს, მუქარით აიძულებდნენ ვატ-- 

მანებს მათ ნებაზე ეტარებიათ რონოდები და სხვა. 

კავკასიის არმიის უზარმაზარი საწყობები, რომ- 

ლებიც სავსე იყო მრავალ მილიონიან ქონებით, თით- 

ქმის უდარაჯოთ იყო დატოვებული. ცხენები მრავლად

იხოცებოდა სიმშილით, რადგან საკვებს, რომელსაც იძლე- 

ვოდა საინტენდანტო სამმართეელო, ჯარისკაცები ჰკიდ- 

დნენ ბაზარზე. 

სს ფრონტიდან დაბრუნებულ დეზერტი“ებს უფრო მე- 

ტი გახრწნა შეჰქონდათ ჯარისკაცებში. ესენი არამც თუ 

თავიანთ უფროსებს, ქალაქის მილიციასაც კი არ ემორ- 

ჩილებოდნენ. V 

V ახლად შემდგარი ეროვნული ნაწილები ერთმანეთს 

ეჯიბრებოდნენ, ვინ უფრო მეტს წილს იგდებდა ხელში 

სახელმწიფოს ქონებიდან.ი ოფიცერთა შემადგენლობაც 

ვერ იდგა სასურველ სიმაღლეზე. რომ ჰხედავდნენ, გარ- 

შემო ყველაფერი როგორ იშლებოდა და ირღვევოდა, 

თვითონაც ასცდნენ კეთილ გზას, ხოლო უფრო შეგნებუ- 

ლი და გამოცდილი ოფიცრები, ხელისუფლების უძლუ- 
რობის გამო, თვითონაც უძლური იყვნენ და არ იცოდ- 

ნენ, რანაირად ეშველათ საქმისთვის და მოესპოთ უბე- 

“დურობა, რომელიც დღითი-დღე იზრდებოდა./ 

გარდა ზემოაღნიშნულ „სამხედრო ნაწილებისა, ქარ- 

თულ კორპუსს საფუძვლად ედებოდა სხვადასხვა სამხედ–- 

რო დაწესებულებებში მოსამსახურე ჯარისკაცები, და 

ფრონტიდან დაბრუნებული დეზერტირები, მაგრამ მიუ- 

ხედავად ყველა ამ ხელუყრელი პირობებისა, შესაძლებე- 

ლი იყო შემდგარიყო კარგი ქართული კორპუსი, მთავ- 

რობა რომ მეტი ყურადღებით მოჰქცეოდა ამ საქმეს. 

საყურადღებოა ის გარემოება, რომ ქართველ ოფი– 

ცერთა შემადგენლობა იმოდენა იყო, რომ ის ეყოფოდა 

ერთს კი არა, სამს კორპუსს. ყველანი საქმეს ეკიდებო- 

დნენ მხურვალედ და ერთგულად. ფაქტიურად ხელისუფ- 
ლება არ არსებობდა. ოფიცერს საზოგადოდ არაფრისა 

და არავისი არ ეშინოდა. ჯამაგირი ჰქონდა მეტად მცი-

რე და ისიც არ ეძლეოდა რამდენიმე თვეობით, მატე– 
რიალურად არავინ არ იყო კმაყოფილი. მიუხედავად ამი– 

სა, ქართველი ოფიცრობა თავს არ ზოგავდა და ყოველი 
ღონით ხელს უწყობდა ქართულ ჯარის შექმნას. ოფიც- 

რები ხშირად ატარებდნენ დღეებსა და ღამეებს ჭუჭყიან 

ყაზარმებში, თავის ხელით უვლიდნენ ცხენებს, ჰგვიდნენ 

და ასუფთავებდნენ საჯინიბოებს, ასრულებდნენ ჯარის- 

კაცების მოვალეობას, ეწეოდნენ უნტერ-ოფიცრების მა– 

გიერობას და ერთგულად და პირნათლად ეწეოდნენ სა-· 

კუთარსა და სხვის უდელს. 

იარაღი, მოკაზმულობა და მთავარ სურსათის მა– 

რაგი საწყობებში იმდენი იყო, რომ შესაძლებელი იყო 

ქართული ლაშქრის თუნდ 650 ათასი კაცის შეიარაღე-: 

ბა, მოკაზმვა და გამოკვება ათი წლის განმავლობაში. 

საჭირო იყო მხოლოდ ჯარისკაცები, რომელთა შედგენა 

და გამოწრთენა შესაძლებელი იყო. ორი-სამი თვის გან- 

მავლობაში, თუ მთავრობა ამ საქმეს გულით მოეკიდებო- 

და და საჭირო დახმარებას, გაუწევდა. 

მაგრამ საქმეც იმაშია, რომ მენშევიკური მთავრობა, 

ქართულ არმიის შედგენას გულგრილად უყურებდა და 

ჯარისკენ მხოლოდ მაშინ მიიხედავდა, როდესაც გაჭირ- 

ვება დაადგებოდა, დანარჩენ დროს კი იგი მიგდებული 

და მინებებული იყო თავის ბედსა და ნებაზე. 

ვიტყვი მეტსაც: მენშევიკები თავის საკუთარ ჯარს 

შეჰყურებდნენ უნდობლად და მასში ჰხედავდნენ თავის 

საფრთხეს მომავალში. როცა“ იქნება, ჯარი ჩვენს წინა- 

აღმდეგ წამოვა და დაგვამხობსო. თუ' არ ამითი, სხვა 

რით აიხსნება ერთსა და იმავე დროს სახალხო გვარდი– 

ისა და ჯარის არსებობა?

რას წარმოადგენდა სახალხო გვარდია სამხედრო- 

ტეხნიკური თვალსაზრისით? 

სყ იგი შესდგებოდა დეზერტირ ჯგარისკაცებიდან, 

"რომლებიც მსახურობდნენ დღეს ერთ ლეგიონში, ხეალ 

მეორეში, ზეგ კიდევ მესამეში; სამ-ოთხ ლეგიონიდან გა- 

ტაცებული ჰქონდათ სამხედდრო ტანისამოსი, ფეხსაცმე- 

ლი და სხვა მასალა, და თავი რომ გადაერჩინათ სასჯე- 

ლისაგან, ეწერებოდნენ სოციალ-დემოკრატიულ პარტია– 

ში (ეს ხომ მეტად ადვილი საქმე იყო!) და შემდეგ გა- 

დადიოდნენ სახალხო გვარდიაში. „) 

: არც მისი ოფიცერთა შემადგენლობა იდგა სასურ- 

ველ სიმაღლეზე. ნაწილი მისი შესდგებოდა იმ ოფიცრე- 

ბისაგან, რომელთაც ადგილი ვერ მონახეს ქართულ ჯარ- 

ში, რადგან საჭირო ღირსებებს იყენენ მოკლებულნი, 

ხოლო ნაწილი – მენშევიკურ პარტიის ზოგიერთ ხელმძღვა- 

ნელებიდან, რომელთაც სამხედრო ტეხნიკის შესახებ არა- 

ვითარი წარმოდგენა არ ჰქონდათ. 

რისთვის და ვისთვის იყო საჭირო ეს გვარდია, რა- 

კი ის ვერ გამოდგებოდა გარეშე მტერთან ბრძოლაში? 

ვფიქრობ, რომ მენშევიკებს ამოქმედებდა ამ საკი- 

თხში ერთგვარი აზრი: ჯარი საქიროა გარეშე მტერთან 

ბრძოლისთვის, ხოლო ჯართან საბრძოლველად (ვინ იცის, 

რა შემთხვევა იყვეს!), საჭიროა სახალხო გვარდია. 

რაშია საქმე? რად ეშინოდათ ასე მენშევიკებს ქარ– 

თულ ჯარისა? ვისგან უნდა შემდგარიყო ეს ჯარი? ცხა- 

დია – დიდი უმრავლესობა – 95'/, გლეხობისა და მუშე- 

ბისაგან. და თუ მენშევიკები დარწმუნებული იყვნენ, რო- 

გორც აჯერებდნენ ყველას და» თავიანთ თავსაც, ვითომ,



ხალხური მასა მის მხარეზეა, მას მისდევს და ემორჩილე– 

ბა, მაშინ ეს შიში რაღას ნიშნავდა?! 

ხომ შეჰქმნეს, აღზარდეს და განამტკიცეს ბოლშე- 

გიკებმა წითელი არმია, რომელიც დისციპლინით, (კოდ–- 

ნითა და სულიერ განწყობილებით არ ჩამოუვარდება არც 

ერთ ევროპიულ ლაშქარს? ხოლო თუ მმართველ პარ- 

ტიას ან, საბჭოთა ხელისუფლებას ან და სახელმწიფოს 

რაიმე საფრთხე მოევლინება, რომ იგი თავს არ დაზოგავს 

და იბრძოლებს სიკვდილამდე -––ესეც ყველამ იცის. 

მაგრამ, მოგეხსენებათ, „სიტყვა სხვაა, საქმე სხვაა". 

მენშევიკების გულს საქმე სულ სხვა რამეს უკარნახებდა 

და ეს გული იმიტომ იყო შიშით აღვსილი. 

ახლა ვიანგარიშოთ, რა ვნება მოუტანა ჩვენს სამ- 

შობლოს ამ შიშმა და მის მიერ გამოწვეულმა ტაქტიკამ? 
სახალხო გვარდიის გულის მოსაგებად მენშევიკე- 

ბი არაფერს %ზოგავდნენ. რაც შესაძლებელი და საუკე–- 

თესო იყო, მიჰქონდათ გვარდიაში: საუკეთესო იარაღი, 

საუკეთესო მოკაზმულობა, ტანსაცმელი, ფეხსაცმელი, ცხე– 

ნები, სურსათი, საკვები და ბლომად ფული. და ეს იმ 

დროს ხდებოდა, როდესაც ჯარის ნაწილების უფროსები 

დარბოდნენ ქალაქის ქუჩებში და სესხულობდნენ ფულს 

კერძო პირებისაგან ჯარის უუსაჭიროეს მოთხოვნილება- 
თა დასაკმაყოფილებლად. 

გვარდია ქერის "ორმოში დასცურავდა, ჯარი კი 
სიმშილს განიცდიდა. 

გვარდია დიდ პატივში იყო, ჯარი კი გვერდზე მიგ- 
დებული. 

ე ი მარდია იყო პირმშო შვილი, ჯარი კი გერი. 

და „დედინაცვლის“ · უსამართლობა თვითონ ჯარ- 

საც და მოქალაქეებსაც გულს ნაღვლით უვსებდა და უბო- 

როტებდა,

ოფიცრები და ჯარისკაცები ხშირად ხმამაღლა 

გამოსთქვამდენ უკმაყოფილებას და აღშფოთებას, ხოლო 

მათში ვინც იყო სულმდაბალი და სუსტი, თავს ანებებდა 

სამსახურს და ეწერებოდა სახალხო გვარდიაში, სადაც ასეთ 

ხალხს სიხარულით იღებდნენ. 

მენშევიკების მიხედვით ფედერალისტებმა და ეროვ- 

ნულ-დემოკრატებმაც შეადგინეს თავიანთი პარტიული რაზ- 

მები რა მიზანი პქონდა ამ რაზმების შედგენას, არ 

ვიცი. ვიცი მხოლოდ, რომ მათგან ვნება დიდი იჟო. 

ყველა პარტიული ორგანიზაცია სცდილობდა გაეტაცნა 

რაც შეიძლება მეტი ქონება სახელმწიფოსი, და ის ხალხი, 

ის ჯარისკაცნი, რომელიც უნდა გამოეყენებინა სახელ–- 

მწიფოს მთლიან და კარგად მოწყობილ ჯარებისთვის, 

იქსაქსებოდა და ითქვიფებოდა პარტიულ ორგანიზაციებ- 

ში და ამ გვარად ხდებოდა არსებითად უპასუხისმგებლო 

და უსარგებლო. 

აი, ამ გვარ ტანჯვაში იმყოფებოდა ქართული ჯარი! 

არც ნდობა, არც ყურადღება, არც საღსარი. და თუ იგი 

მაინც კიდევ არსებობდა, ეს უნდა მიეწეროს სამშობლო- 

სადმი და საქმისადმი სიყვარულით გამსჭვალულ ოფი- 

ცრებისა და უფრო შეგნებულ და პატიოსან ჯარისკა/ე- 

ბის საქმიანობას. 

ჯარის დიდი უფროსები, შედიოდნენ სამხედრო სა- 

მინისტროს შემადგენლობაში, ეროვნულ საბქოს სამხედ- 

რო სექციაში და სხვა შემთხვევითი და დროებითი ხა- 

სიათის ორგანიზაციებში, მაგრამ მათ არავითარი ავტო- 

რიტეტი არა ჰქონდათ. გენერალი ოდიშელიძე ხშირად 

ჩიოდა, რომ დანიშნულ კრებებზე, სადაც განხილულ უნ- 

და ყოფილიყო საჩქარო საკითხები, სახალხო გვარდიის 

შტაბის წარმომადგენლები, რომელთა დაუსწრებლად ვერა

საკითხი ვერ გადაწყდებოდა, ან სულ არ მოვიდოდნენ 

სხდომაზე, ან და აცდევინებდნენ კრებას მთელი საათო- 

ბით. სამხედრო საბჭოში საკითხები სწყდებოდა ხშირად 

ყოვლისშემძლებელ ნოე რამიშვილის ერთი ხმით და ამა- 

სთან არავითარ მოხსენებებს, არავითარ საბუთებს სამხედ- 

რო საქმის სპეციალისტებისა არავითარი მნიშვნელობა 

არ ჰქონდა. 

ვიმეორებ, ასეთ პირობებში ჩაყენებულ ჯარს სხვა 

ქვეყანაში, სხვა პირობებში არავითარი მნიშვნელობა „არ 

ექნებოდა. მაგრამ, ქართულ ჯარში მაინც რაღაცა კეთ- 

დებოდა,: თუმცა რიცხვით იგი პატარა იყო. ყოველ შემ- 

თხვევებში თავის მოვალეობებს იგი პირნათლად ასრუ 

ლებდა და არა პბაძავდა აღვირწახსნილს სახალხო გვარ–- 

დიას...“ 

„მიუხედავად იმისა, რომ ქართველ ოფიცრებს თავის- 

თვის და ოჯახის სარჩენად გაჰქონდათ ქუჩაში და ჰყიდ- 

დნენ ავეჯეულობას, სამსახურს მაინც თავს არ ანებებდნენ. 

მიუხედავად იმისა, რომ ჯარისკაცს და ოფიცერ- 

საც ადვილად შეეძლო გაეტაცნა და გაეფლანგა სახელ- 
მწიფო ქონება”, შემდეგ ჩაწერილიყო სახალხო გვარდია- 

ში და ამით სასჯელი თავიდან აეცილებინა, ძალიან ბევ-' 

რი მაინც ჯარში რჩებოდა და ერთგულად მსახურობდა. 

L/ დაახლოვებით, სექტემბრის ბოლო რიცხვებში 1917 

წელს, რუსის ჯარი, რომელიც იდგა კავკასიის ფრონტზე, 

იმდენად გაიხრწნა, რომ მთელი გუნდები ჯარისკაცები- 

სა თავის ნებით სტოვებდნენ პოზიციებს და გარბოდნენ 

შინისაკენ. შემდეგში ეს ჯგუფები გაიზარდა და საქმე იქამ–- 

დის მივიდა,.რომ მთელი დივიზიები იხსნებოდა პოზი- 

ციებიდან, მტერს უტოეებდა სურსათსა და საკვების აუ- 

არებელ მარაგს, ტყეია-წამლის საწყობებს, ასე გასინჯეთ

არტილერიასაც კი, და გამორბოდა რკინის გზებისკენ 

სახლში დასაბრუნებლად #თავისთავად იგულისხმება, რომ 

ქართველები და სომხები რომლებიც ჯარისკაცებად 

იყვნენ ამ გამოქცეულ დივიზიებში, თავის მაზრებსა და 

სოფლებს რომ მიაღწევდნენ, თავს ანებებდნენ სამსახურს 

და მიდიოდნენ თავიანთ სახლებში.' 

შეიქმნა ისეთი მდგომარეობა, რომ ამიერ-კავკასია- 

სა და კერძოდ საქართველოს ორი მხრიდან მოელოდა 

საფრთხე. ერთი საფრთხე იყო ოსმალეთი, რომლის ჯა– 

რები უკან დახეულ ჩვენ ჯარებს ფეხდაფეხ მოსდევდნენ 
და გადმოლახავდნენ ჩვენს საზღვრებს. მაგრამ სანამ ოს- 

მალოები ჩვენამდე მოაღწევდნენჯ შინისკენ მიმავალი რუ– 

სეთის ჯარები გვაწვებოდნენ და სულს გვიხუთავდნენ, 

ამ უკან დახეულ რუს ჯარებს გზა ტფილისზე ჰქონდათ. 

მოაღწევდნენ ტფილისამდე, გაჩერდებოდნენ ნავთლუღში 

და, როგორც მტერი ალყაშემორტყმულ ქალაქს, გვი- 

„დგენდნენ სხვადასხვა მოთხოვნილებებს თხოულობდნენ 

აუარებელ სურსათს, ტანსაცმელს, იარაღს, და მოითხოვ- 

დნენ ყველა ამის დაუყოვნებლივ შესრულებას, წინააღ- 

მდეგ შემთხეევაში ქალაქს უქადდნენ განადგურებას და და- 

ქცევას./ერთხელ ისიც კი მოითხოვეს, რომ ამიერ-კავკა– 

სიის მთავრობა გადამდგარიყო და ხელისუფლება ჩაე- 

ბარებინა საოლქო ყრილობისთვის. 
ამ საფრთხის თავიდან ასაცილებლად მთავრობამ 

ჰკუა იხმარა და ყარსის «კინის გზის ხაზი უშუალოდ შე- 

უერთა ბაქოს რკინის გზის ხაზს მე-303 ვერსზე. ამგვა– 

რად, დაბრუნებული ჯარები ასცდებოდნენ ხოლმე ტფი- 

ლისს, მაგრამ ,საქმეს ეს კიდევ ვერ შველოდა. მე-303 ჟგერ- 

სიდანაც მოდიოდა იგივე მოთხოვნილებანი და მუქარები.

ამგვარად, ტფილისსა და მთელ საქართველოსაც 

მუდამ დღე საფრთხე მოელოდა. და აი, ასეთ პირობებში 

სდგებოდა ქართული კორპუსი. ამას ზედ უნდა დაუმატოთ 

მენშევიკების სურვილი და ცდა სახალხო მილიციის შე- 

ქმნისა, რაც ძალიან კარგი საქმე იყო. მაგრამ, მოგეხსე– 

ნებათ, ყოველი მოწინავე აზრი და იდეა კარგია, თუ იგი 

დროსა და გარემოებას შეეფერება. ხოლო იმ მომენტში, 

როდესაც ომი ჯერ არ იყო გათავებული, სახელმწიფოში 

არევ-დარევა სუფევდა, როდესაც ჯარებში დისციპლინა 

დაეცა, იგი მთლად დაირღვა და დაიშალა, ამ დროს გა–- 

დასვლა მილიციურ სისტემაზე,-- ხალხის შეიარაღების გა– 

მოურკვეველ სისტემაზე,––ნიშნავდა სახელმწიფოებრივ 

ცხოვრების დარღვევასა და დაშლას, რაც კიდევაც მოხდა. 

ყველა ზემოხსენებულიდან შეიძლება ადვილად წარ–- 

მოვიდგინოთ, რამდენი ცდა, რამდენი ენერგია დასვირ- 

და და რამდენი უსიამოვნება და ვაი-ვაგლახი დაატყდა 

თავზე იმ პირთ, რომელნიც ამ საქმეს სათავეში ედგა. 

ძლივ-ძლივობით შეადგინეს მინაგვარი ათასეულებისა, 

ბრიგადებისა და დივიზიებისა, მაგრამ საბრალონი არც 

აქ მოასვენეს, აქაც შეუშალეს საქმეს ხელი: . საქართვე- 

ლოს ჯარს სათავეში დაუყენეს პოლკოვნიკი სტეფანე ახ–. 

მეტელ. , · 
მაშინ საქართველოში თავმოყრილი იყო რუსეთის 

ფრონტებიდან ჩამოსულნი სამხედრო სამსახურში დიდათ 

გამოცდილნი მხედართმთავარნი, რომელთაც ბრწყინვალე 

წარსული ჰქონდათ. მათ მიაღწიეს სამსახურის უმაღლეს 

საფეხურებს მხოლოდ და მხოლოდ თავიანთი ცოდნით, 

გამოცდილებითა და შრომით. ესენი იყვნენ გენერლები: 

ოდიშელიძე, გაბაშვილი, ანდრონიკაშვილი, იმნაძე, გედე–

ვანიშვილი და მრავალი სხვა. ამათ ბევრით ჩამორჩებო- 

და უკან ახლად დანიშნული კორპუსის უფროსი პოლ- 

კოვნიკი ახმეტელი, მაგრამ მენშევიკებმა დანიშნეს ახმე- 

ტელი, და არა ვინმე უკეთესი, მხოლოდ იმიტომ, რომ 

ახმეტელი ეკუთვნოდა მენშევიკების პარტიას. თუმცა უნ- 

და შევნიშნო, რომ პირადათ მე ახმეტელი მარწმუნებდა, 

რომ ის პარტიაში არ ითვლებოდა, მაგრამ მისი ოთხი 

თუ ხუთი "ძმა მენშევიკი იყო და ისიც მიეკედლა, მათ. 

იმავე დროს საქართველოს ეროვნულ საბჭოსთან, 

რომელიც იყო არჩეული 22 ნოემბერს, შესდგა სამხედრო 

სექცია, რომელშიაც თუმცა შედიოდნენ ქართულ სამხედ- 

რო კავშირის წარმომადგენლები, როგორც სამხედრო 

საქმის მცოდნენი, მაგრამ როგორც ეროვნულ საბვოში, 

ესევე სამხედრო სექციაში ბატონობდნენ მხოლოდ და 

მხოლოდ მენზევიკები, 

დანიშვნით ხომ დანიშნეს პარტიული მოსაზრებით 

ქართული ჯარის მეთაური, მაგრამ სამხედრო სექციამ 

მაინც არ მისცა მას უფლება მოეწვია თანაშემწეებათ 

ვინც მას უნდოდა. სექცია ჩაერია საქმეში და ისევე პარ- 

ტიული მოსაზრებით კორპუსს შტაბის უფროსად დაუ- 

ნიშნა კაპიტანი სოსო გედევანიშვილი. უნდა მოგახსე- 

ნოთ, რომ სოსო გედევანიშვილს პირადათ მე დიდს პა- 

ტივსა ვცემ და ღირსეულად ვაფასებ. მან მიიღო უმაღ- 

ლესი სამხედრო განათლება, ფედერალისტების პარტია- 

ში თვალსაჩინო ადგილი ექირა და დიდი სახელი ჰქონ- 

და დამსახურებული ქართულ ინტელიგენციამი და. სამ- 

ხედრო წრეებშიაც. მაგრამ თუ მივიღებთ მხედველობაში 

იმ გარემოებას, რომ სოსო გედევანიშვილი პოლიტიკურ 

მიზეზების გამო 12 წელიწადი სამხედრო საქმეს დაშო- 

რებული იყო, ჩვენ ვშიშობდით, რომ ის ვერ გაუძღვე–

ბოდა ისეთ რთულ საქმეს, როგორიც იყო ცალკე კორ- 

პუსის შტაბის უფროსის თანამდებობა. 

პარტიული მოსაზრებითვე მე-2 დივიზიის უფროსად 

დაინიშნა პოლკოვნიკი ვასილ კარგარეთელი, რომელიც 

წევრად ითვლებოდა სოციალისტ-რევოლიუციონერების 

პარტიაში, 

უცნაური მოვლენა ხდებოდა მაშინ ტფილისში. აქ 

არსებობდა კავკასიის არმიის შტაბი, კავკასიის სამხედრო 

ოლქის შტაბი და ამასთან ერთად არსებობდა ეროვნული 

ჯარებიც,; რომლებიც ექვემდებარეობდნენ არა კავკასიის 

არმიის მთავარსარდალს, არამედ უშუალოდ სამხედრო 

კომისარს. 

მე-2 ქართულ. დივიზიის უფროსი პოლკოვნიკი კარ- 

გარეთელი ირიცხებოდა იმ ხანებში კავკასიის ოლქის 

შტაბში და ამიტომ დივიზიას ფაქტიურად ვერ ადგენდა. 

ამ დროს მეც დამნიშნეს მე-2 დივიზიის ბრიგადის უფ- 

როსად. მე აღარ მოვუცადე კარგარეთელის მოსვლას და 

შევუდექი ბრიგადის შედგენას. იმ დროს ტფილისში იდ- 

გნენ ფრონტიდან დაბრუნებულნი 1-ლი ქართული ქვეი- 

თი და ქართული ცხენოსანი ლეგიონები, ისე, რომ ერ–- 

თი შეხედვით, თითქოს იყო კადრი ახალ დივიზიისათ- 

ვის, მაგრამ საქმე სხვას ამბობდა. ქართულ ქვეითი 

ლეგიონში ითვლებოდა 1.500-მდე ჯარის კაცი. მაგრამ 

არც ერთი მათგანი სამსახურს არ ასრულებდა. თავს იყრი- 

დნენ ყაზარმებში მხოლოდ სადილად და ვახშმად, და– 
ნარჩენ დროს კი ანდომებდნენ მიტინგებზე სიარულს და 

ქეიფს და, როგორც ზევით მოვიხსენიე, მათ სამუშაოს 

ასრულებდნენ ოფიცრები. ლეგიონების კომიტეტები უძ- 

ლურნი იყვნენ “უფროსებს არავინ არაფერს უგონებდა, 

ყველასთვის ცხადი იყო, რომ ამგვარ ჯარისკაცებიდან

დივიზიის შედგენა შეუძლებელი იყობ/ ხოლო რაც შეეხე- 

“ბა უფროსთა შემადგენლობას, როგორცა ვსთქვი, სამშობ– 

ლოში დაბრუნებულ ქართველ ოფიცერთა რიცხვი დიდი 

იყო, ლაშქრებისა და ბატარეების უფროსები თავის და–- 

ნიშნულების სიმაღლეზე იდგნენ და მხედრობის სტაჟი 

დიდი ჰქონდათ. საჭირო შეიქმნა, რაც შეიძლება მოკლე 

ხანში, ფრონტიდან დაბრუნებული ჯარისკაცების სამსა– 

ხურიდან განთავისუფლება და ახალ ჯარისკაცების მო– 

კრება. ეს საქმე არც ისე ადვილი იყო: სამხედრო ბეგ- 

რის აპარატები დაშლილი იყო. ბრძანებებს და მოთხოვ- 

ნილებებს არავინ ასრულებდა, ან ასრულებდა უგულოდ 

და უხერხულად, 
დრო კი მეტის მეტად არეულ-დარეული და სახი- 

ფათო იყო. ანარქია არ შესწყდა. ფრონტებიდან შეუ- 

წყვეტლად მიმავალი ეშელონები კვლად უქადდენ ტფი–- 
ლისს აღებას და განადგურებას. 

საჭირო გახდა უსათუოდ შეგვედგინა ისეთი სამ- 

ხედრო ნაწილი, რომლის გარშემო უფრო ადვილად შეი– 

ძლებოდა სხვა ნაწილების მოწყობა. 

მე მივიღე თანხმობა ლეგიონების ზოგიერთ უფრო- 

სებისაგან, შემდეგ მივმართე ზოგიერთ საზოგადო მოღვა–- 

წეთ, რომ აგიტაციის საშუალებით მოგვეწვია ჯარის რი- 

გებში მოსწავლე ახალგაზრდობა. ჩემი წინადადება მი- 

ღებულ იქმნა ამათი და ზოგიერთი ოფიცრების დახმა–- 

რებით თავი მოვუყარე დივიზიის "შტაბში ამ ახალგაზრ– 

დობას, 16 წლიდან 20 წლამდე. და სწორედ ამ _ახალ– 

გაზრდობამ ჩაუჟარა საძირკველი. ქართულ "ახალგაზრდა 

დივიზიას. 

უნდა დაგენახათ, რა თავდადებით ეწეოდა ეს ახალ– 

გაზრდობა სამხედრო სამსახურის ვაპანს და რა სიამოვ- / 

ნებით ემორჩილებოდა სამხედრო დისციპლინას! -“

მაგრამ ეს საკმარისი არ იყო. ქალაქის დასაცავად 

და სამხედრო ქონების უზარმაზარ საწყობების სადარა- 

ჯოდ საჭირო გახდა დიდი ძალები, ეს ძალები კი ჩვენ 

არა გვყავდა. დაიწყო ცარცვა-გლეჯა უდარაჯოდ მიტო- 
ვებულ საწყობებისა და ცეიხგაუზებისა. მთავრობა მოით- 

ხოვდა ენერგიულ ზომების მიღებას, მაგრამ იმდენად პა- 

ტარა იყო ჯარისკაცთა რიცხვი, რომ არ შეგვეძლო სა- 

წყობებისთვის თითო კაცი მაინც მიგვედარაჯებინა, ხში- 
რი იყო ამისთანა შემთხვევებიც, რომ სადარაჯოდ მიყე- 

ნებული ჯარისკაცები ჩაბარებულ ქონებას თვითონვე 

იტაცებდნენ და გარბოდნენ თავიანთ სოფლებში. ხშირად 

ვქირაობდით გარეშე პირებს და ისე ვდარაჯობდით სა- 

წყობებს. 

ახალ ჯარების მოგროვება კი ვერ ხერხდებოდა ზე- 

მოდ აღნიშნულ დაბრკოლების გამო. მეტი ჯანი არ იყო, 

მივმართეთ ისევ საზოგადო. მოღვაწეებს: ჩემი თხოვნით 

გაიგზავნა ხევსურეთში ეროვნულ-დემოკრატიულ პარტი- 

იდან შალეა ქარუმიძე და ქაქუცა ჩოლოყაშვილი. მათ 

დიდი გავლენა ჰქონდათ ხევსურეთში. მოკლე ხანში ჩა- 

მოიყვანეს ტფილისში ოთხასამდე ხევსური. ისინი მაშინ–- 

„ვე დავაბინავეთ სამხედრო სკოლის შენობაში. დავანაწი- 

“ლეთ გუნდებათ, დაუნიშნეთ საკმაო რიცხვი ოფიცრები- 

სა, შევმოსეთ, შევაიარაღეთ და რამდენიმე დღის შემდეგ 
'უკვე შეძლება მოგვეცა გამოგვეყენებინა ისინი სამხედრო 

; ქონების საწყობების სადარაჯოდ. __ 

ცალკე ათასეული ბრძოლებში გამოცდილი კაპიტან ჯა- 

ფარიძის მეთაურობით. მე აზრად მქონდა, რომ ეს ათა- 

სეული შემდეგში ჩემ მიერ შემდგარ დივიზიას გამოადგე– 

ბოდა, როგორც კარგად მომზადებული უნტერ-ოფიცრები.

ხევსურებს ტფილისში ჩამოსვლისთანავე მე-303 

ვერსზე თავი მოიყარა ფრონტებიდან წამოსულმა 16 ეშე– 

ლონმა ,„ ზარბაზნებითა და ტყვიისმფრქვეველებით.“” აი 

სწორედ ამ ეშელონებმა წამოუყენეს მთავრობას მეტის- 

მეტი მოთხოვნილებანი, რომელთა შორის მთავრობის 

გადადგომასაც მოითხოვდნენ. 

მთავრობას საფრთხე მოელოდა. ეშელონებს შეეძლოთ 

ყოველ წუთს გამოელაშქრნათ ტფილისზე და რა შედეგები 

მოჰყვებოდა „ამას, ადვილი წარმოსადგენია. საჭირო იყო 

რამენაირად თავიდან აგვეცილებინა ეს უბედურობა. 

მე მიმიწვიეს სასახლეში მთავრობის თავმჯდომარე 

'გეგექკორთან, რომელმაც მომცა კითხვა: შემიძლიან თუ 

არა იმ ძალებით, რომლებიც ხელთ მყავდა, დამეცვა ქა- 

ლაქი, თუ ვინიცობაა ეშელონები მოისურვებდნენ თა- 

ვიანთ მუქარების შესრულებას? მე მოგახსენე, თუ რამდე– 

ნად ცუდ მდგომარეობაში იმყოფებოდა დივიზიის შედ- 

გენის საქმე, მაგრამ პირობა მივეცი, რომ მივიღებდი 

ყოველგვარ ზომებს. 

საქმის დაყოვნება არ შეიძლებოდა. მე, როგორც 

ძველ მხედარს, რომელმაც სამხედრო სამსახურში გავა- 

ტარე 30 წელიწადი და ევროპის უდიდეს ომის დროს 

ერთი წუთითაც კი არ უღალატე ჩემს მოვალეობას, ჯა– 

რისა და ხალხის ფსიქოლოგია უკვე კარგათ მქონდა შე- 

სწავლილი. ვიცოდი, რომ ზემოხსენებული ეშელონები 

მიეჩქარებოდნენ სახლებში, რომ ყოველ ჯარისკაცს თან 

მიჰქონდა პატარა სკივრი, ფრონტზე ნაშოვნი ბარგ ბარ- 

ხანით სავსე და, ცხადია, გზაში ასე «უფ ისე დიდი ხნით 

შეჩერება მისთვის სასურველი არ იყლ, როშ მეორე მხრივ 

ადვილი იყო მათი შეცდენა პრაპაგანდის.ა და ნადავლის 

დაპირებით, საჭირო იყო. საჩქარო ზი მ1ბ“ს მიღება ,

დაუყოვნებლივ მივედი კორპუსის შტაბში, მოვახსე– 

ნე კორპუსისა და შტაბის უფროსებს ჩემი საუბარი მთავ- 

რობის თავმჯდომარესთან. გაიმართა თათბირი, რომელ– 

ზედაც მიღებულ იქნა ჩემი წინადადება. 1) ეთხოვოს 

მთავრობის თავმჯდომარეს, რათა გაიგზავნოს ეშელონებ- 

თან მოსალაპარაკებლად რამდენიმე ორატორი-დელეგატი, 

რომლებმაც გაფრთხილება უნდა მისცენ, რომ თუ ეშე- 

ლონები დააპირებენ გადმობარგვას მატარებლებიდან, მათ 

აუტეხენ ზარბაზნებიდან სროლას და არაფრის გზით არ 

მისცემენ გადმობარგვის საშუალებას, და 2) გაიგზავნოს 

თითო ბატარეა მახათის მთაზე- და სოღანლუღის ქედზე, 

საიდანაც. როგორც ხელის გულზე, მოსჩანან ეშელონები, 

და თუ ეშელონებმა დააპირეს ტფილისისაკენ წამოსელა, 

დაუშინონ ზარბაზნები.: 

კორპუსის შტაბიდან გავემგზავრე მე-5 ლეგიონის 

ბინაზე, სადაც იდგა არტილერიის ახლად შემდგარი ბა–- 

ტარეა. ბრიგადის უფროსს მივეცი სათანადო განკარგუ– 

ლება, ხოლო მე-5 ლაშქრის 'უფროსს ვუბრძანე მიეყჟენე– 
ბინა ბატარეებისათვის სათანადო სადარაჯო რაზმები. 

ამის შემდეგ გავეშურე მთავრობის თავმჯდომარესთან სა-. 

ქმის ვითარების მოსახსენებლად. 

დელეგატები, გაიგზავნა, ბატარეები კი ჯერ არსად 

სჩანდა. უკან რომ დავბრუნდი, ვერის დაღმართზე შეე– 

ხედი პოზიციაზე გამგზავრებულ არტილერიას. 
ენით აუწერელია, რა მდგომარეობაში იყო ეს არ- 

ტილერია. ზარბაზნების და ყუმბარების ყუთებს არა უშავ- 

და რა, ცხენების მოკაზმულობაც კარგი იყო, მაგრამ ცხე– 

ნები მეტად საცოდავები იყვნენ; ხოლო უმთავრესი ის

იყო, რომ ჯარისკაცები არსადა სჩანდნენ. ცხენებზე და 

ზარბაზნებზე ისხდნენ ოფიცრები და რამდენიმე სტუდენ- 

ტი. არ იყო არც საჭირო სადარაჯო რაზმი ქვეითი ჯარისა. 

ჩემს შეკითხვაზე: სად არიან ჯარისკაცები? ბატა- 

რეის უფროსმა მიპასუხა. ჯარისკაცები, როგორც არ- 

ტილერიისა ისე ქვეითისა დილა–ადრიან ზოგი მიტინგზე, 

ზოგიც თავიანთ საქმეებზე აქეთ-იქით დაიქსაქსენ, და 

სხვა გზა არ არის, მათ მაგივრობას ოფიცრები ეწევიანო, 

ბატარეიას ვუბრძანე წასულიყო დანიშნულ ადგილ- 

ზე და დავპირდი, რომ მალე მივაშველებდი სადარაჯო 

რაზმს, აქედან გავეშურე სამხედრო სასწავლებლისაკენ, 

სადაც ხევსურების გუნდებიდან და კაპიტან ჯაფარიძის 

ცალკე ათასეულიდან მოვუყარე თავი თავისუფალ ჯარის- 

„კაცებს და გავგზავნე არტილერიის დასაცავად, ხოლო მე 

'წავედი მთავრობის თავმჯდომარესთან, მოვახსენე საქმის 

„ვითარება და ამის შემდეგ გავეშურე არტილერიისაკენ, 

კომელიც იდგა მახათის მთაზე. 

საქირო ზომების მიღებისა და დელეგაციის მიერ 

ულტიმატუმის თავის დროზე წარდგენის გამო, ეშელო- 

ნები დაკმაყოფილდნენ იმით, რომ მიიღეს საკმაო სურ- 

სათი, ტანსაცმელი, ცხენების საკვები, და გასწიეს ბაქო- 

საკენ. მაგრამ მთავრობა მაინც შიშობდა, ვაი თუ ეშე- 

ლონები ფოილოს ხიდთან გადმოსხდნენ და ტფილისისა- 

კენ_ წამოვიდნენო. 

' –წ-–რამიშვილმა მოახდინა საჩქარო კრება, რომელ– 

მაც გადასწყვიტა, გამოეწვიათ კახეთიდან აბჩხაზავას ჯაე- 

შნიანი მატარებელი, რომელიც თვალყურს ადევნებდა 

კახეთში მდგომ ერთ-ერთ რუსულ სამხედრო ნაწილს. აბ- 

ხაზავას დაევალა წასულიყო ბაქოსკენ, გასძღოლოდა წინ. 

მიმავალ 16 ეშელონს და “არ მიეცა მათთვის ნება მატა-

რებლებიდან გადმოსხმისა. როგორც ვიცით, ეს ეშელონე- 

ბი განადგურებული იყენენ სადგურ შამქორთან, სადაც 

დაიღუპა თვით აბხაზავაც და ორი მისი უახლოესი თა- 

ნაშემწეც: მაკარაშვილი და მაყაშვილი. 

ამგვარად გადარჩა ხიფათს ტფილისი. 

შემდეგში ეშელონები ბრუნდებოდნენ პატარ–პატარა 

ჯგუფებით, რომლებიც ვერ ბედავდნენ ტფილისზე“გამოლა– 
შქრებას. მაგრამ ტფილისში იმ დროს დაბანაკებული იყო 

მე-218 სათადარიგო ლეგიონი, საევაკუციო პუნქტისა და 

არსენალის სამხედრო ნაწილები, რომლებიც მტრულად 

იყვნენ განწყობილი მენშევიკების მთავრობისადმი, საჭი–- 

რო იყო მათი განიარაღება. ამ საქმის სისრულეში მო- 

ყვანა შეეხო ჩემს დივიზიასაც, მაგრამ ლაშქრის განიარა- 

ღებისა და არსენალის დაჭერის გეგმის შემუშავების დროს 

მე არ ვიყავი მიწვეული., 
11 დეკემბერს საღამოზე მაცნობეს, რომ მე-5 ლე- 

გიონი გაიწვიეს არსენალისკენ «კინის გზისა და ტრამვაის 

მუშების დასახმარებლად, რომელთაც უნდა დაეჭირათ 

არსენალი და განეიარაღებინათ არტილერიის სამხედრო 

რაზმები. 12 დეკებერს კი დილით მაცნობეს, რომ მუ- 

შებმა მე-5 ლეგიონთან ერთად დაიჭირეს არსენალი, 

ხოლო სათადარიგო ლაშქარი დასთანხმდა წასულიყო რუ- 

სეთში. 

ტფილისიდან რრმ გავიდნენ კავკასიის არმიის უკა- 

ნასკნელი სამხედრო ნაწილები, უნდა გვეფიქრნა, რომ 

ეროვნულ ჯარის შედგენა საზოგადოთ და ჩემი დივი- 

ზიისა კერძოდ, გაადვილდებოდა და საქმე ჩქარის ნაბი. 

ჯით წაიწევდა, , 
აქ უნდა შევნიშნო, რომ ამ დროისათვის კავკასიის 

ოლქის შტაბი დაიშალა. მე-2 დივიზიის უფროსად და-

ნიშნული პოლკოვნიკი კარგარეთელი დაბრუნდა და თა- 

ვის თანამდებობის აღსრულებას შეუდგა. ამაზე ცოტა 

ადრე მე დამნიშნეს ქართულ ლაშქრის მომარაგების კო- 
მიტეტის თავმჯდომარის ამხანაგად. ეს კომიტეტი“ შე- 

ხდგა ქართულ კორპუსის შტაბთან. _ 

იმავე დროს ვირიცხებოდი მე-2 დივიზიის ბრიგა- 

დის უფროსადაც. კომიტეტის თავმჯდომარედ დაინიშნა 

დამფუძნებელ კრების წევრი დავით ვაჩნაძე. 

ბევრი დრო და დავიდარაბა დამჭირდა ამ შეუჩვეველ 

მუშაობაში, ჩემთვის ცხადი იყო, რომ კარგი ჯარის შესად- 

გენად საჭირო იყო დიდი ქონება, ეს ქონება გვქონდა, 

მაგრამ იგი: გაფანტული იყო კავკასიის უზარმაზარ ფრონ- 
ტის მთელ ტერიტორიაზე და მის მოგროვებას და შე- 

ნახვას სჭირდებოდა ხალხი, ეს ხალხი კი არსად იყო. 

უზარმაზარ სამხედრო საწყობებს ესაჭიროებოდა დაც- 

ვა. ტფილისში სდგებოდა ამ დროს სომხური და აზერ- 

ბეიჯანული კორპუსებიც. კავკასიის არმიის საინტენდანტო 

ამ კორპუსების“ სამმართველოების მიერ წარდგენილ 

აუარებელ სხვადასხვა მოთხოვნილებებს ვერ აკმაყოფი- 

ლებდა აპარატის მოშლის გამო. ამიტომ იძულებულნი ვი– 

ყავით ძალით დაგვეჭირა ესა თუ ის საწყობები და მიგვე– 

ყენებინა ჩეენი დარაჯები, სხვადასხვა ერის საკუთრებას 

შეადგენდა ის საწყობი, რომელსაც მიყენებული ჰყავდა 

თავისი სადარაჯო რაზმები. ერთი სიტყვით, სრული ანარ- 

ქია იყო გამეფებული. 

ჩვენ იძულებული ვიყავით გაგვეგზავნა ყარსში და 

მის მიდამოებში ცარიელი საბარგო მატარებლები ოფიც- 

რების უფროსობით, რომელთაც დავალებული ჰქონდათ 

მოეგროვებინათ ღვთის ანაბარად მიტოვებული აუარე–- 

ბელი სამხედრო ქონება,

საერობო, ქალაქებისა და სხვა კავშიოთა რაზმები, 

რომელთაც ჰქონდათ საკუთარი ავტომობილები და ეტ- 

ლები, ბრუნდებოდნენ ფრონტიდან გზატკეცილებით, სა- 

დაც მათ თავზე ესხმოდა და სცარცვამდა ადგილობ- 

რივი ზალხი და ყაჩაღთა “ბრბოები. საქართველოში დაგ– 

როვილი ქონება ინახეაბბოდა ყოფილ სამხედრო სასწავ- 

ლებლისა და ქართულ გიმნაზიის სადგომებში და რად- 

გან ეს სადგომები საკმარისი არ იყო, რეკვიზიციით 
ვართმევდით მცხოვრებთ სადგომებს. 

ეს მუშაობა, ე. ი- გაფანტულ ქონების დაგროეება, 

გაგრძელდა 1918 წლის მარტის ბოლომდე. 

თავი II. 

1918 წელი: ბათუმის დაცემა ვ! მარტს. – მდინარე ჩო- 
ლოქზე ქართულ ჯარების დაბრო.ვება. – პირველი ქარ- 
თული დივიზიის მეღდგენა. -– მინ. ჩოლო.ქთან ბრძო- 
ლა და ოსმალების დამარცხება. –– ოზურბეთის და- 
ცემა.-– პოჯიპვიური ომი და პოზიციების გბამაზრება. -– 
ავქსასეთ·ეი ბოლმრშევიკების ჯარების მოსვლა. –– აფხაზე- 

თის დაჭერა და სამებრელოფი წაწევა.-– ჩოლოქის 
რაზმიდან სახალხო. გვარდიის ნაწილების ბამოყოფშა 
და ბაბზავნა სამებიელო ფი ბოლშევიკების წინაალმ- 
დებ. –– ლეჩხუმის აჯანქჟება.–- ბოლშევიკების მეორე 
იერიში აშხაზეთში და ახალი ათონის დაყერა.-- ჩემი 
დანიშვნა შავი ზლვის სანაპირო. ების ჯარების უფრო- 
საღ დღა აშხაზეთის ბენერალ-გუბერნატორად.-- ჩო.- 
ლოქის რაზმის დაშლა და ჩემი წამო სვლა. –– ბრძოლა 
ბოლშევიკებთან და ქართულ ჯარების წინსვლა ტუ- 
აფსეზე დღა ფშემდებ ხოდიჟქენკაზე ღა ბელორქეჩინ- 
სკჭე.-–– მინისტრი ევბყნი გეგეჭკორის ჩამოსვლა ფრო- 
ნტზე და ჩვენი ერთად გბამბზაჭრება .-ეკატერინო დარში. – 
მოლაპარაკება ბენერალ ალექსეევთან. – მო.ლაპარაკე-

ბის ჩამლის მიზეზები და ჩვენი უკან დაბრუნება. -- ჩე- 
მი მოხსნა ფრონტიდან და ტფილისისა და მისი #რაიო- 

ნის ბგმნერალ-ბუბერნატო რად დანიფვნა. 
· 

ფაბ ლ 2,– 

  

30 მარტს 1918 წელში ტფილისიდან მატარებლით 

ჩამოვიდა სადგურ სამტრედიაში ჯარისკაცთა და მუშათა 

დეპუტატების საბჭოს თავმჯდომარე ნოე ჟორდანია და 

კავკასიის არმიის მთავარსარდალი ლებედინსკი შტაბის 

უმაღლეს მოსამსახურეთა თანხლებით. ამავე დროს ბათუ. 

მიდან ჩამოვიდა ბათუმის ციხის კომენდანტი გენერალი 

მდივანი. თათბირი გაიმართა ჟორდანიას რონოდაში. გე- 

ნერალმა მდივანმა წაიკითხა, მოხსენება ციხისა, ფორტე- 

ბისა და გარნიზონის მდგომარეობის შესახებ. რაში მდგო– 

მარეობდა გენ. მდივანის მოხსენება, არ ვიცი, რადგანაც 

ამ თათბირზე მიწვეული არ ვიყავი. მხოლოდ სხდომის 

გათავების შემდეგ მიმიწვიეს რონოდაში და გენ. მდივანმა 

გადმომცა მთავარსარდალის ბრძანება, რომ მე დანიშ- 

ნული ვარ შემომელელი (06X0MM89 X0/0+M2) რაზმის უფ- 

როსად, რომელსაც სადგურ ჩაქვიდან უნდა გაეარა ხეო- 

ბა, ასულიყო მაღლობზე, რომელიც მიდის სამების ფორ- 

ტისაკენ .და ყოველ ღონის ძიებით შეეშალა ხელი ოსმა- 

ლებისთვის, რათა მათ არ დაეჭირათ სამების ფორტი. 

ჩემს შეკითხვაზე, თუ ვისგან შესდგება ეს შემომ- 

ვლელი რაზმი, გენ. “ მდივანმა მიპასუხა, რომ ეს რაზმი 

შესდგება რეზერვებიდან, სადგურ სამტრედიაში დაბანა- 

კებულ სამხედრო ნაწილებიდან და ათასეულებიდან, რო- 

მელიც დაბანაკებულია სადგურ ჩაქვის რაიონში. 

ამ გეგმას ჰქონდა დიდი მნიშვნელობა და ბათუმის 

ბედი იმაზე იყო დამოკიდებული, ამ გეგმას სისწრა- 

ფით მოვიყვანდით სისრულეში, თუ არა.

"დაუყოვნებლივ შევუდექი რაზმის შედგენას იმ ანგა– 

რიშით, რომ 31 მარტს ჩავსულიყავი ჩაქვაში და გათე–- 

ნებისას დამეჭირა ფორტი სამება. 

სამტრედიაში იმ დროს იყო მხოლოდ ერთი პარ- 

ტიზანული რაზმი ფედერალისტებისა-––არჩილ ფურცელაძის 

უფროსობით. რაზმი შესდგებოდა 90 შეიარაღებულ კა- 

ცისაგან და ჰქონდა 4 ტყვიისმფრქვეველი. იყო კიდევ 

ერთი ბატარეია კაპიტანი სერგო კარგარეთელის უფრო- 

სობით, კარგარეთელი გულადი და მცოდნე არტილე- 

რისტი იყო, ომის მთელი ხანა დასავლეთის ფრონტზე 

გაატარა. ფურცელაშესაც და კარგარეთელსაც ვუბრძანე 

დაუყონებლივ ჩამსხდარიყვნენ მატარებელში, და ამგვა– 

რად გამზადებული ვუცდიდი დაპირებულ რეზერვებს ტფი- 
ლისიდან. მაგრამ რეზერვები არსად სჩანდა. ჩაქვიდანაც 

მიპასუხეს ტელეგრაფით, აქ“ არავითარი ათასეული არა 

სდგასო. 

იერიშის მიტანა მარტოოდენ არტილერიით, რომელ- 

საც დამცველი ქვეითი ჯარი არა ჰყავდა, შეუძლებელი 

იყო. გარდა ამისა, საქმის ვითარება საოცარი სისწრა- 

ფით ვითარდებოდა და რთულდებოდა. ყოველ საათში 

ერთი-ერთმანეთზე მოდიოდნენ მატარებლები, დატვირ- 

თული მოტაცებული ქონებით, და ეს მატარებლები გა- 

რედან და შიგნით მთლად გაჭედილი იყო ფრონტიდან 

გამოქცეულ ქართველ ჯარისკაცებით. ისინი გვარწმუ- 

ნებდნენ, ვითომ მივლინებულნი იყვნენ თავიანთ ნაწილე- 

ბიდან წამოღებულ ქონების დასაცავად. 

სადგურ სამტრედიის კომენდანტი,–-ყოჩაღი და საქ- 

მის კარგი ამსრულებელი საპიორის ოფიცერი, კაპიტანი 

შენგელია ბევრსა სცდილობდა შექეჩერებინა გამოქცეული 

ჯარის კაცები, მაგრამ ვერას აწყობდა, რადგან ამისათვის



25 

საკმო ძალები არა ჰყავდა. გამოქცეულები გარბოდნენ 

თავიანთ სოფლებსა და სახლებში, და თან მიჰქონდათ 

სახაზინო ტანისამოსი, იარაღი და მოკაზმულობა. 

31 მარტს გათენებისასს ნათლად გამოირკვა, რომ 

ბათუმი უნდა დაცემულიყო. მართლაც, პატარა ხანის 

უკან მოვიდა ცნობა, რომ ბათუმი ჩაბარდა ოსმალებს 

მთელი თავისი გარნიზონით. მე-4 ქვეითი ლეგიონმა 

თავის ნებით მიატოვა პოზიციები და გაიქცა ოზურგე- 

თისაკენ. მე-2 ქართული ლეგიონი, რომელიც იდგა ბა- 

თუმის აღმოსავლეთით, მშვიდობით გამოვიდა ბათუმი- 

დან და დაბანაკდა სად. ქობულეთთან. 

იმავე დღეს საღამოზე მე დამიბარა ჟორდანიამ და 

შემდეგი ამოცანა მომცა, უნდა დაუყონებლივ წავსული- 

ყავი სადგურ ნატანებში და ხელი უნდა ”შემეშალნა ოს- 

მალებისათვის, რომ მდინარე ჩოლოქს არ გამოსცილე- 

ბოდნენ. ამასთან ჟორდანია დამპირდა, რომ მიიღებდა 

ენერგიულ ზომებს და მომაშველებდა საჭირო ძალებს. 

მე ვიცოდი, რომ ჩვენი დელეგაცია ტრაპიზონში 

მოლაპარაკებას აწარმოებდა ოსმალეთის სარდლობასთან, 

რომ ოსმალები მოითხოვდნენ საქართველოს დამოუკი- 

დებლობის გამოცხადებას და ბრესტ-ლიტოვსკის ხელ- 

შეკრულების ძალით ქალ. ბათუმისა და ბათუმის ოლქის, 

ე. ი. მთელი აჭარის გადაცემას. 

აყ ბათუმში დაბანაკებული ქართული ჯარები თითქმის 

მთლად შესდგებოდნენ ფრონტზე მყოფ ძველი ჯარის- 

კაცებიდან, რომელთაც მოვალეობა და , დისციპლინა არ 

სწამდათსდა ვერ შეეგნოთ, რომ საშიშარი მტერი ბათუ- 

მის დაჭერით არ დაკმაყოფილდებოდა, წამოიწევდა წინ, 
გადმოლახავდა მთელ საქართველოს და ხელს გაუწვდიდა 

თანამორწმუნე ერებს--აზერბეიჯანს და ჩრდილო-კავკა–-

სიის მუსლიმანებს. ყოველ ქართეელ მხედარს, რომელსაც 

მთლად დაკარგული არ ჰქონდა სინდისი, შეგნება და პა– 

ტიოსნება, ცხადად და ნათლად უნდა სცოდნოდა,' რომ 
ოსმალეთი საქართველოს ტერიტორიას თუ დაიჭერდა, 

იგივე დაგვემართებოდა, რაც დაემართა სომხეთს, რომ 

ბათუმის დაკარგვით დამოუკიდებელ საქართველოს ხე- 

ლიდან ეცლებოდა ერთად-ერთი კაოგი ნავთსადგური, 

რომელიც გასავალი კარია ევროპისაკენ. 

ოფიცრები შეძლებისადაგვარად სცდილობდნენ აეხ– 

სნათ ჯარისკაცებისათგის, თუ რა სერიოზული საკითხი 

იდგა ქართველების წინაშე, მაგრამ ყურს არავინ იბერ- 

ტყავდა. 
ამგვარად, ქართველს დაავიწყდა გამბედაობა და 

ვაჟკაცობა წინაპრებისა, რომლებიც ათეული. საუკუნოე-. 

ბით სიცოცხლეს სწირავდნენ და გააფთრებულად იცავდ- 

ნენ სამშობლოს საზღვრებს. · 

მთავრობის წევრნი მოდიოდნენ ბათუმში პოზიციე- 

ბის დასათვალიერებლად; მაგრამ იმის მაგივრად, რომ 

'აეხსნათ ჯარისკაცებისათვის რა ხიფათი მოელოდა საქარ– 

თველოს, შეიარაღებული მტრის თვალწინ მართავდენ გა– 

ნუწყვეტელ მიტინგებს და ელაპარაკებოდნენ რევოლიუ- 
ციის მონაპოვარზე. ეს თემა ჯარისკაცებს უკვე მობეზრე- 

„ბული ჰქონდათ. მთავრობის წევრთა გაუთავებელი სიტ- 

ყვები მათზე საღარავითარ შთაბეჭდილებას არ ახდენდა: 

ს ცხადი იყო ერთი, რომ ჯარისკაცს დავიწყებული 

ჰქონდა დისციპლინა, მოვალეობა, და მხოლოდ თავისთა- 

ვის გადარჩენაზე ჰფიქრობდა. ამის შედეგი ის იყო, რომ 

ქართული ჯარი რამდენჯერმე ნაკლებ მტერს შეუშინდა;



27 

უბრძოლველად მიატოვა პოზიციები და ნაწილი გაიქცა, 

ნაწილი-კი მტერს ჩაუვარდა ტყვედ.V) 
ნოე ჟორდანიას ბრძანების შესრულება, ჩემის აზ–- 

რით, თითქმის შეუძლებელი იყო, რადგან ჩვენ არ გვყავ- 

და ცოცხალი ძალები, მაგრამ მეორეს მხრივ, ბოროტმოქ- 

მედება იქნებოდა, თუ მტერს წინ არ გადავეღობებოდი 

და საშუალებას მივცემდი გადაელახნა ჩვენი სამშობლო 

და „გაენადგურებინა ჩვენი ქალაქები და სოფლები. 

ცხადი იყო, რომ ერთი მუჭა ქართველ მეომრებისა, -– 

პოზიციების რეზერვებისა და სხვა საჭირო სამხედრო ორ–- 

განოების წინდაწინვე მოუმზადებლობის გამო--ვერ გა- 

უძლებდა ოსმალების იერიშს და უმიზნოდ, უბრალოდ 

დაიღუპებოდა. 

მე გადავსწყვიტე გადამექრა გზა მტრისათვის და 

გავმაგრებულიყავი მდ. ჩოლოქსა და ნატანების ნაპირებ– 

ზე (წმ. ნიკოლოზის ფორტიდან სოფ. შემოქმედამდე ფრონ- 

'ტის სიგრძე 24 ვერსამდე იყო). 

სამხედრო ტაქტიკის მიხედვით ეს პოხიცია არამც თუ 

არაფერს არ წარმოადგენდა, პირიქით საზარალოც იყო, 

რადგან იგი ხელის გულივითაა გადაშლილი. წინ წაწევა 

და კინტრიშის პოზიციის დაქერა სახიფათო იყო, რადგან 

რაზმი მეტად მცირერიცხოვანი მყავდა; და. თუ ვინიცო- 

ბაა, უკან დახევა მოგვიხდებოდა, მტერს საშვალება მიე–- 

ცემოდა დაეჭირა საჯევახო და გამოსულიყო რიონის ველზე. 

ჩოლოქის პოზიციას მე ვუყურებდი როგორც დრო- 

ებითს გამაგრებულ ადგილს, მაგრამ დაპირებულ ჯარის 

ნაწილების” მოსვლისთანავე, ვფიქრობდი. დამეჭირა უფრო 

„ხელსაყრელი პოზიცია მთის ქედზე, რომელიც მიდიოდა

რკინის გზიდან ნასაკირალის უღელტეხილამდე დღა შემდეგ 
სოფ. შემოქმედამდე. 

შ საავოიი პოზიციას ჰქონდა მხოლოდ ერთი უპირა- 

ტესობა: ზღვის ნაპირიდან ოზურგეთამდე მდ. ჩოლოქისა 

და ნატანების ნაპირები ჭქაობიანია და თითქმის გაუვალი 

არტილერიისა და ქარავანისათვის. იქ გავლა შეუძლიანთ 

მხოლოდ მოხუცებულ ადგილობრივ მცხოვრებთ, და ისიც 

ნაცნობ ბილიკებით. ეს პოხიცია მარჯვენა ფრონტზე მი- 

დიოდა შავ ზღვამდე, ხოლო მარცხენაზე-– აჭარისტანის. 

მთების სიმაღლეებამდე, თავისუფალი გასასვლელი ჰქონდა 

ორგან: რკინის გზის ლიანდაგის გვერდით–-მდ. ჩოლო- 

ქისა და ნატანების რკინის გზის ხიდებით, და მეორე–– 

მარცხენა ფრთაზე, ლიხაურის ხეობით, ქ. ოხურგეთამდე. 

„ ცხადი იყო, რომ ოსმალები უმთავრესად მოაწვებო- 

დენ ამ გასავალ გზებს. 

1-ლ აპრილს დილით მე გავედი სამტრედიიდან სა- 

მი ეშელონით. როგორც ზევით მოვიხსენიე, ჩემს ძალებს 

შეადგენდა: პარტიზანული რაზმი არჩილ ფურცელაძისა–– 

90 შეიარაღებული კაცით და 4 ტყვიისმფრქვეველით; კაპ. 
კარგარეთელის ერთი ბატარეა 6 ზარბაზნით; შორაპნის 

მუშათა რაზმი, და 84 კაცი ინჟენერ კუკური ხუნდაძის 

უფროსობით. სულ მყავდა 174 თოფიანი კაცი, 4 ტყვიის– 

მფრქვეველი და 6 ზარბაზანი 4. ოფიცრით და 150 ჯა–- 

რის კაცით. როგორც ჰხედავთ, რაზმი ძალიან პატარაა, 
მაგრამ იმედი მქონდა ჩქარი დახმარებისა აღმოსავლეთ 

საქართველოდან და ჯარისკაცთა მობილიზაციისა ოზურ– 

გეთის მაზრაში: 

ჩემი რაზმი შესდგებოდა თითქმის მხოლოდ სტუ- 

დენტებისა და საშუალო ინტელიგენტებისაგან, და აგრე– 
თვე შორაპნის რაიონის კარგად შეგნებულ მუშებისაგან.

ყველა ესენი მამულიშვილური გრძნობით იყვენენ აღჭურ- 
ვილნი და სახეზე ყველას ეტყობოდა გამბედაობა და მტკი- 
ცე გარდაწყვეტილება, რომ დაიხოცებოდნენ და მტერს 
კი სამშობლოს ერთ მტკაველ მიწას არ მისცეზდნენ. 

ნატანებში ჩემს რაზმს მიემატა ჯავშნიანი მატარე- 

ბელი. იქვე გავიგე, რომ მე-4 ქაოთულ ლეგიონის .უფრო- 

სი პოლკოვნიკი ს. წერეთელი ოზურგეთში იქერს მისივე 

ლეგიონიდან გამოქცეულ ჯარისკაცებს და ამგვარად ხელ- 

ახლა- ადგენს ლეგიონს. ხოლო მე-2 ქვეითი ლეგიონის 

უფროსი პოლკოვნიკი ყარალაშვილი თავის ნარჩენ ნაწი- 

ლებით გამოვიდა ბათუმიდან და დაბანაკდა ქობულეთში. 

უკანასკნელი ცნობა ცხადად მოწმობდა, რომ ოსმა- 

ლებმა ბათუმი დაიჭირეს, მაგრამ წინ წამოწევას არ ჩქა- 

რობდენ. საჭირო იყო გვესარგებლა ამ გარემოებით და 

საჩქაროდ გაგვემაგრებინა პოზიციები მდ. ჩოლოქზე. 

ბატარეის უფროსმა კაპიტან კარგარეთელმა რამ- 

დენიმე საათის შემდეგ მომახსენა, რომ იმან უკვე 'ამოირ– 

ჩია ორი პოზიცია, ერთი სადგურ ნატანების უკან, მარ- 
ჯვნივ, და მეორე მდ. ნატანების ხიდთან. შორაპნის რაზ- 

მის უფროსს ინჟენერ ხუნდაძეს ვუბრძანე, წინ წაეწია 

და დაეჭირა პოზიცია ჩოლოქის ხიდის მაოჯვნივ ზღვის 

ნაპირამდე, ხოლო. პარტიზანულ რაზმის უფროსს ფურცე- 

ლაძეს დავავალე დაეჭირა პოზიცია იმავე ხიდის მარცხნივ. 

ორივე რაზმი «დაუყოვნებლივ შეუდგა თხრილების ამო- 

ღებას. ჯავშნიანი მატარებელი ჩავაყენე რეზერვში. 

- ახლო-მახლო მდებარე სოფლებიდან საჩქაროდ და- 

ვიბარე პატივცემული მოხუცებული მცხოვრებნი, რომელ– 

თაც ავუხსენი ჩემი მოსვლის მიზანი, საქმის ვითარება და 

დავასკვენი რომ თუ მთელი მცხოვრებნი მთლიანად 

არ გამიწევენ დახმარებას, მარტო მე ვერ შევძლებ

მათი სოფლების, ქონებისა და ცოლ-შვილის დაცვას. ყვე“ 

ლამ გამოსთქვა სურვილი ყოველგვარი დახმარებისა. იქვე 

გადასწყვიტეს, რომ გამოვლენ ყველანი, ვისაც კი. იარა- 
ღის ტარება შეუძლიან. ხოლო. მოხუცებულებმა და ბავ- 

შვებმა აღმითქვეს, რომ ჯარის ნაწილებს გაუძღვებიან და 

უჩვენებენ ბილიკებს, რომლითაც შეიძლება გავლა მდ. ჩო– 

ლოქსა“და ნატანებ შუა მდებარე კაობებში, და იქვე შე–- 

ადგინეს მზვერავი რაზმები. _ _ 

პირველად ამ რაზმელებისგან გავიგე, რომ მე-2-რე 

ქართული ლეგიონი თითქმის უვნებლად გამოვიდა ბათუ- 

მიდან -და ქობულეთისაკენ მოდის მწყობრად და წესიე– 

რად. 

” ამ მომენტიდან იწყება პარტიზანულ რაზმების შე– 

დგენა სოფლებში, იარაღი თითქმის ყველას ჰქონდა და 

ძალიან ცოტა თოფი დაგვჭირდა ხალხის შესაიარა- 

ღებლად. 
_ 2 აპრილს დილით მე უკვე დაჭერილი მქონდა ყვე- 

ლა პოზიციები სოფელ ვაშნარამდე, რომელიც მდება- 

რეობს სადგ. ნატანებიდან 16 ვერსის მანძილზე. მართა–- 

ლია, ამ პოზიციების შუა ზოგიერთი ადგილები გაუ- 

მაგრებელი იჟო, მაგრამ ყოველ წუთს ველოდი ტფილი- 
სიდან დამხმარე ჯარებს, : 

ამასთან ერთად დავიჭირე კავშირი ცნობილ რევო- 
ლიუციონერ ისიდორე რამიშვილთან და ვსთხოვე, მოეხ– 

დინა მობილიზაცია მთელ მაზრაში და შეიარაღებული 

„ხალხი ცალ-ცალკე ჯგუფებათ გამოიგზავნა ჩემს შტაბში. 

რამიშვილმა მიპასუხა, რომ იმან უკვე მოახდინა მობი– 

ლიზაცია და რამდენიმე რაზმი უკვე გამოგზავნა ჩემს 
განკარგულებაში, რამიშვილმა ამასთან აღმითქვა შემდეგ– 

ში ყოველგვარი დახმარება, :·



31 

ამის შემდეგ კორპუსი უფროსს გენერალ გაბა- 

შვილს ვრცელი მოხსენება გავუგზავნე და ვსთხოვე გა- 

მოეგზავნა დამხმარე ჯარები და ძველი ნამსახური ოფიც- 

რები შტაბის შესადგენად და ახლად შემდგარ მრავალ 

პარტიზანულ რაზმების სახელმძღვანელოდ. ვსთხოვე აგ- 

რეთვე სადგურ სამტრედიაში საინტენდანტო და სასანი– 

ტარო. ნაწილების მოწყობა, კორპუსის უფროსმა ჩემი გან– 

კარგულებანი და დანიშნული პოზიციები მოიწონა, გასცა 

განკარგულება, რომ სამტრედიაში მოეწყოს საინტენდან– 

ტო და სასანიტარო ნაწილები, გამომიგზავნა რამდენიმე 

ათეული ოფიცერი, მაგრამ იმავე დროს მაცნობა, რომ 

ოსმალეთის “ჯარებს იერიში მოაქვთ არა მარტო ბათუმის 

მხრიე, არამედ ახალციხისაკენ და ბამბაკის ხეობით, ამი- 

ტომ ის იძულებულია მე-3 დივიზიის უკვე შემდგარი ნაწი– 

ლები გაგზავნოს ახალციხეში, ხოლო მე-2 დივიხიის ნაწი- 

ლები დასტოვოს ტფილისში იმ შემთხვევისათვის; თუ ოს- 

მალები წამოვლენ ბორჩალოს მაზრისაკენაც. ამასთან ერ- 

თად კორპუსის უფროსი მეტს მნიშვნელობას აძლევდა ოსმა-- 

ლების წინსვლას ბათუმის მხარეზე „და ამიტომ განიზრახა 

კორპუსის შტაბის გადმოტანა სამტრედიაში. 

2 აპრილს ჯავშნიანი მატარებელით გავემგზავრე 

ქობულეთისაკენ ადგილების დასათვალიერებლად და აგ- 

რეთვე 'მე– 2 ქართულ ლეგიონისა და მისი უფროსის პოლ- 

კოვნიკი ყარალაშვილის სანახავად. 

ოჩხამურის ხიდი რომ გავიარეთ და ქობულეთს ორი 

ვერსის მანძილზე მივუახლოვდით, შევნიშნეთ ჩვენსკენ მომა- 

ვალი მატარებელი. ვუჩვენეთ ნიშანი და მატარებელი გავა– 

ჩერეთ. გამოირკვა რომ ეს იყო მე-2 ლეგიონის ეშელონი. 

” ჩემთან მოვიდა უფროსი და მომახსენა, რომ ოსმა– 

ლები გამოჩნდნენ ჩაქვის მიდამოებში “და მოიწევენ ქო–-



ბულეთისაკენ. ჩემს შეკითხვაზე – რას წარმოადგენს მე-2 

ლეგიონი, ყარალაშვილმა მიპასუხა, რომ ლეგიონში დარ- 

ჩა 500 ჯარის კაცი, რომ იგი როგორც სამხედრო ნაწი- 

ლი არაფრად არ ვარგა, რომ შედგენილია ტრაპიზონის 

რაიონში სხვადასხვა ნაწილებისაგა,V უმთავრესად კი 

სხვადასხვა სამხედრო დაწესებულებებში ნამსახურ ჯარის–- 

· კაცებისაგან, რომელთა ერთადერთი მისწრაფებაა, რაც 
შეიძლება მალე დაბრუნდნენ თავიანთ სახლებში. 

ამგვარი პასუხის შემდეგ, მე გადავსწყვიტე ეს ლეგიო– 
ნი საომრად არ დამეტოებინა, რადგან გამოცდილებით ვი– 

ცოდი, რომ ამგვარი ჯარის ნაწილი არამცთუ არავითარ 
დახმარებას არ მოგვცემდა, არამედ პირიქით, იმ პატარა 

რაზმსაც გამიფუჭებდა, რომელიც პოზიციებზე იდგა.. 

მე ვუბრძანე ყარალაშვილს, რომ თავის ლეგიონით ასუ- 

ლიყო სადგურ ლანჩხუთში, იქ დაბანაკებულიყო, ჯარის- 

კაცები დაესვენებინა, თავისი ლეგიონი შეევსო იმ რაზმე- 

"ბით, რომელთაც მიგზავნიდა ისიდორე რამიშვილი, და 

ამგვარად შეედგინა სათადარიგო რაზმი. ამასთან უთხა- 

რი ყარალაშვილს გაეფრთხილებინა ჯარისკაცები, რომ 

ჩემი განკარგულებით სამტრედიაში სდგას ჯავშნიანი 'მა– 
ტარებელი და საპიორების გუნდი, რომელთაც ნაბრძანე- 
ბი აქვთ დააპატიმრონ ყველა დეზერტირები და გადა– 
სცენ სამხედრო-საველე სასამართლოს. 

ამ მუქარამ გავლენა იქონია და ჯარისკაცთა მო- 
მეტებული ნაწილი დარჩა ლაშქარში. 

· იმავე დღეს მოვიდა ჩემთან სამი ოფიცერი: გენე- 

ალურ შტაბის პოლკოვნიკი კოსტილი და პორუჩი- 

კები ვაჩნაძე და მოსტოვოი; სამივენი მსახურობდნენ 
პლასტუნების ბატალიონში, რომელიც მოქმედობდა კავ–- 
კასიის ფრონტზე. ·

რანაირად მოსწყდნენ ისინი თავიანთ ბატალიონს – 
არ ვიცი, ოლო მე ძალიან ვსაჭიროებდი შტაბში მომუ- 

შავე ოფიცრებს და ამიტომ ისინი დავტოვე ჩემთან. 

პოლკოენიკი კოსტილი დავნიშნე ჩემი შტაბის უფროსად, 

ხოლო ვაჩნაძე და მოსტოვოი, ადიუტანტებად. 

2 და 3 აპრილს ვამაგრებდით პოზიციებს, ვაწყობ- 
დით სამხედრო დაწესებულებებს, ვიღებდით ტფილისი- 

დან მოსულ რახმებს და ვგანაწილებდით სხვადასხეა ჯგუ- 

ფებში, 

დღისით მზვერავის საქმეს ასრულებდა ჯაეშნიანი 

მატარებელი, ხოლო ღამით, როგოოც ზევით მოვიხსენიე, 

ახლო-მახლო სოფლების მოსუცებულები, რომლებიც ნა- 

ცნობი ბილიკებით დადიოდნენ ქობულეთამდე. 

4 აპრილს მზვერავების მოხსენების შესამოწმებლად 

გავემგზავრე ჯავშნიანი მატარებლით ქობულეთისაკენ. 

მდ. ჩოლოქის იქით 2 ვერსის დაშორებით ჩამოდის 

პატარა მდინარე ოჩხამური, რომელზედაც გადებულია 

რკინის გზის ხიდი სიგრძით 10-12 არშინი, ეს ხიდი მო- 

სახვევშია, აქ“ რკინის გზის ხაზი უხვევს მარჯვნივ. აქვე 

თავდება ტყე და იწყება ველი. ეს ადგილი თავდაღმარ- 
თიანია, თუმცა” მემანქანემ დროზე შეამჩნია, რომ ხიდი 

აყრილი იყო, მატარებლის შეჩერება ადრე ვერ შესძლო, 

და მატარებელი შესდგა ხიდზე. პირველი საომარი რო- 

ნოდა ხიდს გასცდა, მაგრამ რადგანაც ხიდის იქითაც 

ლიანდაგი აყრილი იყო, რონოდა დაეჯახა მიწას, ორთქლ– 

მავალი გვერდზე გადიხარა და უკანა ტანით აიწია. 

„ორთქლმავალმა შიშხინი იწყო, მემანქანე და მისი 

თანაშემწე უენებლად გადახტენ წყალში ორთქლმა–- 

ვალში დავრჩით ·მატარებლის უფროსი ვლადიმერ · გო- 

გვაძე და მე.

ჩვენი უბედურობა ის იყო, რომ გოგვაძე ომში მი- 

ღებულ ჭრილობისაგან დაკოქლებული იყო, "ხოლო. მე 
ვარშავასთან ბრძოლაში დაჭრილი ხელი გულზე მქონდა 

ჩამოკიდებული და სხვის დაუხმარებლად ვერც ერთს 

ორთქლმავალიდან, გადმოსვლა არ შეგვეძლო, მაგრამ რო– 

ნოდებიდან საჩქაროდ გადმოსული ხალხი მოგვეშველა, და 

მიწაზე გადმოგვსხა. 

ჩვენ შორის არავინ არ დაზარალებულა, მხოლოდ 

მე დავიწვი მარჯვენა ხელის გული. დავხარალდით „მხო- 

ლოდ მატერიალურად, რადგან გაფუჭდა ორთქლმავალი. 

რადაც უნდა დაგეჯდომოდა, უნდა გადაგვერჩინა 

ჯავშნიანი მატარებელი, რადგან მეორე ასეთი საომა– 

რი იარაღი არა მქონდა. მთელი რაზმი მატარებლისა გავ. 

გზავნე წინ მიდამოების დასათვალიერებლად, რადგან ეში–- 

შობდი, ოსმალები არ ყოფილიყვნენ ჩასაფრებულნი ჩვენს 

მატ:რებელზე დასაცემად, და მაშინვე ვაცნობე ჩვენი 

უბედურეაბა ნატანებში. 

შტაბის უფროსმა დაუყოვნებლივ გამოგზავნა ერთი 
გუნდი შტაბ-როტმისტრი გაბაშვილის უფროსობით და 
ამასთან ერთად მოითხოვა სამტრედიიდან დამხმარე სა– 
რემონტო მატარებელი ჯავშნიან · მატარებლის ასაწევად, 
გაგზავნილმა რაზმმა გაიარა ორი ვერსი ქობულეთისაკენ 
და მტერი არსად აღმოჩნდა. ამ დროს მოვიდა დამხმა- 
რე მატარებელი–– სახელოსნოც. 5 აპრილს დილით ჯავშ– 
ნიანი ორთქლმავალი · უკვე ლიანდაგზე იდგა და მთელი 
მატარებელი ჩავიყვანეთ სადგურ ნატანებში.

ოჩხამურის რკინის ხიდის გაფუჭებით ოსმალებმა იმ 

დასკვნაზე მიმიყვანეს, რომ მთავარ იერიშს ისინი მოი- 

ტანდნენ ჩემი ჯარის მარჯვენა ფრთაზე. 

ამ დროისთვის ყოველ საათში მომდიოდა მცირე- 

რიცხოვანი რაზმები, თითო 100-150 კაცამდე. ყველა რა- 

ზმები აღჭურვილნი იყვნენ მამულიშვილური გრძნობით, 

მაგრამ მაინც არ ავიწყდებოდათ ახალი ტანისამოსი და 
ფეხსაცმელი, და დანიშნულ ადგილებზე მხოლოდ მაშინ 

მიდიოდნენ, როდესაც ყველა მოთხოვნილებას დაგუკმაყო– 

ფილებდით. იმავე დროს მზვერავებმა მაცნობეს, რომ ოს- 

მალების ჯარებმა უკვე დაიჭირეს ქობულეთი და მათი 

მოწინავე რაზმები ქობულეთს გამოსცდნენ. 

“მე” კარგად მქონდა შესწავლილი ფსიხოლოგია ქართ- 

ველი მეომრებისა, კარგად ვიცოდი, რომ თუ გავუძელებ- 

დი მტრის პიოველ იერიშს, ჩემი ჯარები იბრძოლებდნენ 

ბოლომდე, მაგრამ თუ პირველ შეტაკებისთანავე შედრკე- 

ბოდნენ, -მაშინ გამეორდებოდა ბათუმის ისტორია და 

იძულებული გავხდებოდი დამეხია სამტრედიისაკენ და იქ 

კვლავ მეწყო შეგროვება გაფანტულ ჯარებისა, რომელიც 
ასეთი სიძნელით იქნა შეგროვილი ასეთ მოკლე ხანში. 

საჭირო იყო სათადარიგო ძალები, რომლებიც მე 

არა მყავდა, თუ არ მივიღებთ ანგარიშში ერთად ერთ 

ლეგიონს ყარალაშვილისას, რომელიც იდგა ლანჩხუთში. 

სათადარიგო ჯარს დიდი გავლენა აქვს თხრილებ- 

ში მჯდომ ჯარის კაცების სულიერ განწყობილებაზე, მის 

მაგივრად რაიმე სხვა ძალა უნდა გამომეგონა, ამიტომ 

გადავსწყვიტე: თუ მტრის უმთავრესი ძალა ჩემს მარჯვე- 

ნა ფრთას მოაწვებოდა, შემეწირნა ჯავშნიანი მატარებე–

ლი და მესარგებლნა იმით ისე, როგორც სარგებლობდნენ 

ჯავშნიანი ავტომობილებით დასავლეთ ფრონტზე. 

: გასაჭირი იყო მხოლოდ ის გარემოება, რომ ჯავშ- 

ნიანი მატარებლის გაჩერება „ახლო, გაშლილ მინდორზე, 

არ შეიძლებოდა, რადგან შეტაკები” დროს იგი, შესა– 

ძლებელია, დაზარალებულიყო ზარბაზნების ყუმბარებით, 

ისე რომ ჩემი განზრახვის სისრულეში მოსაყვანად მატა– 

რებლით ვეღარ ვისარგებლებდი. 

ბევრი აღარ მიფიქრია, დავიბარე საჩქაროთ რკი- 

ნის გზის ოსტატები და რაიონის უფროსი, და წინადა– 

დება მივეცი ერთი დღის განმავლობაში ჩოლოქის ხი–- 

დიდან გაეყვანათ განზე რკინის გზის მოკლე შტო, ისეთი, 

რომ ზედ დატეულიყო მატარებელი. 

მუშაობას შეუდგნენ ენერგიულად და, მართლაც, სა– 

-ღამოზე შტო უკვე: მხად იყო, მატარებელი მიიმალა ტყე- 
ში. ის იყო ჩვენი იმედი გაჭირვების დროს და იმავე 

დროს იყო შემაშინებელი ძალა იმ გულსუსტი ჯარისკა- 
ცებისათვის რომლებთაც თავში. ახრად მოუვიდოდათ 

თხრილების მიტოვება და გაქცევა. ეს გარემოება ცხადად 

აუხსნა ჯარისკაცებს ჯავშნიანი მატარებლის უფროსმა 

ვლადიმერ გოგვაძემ. 

= „> აპრილს, საშუადღევს გავემგზავრე ავტომობილით 

ათ გეთში, მე-4 ქართულ ლეგიონის დასათვალიერებ– 

ეს ლეგიონი ახლად ივსებოდა და სდგებოდა ის. 
რამიშვილის მიერ მოგროვილ ჯარისკაცებიდან. 

ლეგიონის უფროსმა სვიმონ წერეთელმა მომახსენა, 
რომ სამი ათასეული უკვე შემდგარია, ხოლო მეოთხე 
ათასეული სდგება თვით ქალ. ოზურგეთში; რომ ათასეუ- 

ლები უკვე პოზიციებზე სდგანან: ერთი –– სოფელ ლი–

ხაურის მახლობლად, მეორე -– თხრილებში სოფ. შემო- 

ქმედის ბოლოში, და მესამეც–-თხრილებში სოფ. ვაშნა- 

რის გზატკეცილის გასწვრივ. ამასთან პოლკოვნიკმა წე- 

რეთელმა შემომჩივლა, რომ მას არა ჰყავს არტილერია, 

ჩემს შეკითხვაზე, ეარგა თუ არა საომრად მისი ლაშქარი, 

წერეთელმა დამარწმუნა, რომ ჯარისკაცები ძალიან დარ- 

ცხვენილნი არიან ბათუმიდან გამოქცევით, რომ იბრძო- 

ლებენ თავგამეტებით და რადგანაც თითქმის ყველანი 

ახლო-მახლო სოფლების მცხოვრებლები არიან, მედგრად 

დაიცავენ თავიანთ მიწა-წყალს და ოჯახებს, მე გავაცანი 

პოლკ. წერეთელი საქმის გარემოებას, ვუთხარი, რომ ეჭეი 

არაა, ოსმალები იერიშს მოიტანენ უმთავრესად ჩვენი ჯა– 

რების ფრთებზე, რადგან შუაგული ტრიალი მინდორია 

და ამასთან ჭაობიანიც და ძნელად გასავალი, და ვსთხოვე 

მიექცია განსაკუთრებული ყურადღება მდ. ლიხაურისა 

და ქ. ოზურგეთის შუა მიმავალ ვიწრო გზებისთვის. ამა- 

სთან დავპირდი არტილერიის გამოგზავნას იმავე ღამესვე 

და გამოვტრიალდი ნატანებისაკენ. 

შუადღის 4 საათზე მივიღე ცნობა სამტრედიიდან, 

რომ ჩემ განკარგულებაში იგზავნება 1.300 კაცი, მოგრო- 

ვილი ხაშურში ადგილობრივი გიმნაზიის მასწავლებლის 
ნიკიფორე იმნაიშვილის შრომითა და ენერგიით. 

მართლაც, საღამოს 6 საათზე ეს ეშელონი მოვიდა 

სადგ. ნატანებში და ჩვეულებრივად მოსვლისთანავე მო- 

ითხოვეს ტანსაცმელი და პურის ჭამა. უამისოდ პოზიციებ- 

ზე არ წავალთო, ვერც მე და ვერც იმნაიშვილმა ვერა გა– 

ვაწყეთ-რა, ამავე დროს კი ცნობა მქონდა მიღებული,“ 

რომ მტერი გამოვიდა ქობულეთიდან და მოიწევს ჩვენ- 

სკენ. საქმე რომ არ შემეფერხებინა, საინტენდანტო მო- 
ხელეებს გუბრძანე დაუყოვნებლივ მიეცათ მათთვის ახალი

ტანსაცმელი, პური და კონსერვები. მხოლოდ საღამოს 

10 საათზე შეეძელით და დავანაწილეთ ეს რაზმი პოზი- 

ციებზე თხრილებში. 

სადგურ სუფსაზე იდგა ცხენოსანი ბატარეის ნაწილი 

პორუჩიკი ყარაევის უფროსობით, რომელმაც გზა ბრძო- 

ლით გამოარღვია, და გამოვიდა ბათუმიდან, როდესაც 

ეს უკანასკნელი უკვე გადაცემული იყო. 
ტელეფონით ვუბრპანე ყარაევს,, რომ თავისი არ- 

ტილერიით დაუყოვნებლივ წასულიყო ოზურგეთში პოლ- 

კოვნ. წერეთელის განკარგულებაში. 

საღამოს 8 საათზე მზვერავებმა შემატყობინეს, რომ 

მტერი მოიწევს ორ წყებად. ერთი წყება მოდის გზა- 

ტკეცილით ოზურგეთზე, ხოლო მეორე რკინის გზის ლიან– 

დაგით, და რომ ეს უკანასკნელი წყება გაცილებით მე- 

ტია პირველზე. რიცხვით რამდენი იყო ოსმალების ჯარი, 

მზვერავებმა ამის გამორკვევა ვერ შესძლეს. 

ამ დროს საჩქაროდ დამიძახეს სადგურზე ტელეგ- 

რაფის სააპარატოში. მეძახდა პირადათ მე ქალ. ოზურ- 

გეთის ფოსტა-ტელეგრაფის მოხელე. ჩემს შეკითხვაზე, 

ვინ მელაპარაკება, პასუხად მივიღე: · 

–- მე,, მორიგი ტელეგრაფისტი ვარ. 

-- რა გნებავთ? 

-- მინდა ველაპარაკო. გენერალ მაზნიაშვილს. 

– მე ვარ.მაზნიაშვილი, სთქვით. 

– ბატონო გენერალო, მე მარტო დავრჩი აპარატ- 
თან, სახელმწიფო და საქალაქო დაწესებულებანი ყველა 
აიბარგა და წავიდა, ჯარებმა დასტოვეს ქალაქი და იხე- 
ვენ დაბა ჩოხატაურისაკენ, როგორ მოვიქცე? 

ადვილათ მიხვდებით რა თავზარი დამცა ამ ამბავმა. 
მოვითხოვე მოეწვია აპარატთან პოლკ. წერეთელი. ამაზე

მიპასუხა, რომ პოლკ. წერეთელმაც თავისი რაზმით დასტოვა 

ქალაქი. ჩემ შეკითხვაზე, დარჩა თუ არა ათასეული ლი- 

ხაურში, პასუხი ვეღარ მივიღე. 

ამ ლაპარაკის დროს აპარატთან იყვნენ შტაბის 

უფროსი პოლკ. კოსტილი და არტილერიის უფროსი კაპ. 

კარგარეთელი 

ტელეგრაფის მოხელეს კატეგორიულად ვუბრძანე. 
არამც და არამც არ გაევრცელებინა ეს ცნობები ხალხში. 

გათენების 3 საათზე ცნობა მივიღე, რომ მტერი 

უახლოედება ოჩხამურის ხიდს. ჩვენმა არტილერიამ აუ- 
ტეხა სროლა, ზარბაზნები დაუშინეს გსატკეცილსა და 

რკინის გზის ლიანდაგს. 

„თხრილებში მყოფ ჯარის ნაწილებს სასტიკად ნა- 

' ბრძანები ჰქონდათ არ ესროლათ თოფი, 'სანამ მტერი არ 

გამოიშლებოდა მინდორზე, რომელიც მდებარეობდა ტყესა 

და მდინარე ჩოლოქის შუა. 

ჯავშნიან მატარებელს ნაბრძანები ჰქონდა გათენე- 

ბისას გამოსულიყო ჩიხიდან, მიახლოვებოდა ოჩხამურის 

ხიდსა და დახმარება გაეწია ტყვიისმფრქვეველებით თხრი- 

ლებში მყოფ ჯარის ნაწილებისათვის. 
მებრძოლ რაიონის უფროსად დანიშნული იყო ბა- 

ტარეის უფროსი კაპიტანი კარგარეთელი, რადგან მე- 

ბრძოლი ძველი ოფიცრები არ იყო, 

რკინის გზის მთელ ხაზზე განკარგულება გავეცი; 

დაუბრკოლებლივ გამოეშვათ ეშელონები, რომლებიც ჩემს 
განკარგულებაში მოემგზავრებოდა, 

ოსმალები ბრძოლას ერიდებოდნენ და გათენებისას 

თავი შეაფარეს ოჩხამურსა და ჩოლოქის შუა მდებარე ტყეს. 

მოუთმენლად ველოდი” ჯავშნიან მატარებლის გა–- 

მოსვლას. ბოლოს თხრილებში მოგვესმა მატარებლის გრია–

ლი. ის გამოვიდა მთავარ ხაზზე, წაიწია წინ, მაგრამ” 

მტერმა დროხე შეამჩნია იგი და წინ დასახვედრად გა– 

მოუშვეს დრეზინა, რადგანაც იმ ადგილას გზა თაევდა- 

ღმართია, გაქანებული დრეზინა დაეტაკა წინა მებრძოლ 
რონოდას იმ დროს, როდესაც მატარებელი გავიდა ჩო- 

ლოქის ხიდზე და. გაიარა ასიოდე საჟენი. დრეზინა: დაე– 

ჯახა და რონოდის ქვეშ მოექცა. რონოდა გადასცდა 

ლიანდაგს და მატარებელი გაჩერდა. 

თხრილებში ჯარისკაცები, ბრძანებისამებრ, წყნა– 

რად ისხდნენ. ჯავშნიანი მატარებელიც სდუმდა. ოსმა- 

ლები ნაწილობრივ გამოვიდნენ ქელზე. იფიქრეს, ქარ- 

თველმა ჯარმა თხრილები მიატოვა და მოუახლოვდნენ 

მატარებელს. 

როდესაც კი ველზე საკმაოდ გამოიფინა ოსმალო 

ასკერები, მატარებელმა მოულოდნელად აუტეხა სროლა 

ტყვიისმფრქვეველებიდან, რამდენიც კი იყო მატარებელ- 

ში. იმავე დროს თხრილებიდანაც ასტყდა საშინელი სრო- 

ლა. ოსმალები ჭერეხებივით ეყრებოდნენ ველზე და მალე 

მიაშურეს ისევ ტყეს. ჩვენმა ჯარმა, დაინახა რა გაქცეული 

ოსმალები, ამოვიდა თხრილებიდან, გავიდა მდინარე ფო- 

ნით, დაედევნა მტერს და სდია ოჩხამურამდე.' 

ნაშუადღევის 4 საათზე ჩვენი ჯარი დაბრუნდა უკან: 

თხრილებში. ჯავშნიანი მატარებელი ადვილად შევდგით 

ლიანდაგზე და დავაბრუნეთ ჩიხში. · 

ჩვენმა ჯარმა ამ ბრძოლაში დაჰკარგა 4 ჯარისკაცი 

მოკლული და 30 დაჭრილი. სამაგიეროდ, ოსმალები == 

ლიან დაზარალდნენ, მთელი ველი მდინარის პირას მო–- 
ფენილი იყო მოკლული ასკერებით. როგორც ბოლოს გა- 

ვიგე ექიმ ვახტანგ ღამბაშიძისაგან, რომელიც ჩამოვიდა



ბათუმიდან, 6 აპრილს საღამოზე, ქობულეთიდან ჩაეყვა- 

ნათ მატარებლით ბათუმში 600-მდე დაჭრილი. 

ბრძოლის შედეგი ვაცნობე დეპეშით კორპუსის უფ- 

როსს გენერალ ვასილ გაბაშვილს. 

გენერალი გაბაშვილი მეორე დღესვე თავის შტა- 

ბით ჩამოვიდა სადგურ ნატანებში და მთავრობის სახე- 

ლით მომილოცა გამარჯვება და გამომიცხადა, რომ “სამ- 

ხედრო მინისტრის ბრძანებით დანიშნული ვარ პირველ 

დივიხიის უფროსად, 

დაწვრილებითი მოხსენების შემდეგ კორპუსის უფ- 

როსმა მოისურვა-პოზიციის და ბრძოლის ველის დათვა– 

ლიერება. მივედით ჩოლოქის ხიდთან, კორპუსის უფრო- 

სმა დაიარა ახლო-მახლო მდებარე თხრილები, ულოცაედა 

და მადლობას უცხადებდა ჯარისკაცებს. 
კორპუსი უფროსს ახლდნენ სახალხო გვარდიის 

მთავარ შტაბის წევრნე ვალიკო ჯუღელი, ა. დგებუაძე, 

ს. მაისურაძე და პოლკ. კონიაშვილი. ამ უკანასკნელებმა 

მთხოვეს ნებართვა, რომ გადასულიყვნენ ჩოლოქის მეორე 

ნაპირას ბრძოლის ველის დასათვალიერებლად. უკან რომ 

დაბრუნდნენ, განაცხადეს, რომ მთელ ველზე და აგრეთვე 

ტყეში მათი ანგარიშით მოკლულია ათასამდე ასკერი. 
შემდეგში გავიგე, რომ სახალხო გვარდიის წევრებს უნდო- 

დათ შეემოწმებინათ ჩემი მოხსენება, რომელშიც ვამბობ- 

დი, რომ მოკლულთა რიცხვი ხუთას კაცს აღემატება მეთქი. 

კორპუსის უფროსი დამპირდა ჯარის ახალ ნაწი- 

ლების გამოგზავნას და გაემგზავრა სადგურ სამტრედი- 

ისაკენ, სადაც ამ. დროს უკვე გადატანილი იყო კორპუ- 

სის შტაბი. . : 

დავუბრუნდეთ ახლა 5 და 6 აპრილის ღამეს და ენა- 
ხოთ, რა ხდება ჩვენ მარცხენა ფრთაზე. ”

ოზურგეთიდან, როგორცა ვსთქვი, წამოვედი ნაშუა– 
დღევის 3 საათზე. ., 

სრულიად დაიმედებული ვიყავი ლაშქრის უფროსის 

მიერ, რომ მარცხენა ფრთა დიდს წინააღმდეგობას გაუ- 

წევს მტერს, თუ მან იერიში მოიტანა ოზურგეთზე. მაგ– 

რამ აი რა მოხდა: მტრის მოწინავე ნაწილებს, რომლე- 
ბიც მოიწევდნენ გზატკეცილით ოზურგეთისაკენ, არავი– 

თარი დაბრკოლება არ გაუწიეს იმათ, ვინც იცავდნენ 

დეფილეს სოფელ ლიხაურთან. ჩვენმა მოწინავე ათასე- 

ულმა უბრძოლველად მიატოვა პოზიციები და გამოიქცა 

ქალაქისაკენ. ამ ათასეულის დაბრუნებამ ქალაქში შეი- 

ტანა პანიკა. ხოლო ჰაერში უწესრიგო, უმიზნო თოფის 

სროლამ უფრო გააძლიერა შიში, საზოგადო და სახელმწიფო 

დაწესებულებანი საჩქაროდ აიბარგნენ და გამოიქცნენ. ოს- 

მალებმა უბრძოლველად დაიჭირეს მიტოვებული ქალაქი. 

მე-4 ლეგიონი ისეთი სისწრაფით გამორბოდა, რომ 
გათენებისას მიაღწია სოფელ ჩოხატაურს, რომელიც 18 
ვერსზეა ოხურგეთიდან. 

დილის 5 საათზე მივიღე ჩოხატაურიდან პოლკოვ- 
ნიკ “'წერეთლისაგან შემდეგი შინაარსის დეპეშა: »გე– 
ნერალ მაზნიაშვილს. “ოსმალო ჯარების იერიშს ვერ გაუ- 
ძელი და იძულებული გავხდი დამეხია ოზურგეთიდან. 
მტერთან ახლოს ვარ. გთხოვთ მომცეთ უფლება მოლა- 
პარაკება გავმართო ოსმალებთან. პოლკოვნიკი წერეთელი“, 

ჩემთვის ცხადი იყო, რომ მე-4 ლეგიონმა, როგორც 
ბათუმში არ მოისურვა ბრძოლა და გაიქცა ოზურგეთში, 

ისევე გამოიქცა ოზურგეთიდან და არც კი შეეცადა რა- 
იმე წინააღმდეგობა გაეწია მტრისათვის, 

მე დაუყოვნებლივ გავუგზავნე წერეთელს ეთელს შემდეგი 
შინაარსის დეპეშა: „პოლკოვნიკ წერეთელს. კატეგორიუ-

ლად გიკრძალავთ რაიმე მოლაპარაკება გამართოთ ოსმა- 

ლებთან, გადადექით ლეგიონის უფროსობის თანამდებო- 

ბიდან. ლეგიონი ჩააბარეთ უფროს ოფიცერს და დაუ- 

ყოვნებლივ გამოცხადდით კორპუსის შტაბში". 

წერეთელის დეპეშა და ჩემი პასუხი მაშინვე გავ- 

გზავნე კორპუსის შტაბში და ვითხოვე დაენიშნათ ლეგიო. 

ნის ახალი უფროსი, ხოლო ჩემთან გამოეგზავნათ უფრო 

გამოცდილი ნამსახური ოფიცრები, 

ამ დეპეშის თანახმად ჩემთან ჩამოვიდა გენერალი 

გიორგი სუმბათაშვილი და ათიოდე ოფიცერი. 

სუფსიდან გამოგზავნილმა არტილერიის ცხენოსან- 

სამთო რაზმმა პორუჩიკი ყარაევის უფროსობით, თავის 

მიზანს ვერ მიაღწია, რადგან ოზურგეთი უკვე დაჭერილი 

იყო და ჩაის პლანტაციებიდან მოულოდნელად დაუშინეს 

თოფები. მას სხვა არაფერი არ დარჩენოდა უკან გა- 

მობრუნების მეტი. 

ასე დამთავრდა 6 აპრილის დღე: მარჯვენა ფრონტ- 

ზე სრული გამარჯვება, მარცხენაზე. კი სირცხვილი და 

თავზე ლაფის დასხმა, რაც არასოდეს არაფრით არ გა- 

მართლდება. 

დიდი საფრთხე მოგველოდა. ოსმალებს გვერდზე 

შემოვლით სოფლებ ხიდისთავსა, ჩოხატაურსა და საჯე- 

ვახოზე ადვილად შეეძლოთ გადაეჭრათ გზა ჩემი მარჯვე- 

ნა ფრთისთვის, მაგრამ ოსმალებმა დაიგვიანეს, მე მო- 

ვასწარი და 6 აპრილს საღამოზე დავიჭირე უღელტეხილი 

ნასაკირალი და ნაგომარი ლანჩხუთიდან ჩამოსულ სათა- 

დარიგო ჯარის ნაწილებით. 

პოლკ. ყარალაშვილის მე-2 ლეგიონის ნაწილები 

ღროზე მოვიდნენ და დაიჭირეს უღელტეხილი და ამით 

წინ გადაეღობნენ ოსმალების ჯარებს. ხაშურიდან მოვიდა

პოლკ. ს, გედევანიშვილის რაზმი, რომელიც მოხსნილ 

იქნა ახალციხის ფრონტიდან. ამ ნაწილს სახელად ეწოდე– 

ბოდა „ფედერალისტების რაზმი“, ეს უკანასკნელი გავ–- 

გზავნე ნაგომარის უღელტეხილზე. 

ამ უღელტეხილების მებრძოლ რაიონის უფროსად 

დავნიშნე გენერალი სუმბათაშვილი, გამოცდილი და გუ- 
ლადი მხედარი, რომელმაც სახელი გაითქვა უკანასკნელ 

უდიდეს ომში და მიიღო უმაღლესი სამხედრო ჯილდო. 

დარწმუნებული ვიყავი, რომ ეს გენერალი არ შეუ- 

|შინდებოდა ბრძოლას, თუნდაც მტერი მასზე ბევრად ძლი-. 

ერი ყოფილიყო და მაგალითის მიცემით და ხელოვნური 

ხელმძღვანელობით მოიგერიებდა იერიშით მოსულ ოს- 

მალებს, 

"ორ აპრილს მან უკვე მაცნობა, რომ მივიდა ნასაკი- 

„რალზე და შეუდგა თავის თანამდებობის ასრულებას. 
ჩემ მარჯვენა ფრთაზე მოწოლილმა ოსმალებმა, დაი. 

ნახეს რა, რომ ჩემი ჯარები აღარ სდევნიან მათ, შეჩერ- 

დნენ ოჩხამურის ხიდის იქით, სული მოითქვეს და შეუდგნენ 

თხრილების ამოყვანას ტყის განაპირას, ჩოლოქსა და ოჩხა– 
მურის შუა. იერიშის განმეორებას, როგორც ეტყობოდა, 

ვეღარ ბედავდნენ. 
ასეთივე მდგომარეობა იყო ჩვენ მარცხენა ფრთაზე- 

დაც, ოზურგეთის რაიონში, ოსმალებმა იქაც იწყეს'თხრი– 
ლების ამოყვანა. მე ამით ვისარგებლე და გავეცი განკა–- 
რგულება, გაეფართოვებინათ და გაეუმჯობესებინათ ჩვე- 
თ თხრილები. რამდენიმე დღის განმავლობაში თხრილები 

შვე დ ; გაგვევლო ვერსის მანძილი სოფელ 

ე ოქ ედაძდე ისე, რომ მტერი ვეო დაგვინახავდა.:

7 აპრილიდან 14-მდე გაცხარებით ვამაგრებდით პო- 

ზიციებს, გუმატებდით რეზერვებს და მტრის დასახვედრად 

ვემზადებოდით. 

8 აპრილს მოხდა შემდეგი საგულისხმიერო. ინცინ- 

დენტი: ტელეფონიო დამიძახეს, რომ პოზიციაზე გავსუ- 

ლიყავი ხაშურიდან მოსულ რაზმთან მოსალაპარაკებლად. 

გული მეუბნებოდა, რომ იქ კარგი არა იქნებოდა-რა 

და მაშინვე გავემართე პოზიციისაკენ. 

ხაშურის რაზმის მიერ არჩეულმა კაცებმა გამომიცხა- 

დეს, რომ მათ შეასრულეს თავიანთი მოვალეობა 6 აპრილის 

  

ბრძოლაში და ახლა თხოულობენ დათხოვნას ცოლშვილის 

სანახავად და შინაურ საქმეების მოსაგვარებლად, და რომ 

რამდენიმე დღის შემდეგ უკანვე დაბრუნდებიან (ნუ დაგა- 
ვიწყდებათ, რომ ეს რაზმი მოვიდა 5 აპრილს). 

მე კატეგორიულად უარეყავი მათი თხოვნა და მი- 

ვუთითე: იმ გარემოებაზე, რომ მათი წასვლით ფრონტი 

დასუსტდება, ამით ისარგებლებს მტერი და 6 აპრილის 

გამარჯვება ფუჭად ჩაივლის მეთქი. 

თხოვნით რომ ვერას გახდნენ, დელეგატებმა ხერხს 

მიმართეს. რამდენიმე მათგანმა გამომაცილა თხრილება- 

მდე და გზაზე ლაპარაკი გამიბეს იმ მიზნით, რომ რაც 

შეიძლება მეტ ხანს დავრჩენილიყავი თხრილებში. ამავე 

დროს დანარჩენები დაბრუნდნენ ამხანაგებთან და გადა- 

სცეს ჩემი უარი. მაშინ ხაშურელებმა მოიყარეს თურმე 

„თავი და გადასწყვიტეს თავისი ნებით მიეტოვებინათ პო- 

ზიციები და წამოსულიყვნენ სად. ნატანებში. 

| აქ ისინი ჩაბრძანდნენ (კარიელ მატარებელში და 

რადგანაც თითქმის მთელი რაზმი რკინის გზაზე მოსამ- 

სახურეებისაგან შესდგებოდა (მათ შორის იყვნენ მემან– 

ქანეები, კონდუქტორები, მეისრეები და სხვა). თვითონვე

შეადგინეს მატარებლის მოსამსახურენი და, თუმცა. სად- 
გურის უფროსმა „ჟეზლის“ მიცემაზე უარი უთხრა, მაინც 

გხას გაუდგნენ. 

> სადგურზე რომ მივედი და ეს ამბავი გავიგე» დეპე“ 
შით ვაცნობე შტაბს სადგ. სამტრედიაში და მოვითხოვე, 

რომ გაქცეულები შეეჩერებინათ და უკანვე დაებრუნები– 

ნათ, ან და, თუ ეს შესაძლებელი არ იქნებოდა, იარაღი 

მაინც აეყარნათ მათთვის. ამავე დროს ვუბრძანე პოლკოვ. 

ყარალაშვილს, რომ იმავე ღამეს მოსულიყო სადგურ ნა- 

ტანებში სამი ათასეულით. 

რამდენიმე საათის შემდეგ მოვიდა ყარალაშვილი 

და თან მოიყვანა 350 ჯარისკაცი (მე-4 ათასეული პო- 

ზიციებზე იდგა ნაგომარში). იმავე ღამეს ამ ლაშქარმა 

დაიჭირა ხაშურის რაზმის მიერ მიტოვებული თხრილები. 

9 აპრილს ჩემი ჯარების შტაბში იწყეს სვლა სა-. 

ხალხო გვარდიის ეშელონებმა ზარბაზნებითა და ტყვიის- 

მფრქვეველებით საველე შტაბის უფროსობით. 

ბევრმა, შეიძლება, არ იცის, რას წარმოადგენდა 

ეს ახალი ხილი სამხედრო საქმეში? 

ვეცდები ავხსნა იგი, როგორც ეს მე მაქვს წარმო- 

დგენილი. , 

სახალხო გვარდიას არ უფროსობდა ერთი რომელი- 

მე პიროვნება. იყო მთავარი შტაბი, და ეს შტაბი საჭი- 

როებისამებრ გამოჰყოფდა ხოლმე თავის წრიდან 3-4 

წევრს, მიუმატებდა ერთს გამოცდილ და მცოდნე სამხე- 

დრო პირს და ეს ორგანო იყო ჯარების სარდალი. , 

ყველა საკითხები, როგორც ბრძოლისა, ისე ადმი- 

მისტრატიული დ. სამნეო, სწყდებოდა ხმის უმეტესობით. 
; 000 ე თან ო ული რაზმი შესდგებოდა დაახლოვებით 

.000 გვარდიელისაგან. იყვნენ კარგად ჩაცმულნი და

შეიარაღებულნი. თითქმის ყველას ჰქონდა თოფი, რე- 
ვოლვერი და ხანჯალი. მეტ ნაწილს შეადგენდნენ რკინის 

გზის სახელოსნოებისა და ტრამვაის მუშა-მოსამსახუოენი. 

რას წარმოადგენდა იგი, როგორც მებრძოლი. მასა- 

ლა, არ ვიცოდი, რადგან ამგვარი კონსტრუქციის ჯარები 

ხელქვეით არასდროს არ მყოლია. შემდეგში კი დავოწმუნ- 

დი, რომ ამ გვარდიას ბრძოლის დროს თუ მივუმატებდით 

ერთს კარგად გაწვრთნილ, ჯარის რაზმს, შესაძლებელი 

იყო მათზე დაყრდნობა, L 

9 და 10 აპრილს, როგორც ზევითაც ვსთქვი, ვამა- 
გრებდი პოზიციებს, ვაძლიერებდი თხრილებში მყოფ ჯა- 

რის ნაწილებს. ნასაკირალზე დავაყენე მე-4 ლეგიონი და 

სხეა. ! 

: 10 აპრილს დავიარე ყველა პოზიციები, ვასწავლი- 

დი ჯარისკაცებს პოზიციის გამაგრების ტეხნიკას და 

ვუხსნიდი პოზიციურ ომის აზრსა და მნიშვნელობას. 

აქ შევამჩნიე, რომ ყოველ ჯარის კაცს მეტად აღე- 

ლვებდა, და აწუხებდა მტრის მიერ ოზურგეთის დაჭერა. 

გამოპარული ადგილობრივი მცხოვრებნი გვიამბობ- 

დნენ, რა უწესოებას სჩადიოდნენ ოსმალები ოზურგეთში, 

როგორ ანგრევდნენ სახლებს და ხმარობდნენ საწვავ შე- 

შად და როგორ ჰკლავდნენ, ვინც კი ამაზე წინააღმდე- 

გობას გაუწევდა. 
ახლო-მახლო სოფლების მცხოვრებნი მემუდარებოდ– 

ნენ, რომ გამენთავისუფლებინა ოზურგეთი მტრის ხელი- 
დან და თავის მხრივ “მპირდებოდნენ ყოველგვარ დახმა– 

რებას. 

მე თვითონაც კარგათ მესმოდა, რომ მცხოვრებთა 

სულიერ განწყობილობის ასაწევად საჭირო იყო, რადაც 

უნდა დაგვჯდომოდა, უკან დაგვებრუნებინა ოზურგეთი.



ეს მით უფრო საჭირო იყო, რომ ოზურგეთის და- 
კარგვით ოსმალები ჰკარგავდნენ ხელსაყრელ პოზიციებს · 

1877-78 წლების რუსეთ-ოსმალეთის ომის დროს გან- 

თქმულ კინტრიშის პოზიციებამდე. 

ოზურგეთის რაიონში მტერს ჰყავდა არა უმეტეს 

ერთი ბრიგადისა არტილერიით, 

გადავსწყვიტე ოზურგეთის უკან დაბრენება. ჩემ 

შტაბში შემუშავებული გეგმა მდგომარეობდა შემდეგში: 
ჩვენი პოზიციების მარჯვენა ფრთა რჩებოდა თავის ად- 

გილზე და მხოლოდ ხელს შეუწყობდა ჩვენ მიერ მიტა- 

ნილ იერიშს. სახალხო გვარდიის რაზმს სანაპირო ჯარის 

ნაწილის ორი რაზმისა და სამთო ბატარეის დახმარებით 

გეერდით უნდა შემოევლო მტრისათვის სოფელ ვაშნარი–- 

დან ოხურგეთამდე. მათ დახმარებას გაუწევდა თხრილებ– 

ში მყოფი ჯარის ნაწილები. მარცხენა ფრთას ნაგომა- 

რიL უღელტეხილიდან ნასაკირალის უღელტეხილამდე ხე- 
ლი უნდა შეეწყო მთავარ ძალების იერიშისათვის, სანამ 
ეს ძალები არ მიაღწევდნენ ჩაის პლანტაციებამდე, რომე- 

ლიც მდებარეობდა ნატანებ-ოზურგეთის გზატკეცილის პი– 
რას თვით ოზუორგეთამდე. იმ წუთშივე, როგორც კი მთა- 
ვარი ძალები დაიჭერდნენ ჩაის პლანტაციებს, მარცხენა 
ფრთა გენერალ სუმბათაშვილის უფროსობით უნდა გადა 

სულიყო ფიცხელ და გადამწყვეტ იერიშზე და დაეჭირა 
ოზურგეთი. ამის შემდეგ სახალხო გვარდიის ნაწილები 

უკან უნდა დასდევნებოდნენ დახეულ მტერს, გასულიყვნენ 
სოფელ ლიხაურამდე, იქ შეჩერებულიყვნენ და გამაგრე- 
მულიყენენ. , .. 

თუ ბედი ა გვიმტყუნებდა, გარდა მორალური გა- 
მარჯვებისა, ჩვენ ამით იასწორ 

ჩვენი პოზიციების სიის მზდით და ვამოკლებდით

ამ გეგმის შემუშავებისთანავე შედგენილ იქნა დის- 
პოზიცია და დაეგზავნა ჯარის ყველა ნაწილებს. 

11 აპრილს, დილით ადრე, მთავარმა ძალებმა მი- 

იტანეს მტერზე იერიში სოფელ ვაშნართან. მოხდა ფიც- 

ხელი შეტაკება. ოსმალები გაშმაგებით იცავდნენ თავი–- 

ანთ პოზიციებს. მაგრამ აღფრთოვანებულ გვარდიელების 

მიწოლას მტერმა ვერ გაუძლო, დასცალა პოზიციები და 
დაიხია გზატკეცილით ოზურგეთისაკენ. 

დასახმარებლად გაგზავნილი სანაპირო ჯარის ორი 

რაზმი დაედევნა მტერს, რომელიც გაწვა ჩაის პლანტაციებ- 

ში. ბრძოლა სერიოზულ ხასიათს იღებდა, იწყო დაჭრილე- 

ბის დენა, მაგრამ ჯარებში აღფრთოვანება იმდენად ძლიე– 

რი იყო, რომ გამარჯვება ადვილი შესაძლებელი იყო. 

მაგრამ... დილის 10 საათი იქნებოდა, რომ ჩემთან 

შტაბში მოვიდა შიკრიკი, მთავრობის თავმჯდომარის 

მიერ გამოგზავნილი, და მომიტანა შემდეგი ბრძანება: 

„გენერალ მაზნიაშვილს. ჩვენს მთავრობასა და ოსმალე- 

თის მთავრობის შორის დაიდო დროებითი ზავი, ამ 

ბრძანების მიღებისთანავე თქვენი პირადი პასუხისმგებ- 

ლობის ქეეშ დაუყოვნებლივ უნდა შეაჩეროთ სამხედრო 

მოქმედება. ააფრიალეთ თეთრი დროშა, გაგზავნეთ პარ- 

ლამენტიორები და აცნობეთ ეს ოსმალეთის სამხედრო 

უფროსებს, აცნობეთ, რომ თუ ეს მათ ჯერ არ იციან, 

მათი მთავრობა მოკლე ხანში გამოუგზავნის ამგვარივე 

ბრძანებას. ჩხენკელი". 

შიკრიკმა ჩამომართვა ხელწერილი არამც თუ იმის 

შესახებ, რომ ბრძანება ჩავიბარე, არამედ რომელ საათ– 

ზე და რომელ წუთზე გამომეცხადა იგი. 

მეტი ჯანი არ იყო, ბრძანებას უნდა დავმორჩილე- 

ბულიყავი. ცენტრთან ტელეგრაფის და ტელეფონის მავ-

თულები გაწყვეტილი იყო. ბრძოლის ადგილამდე მანძი- 
ლი თანდათანობით იზრდებოდა და, ბოლოს, ან თვითონ 

მე უნდა წავსულიყავი სოფელ ვაშნარში, ან და გამე– 
გზავნა იმდენად საიმედო კაცი, რომელიც დააჯერებდა 

გამარჯვებით დამთვრალს ჩვენს მოწინავე. ნაწილებს. 

შტაბის უფროსმა კოსტილმა მიიღო თავისთავზე 

ჩაებარებინა ჩემი ბრძანება ბრძოლის რაიონის ცენტრის 

უფროსისათვის, ხოლო გენერალ სუმბათაშვილს მარცხენა 

ფრთაზე ეს ბრძანებ ტელეფონით გადავეცი. მარჯვენა 

ფრთაზე ჩოლოქის ხიდის გაღმა გავგზავნე ოფიცერი, რა- 

თა გადაეცა ჯარის უფროსისათვის მიღებული ბრძანების 

შინაარსი. . , 

შტაბის უფროსი კოსტილი სანამ მიაღწევდა: ბრძო– 

ლის პოზიციას, ფეხში ტყვია: მოხვდა და დაივრა, მაგრამ 

რადგან გრძნობდა, რომ დავალება სერიოხული იყო, 

ფორთხვით მიაღწია მოწინავე პოზიციამდე და გადასცა 

ბოძანება. 

სროლა შეჩერდა, პარლამენტიორები გაიგზავნა და 

ჯარებმა, რომლებმაც კარგათ არ იცოდნენ რაში იყო სა- 

ქმე, დაიხიეს თავის ადგილებზე. 
აშ დღიდან იწყება მოსაწყენი პოზიციური ცხოე- 

) მ 
რება, ოზურგეთი დარჩა ოსმალების ხელში, შემდეგში 

როდესაც ოზურგეთი ჩვენ დავიჭირეთ, გავიგე, რომ ჩხენ- 
კელის ბრძანებას რამდენიმე საათით რომ დაეგვიანა, ოს 

მალეთის ჯარები 1 ს ბენდის ოს სენ ჯარები ქალაქის დაცლას აპირებდნენ, ხოლო 
აზის დაწესებულებანი თავის ბარგი-ბარხანით 11 სა- 

ე უკვე გასულიყვნენ ოზურგეთიდან ხ. · 
სცილებოდნენ. გეთიღაზ და ლიხაურს გა 

დროებითი ზავის ჩამოგდების შემ თ ; ემდეგ როგორც ჩვე–- 
ნი, ისე მტრის ჯარები შეჩერდნენ დაჭერილ პოზიციე-

ბზე ომის განახლების მოლოდინში. ორივე მხარე შეუდგა 

პოზიციების გაუმჯობესობასა და გამაგრებას. 

– აპრილს ღამის 3 საათზე ჩემთან რონოდაში მო- 

ვიდა შიკრიკი მთავრობისაგან და გადმომცა დეპეშა, რო- 

მელშიაც მა ტყობინებდნენ, რომ ჩვენმა მთავრობამ შე- 

ჰკრა პირობა გერმანიასთან, რის ძალითაც გერმანია არ, 

მისცემს ნებას ოსმალეთს. წინ წამოიწიოს. ამ დეპეშასთან 

ერთად ჩემ განკარგულებაში იგზავნებოდა გერმანეთის 

ქვეითი ჯარის, გუნდი ოფიცრის უფროსობით. 

მე უნდა მიმეცა ნებართვა გერმანელ ოფიცრისათ- 

ვის, გამოეკიდა მას გერმანეთის ბაირაღი ჩოლოქის ხიდ- 

ზე, აგრეთვე უნდა მიმეცა მისთვის საშუალება გადასუ- 

ლიყო. ოსმალებთან და გამოეცხადებინა მათთვის, რომ ამ 

დღიდან საქართკელოს ტერიტორია იმყოფება გერმანე- 

თის ჯარების მფარველობის ქევეშ. 

გამოგზავნილი გუნდი უნდა დარჩენილიყო ნატანებ- 

ში, გერმანეთის ბაირაღი უნდა აღმართულიყო აგრეთვე 

ნატანების სადგურზედ-ც. 

ამასთან მატყობინებდნენ, რომ გერმანელების მეო- 
რე გუნდი იგზავნება სადგურ სამტრედიაში წესის დასა– 

ცავად, როდესაც ფოთიდან ტფილისში გამოივლიდნენ 

გერმანეთის სამხედრო ნაწილები. 

ჩემ შეკითხვაზე-- საიდან გაჩნდა ტფილისში გერმანე- 

თის სამხედრო ნაწილები, შიკრიკმა მიპასუხა, რომ გერ- 

მანეთის რეგულიარულ ჯარების ჩამოსვლამდე ტფილისში 

შესდგა "მთელი _ ათასეული ადგილობრივ მცხოვრებ. და 

ტყვე გერმანელებისაგან და ამ ათასეულიდან გამოიგზავ- 

ნა ჩემს _ განკარგულებაში თითო გუნდი ნატანებში და 

სამტრედიაში.

თანახმად ბრძანებისა ხელი შეუწყე გერმანელ ოფი- 
ცერს, რომ სისრულეში მოეყვანა დაკისრებული მოვალეო– 

ბა, და აგრეთვე მივეცი სადგომი სადგურში, სადაც მისი 

გუნდიც უნდა ყოფილიყო. 
მეორე დღეს დილით ჩვენს პოზიციებზე ხიდთან და 

აგრეთვე თვით ნატანების სადგურზე გერმანეთის ბაირა– 

ღი ფრიალებდა. ჯარის კაცებმა რომ გამოიღვიძეს, ფრი- 

ად განცვიფრდნენ და ერთმანეთს ეკითხებოდნენ: საიდან 

გაჩდნენ ჩვენთან გერმანელი ჯარისკაცები და რად ფრია- 

ლებს სადგურზე მტრის ბაირაღიო? 

ამ მოვლენით განსაკუთრებით აღშფოთებულნი იყ- 

ვნენ ძველად ნამსახური ოფიცრები და უნტერ-ოფიცრები. 

ჩვენ რონოდაში გარკვევით მოისმოდა ოფიცრების 

დრტვინვა. აღშფოთებით ლაპარაკობდნენ, რომ გერმანე- 

· ლებთან ერთად არ იბრძოლებდნენ ოსმალებთან და სხვა. 

იძულებული გავხდი თავი მომეყარა ოფიცრებისათვის და 

ამეხსნა მათთვის, რომ გერმანელები მოვიდნენ ჩვენთან 

ტფილისიდან ჩვენი მთავრობის განკარგულებით და რომ 

დადებულ პირობის ძალით გერმანელებმა უნდა დაიცვან. 
ჩვენი” ტერიტორიის საზღვრები ოსმალების შემოსევისა- 
გან. ამგვარად ძლივს-ძლივობით დავაშოშმინე აღელვებუ- 

ლი ოფიცრები. 

ამ ამბების შემდეგ ფრონტის მართვა-გამგეობის გა– 
საადვილებლად შტაბი გადავიტანე ლანჩხუთში, რადგანაც 
დროებით ზავის მდგომარეობა ჯერ კიდევ გამოურკვევე- 
ლი იყო და არ ვიცოდით როდის გათავდებოდა მოლაპა– 
რაკება ოსმალებთან, ნება უნებურად გვიხდებოდა პოზი-. 
ციების გაუმჯობესობაზე მუშაობა. 

ამასთან ერთად ადგილობრივ მცხოვრებთ ვსთხოვე, 

შესდგომოდნენ გზატკეცილებისა, სასოფლო. გზებისა და



· ნიდეების შეკეთებას. ამ მიხნით მიეცათ მათ საჭირო ფუ- 
ლი, იარაღი და მასალა, 

საქმის გასაადვილებლად და პოზიციებისა და დაწე– 

სებულებათა შორის ცნობების მიწვედენის დასაჩქარებლად 

ცხენოსან ჯარის უქონლობის გამო, მოვითხოვე საქართ- 

გელოს ჯარების მომარაგების უფროსისაგან ტელეფონისა 

და ტელეგრაფის მასალები. 

ამასთან ერთად მივმართე გზათა მინისტრს: თხოე- 

ნით, გამოეგზავნა ჩემს განკარგულებაში ტელეგრაფზე მო- 

მუშავე კოლონა ტელეგრაფისა და ტელეფონის ქსელის 
გასაბმელად ფრონტის მიდამოებში. გზათა მინისტრმა ჩემი 

თხოვნა დაუყოვნებლივ დააკმაყოფილა და სადგურ ლან- 

ჩხუთში გამოცხადდა ჩემთან ტელეგრაფის მექანიკოსი 

ბარაბა სურგულაძე მუშებით. 

ამასთან ერთად რაიონულ კომისარების საშუალებით 

მივმართე წინადადებით ადგილობრივ მცხოვრებთ, რომ 

ყეელა მათი სოფლები შეერთებულნი იქნებიან ტელეგრა- 

ფითა. და “ტელე ფონით და აგრეთვე ერთმანეთთან და ყვე– 

ლა ეს დარჩებათ მათ, თუ ყველა სოფლების მცხოვრებნი 

მოიტანენ თავიანთ გზებზე საჭირო ბოძებს, რომელთა 

მოჭრის ნება ეძლევათ მათ უფასოდ ახლო-მახლო მდება– 

რე ტყეებში. მცხოვრებნი სიხარულით შეხვდენ ჩემს წი- 

ნადადებას და ძალიან მოკლე ხანში მთელი ოზურგეთის 

მაზრა მოიფინა ტელეგრაფისა და ტელეფონის ქსელით. 

ჩემი დივიზიის შემადგენლობას აკლდა მთელი ერთი 

ლეგიონი, რადგან 1-ლი ქვეითი ლეგიონი დატყვევებული 
იყო ბათუმში ოსმალების მიერ. პოზიციებზე იდგა მე-2-ე 

და მე-4-ე ლეგიონები, ხოლო მე-3-ე ლეგიონი ოსმალეთ.- · 

თან ომის დაწყებიდანვე შეადგენდა ქ. ფოთის გარნიზონს.

ვისარგებლე მშვიდობიანობით და ვსთხოვე კორპუ- 

სის უფროსს ნება დაერთო, შემედგინა ახლად 1-ლი ლე– 

გიონი. კორპუსის შტაბიდან ჩემს განკარგულებაში გამო– 

გზავნილ იქმნა შედგენილი უკვე ტფილისში 1-ლი ლეგი- 
ონის შტაბი, ტანთა მოკაზმულობისა, ფეხსაცმელებისა და 

საბარგო ქარავანის მთელი კომპლექტით. 

ლეგიონის უფროსად დანიშნული იყო ძველი მებრ- 

ძოლი ოფიცერი პოლკოვნიკი ალექსანდრე ფურცელაძე. 
სამტრედიაში: საჯარო სადგომების უქონლობის 'გა- 

მო ლეგიონის შტაბი მოვათავსე ახლობელ სოფელ კულაშ- 

ში, სადაც შევუდექით ლეგიონის შედგენას. 

ამავე ხანას ეკუთენის შტატით გათვალისწინებული 

ცალკე ესკადრონის შედგენაც. ლანჩხუთში გამოცხადდა 

ჩემთან ოფიცერთა და ჯარისკაცთა ჯგუფით კორნეტი 

ს. ფხაკაძე და მომახსენა, რომ ის გამოგზავნილია ჩემს გან– 

კარგულებაში ჩემს დივიზიაში ცალკე ესკადრონის შესად- 

გენად. 

ესკადრონის შედგენა დამთავრდა რამდენიმე დღეში. 

რადგან ამისთვის საკმაოდ იყო როგორც “ იარაღი ისე 

ჯარისკაცები, ესკადრონი მზად იყო, მაგრამ ცხენების 
უქონლობის, გამო ის უფრო ქვეითი ჯარს წააგავდა, 
ვიდრე კავალერიას. 

ტფილისს არ ჰქონდა საშუალება გამოეგზავნა ჩემ- 
თვის ცხენები, მაგრამ ამ დროს მივიღე დეპეშა ქალ. ფო- 
თის გარნიზონის უფროსის-– პოლკოვნიკი ს. ჩხეიძისა– 
გან, რომ ნავთსადგურში ოდესიდან მოვიდა გემი რაზმით 
80 კაცამდე, 100 ცხენით და სამხედრო საბარგო ქარა–- 
ვანით, 500 თოფით და სანოვაგით (4.000 ფუთამდე. 

გარნიზონის უფროსის შეკითხვაზე, რისთვის მოვი- 
დნენ ან სად მიდიან? მათმა უფროსმა განაცხადა, რომ

ისინი მოვიდნენ სამხრეთ-დასავლეთის ფრონტიდან რე- 

ვოლიუციის დასახმარებლად. გარკვეული მიზანი მათ არ 

ჰქონდათ და გემმა შემთხვევით მოიყვანა ისინი ფოთში. 

უფროსებათ მათ არ ჰყავდათ არც ოფიცერი და არც სამ- 

ხედრო. მოხელე. | 
ამასთან ერთად ჩხეიძე მწერდა, რომ თითქმის ნა- 

ხევარს შეადგენენ ადგილობრივი მცხოერებნი, ქართვე- 

ლები და სომხები, რომლებიც უკვე წავიდ-წამოვიდნენ 

თავიანთ სახლებში. 

ჩხეიძეს გავუგზავნე ბრძანება, მთელი მათი ქონება 

და აგრეთვე დანარჩენი ჯარის კაცები მოეთავსებინა მა- 

ტარებელში და გამოეგზავნა ჩემს შტაბში. 

მეორე დღეს სადგურ ლანჩხუთში მოვიდა ზემოაღ- 

ნიშნული ეშელონი. 

მოსულ ჯარის კაცებს ავუხსენი, რომ ჩვენ ქართველები 

განვაგრძობთ ომს ოსმალეთთან და თუ ისინი მართლა და– 

სახმარებლად მოვიდნენ, მაშინ მათ დავუყოვნებლივ გავ- 

გზავნი პოზიციებზე და ჩავრიცხავ ჯარის ნაწილებში. 

ჩემი წინადადება არ ესიამოვნათ, მითხრეს, ჩვენ 

ომისთვის არ მოვსულვართ, რევოლიუციის გაღრმავების 

დასახმარებლად მოვედითო. 

მაშინ მივეცი წინადადება, წასულიყვნენ ტფილისში, 

სადაც მათ ამ მიზნით გამოიყენებდნენ. 

ამასთან ერთად მივმართე ტრფილისს და ესთხოვე 

სამხედრო მინისტრს, მათ მიერ ჩამოტანილი ქონება დაე- 

ტოვებინათ ჩემთვის ახალ დივიზიის საჭიროებისათვის. 

ნებართვა რომ მივიღე, მოსული ჯარისკაცები გავგზავ- 

ნე ტფილისში, ხოლო ქონება გავანაწილე სამხედრო ნაწი– 

ლებსა და დაწესებულებათა შორის. ამასთან თოფები, რომ- 

ლებიც შეკეოებას, საჭიროებდნენ, გავგზავნე ტფილისში.

ამგვარად ს. ფხაკაძის ქვეითი ესკადრონმა მიიღო 

84 ცხენი. 

დასასრულ, ამ ხანის დასახასიათებლად, მინდა აღ- 

გნიშნო ორი ფაქტი. 

ჩემი დივიზიის შტაბი საქმის გასაადვილებლად გა– 

დატანილ იქმნა სოფელ ლანჩხუთში, მე კი დავრჩი რო- 

ნოდებში, რადგან ხშირი მგზავრობა მიხდებოდა ნატანე- 

ბში და სამტრედიაში. 
სამტრედიაში ერთერთ მგზავრობის დროს ლანჩ– 

ხუთში სამწუხარო ამბავი მოხდა. 

სადგურის სადგომში სამსახურის მოვალეობის ას- 

რულების დროს ჩემი დივიზიის შტაბის უფროსი, გენე- 

რალურ ;შტაბის პოლკოვნიკი კოსტილი მხეცურად მოჰ- 

კლა არტილერიის პრაპორშჩიკმა წერეთელმა. 

დივიზიამ დაჰკარგა მამაცი და კარგი მუშაკი, რო- 

მელმაც მთელი თავისი ენერგია და ცოდნა საქართველოს 

„იინტერესებს შეალია. 

საუკუნო ხსენება იყოს შენი, გულადო და პატიო- 

სანო მეომარო! 

მკვლელი წერეთელი დაატუსაღეს და გადასცეს სა- 

ველე სამხედრო სასამართლოს. - 

რა ბედი ეწია, არ ვიცი, ხოლო შემდეგში გავიგე. 

რომ ციხიდან მალე გაანთავისუფლეს, 

. მოკლულ კოსტილის მაგივრად ჩემი დივიზიის შტა– 

ბის უფროსად კორპუსის შტაბიდან გამოგზავნეს პოდ- 
პოლკოვნიკი გიორგი ალექსანდრეს-ძე თუხარელი, რო- 
მელმაც დაასრულა გენერალურ შტაბის მოჩქარებული კურ- 
სები. მეტის-მეტად ენერგიული ადამიანი, მშვენივრად 

მომზადებული, როგორც საზოგადოდ სამხედრო, ისე შტა-

ბის სამსახურისათვის. შემდეგში თუხარელმა დაანტკიცა, 

რომ მშვენიერი ადმინისტრატორიც იყო. 

აპრილის შუა რიცხვებში, როდესაც რაზმის შტაბი 

ჯერ კიდევ ნატანებში იყო, ჩემთან მოვიდა დეპუტაცია 

სოხუმიდან: დეპუტაციაში შედიოდა ქალაქის მოურავი და 

აფხაზეთის ეროვნულ საბჭოს სამი წევრი. 

დეპუტაციამ მომმართა თხოვნით გამეწმინდა ბოლ- 

შევიკებისაგან როგორც სოხუმი ისე მთელი აფხაზეთი. 

დელეგაციას განვუცხადე, რომ ამ საკითხის გადა–- 

წყვეტა ჩემ კომპეტენციის გარეშეა, რომ დანიშნული ვაო 

იმ რაზმის უფროსად, რომელიც .ეომება მხოლოდ ოსმა- 

ლებს და რომ აფხასეთის დახმარების საკითხის გადა- 

წყვეტა დამოკიდებულია საქართველოს მთავრობისაგან. 

დელეგაცია გაემგზავრა ტფილისში მთავრობასთან. 

ერთი დღის შემდეგ მთავრობის თავმჯდომარისაგან 

მიგიღე ბრძანება, გამომეყო ჩემი ჯარებიდან „ცალკე რა– 

ზმი და გამეგზავნა იგი აფხაზეთში ბოლშევიკებთან სა- 

ბრძოლველად. | 

ამ რაზმის შედგენა ჩემთვის მეტად ძნელი საქმე 

იყო, რადგან ჩემი -დივიზიიდან ორი ლეგიონი პოზიცი- 

ებზე იდგა და მთელი ფრონტის გულს შეადგენდა. ადგი–- 

ლობრივ მცხოვრებლებისაგან შემდგარი რაზმები იცავდნენ 

თავიანთ ქოხებს და მინდვრებს. და არავითარ შემთხვე- 

ვაში თავის პოზიციებს თავს არ გაანებებდნენ. მე-3-ე 

ლეგიონი არ იყო სრული და იგი ძლივს ჰყოფნიდა ქალ. 

ფოთის გარნიზონულ სამსახურის საჭიროებისათვის, 1-ლი 
ლეგიონი კი ახლად სდგებოდა, ჩემს განკარგულებაში 

მხოლოდ ახლად მოსული სახალხო გვარდია რჩებოდა. ·

მივმართე სახალხო გვარდიის შტაბის უფროსს ვალ. 

ჯუღელს და ესთხოვე აეღო თავისთავზე ამოცანის სი- 

სრულეში მოყვანა აფხაზეთში. ჯუღელმა განმიცხადა, რომ 

ამის შესახებ მას ჰქონდა ლაპარაკი პირდაპირი მავთუ- 

ლით მთავრობასთან და რომ სწორედ მას აქვს დაკისრე- 

ბული აფხაზეთის გაწმენდა ბოლშევიკებისაგან, რომ ის 

დღესვე გასცემს განკარგულებას და სახალხო გვარდია 

გაემგზავრება აფხაზეთისაკენ. 

გვარდიის ნაწილების აფხაზეთში შესვლის დაწვრი– 

ლებითი ცნობები არა მაქვს, რადგან გვარდიის მთავარი 

შტაბი მოხსენებას ჰგზავნიდა უშუალოდ ტფილისში და. 

ამგვარად გვერდს მიქცევდა მე და ჩემს შტაბს. 

ამ ხანის შედეგი ის იყო. რომ ბოლშევიკები გან–- 

დევნეს გუდაუთის იქით. სოხუმში მთავარ შტაბიდან გა- 

მოყოფილ იქნა საველე შტაბი, რომელიც უნდა დარჩე- 

ნილიყო სოხუმში და რომელსაც ჰყავდა 50 კაცისაგან შე– 

მდგარი რაზმი გუდაუთში. ხოლო თვით მთავარი შტაბი 

მთავარი ძალებით დაბრუნდა ტფილისში. 

ბოროტი ენები ლაპარაკობდნენ, ვითომ გვარდია 

დაბრუნდა ტფილისში საქართველოს დამოუკიდებლად გა- 

მოცხადების დღის-–-26 მაისის ზეიმში მონაწილეობის მისა– 

ღებად. ნამდვილად კი, როგორც მე ვფიქრობ, სახალხო 
გვარდიის ტფილისში დაბრუნება მჭიდროდ დაკავშირე– 
ბული იყო მოსალოდნელ აჯანყებებთან დუშეთში - 
"ჩხუმში და შემდეგ სამეგ“ შ ; 7 შე , ეგოელოში და ოსეთში. 

ივნისის შუა რიცხვებამდე ვიყავი ლანჩხუთში. ოს- 
მალეთის ჯარების უფროსებმა შემატყობინეს, რომ მათ 
განზრახვა აქვთ დასცალონ ოზურგეთი და მართლა ა– 

სცალეს შუა ივნისში. ქალაქის ჩასაბარებ 3 ს “ ებლად გავემგზავრე

ოზურგეთში ოსმალეთის ჯარების შტაბში, თარჯიმან გერ- 

მან გოგიტიძესთან ერთად. 

ოსმალოელ ჯარების უფროსმა და მე გადავწყვი- 

ტეთ, რომ გაუგებრობის თავიდან ასაცილებლად, ქალაქ- 

ში შევა ჩვენი ჯარები მხოლოდ მაშინ, როდესაც ოსმა- 
ლების ჯარის კოლონის ბოლო გავა ქალაქიდან. 

ქალაქში რომ შევედით ჩვენი ჯარებით, ჩეენივე 

თვალით დავინახეთ, როგორ დათარეშობდენ ოსმალები 

ოზურგეთში. 

თითქმის ყველა სახლებში ჩამოხსნილი იყო კარები– 

სა და ფანჯრების ჩარჩოები, მცხოვრებლების საოჯახო 

ნივთები და ქონება წინდაწინვე გაეტანათ ქალაქიდან. 

ელექტრონის სადგურში, რომელიც ეკუთვნოდა ჩემს თარ- 

ჯიმანს გერმან გოგიტიძეს, მანქანებისთვის მოეხსნათ და 

წაეღოთ ბათუმში. ელექტრომატორები. ქალაქში თანდა– 

თანობით ბრუნდებოდნენ გაქცეულები. 

ამის შემდეგ რადგანაც ხიფათი ჯერ-ჯერობით არ- 

საიდან მოგველოდა, ჩემი შტაბი გადავიტანე სადგ. სამ- 

ტრედიაში, ხოლო 1-ლი ლეგიონი, რომელიც უკვე შემ- 

დგარი იყო, კულაშიდან გადავიყვანე ქალ. ქუთაისში. 

16 ივნისს კელავ მოვიდნენ ჩემთან აფხაზეთის ეროვ- 

ნული საბჭოს დელეგატები (დელეგატთა შორის ქალაქის 

მოურავი აღარ იყო) და მთხოვეს, მეშველა რამე მათთვის, 

რადგან ბოლშევიკები მეორედ შემოიქრენ აფხაზეთში. 

დელეგატები კვლავ მთავრობასთან გავგზავნე. 

ორი დღის შემდეგ, 18 ივნისს სამხედრო მინისტრი- 

საგან მივიღე დეპეშა, რომელშიაც ნათქვამი იყო, რომ 

მე ვინიშნები აფხაზეთის გენერალ-გუბერნატორად და შა– 

ვი ზღვის ნაპირების ჯარების უფროსად,

წინადადება მეძლეოდა დაუყოვნებლივ, დეპეშის მი– 

,'ღებისათანავე, წავსულიყავი ქ. სოხუმში, სადაც მივიღებ– 
დი სრულ ინსტრუქციას აფხაზეთში საქართველოს მთავრო- 

ბის წარმომადგენელის -– ისიდორე რამი შვილისაგან, 
ჩემს მოადგილედ დავსტოვე გენერალი სუმბათა- 

შვილი. : 

იმავე დღეს გავემგზავრე ფოთისაკენ, ხოლო. წინდა– 

წინვე ვუბრძანე ბატარეიის უფროსს, ბატარეია ჩაესხა მა- 

ტარებელში და წამოსულიყო ფოთში. 

ფოთში მე-3-ე ლეგიონის უფროსმა განმიცხადა, რომ 

მას ამჟამად შეუძლიან გამოჰყოს სოხუმის ფრონტისათვის 

მხოლოდ სამი ასეული და ტყვიისმფრქვეველების რაზმი. 

სხვა სამხედრო ნაწილები ჩემს განკარგულებაში არ იყო. 

ქუთაისში დაბანაკებული ერთად-ერთი სათადარიგო 1-ლი 

ლეგიონის ადგილიდან დაძვრა არ შეიძლებოდა, რადგან 

ლეჩხუმში აჯანყება მზადდებოდა. მე-2-ე და მე-4-ე ლე–- 

გიონების ოსმალეთის ფრონტიდან მოხსნაც შეუძლებელი 

იყო, და იძულებული გავხდი ქვეითი ჯარის სამი ასეუ- 

ლით, 4 ტქვიისმფრქვეველით, და ერთი ბატარეიით გავ- 

მგზავრებულიყავი სოხუმისაკენ. 

- გემებში რაზმის ჩასხმას აღარ მოვუცადე და იმავე 

ღამეს კატერ „ჩაიკა--თი წავედი სოხუმში. ჩემთან იყვნენ 
შტაბის უფროსი პოლკ. თუხარელი და ორი ადიუტანტი. 

19 ივნისს გათენებისას მივედი სოხუმში, ნავთსად– 
გურში დამხვდნენ ისიდორე რამიშვილი. და აფხაზეთის 
ეროვნულ საბჭოს ზოგიერთი წევრნი. მათი "ლაპარაკიდან 
გამოირკვა, რომ ბოლშევიკებმა აფხაზი ლაკობას მეთაუ- 
რობით კვლავ დაიჭირეს გუდაუთი, ამოხოცეს გვარდიის 
მოწინავე რაზმი და” მოიწევენ სოხუმისაკენ. ამჟამად ბოლ– 
ფ ბმა ახალ–ათონს მ ს ევიკებმა ახალ ოაღწიესო,

ჩემს შეკითხვაზე რა ძალებია მათ განკარგულებაში 

და ვინ ხელმძღვანელობს ამ ძალებს, მიპასუხეს, რომ გუ- 

მისტანის ხიდთან სდგანან სახალხო გვარდიელები, რო- 

მელთა რიცხვი მათ არ იციან, ხოლო საერთო ხელმძღვა- 

ნელობა საველე შტაბის ხელშია ამხ. ტუმარკინის თავ- 

მჯდომარეობით, რომელიც ქ. სოხუმის გარნიზონის უფ- 

როსიც იყო, 

მოვითხოვე გამოცხადებულიყო ჩემთან ამხ. ტუმარ- 

კინი და ვსთხოვე აეხსნა, რა ზომები მიიღო ქალაქის და– 

საცავად. 

ამხ. ტუმარკინმა ვერ შესძლო კარგად აეხსნა, რა 

მიზეზებით იყო გამოწვეული ბოლშევიკების წინ წამოწევა 

და ვერც მითხრა, რა ძალები იყო გაგზავნილი მათ წი–- 

ნააღმდეგ. : 

ჩემ შეკითხვაზე, თუ რად მიდი-მოდიან ქალაქში 

უსაქმოდ ჯარის კაცები? მიპასუხა, რომ ისინი საჭირონი 

არიან ქალაქის დასაცავად და სამნეო საჭიროებისათვის. 

ამხ. ტუმარკინს ბევრს ვერ მოვთხოედი. ის იყო ერ- 

თი იმათთაგანი, რომელნიც უბრალო შემთხვევამ, ან უფრო 

მართალი რომ ვსთქვა, მჭერმეტყველებამ დააყენა ჯარე- 

ბის უფროსად. 

ტუმარკინს განვუცხადე, რომ ამ დღიდან, წესდების 

თანახმად, გარნიზონის უფროსად მე უნდა ვიყვე და ვუ- 

ბრძანე დაუყოვნებლივ შეეგროვებინა გვარდიის ყველა 

ნაწილები, რომელნიც კი ქალაქში იყვნენ, წასულიყო მო- 

წინავე რაზმის დასახმარებლად და მიეღო ენერგიული 

ზომები ფოთიდან მთავარ ძალების მოსვლამდე მოწინა- 
აღმდეგის შესაჩერებლად. 

ისიდორე რამიშვილს ვსთხოვე, როგორც პოლიტი- 

კურ წარმომადგენელს, დაედასტურებინა ჩემი სიტყვები

და აეხსნა ტუმარკინისათვის, რომ ამიერიდან მე ვარ ერ– 

თად-ერთი უფროსი. რომლის ბრძანებანი უნდა · შესრუ- 

ლებულ იქმნეს ყველას მიერ, სახალხო გვარდიის გამოუ- 
კლებლად. 

იმავე დღეს მოვიდა მე-3 ლეგიონის სამი ასეული 

და ს. კარგარეთლის ბატარეია, რომელიც დაუყოვნებლივ 

გავგზავნე ახალ-ათონის მიმართულებით. ამგვარად, ჩემი 

ჩამოსვლის პირველ დღესვე პოზიციებზე უკვე იდგა სამი 

ასეული, 4 ტყვიისმფრქვეველი და ერთი ბატარეია. 

თუ ჩავთვლით გვარდიელებს, რომლებიც პოზიციებ- 
ზე იდგნენ, მთელ ამ რაზმს შეადგენდა 600-მდე კაცი. 
ჩემს განკარგულებაში იყო აგრეთვე 3 განმანადგურებელი 

და ტრანსპორტი „წმ. მიხეილი“. 

განმანადგურებლები შეიარაღებულნი იყვნენ გოჩკის 
ავტომატიური თოფებით, ხოლო ტრანსპორტ „მიხეილ- 

ზე" იდგა ორი 3-დიუმიანი ზარბაზანი. ეს გემები დიდ 
უპირატესობას მაძლევდნენ, რადგან მოწინააღმდეგეს 
არამც თუ რაიმე გემი, ნავიც კი არა ჰქონდა. 

მოწინააღმდეგეს, გუდაუთი რომ დაიჭირა, შეძლება 
მიეცა, საჩქაროდ წინ წამოეწია, გადმოეთელა სახალხო 
გვარდიის მცირედი რაზმი და დაეჭირა სოხუმი. ამის მა: 
გიერ ის შეჩერდა ახალ-ათონთან და აქტივობას არ აპი- 
რებდა. ეს გარემოება იმის დამამტკიცებელი იყო, რომ 
მოწინააღმდეგე სუსტი იყო, ან და ელოდა რეზერვებს. 
მოწინააღმდეგის ამ შეცდომით ვისარგებლე და საჩქაროდ 
შ.ვუდეჟი ჩემი რაზმის შევსებას “რდა გაფართოვებას. 

რადგანაც ლეჩხუმში, ოსეთში და დუშეთში აჯანყი- 
ბები უკვე დაიწყო, ტფილისიდან: დახმარების იმედი 
აღარ მქონდა. თავისუფალი იყო მხოლოდ “საპიორების 

ცალკე ასეული, რომელიც იდგა სამტრედიაში. ჩემი ბრძა–

ნებით ეს ასეული დაუყოვნებლივ ჩამოვიდა სოხუმში. გარ- 

და ამისა, მივმართე აფხაზეთის ეროვნულ საბჭოს და 

ვთხოვე მოეხდინათ საჩქაროთ მობილიზაცია აფხაზებს 

შორის და ამგვარად "ჩაეყარათ საფუძველი აფხაზეთის 

ტერიტორიალურ ჯარისათვის, რომელიც მათ გამოადგე- 

ბოდათ, როდესაც ქართული ჯარები უკან, ტფილისში 

დაბრუნდებოდნენ. 

ეროვნული საბჭო დიდი თანაგრძნობით მოეკიდა 

ჩემს წინადადებას და ორი დღის შემდეგ ჩემს განკარგუ- 

ლებაში უკვე იყო 300 ცხენოსანი აფხაზი. ამ გვარად ჩემს 

რაზმს მიემატა კავალერიაც, რომელიც დაუყოვნებლივ 

გავგზავნე პოზიციაზე, 

აფხახეთის პოლიტიკურსა და ადმინისტრატიულ 

ცხოვრებაში არ ვერეოდი, რადგან, ჯერ ერთი, ამ სა–- 

ქმისთვის აფხაზეთის ეროვნულ საბჭოსთან იყო საქართ- 

ველოს წარმომადგენელი, და მეორეც, სრულებით არ ვი- 

ყავი მომზადებული პოლიტიკურ მოღვაწეობისათვის, ამი–- 

ტომ მთელი ჩემი ყურადღება სამხედრო საქმეხე მქონდა 

მიქცეული. , 
ივნისის დამლევში ახალ-ათო5ნთან უკვე იმდენი ძა- 

ლები მყავდა, რომ შესაძლებელი იყო აქტიურ მოქმედე- 

ბაზე გადასვლა. 

· 27 ივნისს ჩემი ბრძანებით, ჯარები გადავიდნენ 

შეტევაზე. ზღვიდან მათ დახმარებას უწევდა განმანადგუ- 

რებელნი და ტრანსპორტი „მიხეილი“. არტილერიის ხან– 

მოკლე სროლის შემდეგ, მოწინააღმდეგემ გუდაუთისაკენ 

დაიხია, გუდაუთის პოზიციებზე არ შეჩერებულა და მი–- 

ვიდა გაგრამდის, მაგრამ განმანადგურებლების გამო, მო- 

წინააღმდეგე იძულებული იყო დაეტოვებინა გაგრაც და 
გადასულიყო სოქჭაში და შემდეგ ტუაფსეში.

სოჭის მიმართულებით მომხდარ ბრძოლებს არ ჰქონ- 

და ძლიერ შეტაკების ხასიათი და ჯარების ნაწილების გა– 

დაჯგუფ-გადმოჯგუფებისა, აქ იყო უფრო მოწინავე რაზ- 
მების ბრძოლა. მოწინააღმდეგე, სხვა რაღაცა მოსაზრე– 
ბით, შეტაკებას გაურბოდა, ჩვენ მიახლოვებისთანავე 

უკან იხევდა ერთ დასახელებულ პუნქტიდან მეორეზე. 

სანამ ჩემს მოგონებას განვაგრძობდე, უნდა შევჩერ- 
დე ერთ საკითხზე, რომელიც მკითხველისათვის შეიძლება 

გაუგებარი იყვეს: ქართული ჯარები რომ მივიდნენ სო- 

ფელ პილენკოვსა და მახადირთან, რად წაიწიეს წინ 

და რად შევიდნენ შავიხღვის გუბერნიაში რომლის 

ტერიტორია არას დროს არ ეკუთვნოდა არამც თუ სა- 

ქართველოს, აფხაზეთსაც კი? ეს აიხსნება შემდეგით: 
ტფილისთან კავშირი მშვენივრად მქონდა მოწყობილი, 
პირდაპირი მავთული ”მაერთებდა სამხდრო სამინის- 

ტროსთან, ბოძოლების ვითარების შესახებ ცნობებს ვგზავ– 
ნიდი თითქმის ყოველ დღე, ისე რომ ტფილისმა ყოველი 
ჩვენი ნაბიჯი მშვენივრად იცოდა. სოფ. პილენკოგოს და– 
ჭერის შემდეგ ჩემი მისია დამთავრებული მეგონა, რაც 
„ვაცნობე სამხედრო მინისტრს და აფხაზეთის ეროვნულ 
საბჭოს, 

როგორც ტფილისიდან, ისე აფხაზეთის ეროვნულ 

საბჭოდან მივიღე ანალოგიური ბრძანებანი: წამეწია წინ 

და დამეჭირა სოჭა. მიზეზი, როგორც გადმომცეს პირდა– 
პირი მავთულით, ვითომ და თხოვნა – მუდარა იყო სოჭაში 
მცხოვრებ ქართველებისა, ხოლო აფხაზეთის ეროვნულ 
საბჭოს ზოგიერთა წევრი მარწმუნებდა, „რომ აფხაზეთს 
ეკუთვნოდა არამც თუ სოჭა, არამედ აფხაზეთის სამზღვრე– 
ბი უძველეს დროში ანაპამდეც მიდიოდა, ·

ამ ბრძანებების მიღების შემდეგ მთელი ერთი კვი“ 

რა ვიდექი სოფელ პილენკოვოში და წინ არ მივიწევდი, 
მით უმეტეს, რომ აფხაზეთის ცხენოსანი ჯარი გახოწნის 
გზას დაადგა. გაგრაში რომ მივედით, მათში დარჩა არა 

უმეტეს 60--70 ცხენისა. მაგრამ მიუხედავად ამისა, მაინ, 

შევუდექი მზადებას სოჭის ასაღებად. სოჭიდან ჩამოსული 

მეგრელები გვეუბნებოდნენ, რომ სოჭის მცხოვრებლები 

მოუთმენლად ელიან ქართულ, ჯარების მოსვლას, რომ 

მზად. არიან გამოიყვანონ არა ნაკლებ 2.000 შეიარაღე- 

ბული კაცისა და. სხვა. 

განმანადგურებლებმა და გემმა „მიხეილმა% მოახდი– 

ნეს დაზვერა და გვაცნობეს, რომ სოფელ ხოსტას ველზე 

თავმოყრილია მოწინააღმდეგის პატარა რაზმი, ხოლო 

თვით სოქჭაში გარდა გარნიზონისა, რომელიც ასრულებს 

ჩვეულებრივ სამსახურს, სხვა ჯარები არ არის. · ამგვარი 

ცნობები რომ. მივიღე, მოწინავე რაზმის უფროსს დადიანს 

ვუბრძანე მიეტანა იერიში სოჭაზე. ხანმოკლე ბრძოლის 

შემდეგ სოფელ ხოსტასთან ჩვენმა მოწინავე რაზმმა ეს ქა– 

ლაქიც აიღო. 

ამ დროს მე ვიყავი სოხუმში, „რადგანაც მოსული 

იყო, ცნობა, რომ უღელტეხილებით, რომლებიც აერთე- 

ბენ ყარაჩაიას და კლუხორის, სოხუმში გადმოვიდნენ და 

დაბანაკდნენ კაზაკები რომელთა მომეტებული ნაწილი 

ცხენოსანი იყო, ამ გარემოებამ მაიძულა არ მოვშორებუ- 

ლიყავი სოხუმს, რადგან სრულიად "გაუგებარი იყო, რად 
მოდიოდნენ კაზაკები სოხუმისაკენ.. 

დასაზვერავად გაგზავნილმა ჯარისკაცებმა მოიტანეს 

ცნობა, რომ სოხუმის მიდამოებში მართლაც გაჩნდნენ კა- 

ზაკები და თან მოიყვანეს მათი სამი წარმომადგენელი. 

იმათ განმიცხადეს, რომ ისინი არიან მაიკოპისა და ბა-

ტალპაშის რაიონების კაზაკები, რომ ბოლშევიკების იერიშს 

ვეღარ ·გაუძლეს, იძულებულნი გახდნენ გადმოელახათ 
ჩვენი საზღვრები, და მთხოვეს, გადამეგზხავნა ისინი უკრაი– 

ნაში, 

ჩემ შეკითხვაზე.- -რამდენი არიან რიცხვით და აქვთ 

თუ არა იარაღი, მიპასუხეს, რომ არიან რიცხვით 500 

კაცამდე, შეადგენენ მოწინავე რაზმს და მათ უკან მოს- 

დევს კიდევ 2.000-მე კაცი. ამასთან განაცხადეს, რომ მათ 

არავითარი იარაღი არა აქვთ. 

მე ვუპასუხე. რომ პირადად მე არ შემიძლიან მივი– 

ღო ესა თუ ის გადაწყვეტილება, რომ მოველაპარაკები 

ჩემს მთავრობას, და ვსთხოვე დილამდის დარჩენილიყვნენ 

თავის ადგილზე. 

პირდაპირი მავთულით მოველაპარაკე სამხედრო მი– 

ნისტრს და გადავეცი კაზაკების თხოვნა. სამხედრო მი- 

ნისტრმა ამ თხოვნაზე უარი განაცხადა, გადასახიდავი სა– 

შუალებების უქონლობის გამო. შევეკითხე, მაშ როგორ 

მოვიქცე, ხომ უკანვე ვერ გავრეკავ და არ ამოგაწყვეტი– 
ნებ გზადაგზა სამი ათასამდე უიარაღო კაცს „მეთქი? 

სამი საათის შემდეგ კვლავ დამიძახეს აპარატთან და გად– 

მომცეს შემდეგი წინადადება: რადგანაც სამეგრელოდან 

ოსმალეთში კონტრაბანდის სახით გააქვთ სიმინდი, “”შევა– 
დგინო ხსენებულ კაზაკებიდან მოსაზღვრე სადარაჯო რაზ- 

„მი და დავაყენო შავიზღვის ნაპირებზე ოჩემჩირედან სო– 
ხუმამდე, რასაკვირველია, თუ ისინი ამაზე თანახმანი გა– 

ხდებიან. 

| ამასთან მირჩევდნენ მიმეცა დაპირება კაზაკები- 

სთვის, რომ მათი თხოენა უკრაინაში გადაყვანის შესახებ 

დაკმაყოფილებული იქნება „ პირველ შესაძლებლობის– 

თანავე.

ჩემ შეკითხვაზე კაზაკების ჩაცმა-დახურვისა და 'კვე– 

ბის შესახებ, მივიღე პასუხათ: შემოსეთ და ჰკვებეთ ისე, 
როგორც ჩვენი ჯარებიო. 

მეორე დღესვე დილით მოვიხმე კაზაკების დელეგა- 
ტები და გადავეცი ჩემი მთავრობის პასუხი. დელეგატები 

ამახე დათანხმდნენ. შემდეგ კაზაკები მოვიდნენ სოხუმში 

და დაბანაკდნენ ქალაქის სამხრეთ–აღმოსავლეთისაკენ--- 

გზატკეცილის პირას, რომელიც მიდის გულრიპში. 

კრებაზე კაზაკებს დაწვრილებით ავუხსენი, რომ სა- 

ქართველოს მთავრობა შედის მათ მდგომარეობაში, მაგ– 

რამ მათ თხოვნას ვერ დააკმაყოფილებს, რადგან არა 

ჰყავს საკუთარი ფლოტი, მაგრამ თუ . ჩვენ ნავთსადგუ- 

რებში გაჩნდება უცხო ქვეყნის “გემი, მიმავალი შავი– 

ზღვის ჩრდილოეთ ნავთსადგურებში, მაშინ მათ გადა– 

“ჰგზავნიან უკრაინაში, და რომ ისინი უსაქმოდ არ ისხ- 
დნენ, მათ წინადადება ეძლევათ ჩაერიცხნონ “დროებით 

საქართველოს სამხედრო სამსახურში, რისთვისაც მიიღებენ. 

ყველაფერს იმას, რაც კი ეძლევა ქართულ ჯარებს. 

ამის„შემდეგ კაზაკები დავყავი ასეულებად და და- 

ვუნიშნე მათ შორისვე არჩეული უფროსები. მათ მიერ 
ჩამოყვანილი 100-მდე ცხენი მთავრობამ შეიძინა ნაღდ 

ფულზე, თითო ცხენი ერთი-ერთმანეთზე 500 „მანეთად. 

ტანსაცმელი და იარაღი რომ დავურიგეთ, ორი ასეული 

გავგზავნეთ ოჩემჩირეში, ხოლო. დანარჩენი დარჩნენ სო–- 

ხუმში. სხვათა შორის მთელი დროის განმავლობაში, რაც 

კაზაკებმა: გაატარეს სოხუმში და ოჩემჩირეში, მათ არ ჩა–- 

უდენიათ არავითარი უწესობა, სამაგალითოდ იქცეოდნენ, 

დისციპლინას არ არღვევდნენ და სამსახურს კარგათ ას- 

რულებდენ.

კაზაკების საქმეს რომ მოვრჩი, გავეშურე ფრონტი- 

საკენ. . – 
გაგრაში რომ მივედი, მოწინავე რაზმის უფროსი- 

საგან შივიღე “მოხსენება, რომ ჩვენმა ჯარებმა -დაიჭირეს 

სოჭა და მოწინააღმდეგემ დაიხია ტუაფსესაკენ. | 

როგორც ზევითაც ვსთქვი, ყოველ -ძალას ვხმარობდი. 

პოლიტიკა თავიდან ამეცდინა. და .არ გავრეულიყავი ად- 

გილობრივ მცხოვრებთა პოლიტიკურ ურთიერთობაში, და 

ამ მიზნით ჯერ კიდევ გაგრიდან მივმართე. თხოვნით 

სოხუმში ისიდორე რამიშვილს; ან თვითონ მოსულიყო „ან 

და გამოეგზავნა რომელიმე პასუხისმგებელი პოლიტიკური 

მოღვაწე, . ადგილობრივ მცხოვრებთა და საქართველოს: 

მთავრობის შორის ურთიერთობის მოსაწესრიგებლად. 

"მეორე დღესვე ამ მიზნით სოჭაში „მოვიდა გიზო ან– 
ჯაფარიძე. | – 

__ ტუაფსეში გალაშქრებას ზედმეტად ვსთვლიდი, რად- 
გან სოფელ გოლოვინსკიდან შახის მდინარეზე იყო ერ- 

თად-ერთი დასაცავი პოზიცია, „რომელიც საშუალებას იძ- 

ოდა შედარებით პატარა ძალებით და იყო ათხხი· 
თის 'საზღგრები: ი მტრის ახალ ი იერიშისაგან-. -. 7 ფხზე 

ჩემს მოხსენებაში სამხედრო მინისტრს ვწერდი, რომ 

დასაცავი ხახი უნდა მიდიოდეს სოფელ გოლოვინსკის მი– 

მიმართულებით მდინარე შახზე, და საჭიროა პატარა სი- 

“მაგრეების' მოწყობა »„ცარსკაია პოლიანასთან", კლუხორის 

უღელტეხილთან-–მამისონისა და დარიალის ხეობაში, ამ-. 

გვარი თავდაცვა „აზუბლებას იძლეოდა, დამშგიდებულნი 

ოფილიყავით, რადგა მდე2შ ბ | ტ 
უცაბედი თავდასხმა მტრების მხრივ. ი განმეორდებოდა 

ე ჩემი მოხსენება, გფიქრობ შეწყნარებული იქნე– 

ბოდა მთავრობის მიერ, რომ იმ დროს საქართველოში. 

არ ყოფილიყო ნაკლებობა პურისა და ნავთისა. - “



სწორედ ამ ხანებში სოჭაში მოვიდა ყუბანის ოა- 

დას წევრი, ვინმე ლაპინი, და გამოგვიცხადა მ მე და გიზო 
ანჯაფარიძეს, რომ ყუბანის რადა მადლობას გვიხდის 

კაზაკ-ლლტოლვილების მფარველობისთვის, და რომ ყუბა- 

ნის მთავრობა მზად არის, მოგვყიდოს ჩვენ საკმაო პური, 

თუ საქართველო მიეშველება მათ და დახმარებას გაუ- 

წევს „ტუაფსესა და მაიკოპის დაჭერაში. 

ლაპინი გვარწმუნებდა, რომ რკინის გზის სადგურ- 

ზე მაიკოპში-ამ ჟამად დაგროვილია დიდი მარაგი ხორბ- 

ლისა და მის გამოსახიდად საჭიროა ტუაფსე-მაიკოპის 

რკინის გზის ხაზის დაქერა, რომ ნავთი და ნავთის ნაწარ- 

მოები თათარისა და დაღესტანის სტანიცებთან დაგოროვი- 
ლია იმდენი, რომ დიდხანს ეყოფა მთელ საქართველოს. 

ამ წინადადებაზე რაიმე პასუხის მიცემა. თავიდან 

ავიცილე და წინადადება მივეცი ლაპინს საქართველოს 

წარმომადგენელთან ერთად მოლაპარაკებოდა პირდიპირი 

მავთულით ჩვენს მთავოობას, ხოლო მე საჩქაროდ დავ-. 

ბრუნდი უკან სოხუზში, სადაც შტაბის უმფროსის შოხსე- 

ნების თანახმად, ჩემი ჩასვლა საჭირო იყო. 

„სოხუმში “გავიგე, რომ სოხუმის ახლოს, თავ. ალე–- 

ქსანდრე შერვაშიძის მამულში, გადმოვიდა ოსმალეთის ჯა–- 

რის დესანტი;, რიცხვით ერთი ასეული, ტყვისმფოქვევე- 

ლებით. 

- მიზეზი ოსმალების დესანტისა აფხაზეთის ნაპი- 

რებზე მდგომარეობდა შემდეგში: ჯერ კიდევ აპრილში, 

როდესაც“ -სახალხო გვარდია პირველად ჩავიდა აფხაზეთ- 

ში, ალექსანდრე შერვაშიძისა და სახალხო. "გვარდიის 

შტაბის უფროსის ევ. ჯუღელის შორის მოხდა უთანხმოება. 

ოფიცერმა დ. მხეიძემ შემდეგში მიამბო, რომ სანამ 

გვარდია სოხუმში 'ჩავიდოდა, შერვაშიძემ აფხაზეთში მო-



0. 
ჰკრიბა 150 ცხენოსანი, დახედა სახალხო. გვარდიას, სა– 

ლამი მიუძღვნა და შესთავაზა ვ. ჯუღელს ეს 150 ცხე- 
ნოსანი სახალხო გვარდიის გასაძლიერებლად .და დაჰპირ- 

და, რომ კიდევ მოჰკრებს შემდეგში მეომარ-აფხაზებს. 

ვ. ჯუღელმა უკმეხად უარჰყო „თავადის“ დახმა- 

რება და უპასუხა, რომ საქართველოს“. დემოკრატიული 

რესპუბლიკა იმდენად ძლიერია, რომ აფხაზეთის ფეოდა- 

ლების დახმარებას არ საჭიროებსო. | 

ამგვარ მოპყრობის შემდეგ მეტად ნაწყენმა შერვა- 

შიძემ ხმა არ გაიღო, გააბრუნა ცხენი და თავისი რაზ- 

მით წავიდა. 

ჯუღელის უკმეხობა ძილიან_ ძვირად "დაუჯდა ·შემ- 
_ დეგში საქართველოს. · ” 

ამ შემთხვევის შემდეგ შერვაშიძე მტერი შეიქნა 

საქართველოსი, აღარ დარჩა აფხაზეთში და საცხოვრებ- 

ლად გადავიდა ბათუმში, რომელიც მაშინ ოსმალეთის 
ხელში იყო, - 

+ ხოლო აფხაზეთში შესდგა ჯგუფი შერვაშიძის მომ- 
ს ეებისა, რომელნიც. არ იყვნენ კმაყოფილნი არა მარტო 

სახალხო გვარდიის მოქმედებისა, არამედ საქართველოს 

შნკიობისაც. ამ ჯგუფს სათავეში ჩაუდგა ტატაშ მარ- 
3 ა, ა გ M · 

თის ხული ჩამოშო იას საქართველოსაგან აფხაზე– 

ამ მიზნით მას პჰ; _ 
თუმთან. თ მა ჰქონდა , დაჭერილი. კავშირი “ბა- 

“როგორც შედეგი ალ. შერია ლ. შერვაშიძის მუშაობისა ბათუმ- 
ში და მარშანიასი კოდორის რაიონში, ოსმალეთმა შავი-

ზღვის ნაპირას გადმოისხა ოსმალების ასკერები აფხაზეთში 

აჯანყების მოსაწყობად და საქართველოს ხელისუფლების 

გასადევნად. 

აფხაზეთის ეროვნულ საბჭოს კატეგორიულად მოვ- 

სთხოვე ამ მოვლენის ახსნა, მაგრამ დამაკმაყოფილებელი 

პასუხი ვერ მივიღე. 

საბჭოს წევრთა მომეტებული ნაწილი მარწმუნებდა, 

რომ აფხაზეთში გადმოსული ასკერები, ოსმალები არ 

არიან, ისინი არიან მუხაჯირები, ე. ი. 1877 და 78 წლ. 

აფხაზეთიდან გადასახლებულები და ახლა დაბრუნდნენ 

უკან სამშობლოშიო. 

ჩვენ შეკითხვაზე--რატომ პირდაპირ სოხუმში არ 

მოვიდნენ და ყველას თვალწინ არ გადმოსხდნენ, –– საბჭოს 

წევრებმა პასუხის მოცემა ვერ შესძლეს. 

მაშინ საბჭოს წევრთ გამოვუცხადე, რომ მე რო- 

გორც: გენერალ-გუბერნატორი და საქართველოს სამხე–- 

დრო ხელისუფლების წარმომადგენელი, ვერ დავუშვებ ოს– 

მალეთის ჯარის 'ყოფნას აფხაზეთის ტერიტორიაზე, რო- 

მელიც თუმცა ავტონომიურია, მაგრამ საქართველოს სა– 

ხელმწიფოს შემადგენლობაში შედის, და ამას რაც შე- 

დეგი მოჰყვება და რაც სისხლი დაიღვრება, პასუხის- 

მგებელნი ისინი იქნებიან. ამ სიტყვის შემდეგ დავტოვე 

ეროვნული კრება, 

წამოსვლის დროს თან წამოვიყვანე რამოდენიმე 

წევრი „მიხეილზე" და ორი განმანადგურებელის თანხლე- 

ბით ზღვით გავემგზავრეთ იმ ადგილისაკენ სადაც ოსმა- 

ლეთის დესანტი გადმოვიდა, ხოლო წინ გავგზავნე ში- 

კრიკი ოსმალო ოფიცერთან და შევატყობინე, რომ მივ- 

დივარ მასთან პირადათ მოსალაპარაკებლად.

_ შტაბის უფროსს · გუბრძანე, გაეგზავნა სანაპირო 

ასეული ოსმალების ბანაკის უკნიდან“ მოსავლელად,  ასე– 
ულს ნაბრძანები ჰქონდა, დაეშინა თოფები, თუ ოსმალე- · 

ბი უკან დაიხევდნენ.......... 
მივედი ალ. შერვაშიძის მამულში და“ გინახულე ოსმა- 

ლო-ოფიცერი. მან განაცხადა, რომ ის მოატყუილეს 

აფხაზებმა, დაარწმუნეს, რომ მას დიდი.პატივით დახვდე-: 

ბიან აფხაზები, რომლებიც მოუთმენელად ელიან ოსმალებს,“ 
საქმით კი დავრწმუნდიო, სთქვა ოფიცერმა, რომ მე გარ. · 

შემორტყმული გარ ქართული ჯარებით. ამასთან მარ- 

წმუნებდა, რომ მის მთავრობას არა აქვს არავითარი სურ- 

ვილი საქართველოსთან "საქმე გაართულოს და მთხოვა 

გამეგზავნა ისინი უკან ბათუმში. 

ოსმალეთთან რომ არ მომხდარიყო რაიმე პოლიტი–- 

კური გართულება, ბევრი აღარ დავაყოვნე, მაშინვე ვუბრძა- 

ნე გემს „მიხეილს“ წამოეღო სოხუმიდან ორი ბარჟა, 'ჩაეს– 

"ხა შიგ ოსმალები, წაეყვანა ფოთში და: გადაეცა · გარნი– 

ზონის უფროსისათვის. ' =>. 

ასე დამთავრდა დესანტის საქმე. 

სოხუმში რომ დავბრუნდი, დამხვდა. საჩქარო დეპე- 

შა მოწინავე რაზმის უფროსისა სოჭიდან, მატყობინებდა, 

რომ მოწინააღმდეგეს აქტივობა დაეტყო და თავის ძა- 

ლებს აგროვებს” რკინის გზის სადგურ ლოოსთან. ამასთან 

მთხოვდა საჩქაროდ ჩავსულიყავი სოვაში. · 

, კოდორის კაიონის ავანტიურის საბოლოო ლიკვი– 

დაცია მივანდე შტაბის უფროსს პოლკოვნიკ თუხარელს 
და იმავე საღამოს გავემგზავრე სოჭგისაკენ. 

გავეცანი რა მდგომარეობას ფრონტზე, შ რ 

პირდაპირი მავთულით _ სამხედრო. სამინისტროს. შტაბს, 

დავუხატე საქმის მდგომარეობა ფრონტზე „და · მოვითხო–

ვე კატეგორიულად, თუ როგორ მოვქცეულიყავი შემ- 
დეგში. 

თუ საჭირო იყო წინ წაწევა, როდის და რა ად- 

გილამდე? და თუ გავჩერდებოდი ერთ ადგილას, მო- 

ვითხოვდი ინჟინერების გამოგზავნას დროებითი სიმა- 

გრეების მოსაწყობად ჩვენ მიერ დაჭერილ პოზიციებზე. 

სამხედრო სამინისტრომ მაცნობა, რომ სამხედრო 

მინისტრი საჭიროდა სთვლის წინ წაწევას, ტუაფსესა და 

აგრეთვე რკინის გზის დაჭერას მაიკოპამდე და ყუბანის 

მთავრობასთან კავშირის გაბმას, რადგან ს»ქართველო 

მეტად საჭიროებს პურსა „და ნავთს, და ყუბანის 9 წთავრო-. 

ბა დაჰპირდა საქ.- მთავრობას მიჰყიდოს ბლომად პურის 

და ნავთის მარაგი ძალიან ხელსაყრელ პირობებში. => 

თან შემატყობინეს რომ ამ ოპერაციებისთვის შემიძლია 

გამოვიყენო სოხუმში მყოფი კაზაკებიც. 

მივიღე რა ეს დირექტივები, მაშინვე ვრბრძანე ჯა– 

რებს მიეტანათ იერიში ტუაფსეზე. უმნიშვნელო. შეტაკე– 

ბის შემდეგ ჩვენმა ჯარებმა განმანადგურებლების დახმა– 

რებით დაიჭირეს ტუაფსე და ორი დღის შემდეგ წაიწიეს 

სადგურ ხოდიჟენკისკენ რომელიც მდებარეობს შავი- 

ზღვისა და ყუბანის ოლქის საზღვრებზე, კაეკასიონის 

უღელტეხილის გადაღმა. 
' სადგურ ხოდიჟენსკაში ცოტა ხნით მოგვისდა.. შეჩე- 

რება რათა გაგვება კავშირი ყუბანის მთავრობასა და ჩვე– 

ნი მთავრობის წარმომადგენელის შოოის. 

საქმე, ცოტა არ იკოს, გართულდა. ' წინ წაწევას 

ქართული ჯარის ნაწილებით „ვსთვლიდი შეუძლებლად, 

„რადგან „მომეტებული ნაწილი ადგილობრივ „მცხოგრებ- 

-პარტიზანებისა, რომლებიც შეუერთდნენ სოხუმში ჩვენს 

„ჯარებს,. გზადაგზა სოხუმიდან ტუაფსემდე თანდათან ჩა-

მოგვშორდნენ და თავიანთ სახლებში წავიდ-წამოვიდნენ., 

ჯარების ნაწილების შესავსებლად საქართველოდან ჯარის“ 
კაცებს აღარ მოველოდი, ამ დროს კი მივიღე ცნობა მო– 
წინავე რაზმის უფროსისაგან, რომ ეკატერინოდარის მხრი- 

დან გამოჩნდნენ მზვერავები „დობროარმიის“ ცხენოსან 

ჯარების ნაწილებისა, რომლებიც მოიწევენ სამხრეთ- აღმო– 

სავლეთის მიმართულებით. ამასთან მაცნობებდა, რომ 

»დობროარმიელებმა“ არ იციან ვინა ვართ და რა მიზანს 

ვისახავთ, ამიტომ ეჭვის თვალით გვიყურებენო. 

„დობროარმიასთან? ყოველგვარ შეტაკებების თავი– 

დან ასაცილებლად, მოწინავე რაზმის უფროსს ვუბრძანე, 

გამოეგზავნა ჩემთან სადგურ ხოდიჟენსკაზე „»დობროარ- 

მიის" უფროსი მზვერავი, პირადათ მოსალაპარაკებლად. 
იმავე დღეს საღამოზე ჩემთან გამოცხადდა ორი 

“ოფიცერი-კავალერისტი, “მათ მაჩვენეს ბრძანება მათი რა– 

ზმის უფროსისა, რომლითაც მოწინავე რაზმებს ევალე- 

ბოდათ, გაეგოთ საიდან და სად მიიწევს ქართული ჯარი 

“და როგორ უყურებენ ისინი „დობროარმიას“. 

ოფიცრებს დაწვრილებით ავუხსენი მაიკოპისაკენ 

ჩვენი წინ წაწევის მიზანი და ამასთან ვუთხარი, რომ, 
თუ მათ სურთ დაიჭირონ ბელორეჩენსკი და მაიკოპი, 

მე ამაში მათ ხელს არ შევუშლი და დავიხევ უკან 

ტუაფსეში. ' 

, ' ოფიცრებმა თავის მხოივ მაცნობეს, რომ „დობრო- 

არმიამ“ დაიჭირა ეკატერინოდარი და. ჯარის ერთი ნა- 

წილი გაგზავნა ნოვოროსიისკის მიმართულებით, რომე- 

ლიც დღე-დღეზე მათ ხელში უნდა გადმოვიდეს. 
ჩემ შეკითხვაზე-–თუ ვინიცობაა ნოვოროსოისკი და- 

ეცა, მოწინააღმდეგე საით დაიხევს? ხომ არ წამოვლენ 
ისინი თავისი მთავარი ძალებით ტუაფსეზე? ოფიცრებმა

მიპასუხეს, რომ იმ ცნობების მიხედვით, რომელიც მათ 

აქვთ, თუ მოწინააღმდეგე უკან დაიხევს, წავა უეჭველად 
უღელტეხილებით არმავირზე, ისე რომ ასცდება არხიპოეს, 
რადგან ეს არის უმოკლესი გზა მათი უკან დახევისა. მა– 

გრამ, დაუმატეს ოფიცრებმა, ამ უღელტეხილებისაკენ 

„დობროარმიამ“ გაგზავნა ეკატერინოდარიდან საკმაოდ 

დიდი ძალები. 

ჩემი მდგომარეობა ცუდი იყო. ტფილისიდან კატე–- 

გორიულად მქონდა ნაბრძანები, ჩემი მოქმედება არ შე- 

მეთანხმებინა „დობროარმიის“ მოქმედებასთან. უნდა შე- 

მესრულებინა ჩემი ამოცანა დამოუკიდებლად და იმავე 

დროს აკრძალული მქონდა მათთან ერთად მოქმედება. 

შემდეგ მომხდარმა ამბებმა ხელი შემიწყვეს და ამ 

გაქირვებული მდგომარეობიდან ·გამომიყვანეს. 

თანახმად ტფილისიდან მოსულ განკარგულებისა, ყეე- 

ლა კაზაკები გაიგზავნა სოხუმიდან ტუაფსეში იმ განზორა- 

ხვით, რომ მაიკოპზე იერიშს მხოლოდ ისინი მიიტანდნენ 

და ამგვარად თავიდან ამცდა „დობროარმიასთან“ მოსა–- 

ლოდნელი უსიამოვნებანი. 

ამასთან სამხედრო მინისტრის შტაბიდან მაცნობეს, 
რომ სოხუმზე გამოივლიან რუს ოფიცერთა რაზმები, რომ- 

ლებიც მიემართებიან „დობროარმიაში/, და მწერდნენ, 

რომ გზადაგზა აღმომეჩინა მათთვის ყოველგვარი დახმა- 

რება. მართლაც ამ რაზმებმა გამოიარეს სოხუზზე ჯგუფ- 

ჯგუფად და მთელი გზა ტუაფსემდე, ჩემი განკარგულებით, 
მათ ეძლეოდათ სურსათი, ფული და სხვა. 

ტუაფსეში · ყველა ამ ოფიცრებისაგან შესდგა ერთი 

რაზმი და გაიგზავნა მოწინავე პოზიციებზე ბელორეჩენსკი- 

საკენ,; რომელიც ჩვენს ჯარებს უკვე დაჭერილი ჰქონდა. 

შავიზღვის გუბერნიის საზღვრებზე რომ გადავიდა ეს



რაზმი, ის გადავიდა „დობროარმიის“ ჯარების უფროსე- 

ბის განკარგულებაში. ჩვენ და „დობროვოლცების“ ჯა- 

რის ნაწილები ხშირად ეხვდებოდით ერთმანეთს სხვადა · 

სხვა ადგილსა და სხვადასხვა გარემოებაში. ჩვენსა და 

მათ შორის, არ შეიძლება ითქვას, რომ ყოფილიყო მე– 

გობრული განწყობილება, მაგრამ ჩეენ და ისინიც მორი– 

დებით ვიქცეოდით და მთელი თვის განმავლობაში, რაც 

ერთად ვიყავით, ჩვენ შორის არავითარი ინცინდენტი არ 

მომხდარა. : 

' ერთ დღეს · ჩემთან ტუაფსეში მოვიდა გენერალურ 

შტაბის "გენერალი მასლოვსკი და მითხრა, რომ გამოგზა– 

ვნილია „დობროარმიიდან" ჩვენთან კავშირის გასაბმელად. 

უნდა ვსთქვა, რომ ტუაფსეში ჩემს ყოფნას მე ვსთვლი– 

დი დროებითად, ე. ი. სანამ ტუაფსე-მაიკოპის რკინის 

გზაზე მუდმივი მოძრაობა ·დაიწყებოდა, ამიტომ «ამ გე– 

ნერალის მოსელა ჩემთვის სასურველი იყო. მაგალითად, 

ყუბანიდან საქართველოში პურისა და ნავთის გაგზავნა 

უნდა მომხდარიყო ტუაფსედან და წინდაწინვე მოლაპარა– 

კება ამ საკითხების გამო საჭიროდ მიმაჩნდა.. ამ მიზნით 

ვსთხოვე გენერალ“ მასლოვსკის, წინდაწინვე ეცნობებინა 

ჩემთვის მოწინააღმდეგის მოძრაობის ყოველი ნაბიჯი, რა 

გზით გაემართება იგი, თუ დასტოვებს ნოვოროსიისკს და 

სხვა. ეს გარემოება მე ძალიან მაფიქრებდა, რადგან გარ- 

და პატარა გარნიზონისა, რომელიც დატოვებული იქნა 
ტუაფსეში, ქართველი ჯარების ყველა დანარჩენი ნაწი- 
ლები გაგზავნილი იყვნენ ხოდიჟესნკი-ბელორეჩენსკის რაი - 
ონში, და იმ შემთხვევაში თუ „ბოლშევიკები დაიხევდნენ 
არა უღელტეხილებისკენ, არამედ ტუაფსესაკენ, ქალაქის 
დაცვას ვერ შევძლებდი. მხოლოდ და მხოლოდ ამ მიზნით 

იძულებული ვიყავი, გამეგზავნა არხიპოეკაში პატარა რა-

ზმი, რომელსაც დავავალე · თვალი ედევნებინა დახეულ 
ბოლშევიკების მოძრაობისათვის. 

ტუაფსეში ამ დროს გაცხარებული. მუშაობა იყო, ამ. 

ზადებდნენ ნავთსადგურებს და მატორიან ბარჟებს, რომ- 

ლითაც უნდა გადაეტანათ საქართველოში პური და ნავთი. 

ტუაფსედანვე გაგზავნილი იქნა ინჟინერების გუნდი 

ნავთსადენის დასათვალიერებლად და შესაკეთებლად. 
იმავე ხანებში მაიკოპიდან მოვიდნენ შიკრიკები გე– 

ნერალ გეიმანის მიერ გამოგზავნილი, რომელთაც მთხო– 

ვეს დამეთმო მათთვის ცოტაოდენი საომარი იარაღი, რის 

ფასსაც ყუბანის მთავრობა ჩაგეითვლიდა პურისა და 

'ნავთის საფასურში. მთავრობის ნებადართვით გადავეცი 

რამდენიმე ტყვიისმფრქვეველი, 600-მდე თოფი, ვაზნები 

და ჩამოვართვი ხელწერილი. 

აგვისტოს ბოლო “რიცხეებში მივიღე ცნობა, რომ 

„დობროარმიამ“ დაიჭირა ნოვოროსიისკი დ მოწინააღმდე– 

გემ დაიხია გელენჯიკით არხიპოვკისაკენ: ამდროს სოხუ- 

მიდან გაგზავნილი კაზაკები მიახლოვებულნი იყვნენ მხო– 

ლოდ სოქას, ქართული “ჯარები იყვნენ ბელორეჩინსკის 

რაიონში და ტუაფსეს დასაცვავად ჩემს განკარგულებაში 

იყო მხოლოდ, 150 თოფიანი კაცი, ერთი ბატარეით. 

დეპეშა გავუგზავნე ქალ. სოჭის კომენდანტს და 
ვსთხოვე, არ გაეჩერებინა კაზაკები ქალაქში და რკინის 

გზით გამოეგზავნა ისინი ტუაფსეში. კაზაკების მთავარი 

ნაწილები მალე მოვიდნენ ტუაფსეში და მაშინვე გა- 

გზავნილ იქნენ უღელტეხილისკენ, რომელიც მდებარეობს 

ტუაფსეს ჩრდილოეთ მხარეს. მათ უნდა დაეჭირათ მე– 

ბრძოლ რპიონის მარჯვენა მხარე. არტილერია დადგა 

თვით ' უღელტეხილზე, ხოლო მარცხენა მხარე ზღვამდე

დაიჭირა ქართულმა ჯარმა. ამდროს არხიპოვიდან ნაპირ– 

ნაპირ უკან იხევდა ჩვენი მოწინავე „რაზმი. 
თუმცა“ მოწინააღმდეგე ჩვენზე გაცილებით ძლიერი 

იყო; მაგრამ ხელში ისეთი მიუვალი პოზიციები გვეჭირა, 
რომ შესაძლებელი იყო დიდიხნით შეგვეჩერებინა მტე– 

რი, სანამ მთავარი ძალები მოვიდოდნენ, რომელთაც დე- 

პეშით ვაცნობე დაეტოვებინათ ბელორეჩინსკასთან ოფიც- 

რებიდან შემდგარი რაზმები და თვითონ წამოსულიყენენ 

ტუაფსესაკენ. , 
5 საათი იქნებოდა, რომ გამოჩნდა მტრის ჯარები 

და გაიმართა საარტილერიო ბრძოლა, მარჯვენა ფრთაზე 

გზატკეცილით გაიგზავნა ორი ჯავშნიანი ავტომობილი 

ჯარების დასახმარებლად: კაზაკებმა ვერ გაუძლეს მტრის 

იერიშს, და თუმცა მტერი ჯერ კიდევ შორს იყო, ისე 

რომ ტყვია მათ არ სწვდებოდა, უკან დაიხიეს. და წამო- 

ვიდნენ გზატკეცილით ტუაფსესაკენ. 
ღამე მოვიდნენ სოჭიდან კაზაკების დანარჩენი ნა- 

·წილებიც; მაგრამ მაღლობების დაკარგვის შემდეგ ტუაფსეს 

დაცვა შეუძლებელი იყო, 
, გათენებისას ტუაფსეში მოვიდნენ ხოდინჟესკიდან 

ქართული. ჯარები, რომელთაც ვუბრძანე. გადასულიყვნენ 
რკინის გზის ლიანდაგის იქით და დაეჟირათ ტუაფსედან 
სამხრეთის მხარეზე მდებარე მაღლობები, 

! კაზაკების ნაწილები გენერალ მასლოვსკის უფროსო- 
ბით დაბანაკდნენ მარჯეენა მხარეს. ჯავშნიანმა მატარე– 
ბელმა დაიწია უკან ლოოსისაკენ და იცავდა რკინის გზას. 

დილით ბოლშევიკებმა დაიჭირეს ტუაფსე "უბრძოლ– 
ლად, ხოლო ორი დღის შემდეგ ისევ დასტოვეს იგი და 
დაიხიეს არმავირის რკინის გზის ლიანდაგით” ჩრდილო- 
აღმოსავლეთისაკენ. |

ბოლშევიკების წასვლის შემდეგ ქალაქი ისევ ჩვენ 
დავიჭირეთ „დობროარმიის“ ჯარებთან მოსალოდნელ 

უსიამოვნობის თავიდან ასაცილებლად ჩვენს ჯარებს ვუ- 

ბრძანე დაეწიათ ლოოსისაკენ და დაეჭირათ პოზიციები. 

ჯავშნიან მატარებელს არ შეეძლო გავლა შავიზღვის რკი- 

ნის გზის ხაზით ლიანდაგის უვარგისობის გამო და იგი 

გადავეცი გენერალ მასლოვსკის, რომელმაც მომცა ხელ- 

წერილი, რომ ჩაიბარა სრულიად დაუზიანებელი მატარე– 

ბელი. (ეს ხელწერილი შემდეგში ეკატერინოდარში თათ- 

ბირის დროს ძალიან გამომადგა). 

ამგვარად გადავიდა ტუაფსე „დობროარმიის“ ხელ– 

ში. ჩვენმა ჯარებმა დაიჭირეს პოზიციები გოლოვინსკი- 

დან მდინარე შახის ნაპირებზე, ჩვენს პირდაპირ დაბინა- 

ვდნენ „დობროვოლცების%“ ჯარები. : 

მტრული განწყობილება ჯარებს შორის არ იყო. 

ფენი შტაბები სოჭაში და ტუაფსეში შეერთებული იყო 

ტელეფონით. 
ენკენისთვის შუა რიცხვებში სოქაში ჩამოვიდა გა- 

რეშე საქმეთა მინისტრი ევგ- გეგექკორი, რომელმაც გან– 

მიცხადა, რომ მთავრობის მიერ ის და მე დანიშნუ- 

ლები ვართ დელეგატებად „დობროარმიის“ ბანაკში გე- 

“ნერალ ალექსეევთან პოლიტიკური და ეკონომიური ზოგი– 

ერთი საკითხების მოსაწესრიგებლად და აგოეთვე ჩვენსა 

და მათ შორის დადებულ საზღვრების გამოსარკვევად. 

აქ არ გამოვუდგები ეკატერინოდარში ჩვენი წასვლის 

დაწვრილებით აღწერას, მოვიყვან მხოლოდ ამ მოლაპა– 

რაკების სტენოგრაფიულ „ანგარიშს:



(მოლაპარაკება შესდგა 1919 წელს 25 ენკენისთვეს). 

სხდომას დაესწრენ: 

1. გენ. ალექსეევი. 7. გენ. ლუოკომსკი. 

2. ა დენიკინი. 8. საქ. მთავ. წარმ.–გეგეჭკორი. 

3, შულგინი. 9. გენერალი მაზნიაშვილი. 

4. სტეპანოვი. 10. ყუბანის მთავრ. წარმ. –– ბიჩი. 

5, „ რომანოვსკი. 11. ა ს „ ქორო- 

6. » დრაგომიროვი: ბიოვი. 

ალექსეევი. ყუბანის მთავრობისა და რუსეთის 

„დობროარმიის” სახელით მივესალმები მეგობრულად 

განწყობილ საქართველოს წარმომადგენლებს -–ე. პ. გე- 

გეჭკორსა და გენ. გ. „ი. მაზნიაშვილს. 

· ვფიქრობ, რომ მოლაპარაკება ჩვენს ურთიერთობის 

შესახებ უნდა დამთავრდეს კარგად, რადგან ჩვენში არ 

არის იმისთანა ' რამ, რომელსაც შეუძლიან გამოიწვიოს 

უთანხმოება. და უპირველეს ყოვლისა საჭიროდ ვრაცხ 

განვაცხადო, რომ „დობროარმია“ არ ილაშქრებს საქარ- 

თველოს დამოუკიდებლობის წინააღმდეგ, სცნობს “მას 

სავსებით და, იცოდეს "საქართველომ, რომ ამ მხრივ იგი 

სრულიად უზრუნველყოფილია, მაგრამ თუ „დობროარ- 

მია“ იღებს თავის თავზე, ასეთ ვალდებულებას, ის უნდა 

მოელოდეს საქართველოსგანაც ამგვარივე 'განწყობილე– 

ბას. მე კი გულახდილად უნდა ვსთქვა, რომ ჩვენ, რუ- 
სები, განვიცდით საქართველოში ისეთ მტრულ განწყო- 
ბილებას რომელსაც სრულებით არ მოველოდით, და 
უმთავრესი ის არის, რომ ამ დევნაში მონაწილეობას 
იღებს არა მასა,---არა ხალხი, არამედ თვით მმართველი

წრეები. და შემდეგ მოლაპარაკებაში, ადვილი გასაგებია, 
ეს. ფაქტები არ შეგვიძლიან ანგარიშში არ მივიღოთ, 
როდესაც ჩვენ ვიცით, რამდენს უსიამოვნებას განიცდიან 
რუსი მცხოვრებნი კავკასიაში. წინად ხომ ერთმანეთში 
კარგად ვრიგდებოდით და ჩვენს ლაშქრებში მსახურობდა 
მრავალი ქართველი ოფიცრები! ამ მდგომარეობას ჩვენ 

ვერ შევურიგდებით. 
თქვენი შინაური პოლიტიკის საჟმე, თქვენი ორიენ- 

ტაციის მიმართულება ჩვენ არ შეგვეხება, ეს თქვენი ში- 
ნაური საქმეა, მაგრამ ჩვენ ვერ დავუშვებთ, რომ გერმა- 
ნელები ბატონობდნენ რუსეთის მიწაწყალზე და მოქმე- 

დობდნენ „დობროარმიასა“ და ყუბანის წინააღმდეგ. რად 

ამაგრებენ გერმანელები ადლერს? ეს ხომ ჩვენი შეურაც- 

ყოფაა. “ საქართველოს ტერიტორიაზე ქართველებმა, 

დეე, მისცენ მათ უფლება გააკეთონ რაც უნდათ, ხოლო 

საქართველოს გარეთ არ უნდა გამოჩნდესარც ერთი გერ- 

მანელის ცხვირი! და აი ამ საკითხთან ერთად დგება მე– 
ორე, იმის შესახებ, რომ მათი მოქმედება სადამდის უნდა 

ვრცელდებოდეს? ' 
ეს .არის მეტად დიდი საკითხი, რომლის გადაწყვე- 

ტასთან დაკავშირებულია გადაწყვეტა იმ საკითხებისა, 

რისთვისაც ჩეენ აქ შევიკრიბენით. და აი მე მივიღე დე–- 

პეშა ერთი ,თქვენი გენერალისაგან, რომელმაც ტუაფსეში 
დასვა თავისი მოხელენი და უკვირს კიდევაც, რად შევ- 

ცვალეთ ჩვენ ისინი. ამ ჟამად კი დაჭერილია. სოქაც 

და ადლერიც, და.იქ ყეელგან ჩაყენებულნი აოიან ქართ- 

ველი ხელისუფალნი. განა ამ ოლქებზე შეიძლება ვილა- 

პარაკოთ,. როგორც ქართულ ოლქებზე, როდესაც იმათა 

და საქართველოს შორის არის კიდევ მთელი ოლქი აფხა– 

ზეთისა? ეს ოლქები რუსულია და შედის რუსეთის ტე-

რიტორიაში. რა არის მდინარე კოდესკა? რად არის და– 

ჭერილი 25 ვერსის მანძილი, დამპყრობი მაგრამ მეფლი” 

ბო ხელით? იმიტომ რომ ამჟამად ძალა გაქვთ? არა, ბა– 

ტონებო, ესე არ შეიძლება. ის საზღვარი, რომელიც და- 

დებული იყო 1905 წელში, დაცული უნდა იქნეს და მხო– 

ლოდ ამ აუცილებელ პირობით ჩვენ შეგვიძლიან მოვრი- 

გდეთ ერთმანეთში. 

გადავიდეთ საქონლის გაცვლა-გამოცვლაზე. თქვენ 
იცით, რომ გერმანელებმა ყველაფერი გამოსწოვეს და 

სწოვენ როგორც დონზე და უკრაინაში, ისე თქვენს საქარ– 
თველოშიც. ამიტომ, თუ ვინიცობაა, ჩვენ შევთანხმდით 

და ჩვენ თანახმა გავხდით მოგცეთ ჩვენი საქონელი, ჩვენ 

უნდა გვქონდეს გარანტია, რომ ამით ჩვენ არ გამოვკვე– 

ბავთ გერმანელებს. ჩვენ რო. მზადა ვართ ხელი გავუწვდი- 

ნოთ საქართველოს, მოწმობს ის ფაქტი, რომ ჯერ კიდევ 

თქვენ მოსვლამდე მე გავუხსენი გენერალ თაყაიშვილს კრე- 

დიტი 250.000 მან. პურის სასყიდლად და საქართველოში 

გადასაგზავნად, ეს იმას ნიშნავს, რომ ჩვენ წინადაც მზად 

ვიყავით დავხმარებოდით საქართველოს. და თუ ჩვენ ამას 

ჩავდივართ, თქვენც ასევე უნდა მოიქცეთ. 

რას წარმოადგენს კავკასია რუსებისათვის? მათ ჩა–. 
ჰყარეს კავკასიაში იმდენი ფული, რომ ძნელი წარმო- 
სადგენია, ხოლო ომის დროს კავკასიაში დაგროვილი იყო 
ბლომად რუსეთის ქონება. და ეს არის სულ რუსული კა- 
პეიკები! რკინის გზები, რომელიც გაყვანილია კავკასიაში? 
განა ყოველი ვერსი ამ გზებისა ჩვენი, რუსებისა არ არის? 
და განა ის ქონება, რომელიც დაგროვდა კავკასიაში რუ-. 
სეთის ცენტრიდან და შემთხვევით ჩარჩა 'იქ, უნდა გადა- 
ვიდეს ქართველებისა, სომხებისა და თათრების ხელში,

მიუხედავად იმისა, რომ ყველა ეს ჩამოტანილია ცენტრიდან 
და იკრიბებოდა ველიკორუსეთის „მუჟიკის" შრომით? 

ახლა შეხედეთ, რას სჩადიან ქართული ჯარები იმ 
ადგილებში, სადაც ისინი წინ მოიწევენ? რეკვიზიციის 
სახით მიჰყავთ შავზღვის გზის გემები და ზოგიერთ 

მათგანს, მაგალითად „თეოფანიას" იყენებენ კერძო ბარ– 

გების გადასატანად. რეკვიზიციის სახით მიაქვთ ავტო–- 

მობილები, სამხედრო ქარავნები, საწყობები, სურსათი. 

ახალ-სენაკიდან სამხრეთის რაიონი გამოცხადებულია სა- 

ქართველოს სახელმწიფოს ქონებად რა საფუძველით? იმი- 

ტომ, რომ ძალა თქვენსკენაა? თქვენ შეგიძლიანთ ჯერ 

ჯერობით მოიქცეთ ისე, როგორც გსურთ. მაგრამ გახ- 

სოვდეთ;7 რომ ეს მილიონები რუსეთის ცენტრიდანაა გად– 

მოგზავნილი! შემდეგ––-ნაღღი ფული წაიღეს სოქჭიდან 

800,000 მან. და სუხუმიდან 230.000 მან., რკინის გზის 
სამმართველომ, რასაკვირველია, პროტესტი განაცხადა, 

მაგრამ რა იქნება გენ. მასლოესკის მიეცა ჯავშნიანი 
მატარებელი, მაგრამ შიგნით გაფუჭებულია ყველაფერი, 

რის გაფუჭებაც კი შეიძლებოდა და ქართველი ოფიცრე- 

ბის ასეთი მოპყრობა არ არის ლოიალური. 

აღვნიშნავ რა ამა, ვიტყვი მაინც ერთხელ კიდევ, 

რომ მე ჯარების მთავარსარდალი––ხოლო რაც შეეხება 

ყუბანის მთავრობას, თავისას თვითონ იტყვის,-– სურსათის 

საკითხში ჩვენ მზადა ვართ დაგეხმაროთ, და როდესაც 
მთავარ საკითხს: გადავწყვეტავთ, მაშინ ამ საქმისათვის 

დავაარსებთ განსაკუთრებულ ორგანოს, “რომელიც შემდეგ– 
„ში მოაგვარებს საქონლის გაცელა-გამოცელის საქმეს. მაგ– 

რამ იცოდეთ, პურს მხოლოდ მაშინ გამოუშვებთ აქედან, 
როდესაც შეიცვლება საქართველოს მთავრობის მოპყრო- 

ბა რუს ოფიცრებისადმი, რადგან ის, რაც იქ ხდება,

მაგ. იძულებითი გადასახლება, ჩვენთვის მეტად შეურაც- 

მყოფელი საქმეა. რაც შეეხება სასურსათო ორგანოს, მან 

უნდა აწარმოვოს მტკიცე ანგარიში,. რა და რამდენი სურ- 

სათი სჭირდება "საქართველოს, რომ გერმანელებს აქე– 

დან არაფერი ჩაუვარდეს ხელში. ' | ' 

ამგვარ “შესავლის შემდეგ, ვთხოე კრებას დასვას 

შემდეგი განცალკევებული საკითხები, და ვსთხოვ აგრეთვე 

ყუბანის მთავრობის წარმომადგენელს გამოსთქვას თავისი 

ახრი: · 

1) ჩვენი შეხედულება საქართველოს დამოუკიდებ– 

ლობაზე. 
2) საზღვარი, საქართველოსა და „ყუბანის შუა. 

3) საქონლის გაცვლა-გამოცვლა. 

4) საქართველოში რუსებისადმი: მოპყრობა. 

5) რეკვიზიციები რუსეთის ქონებისა. 

შემდეგი საკითხები შეიძლება წარმოიშვას მსჯელო-- 

ბის პროცესში, ხოლო ამ ჟამად ამ წესს სრულად ვსთვლი 

და · ესთხოვ ყუბანის მთავრობის წარმომადგენლებს გა– 

მოსთქვან თავიანთი აზრი. 

ბიჩი. საქართველოს დამოუკიდებლობის ცნობა, ჩვენ- 

ში, რა თქმა უნდა, არ -იწვევს არავითარ ექვს და ჩვენ 

ვიღებთ ამას სავსებით, რადგან ყოველთვის, მთელი ის– 
ტორიის მანძილზე, ყუბანსა და საქართველოს შორის 

სუფევდა მეგობრობა და ეს მეგობრობა შემდეგშიაც იქ- 

ნება. რაც შეეხება საზღვრებს, აქაც ლაპარაკი არ უნდა 

იყვეს. შავიზღვის მთელი გუბერნია 1905 წლამღე შეად– 

გენდა ყუბანის ნაწილს” და ჩვენ არა გვაქვს საფუძველი 
ეს.საკითხი სხვაფრივ განვიხილოთ. ვფიქრობ რომ 1905 

წლის გადამიჯვნის მიხედვით შავიზღვის გუბერნია მთლად 
უნდა შევიდეს ყუბანის ტერიტორიაში.

ალექსეევი, პიოველი საკითხი, როგორც ეტყობა, გა- 

მორკვეულია.“ ჩვენცა --„დობროარმიის“ წარმომადგენე– 
„ლებმა–-და ყუბანის მთავრობამაც, გამოვსთქვით ჩვენი 
ახოი, ახლა საქართველოს. წარმომადგენელებმა გამო– 

სთქვან თავიანთი აზრი. 

გეგეჭკორი. როგორც საქართველოს მთავრობის წარ– 
მომადგენელმა, არ შემიძლია. დავტოვო, პატივცემულო 
გენერალო; თქვენი სიტყვა უპასუხოდ. ჩემს თავს მოვა- 
ლედ ვსთვლი აღვნიშნო, რომ მე და ჩემს ამხანაგებს მე– 

ტად გვიმძიმდა თქვენი ბრალდებების მოსმენა: მართლაც 

უფრო უმძიმესი ბრალდებების წარმოდგენა შეუძლებელია, 

რადგან ჩვენ გვდებენ ბრალს ყველა დედამიწაზე არსებულ 
'"ცოდეებში. ბრალსა გვდებენ იმაში, რომ ჩვენ ვისარგებ- 

ლეთ გარემოებით და დავეპატრონეთ იმას, რაზედაც უფ- 

ლება არა გვქონდა, რომ ჩვენ მივმართავთ ძალადობას 

რუს მცხოვრებლების წინააღმდეგ, და განსაკუთრებით რუს 

ოფიცრებისა და მოხელეების წინააღმდეგ და რომ, სა- 

რზოგადოდ, მთელი ამ პოლიტიკით ურთიერთ თანამშრომ- 

ლობისა და მუშაობისათვის ჩვენ ვქმნით მეტად ცუდს 

ატმოსფერას. 

ვიტყკი: ამგვარი ბრალდებები, როდესაც მათ ამო– 

ვიკითხავთ “უპასუხისმგებლო გაზეთების ფურცლებიდან, 

სადაც ჭუჭყიანი პირები აწარმოებენ კამპანიას „ალკე 

ეროვნებების ან და მათთვის არა სასურველ პოლიტიკურ 

წყობილების წინააღმდეგ, ჩვენ სრულიად არ გვაწუხებს 

და სიმშვიდეს არ გვიკარგავს, რადგან, გვგონია, რომ 

პასუხისმგებელმა ხელმძღვანელებმა იციან სიმართლე და 

არ ააშენებენ თავიანთ ბრალდებებს ქუჩის ჭორებზე. მაგ- 

რამ გენერალ ალექსეევს იცნობს მთელი რუსეთი, ვიტ- 

ყვი მეტსაც-- მთელი ქვეყანა, ჩვენ ყველა პატივსა ვცემთ

მას, თუმცა არ ვიზიარებთ მის პოლიტიკასა და შეხედუ- 

ლებებს, და როდესაც გენერალი ალექსეევი შესაძლოდ 
სცნობს იმ ფორმითა და იმ კილოთი, როგორც ამას აქ. 

ჰქონდა ადგილი, განიმეოროს ეს ბრალდებები, მაშინ მე 

ვფიქრობ, რომ საქმე მართლა სერიოხულ სახეს იღებს! 

რა საფუძველზეა დამყარებული ეს ბრალდებები? 

უპირველეს ყოვლისა, ჩემს მოვგალეობადა ვსთელი 

მივაქციო თქვენი ყურადღება იმ გარემოებას, რომ „სა- 

ჟქართველომ თავისი დამოუკიდებლობა გამოაცხადა 26 
მაისს, მხოლოდ იმის შემდეგ, როდესაც რუსეთი სრუ- 

"ლიად დაინგრა, „როდესაც მის ტერიტორიაზე აღმოცენდა 

200-მდე დამოუკიდებელი რესპუბლიკა და როდესაც სა- 

ბოლოოდ დაიკარგა იმედი, რომ ახლო მომავალში შეი- 
ქმნება რუსეთის ერთი ფრონტი. მხოლოდ მაშინ, ექვსი 

თვის ტანჯვის შემდეგ, საგარეო ფრონტის დამარცხების 

გამო, ყველასაგან მიტოვებულმა, თავისა და თავის ფიზი- 

კურ არსებობის გადასარჩენად, იძულებული გახდა სა- 

ქართველო. გადაედგა ეს ნაბიჯი. მაგრამ სანამ ამ-ნაბიჯს 

გადავდგამდით, ჩვენ მივმართეთ დასახმარებლად ყველას, 
"ბოლშევიკებსაც, კი, მაგრამ ჩვენი მუდარა დარჩა ხმად 
მღაღადებლისა უდაბნოსა შინა, თუ მხედველობაში არ 
მივიღებთ „ცენტროფლოტის“ ღალატს, რომელმაც თუმცა 
ჩვენთან ხელშეკრულება დასდო, მაგრამ მაინც რადიო- 
ტელეგრამით აცნობა ვჭქილჰელმს, რომ არც ერთი. გემი არ 
მიიღებს მონაწილეობას ბათუმი“ დაცვაში, და აი, ამ 
მომენტში 26 მაისს 1918. წელს გამოცხადდა საქართვე– 

ლოს დამოუკიდებლობა. 
ხოლო რაც შეეხება ბრალდებას, ვითომ საქართვე– 

ლოს მთავრობა სდევნიდეს რუს.ოფიცრებს, მე, როგორც 

საქართველოს რესპუბლიკის ოფიციალური წარმომადგე–

წელი, მოვალედა ვრაცხ ჩემს თავს კატეგორიულად 
განვაცხადო, რომ ეს ბრალდება სრულიად უსამართლოა. 

როდესაც რუსეთის ყველა კუთხეებში სდევნიდნენ ოფიც- 

რებს, სად, თუ არა საქართველოში აფარებდნენ ისინი 

თავს? ჩვენ ვიღებდით მათ და თუმცა ჩვენ თვითონ გა- 

პირვებულები ეიყავით, ჯამაგირებს ვაძლევდით, ეკვება;ვ- 
დით და ვცდილობდით, რითაც კი შეიძლებოდა დავხმარე- 

ბოდით. მაგრამ როდესაც, როგორც მოგახსენეთ, იძულე- 

ბულნი გავხდით გამოგვეცხადებინა საქართველოს დამოუ– 

კიდებლობა, რუს ოფიცერთა ერთი ნაწილი მტრად გა- 

დაგვექცა და სცდილობდა ჩვენთვის რაიმე ზიანი მოეყე- 

ნებინა, და-როდესაც გამოირკვა, რომ ოფიცერთა ერთმა 

ჯგუფმა ცეცხლი წაუკიდა საინტენდანტო საწყობს, ხოლო 

მეორე ჯგუფს აღმოაჩნდა ღაფარული დიდძალი ასაფეთ- 

ქებელი "მასალა, მაშინ ზოგიერთი მათგანი დავაპატიმრეთ, 

მოვექეცით როგორც ბოროტმომქმედებს და ზოგიერთი 

საეჟვო პირი გადავასახლეთ საქართველოს საზღვოები- 

დან.-ამ გარემოებამ შეჰქმნა უკმაყოფილო პირთა ერთი 

წრე, რომელთა სულიერი განწყობილება საქართველოს 

წინააღმღეგ ადვილი გასაგებია. 
შემდეგ, ტფილისი, როგორც მოგეხსენებათ, იყო 

წინად ცენტრი საზოგადო-- სახელმწიფოებრივ მნიშვნე– 

ლობის დაწესებულებებისა, რომლებშიაც მსახურობდა აჟა- 

რებელი რიცხვი მოხელეებისა და რომლებიც გარედ დარ- 

ჩა საქართველოს დამოუკიდებლობის გამოცხადების შემ- 

დეგ; რადგან მოხდა შემცირება და ლიკვიდაცია მრავალი 

დაწესებულებებისა; ყველა დათხოვნილ მოხელეს მიეცა სა– 

ლიკვიდაციო ფული, მაგრამ ტფილისში ცხოვრების სი–- 

შვირის გამო, ცხადია ეს ფული დიდხანს არ ეყოფოდათ. 

ამ ჯგუფის უკმაყოფილება და სულიერი განწყობილებაც

გასაგებია და ამ ორი ჯგუფის მტრულ განწყობილებაზე 

ბრალდებების აგება საქართველოს წინააღმდეგ სრულიად 

უსაფუძელოა და უსამართლო – ყველაფერი რაც აქა ვსთქვი 

დამტკიცებული იქნება შემდეგში საბუთებით. და მე ვფიქ– 

ოობ, რომ არავითარი ბოროტმოქმედება არ არის, რად– 

გან, როდესაც შენდება ახალი სახელმწიფო, ის იღებს 

ყოველგვარ ზომებს დაიცვას “და უზრუნველჰყოს თავისი 

თავი, როგორც მოხელეთა ზედმეტ შტატების და, შე– 

სანახ ხარჯებისაგან; ისე მისი მთლიანობის დანგრევისა 
და მოსპობის ყოველგვარ განზრახვისაგან. დიახ, ჩვენ, რო- 

გორც თქვენც, თავს ვიცავთ და ჩვენც. ვიცით შემთხვე– 
ვები, როდესაც თქვენ თავს -იცავთ როგორ ზომებს მი- 

მართავთ ამ შემთხვევაში. ყველა დანარჩენზე ჩვენ ვილა- 

პარაკებთ -დასახულ „გეგმის მიხედვით ცალკე ყოველ სა- 

კითხზე, ხოლო მე ჯერ მინდოდა გამეფანტა და ჩამომე- 

შორებინა ის მომენტები, ის ბოროტი განწყობილებანი, 

რომლებიც განზრახ იყო შექმნილი თქვენს გარშემო ჩვენი 

მოლაპარაკების დასაწყისში. ამასთან ერთად, თავს მოვა- 

ლედ ვსთვლი მოგაგონოთ, რომ არ უნდა დაივიწყოთ, თუ 

რა დახმარება გაგიწიეთ თქვენ ბოლშევიკებთან ბრძოლა–- 

ში, და ეს გარემოება უნდა ანგარიშში მიიღოთ. ჯერ- 

ჯერობით მე გავათავე. . 

მაზნიაშვილი.:7. ივნისამდე მე ვიმყოფებოდი ოსმა– 

ლეთის წინააღმდეგ მიმართულ ფრონტზე. ხოლო იმ რიც- 
ხვიდან, როდესაც ბოლშევიკები გამოჩნდნენ კოდორთან 
და ჩვენი სახელმწიფოს ინტერესები მოითხოვდა მათ გან– 
დევნას, ჩემი მთავრობის ბრძანებით, სათავეში ჩავუდექი 
ჩვენს ჯარებს, შემდეგ დავყევი "შავიზღვის ნაპირებს და 
ვანთავისუფლებდი ამ ადგილებს ,ბოლშევიკებისაგან. ამ– 

გვაეაჯ 14 ივნისს დავიჭირე ტუაფსე, უნდა ვსთქვა, რომ

ამ დროს გარდა ჩემი ჯარებისა, არ იყო არავითარი სხვა 

ჯარი, რომელიც კი ებრძოდა ბოლშევიკებს და „დობრო- 

არმიის“ არსებობის შესახებ ჩვენ იმ დროს არა ვიცო- 

დით-რა. იმ ხანებში კლუხორის უღელტეხილით გადმოვიდ- 
ნენ ბოლშევიკების მიერ დევნილი კაზაკები ოჯახებით. მა– 

თი მზრუნველობა, ჩემი მთავრობის ნებართვით, ვიკისრე 

მე, ტანზე და ფეხზე ჩავაცვი, დავხურე, გამოვკვებე და 
შევაიარაღე. მხოლოდ ტუაფსეში „გავიგე პირველად „დო- 

ბროარმიის% არსებობა და ერთი კვირის შემდეგ გავიგე 

ისიც, რომ „დობროარმიამ4“ დაიჭირა ეკატერინოდარი. 

ამასთან მივიღე წერილი ყუბანის რადას წარმომადგენე- 

ლისაგან, სადაც მთხოვდა დავხმარებოდი მათ. ამ მიზნით 

წავიწიე ბელორეჩენსკისაკენ და ყუბანის მთავრობის წარ 

მომადგენელის თხოვნით დავიჭირე ხოდიჟენსკი. აი, აქ 

მოვიდა პირეელად ჩემთან „დობროარმიის" ოფიცერი-- 

მზვერავი..ამ ხანებშივე სოხუმიდან მოვიდა 87 რუსი ოფ- 

იცერი პოლკოვნიკ მოროზოვის უფროსობით, რომელიც 

მე დავნიშნე საბრძოლელ რაიონის უფროსად. ამასთან ერ- 

თად დაღესტნის სადგურიდან გენერალმა გეიმანმა მთხო- 

ვა მიმეცა მისთვის სამხედრო იარაღი. ეს თხოვნაც შევა- 

·სრულე: მივეცი 600 თოფი, 2 ტყვიისმფრქვეველი და 

ვაზნები. ამ ფრონტიდან მხოლოდ რამდენიმე დღეა რაც 

წამოვიყვანე ჩემი ჯარები იმ მიზეზით, რომ ძალიან და-' 

“ქანცულნი იყვნენ დიდიხნის გამუდმებული ბრძოლებით. 

რაც შეეხება ჯავშიან -მატარებლის გაფუჭქებას, ეს 

მართალი არ არის, მე მაქვს ხელწერილი გენერალ · მას– 

ლოვსკისა, სადაც სწერია, რომ მან ჩაიბარა მატარებელი 

გაუფუჭებელი და დაუზიანებელი-უარს არ ვჰყოფ; შეიძლე- 
ბა რაიმე გაფუჭებულიც ჰქონდა, მაგრამ ეს მოხდებოდა 

ალბათ. განუწყვეტელ ბრძოლების დროს, ასე რომ, მატარე-

ბელი გაფუჭებული არ ყოფილა, და აი ამის საბუთიც არის. 
საჭიროდ ვრაცხ მოგახსენოთ, რომ სამხედრო -თვალსაზრი- 

სით „დობროარმიის" მიერ ჩადენილი იყო შეცდომა, რო- 

მელმაც მაიძულა დამეცალა ტუაფსე, რადგან „დობროარ- 
მიის“ ჯარებმა, რომლებმაც განდევნეს ბოლშევიკები ნოვო– 

როსიისკიდან, არ მაცნობეს, ბოლშევიკების რამოდენა რიც- 
ხვი მოდიოდა ტუაფსეზე, მაცნობეს მხოლოდ, რომ მოდიან 

დამარცხებული ურდოები, ამიტომ მე დამშვიდებული ვი– 

ყავი და მთავარი ჩემი ძალები სხვა ფრონტზე დავაგროვე. 

ამის გამო მე მომიხდა გამკლაგება 11.000 ჯარისკაცთან 

ორი ასეულითა და ადგილობრივ, მცხოვრებთაგან შემდგარ 

მოხალისეთა ერთი რაზმით. ჩემი ნათქვამიდან სჩანს, რომ 

ჩემს წინსვლას არა ჰქონდა დაპყრობითი მიზნები, რომ 

ამას ჩავდიოდი ყუბანის წარმომადგენელის თხოვნით ბოლ- 

შევიკებისაგან თავდაცვის მიზნით. ოფიცრები ყოველდღე 

მოდიან თქვენთან ტფილისიდან და გზადაგზა მათ დახ- 

მარებას ვუწევ. ამას დამიმოწმებს გენერალი ლიახოვი. 
მათ ვაძლევთ ფულს, სურსათს და სხვას, და ყველა - ამას 
უსასყიდლოდ, თანახმად თქვენი თხოვნისა, მე თავს ვუყ- 
რიდი რუს ოფიცრებს სოჭკაში, გაგრაში, სოხუმში და მო–-. 
ვუწოდებდი ჩარიცხულიყვნენ თქვენი ჯარების ნაწილებში, 
მაგრამ ისინი არ მოდიოდნენ თქვენთან, ალბად ამჯობი– 
ნებდნენ იქ ჯდომას და შევიწროვებაზე ჩივილს. 

ტუაფსეში- აღებულია არა 800.000 მანეთი, არამედ 
671.000 მან., და აღებულია იმ მომენტში, როდესაც ბოლ– 
შევიკებს ეს ფული წასაღებად გადაჰქონდათ დრეზინაზე. 
ეს ფული ინახება ხაზინაში და „აქედან შავიზღვის გხის 
მმართველობის მოთხოვნით, მიცემულია ერთხელ 200.000 
მან. და მეორედ 240.000 მან. ამგვარად უდიდესი ნაწილი 
დაბრუნებულია დანიშნულუბისამებრ,

რაც შეეხება გემებს, ნავთსადგურების დაჭერის 
დროს მე მათ ვატუსაღებდი, რადგანაც მათი მოსამსახუ- 

რენი ბოლშევიკები იყენენ და სცდილობდნენ გაქცეული- 
ყვნენ გემებით ბოლშევიკებთან. ამჟამად ეს გემები ეზი–- 

დებიან ლტოლვილებს. რაც შეეხება „ზამფიროვს“, რო- 

მელიც თქვენ დაიჭირეთ, უნდა მოგახსენოთ, რომ ის გად– 

მოცემული იყო შავიზღვის გზის მიერ ნებაყოფლობით 

და მან გადაგვახდევინა ფრახტი 10.000 მან. 

შავიზღვის გზასთან დადებულ კონვენციის ძალით. 

ყველა გემები დაბრუნდებიან ნავთსადგურებში, სადაც მი–- 

წერილნი არიან. 

რადგანაც მე მიხდება სოხუმში გადმოხვეწილ კაზა- 

კებისა და მათი ოჯახების კვება, ყუბანის მთავრობამ მიი- 

ღო ეს მხედველობაში და გადამიხადა, როგორც ვალი 

5.000 ფუთი ქერით, .სამხედრო გუბერნატორმა კი ეს ქე- 
რი დააკავა და არ უშეებს. 

დენიკინი. ეს საკითხი აღიძრა მხოლოდ გუშინ და 

უკვე გაცემულია განკარგულება, რომ გაანთავისუფლონ. 

ბიჩი. არა, ეგ საკითხი დიდიხანია აღძრულია. 

დენიკინი. ჩვენ ვუბრძანეთ დაეკავებიათ, სანამ არ 

გამოირკვეოდა, თუ რა მიზანი ჰქონდა ქართულ დიდ 

რაზმს, რომელიც გადმოვიდა სოვაში. 

გეგეჭკორი. რამდენადაც მე ვიცი, ქერის გადმო– 

გზავნა შეჩერებული იქნა გაცილებით უფრო ადრე, ვიდ– 

· რე რაზმი სოქჭაში გადმოვიდოდა. 

ვორობიოვი. იცით თქვენ თუ არა, რომ გემებმა 

»ბენერალმა“ .და „კორკოგადომ“ გაიტანეს ფოთიდან კონ- 

სტანცაში 60 რონოდა პური და 17 რონოდა C«ეზინის 

შინები?

გეგეჭკორი. შინების შესახებ არა ვიცი რა, მაგრამ 

გერმანელებს შეუძლიანთ შეისყიდონ პური სრულ ფასებ- 

ში და გაგხავნონ. 

სტეფანოვი:ი მართალია თუ არა შემაშფოთებელი 

ცნობა, ვითომ საქართველოს მთავრობას წინადადება მიე-' 

ცა, გადასახლდეს ქუთაისში? · _ 

გეგეჭკორი. ეგ მართალი არ არის. 'გარწმუნებთ, 

რომ შინაურ საქმეში ჩარევა დაშვებული არ იქნება საქარ- 

თველოში, სანამ მთავრობას სათავეში უდგანან ისინი; 

ვინც: ამ ჟამად სდგანან... : 

, შულგინი. მე ვფიქრობ, რომ უკეთესია ბოლომდე 

გულახდილად ვილაპარაკოთ. აქ, ეკატერინოდარში მოდიან 

ბევრნი, რომლებიც გვიამბობენ,- რომ. ·საქართველოში 

იდევნება ყეელაფერი რუსული: ოფიცრები, მოხელენი, 

ენა, სკოლები და სხვა. ამ ნაამბობს, მე მესმის უნდა შევ-, 

ხვდეთ. კრიტიკით და სიფრხილით, რადგან ამას ლაპარა– 

-კობენ ნაწყენი პირები, მაგრამ მაინც, თუ ობიექტიურად 

ვიმსჯელებთ, აქ შეიძლება იყვეს ცოტა სიმართლეც... მე 

მოხარული ვარ გეგეჭკორის განცხადებისა, რომ უნდა 

დაიცვა შენი სახელმწიფო და ებრძოლო ამ ხალხს, რო- 

მელიც მის დანგრევას მოიწაღდინებს, ·-თუმცა მე. უნდა 
ქსთქვა, რომ ეს წინად მისგან არ გამიგონია. სახელმწი- 
ფოს დაცვა ძნელია იმისთვისაც კი, ვინც ამ საქმეს. დიდი 

ხანია: ემსახურება, ხოლო ვინც ამ გზას დიდი “ხანი არ 

არის რაც დაადგა, შესაძლებელია ამ დაცვაში ადვილად. 

გადასცდეს ლოიალობის საზღვარს. ხომ არ გადასცდა ამ 

საზღვარს საქართველოს ეხლანდელი მთავრობა და ეს 
გადასვლა ხომ არ იღებს სასტიკ ფორმას? ეს ერთი, ახლა 

მეორე: რუსეთის ერთ ნაწილში ამჟამად (ცენტრი უჭირავს 

„დობროარმიას“, და აი, ჩვენ ვხედავთ, რომ ჩრდილოე-

თიდან მას აწვებიან ბოლშევიკები, დასაელეთიდან- -გერ- 

მანელები,» აღმოსავლეთიდან (ბაქოს დაჭერით), ოსმალე– 
ბი და გერმანელები,, ხოლო სამხრეთიდან ამჟამად გვაწვება 
საქართველო. სთქვით პირდაპირ, რომ თქვეენ ქონაწილე– 
ობას ·იღებთ „დობროარმიის“ გარშემორტყმის და შევი- 

წროვების კომბინაციაში. თუ თქვენ მონაწილეობას იღებთ, 
მაშინ, რასაკვირველია, თქვენ რუსებს კარგად არ მოე- 

ქცევით, ამის გამოცდილება ჩეენ გვაქვს უკრაინაში და 

"ამას პირდაპირ გეკითხებით და ვფიქრობ, რომ ეს „გაად- 

ვილებს ჩვენს მოლაპარაკებას. 
· „გეგეჭკორი, ამ შეკითხვაზე მე ვიძლევი პირდაპირ 

პასუხს: არავითარ მონაწილეობას ამ კომბინაციაში ჩვენ 
არ ვიღებთ. გენერალ მაზნიაშვილის მოხსენებიდან თქვენ 
დაინახეთ, “რომ ჩვენი მიზანი შავიზღვის ნაპირებზე მოქ- 

მედებისა და წინ წაწევისა-- არის ბძროლა ბოლშევიკებ- 

თან. რადგანაც ჩვენსა და თქვენს შორის არ ხდება მუდ- 

მივი ინფორმაცია, ჩვენში იბადება “ათასგვარი ეჟვები. 
ჩვენ ხომ ბოლშევიკებიც გვდებენ ბრალს, რომ ჩეენ თქვენ– 

თანა გვაქვს კავშირი. ჩემი აზრით კი, ჩვენი დღევანდე- 

ლი თანამშრომლობა “არის სრულიად შემთხვევითი. სხვა-· 

დასხვა ' სუბიექტიური მიზეზების გამო ჩვენ და თქვენ ამ- 

ჟამად ვცემთ ერთ წერტილში, რომელიც დღეს გვევლი> 
ნება .: თქვენცა და ჩვენც -მტრული ძალის სახით, ისე 

რომ ჩვენ შორისაც არ არსებობს რაიმე კავშირი. ჯეო- 

ჯერობით ჩვენი მიზანია დავიცვათ ჩვენი ·საზღვრები და:·. 

ჩვენი რესპუბლიკა ყოველგვარ მტრულ ძალებისაგან. რა 

იქნება შემდეგში, ამაზე. პასუხის მიცემა ძნელია, რადგან 

ყველაფერი დამოკიდებული იქნება გარეშე პირობებზე. 

ჯერ- ჯერობით. ჩვენს , ამოცანას შეადგენს შენარჩუნება. 

ჩვენი დემოკრატიული. რესპუბლიკისა, მისი ტერიტორიი-

სა, მისი წესწყობილობისა და მისი უფლებებისა. და 

ჩვენ გავუმკლავდებით ყველას, ვინც კი მოინდომებს ამის 

წართმევას, ბოლშევიკები იქნებიან ისინი თუ სხვა ვინმე. 

ფართე დაპყრობითი პერსპექტივებს ჩვენ არ ვისახავთ. 
ჩვენ გვინდა მხოლოდ ჩვენი ერი გადავარჩინოთ ფიზიკურ 

გაწყვეტას, ამიტომ ლაპარაკი იმაზე, ვითომ ჩვენ გვაქვს 
კავშირი გერმანელებთან თქვენი და რუსეთის წინააღმ- 
დეგ მომართული, სრულიად უსაფუძვლოა. და იცოდეთ, 

რომ ჩვენს საქმეში თუ ვინმე ჩაერევა და შეეცდება პრო- 

გრამა შეგვაცვლევინოს, ჩვენ გადავდგებით ხელისუფლე– 
ბიდან, თუმცა შეიძლება გამოჩნდეს. ჩვენში ისეთი ჯგუ- 

ფი, რომელიც მიიღებს ხელისუფლებას ამ გარემოებაშიაც 
კი. და თუ ის გარემოებანი რომელიც მოსდევს ჩვენი 

ამოცანის შესრულებას გაფიქრებინებთ თქვენ; რომ ეს 

არის ჩვენის მხრივ .·მოძალება, მაშინ აქ შექმნილი გარე– 
მოება, ნაკლებად თუ მეტად, ჩვენც გვაფიქრებინებს, რომ 
არის მოძალება თქვენი „პზრივაც, რომლის წინააღმდეგ 
გარანტია უნდა მოგვეცეს. 

სტეფანოვი. განმარტებანი, რომლებიც მოგვცეს 

ბ-ნმა გეგეჭკორმა და გენერალმა მაზნიაშვილმა, შეძლე- 

ბას გვაძლევს ადვილად გადავწყვიტოთ საზღვრების სა–- 

კითხი. თუ მშე კარგად "გავიგე, საქმე საზღვრების უზ- 

რუნველყოფაშია: "მაშინ საქართველოს. წარმომადგენელებს 

დარჩენიათ მხოლოდ განაცხადონ, რომ თავიანთ ჯარებს 
გაიყვანენ ჩვენი საზღვრებიდან. 

ლუკომსკი. ჩვენს წინ იმდენი საკითხებია წამოყე– 
ნებული, რომ მათში გარკვევა ძნელია. ზოგად პასუხებში 

სჩანს ერთგვარი გაუგებრობა. რას ნიშნავს სიტყვები გე– 

გექკორისა იმის შესახებ, რომ ჯერ-ჯერობით ვცემთ ერთ 
წერტილში და რომ ბოლშევიკებსაც აქვთ ეჭვი ვითომ 

ქართველებს ჰქონდეთ კავშირი „დობროარმიასთან"? მეო–

რე საკითხი პურის შესახებ. საქართველოს არა აქვს თავის 
პური. და ამასთან ერთად ჩვენ ვხედავთ, რომ გერმანელები 
ყიდულობენ პურს საქართველოში და გააქვთ იქიდან. ეს 
გარემოება ნათლად უნდა იყვეს გაშუქებული, და თუ 
ჩვენ ვაძლევთ პურს საქართველოს, ჩვენ უნდა გვქონდეს 
გარანტია, რომ ეს პური არ გადავა გერმანელების ხელში. 

რუს ოფიცერთა და მოხელეთა შესახებ ვიტყვი, 

როომ ნაწყენი ადამიანი ხშირად გადაამეტებს ხოლმე, მა- 

გრამ მე ამას ხაზს ვუსვამ, რომ ძალიან სასურველია გა– 

შუქებულ “იქნეს ეს საკითხი ყოველმხრივ, რეალურ საბუ– 

თებით და არა სიტყვებით. მე გფიქრობ, ამის წინააღმ- 

· დეგ ლაპარაკი არ. უნდა იყვეს. სასურველია, აგრეთვე გა- 

ვიგოთ, როგორ უყურებს საქართველო რუსეთის სახელ- 

მწიფოებრივ ქონებას, რომელიც იქ დარჩა? ამიტომ სა- 

ჭიროდ ვრაცხ, სანამ ცალკე საკითხებს განვიხილავდეთ, 
ვგსთხოვოთ საქართველოს წარმომადგენელს პასუხი მოგვ- 

ცეს ამ შეკითხვებზე. 

ზეგეჭკორი. თქვენ მიერ წამოყენებულ საკითხების 

ერთ ნაწილზე, მე ვგონებ, უკვე მოგეცით ამოწურული 
პასუხი. კერძოდ საქართველოში რუს ოფიცერთა და მო- 

ხელეთა მდგომარეობის საკითხის გამო მე შემიძლიან წი- 

ნადადება მივცე „დობროარმიას” და ყუბანის მთავრო- 

ბას, იყოლიონ თავისი ოფიციალური წარმომადგენელები 

საქართველოს მთავრობასთან. მაშინ, ვფიქრობ ჩვენში 

აღარ იქნება გაუგებრობანი და უსაფუძვლო უთანჩხმოება- 

ნი. ხოლო რაც შეეხება რუსეთის სახელმწიფოებრივ ქო- 

ნებას და ფულის მარაგებს, რომელიც დარჩა კაეკასიაში 

დამოუკიდებლობის გამოცხადების შემდეგ, უნდა განვა-–' 
ცხადო შემდეგი: ფული დარჩა ისე ცოტა რომ მასზე ლაპა– 

რაკიც კი არა ღირს, მთელი ეს ხანა, და ეხლაც, ჩვენ

ვარსებობთ მხოლოდ ფულის საჭოელი დახგის საშუალე- 

ბით, რომელიც .შეუჩერებლივ მუშაობს, რაც შეეხება 

ქონებას, ეს საკითხი უნდა გადაწყდეს სულ სხვა ,პირო– 

ბებში, უფრო დიდი, სრულუფლებიანი და ავტორიტე- 

ტული კრების მიერ. და როდესაც ჩვენ გვექნება საქმე 

რუსეთის სახელმწიფოსთან, გარწმუნებთ, რომ ჩვენ უარს 

არ ვიტყვით, და რუსების მიერ დატოვებულ ყველა ქო- 

ნების სრულ ანგარიშს მოგცემთ. | 

ამასთან ერთად, პატივცემულ გენერალ ალექსეევის 

განცხადებაზე; · ტუაფსეში, მოხელეთა. დანიშვნის შესახებ, 

ჩემს თავს ნებას "ვაძლევ, ვსთქვა შემდეგი: როდესაც გე- 

რალმა მაზნიაშვილმა ·პირველად დაიკავა ტუაფსე, „დო 

ბროარმიის“ არსებობისა აოავინ არა იცოდა-რა. წეს რი- 

გის დასამყარებლად გენერალმა მაზნიაშვილმა დანიშნა 

თავისი მოხელენი. ტუაფსე რომ ბოლშევიკების ხელში გა- 

დავიდა, გენ. მაზნიაშვილს მოუხდა ტფილისში წასვლა და 

წასვლის წინ დანიშნა გენერალი მასლოვსკი საბრძოლელ 
რაიონის უფროსად, ხოლო გენერალ ვაშაკიძეს ჩააბარა 

საერთო მმართველობა და გენერალ-გუბერნატორის "თა- 

ნამდებობის შესრულება. ქალაქი ტუაფსე ხელმეორედ 

დაიჭირა გენერალ მასლოვსLკის რაზმმა და ქართულ ჯა- 

რების ნაწილებმა, და საერთო სამხედრო უფროსების გან- 

კარგულებით წინადადება მიეცა მოხელეებს შესდგომო– 

დნენ თავიანთ მოვალეობის ასრულებას. ამის შემდეგ 

„დობროარმიის" მოსულმა ჯარის ნაწილებმა და მათმა 

, უფროსებმა გენ. ვაშაკიძის მიერ დანიშნული მოხელენი 

გადააყენეს სამსახურიდან, რამაც გამოიწვია გაუგებრობა, 

და მე გარწმუნებთ, რომ მოხელეთა დანიშვნა გამოწვეუ- 
ლი იყო რეალურ საჭიროებით და ადვილად გასაგებ მი- 
'სწრაფებით, – თავიდან აცილებული ყოფილიცფო ის სამწუ–

ხარო ამბები, რომელიც მოხდა ტუაფსეში, სადაც მეტად 

დაზარალდნენ თითქმის ყველა იქ დარჩენილი ქართველები, 
და „დობროარმიის" ორგანიზაციას, რომელსაც მიზნად აქვს 

დასახული რუსეთის აღდგენა და დასახულ აქვს ფართე 

და დიდი პერსპექტივები, ყოველთვის არ შეუძლიან თა- 

ვის დროზე დაიცვას მცხოვრებთა ცალკე ჯგუფების არსე- 

ბობა. სოჭის ოლქში კი სცხოვრობს ქართველების 21პ/ე. 

და მე ვფიქრობ, რომ სანამ საქართველო არ მიიღებს 

რეალურ გარანტიას, რომ ტჟაფსეს ისტორია აღარ გან- 

მეორდება, მას არა აქვს არც მორალური, არც პოლი- 

ტიკური უფლება დასცალოს სოჭის ოლქი. არ დაგიფა- 

რავთ, რომ ჩვენი გადაწყვეტილებაა ტუაფსეს შენარჩუნე- 
ბაც, მაგრამ მე ამას არ ჩავდივარ. ჩვენის ახრით, ტუაფ- 

სეს დატოვება ჩვენის მხრივ დიდი დათმობაა, მაგრამ 

ამას ჩავდივართ, იმიტომ რომ არ გვინდა საქმის ზედმე- 

ტი გართულება. | 
' ამასთან მე ვფიქრობ, რომ სოქის ოლქის ჩეენ მიერ 

დაჭერა არაფრით არ ეწინააღმდეგება თქვენს მიზნებსა 
და. ამოცანებს. თუ მართლა შემდეგში აღსდგა ახალი რუ- 
სეთი, რაშიაც მე ეჭვი არა მაქვს, მაშინ ჩვენს წინ, შეი- 

ძლება, დაისვას საკითხი არა მარტო სოჭის ოლქის და- 

ბრუნების შესახებ, არამედ უფრო დიდი საკითხები, და 

ეს თქვენ ანგარიშში უნდა მიიღოთ. , 
დენიკინი. გაცნობებთ, რომ გენერალი მასლოვსკი 

არ ექვემდებარებოდა გენერალ მაზნიაშვილს, და როდე- 
საც ქართველები სოჭიდან წავიდნენ, მათთან ერთად წა- 

ვიდნენ მათი მოხელენიც. „დობროარმია“, რომელსაც ამ 

ჟამად უჭირავს ომის უფლებით სტავროპოლის გუბერნია 

და ყუბანი, ახლ ადგილების დაჭერისათანავე ნიშნავს, 
რასაკვირველია, თავის მოხელეებს. გაუგებრობას იწვევს

გაძლიერება ქართული რაზმისა, სოჭაში მოსულ ჯუღელი– 

სა და კონიაშვილის ჯარის ·"ახალი ნაწილებით. 

ბიჩი. იმ ცნობებს, ვითომ საქართველოში რუსებს 

ავიწროვებენ, ჩვენ ვეგებებოდით კრიტიკულად და ფოთხი- 
ლად. მე კარგად ვიცნობ ქართველებს, მე ეს არა მჯე- 

როდა და ამიტომ გეგეჭკორის ნათქვამი ყველაფერი მჯე–- 

რა და ყუბანის მთავრობის სახელით შემიძლიან განვა- 

ცხადო, რომ ეს საკითხი მიმაჩნია სრულებით ამოწურუ- 

ლად. უნდა აღვნიშნოთ, რომ ამ ჟამად რუსეთში მცხოვ- 

რებ ცალკე ერების შორის ურთიერთობაში გარედან 

შეაქვთ მრავალი გამაღიზიანებელი ელემენტები და შეაქვთ 

სრულიად გარკვეულ სისტემის თანახმად. შე ვფიქრობ, 
რომ აქაც ისევ ის ხელი მუშაობს, .რომელიც წინად გვა- 

შორებდა ერთმანეთს. ამაზე მუშაობს აქ ის-–მესამე, რო- 

მელიც მუდამ ჰხარობს, როდესაც. სხვები დავობენ და მე 

მივმართავ რა ჩვენ პროგრამას, უნდა ვსთქვა, რომ“ ყვე 

ლა კერძო ხასიათის დავა, რომელიც შეიძლება აქ წამო- 

იჭრას,, ადვილად შეიძლება მოგვარებულ იქნას, ხოლო 

ჩვენი ურთიერთობის საფუძველნი გვაძლევენ საბუთს ვი- 
წინასწარმეტყველოთ, რომ ჩვენ ყველაფერში შევთანხმდე- 
ბით. პურის საკითხის შესახებ როგორ მოვიქცეთ, რომ 
თქვენ დაგეხმაროთ და საშვალება მოვუსპოთ გერმანე- 
ლებს ისარგებლონ თქვენთვის გაღებული პურით? ვფი– 
ქრობ, რომ შევიძლებთ გამოვიმუშაოთ ისეთი ღონისძიე- 

ბანი, რომელნიც ორივე მხარესათვის მისაღები იქნება. 
საქართველოში დატოვებულ ქონების შესახებ მე მა– 

კმაყოფილებს გეგექკორის განმარტებანი და ჩვენ ამ ჟა- 
მად არვაცხადებთ პრეტენზიას, რომ დაუყოვნებლივ იყოს 
გაყოფილი იგი, თუმცა ვამბობთ, რომ იქ არის ჩვენი 
კუთვნილი ნაწილიც. ყველა ამის გაყოფა ეკუთვნის, რა-

საკვირველია, სრულიად რუსეთის უფრო დიდს ორგანოს. 

შავზღვის გუბერნია რომ ჩარიცხული იქნეს ყუბანის 

შემადგენლობაში, ვფიქრობ რომ არც ეს გამოიწვევს სა- 

ქართველოს მხრივ პროტესტს. ჩვენ აქ გვაქვს უფლება 

ესთქვათ, რომ საქართველოს არ უნდა ჰქონდეს იმედი, 

რომ ეს ტერიტორია მას მიეკუთნება და თუ ეს განმარ- 

ტებანი, ეს მთავარი საკითხები გადაწყვეტილი და მიღე- 

ბული იქნებიან, ჩვენ შეგვეძლება უკვე შევუდგეთ ცალკე 
საკითხების გადაწყეეტასაც. 

გენ ლუკომსკი, საქართეელოში რუსების შევი- 

წროვების საკითხს მე მაინც დამთავრებულად არა ვსთვლი. 

საჭიროა გარკვეული გარანტიები იმისა, რომ იქ ამგვარი 

არა ხდება-რა. ამ საკითხის ასე უბრალოდ თავიდან აცი- 

ლება, როგორც ამას სჩადის ყუბანის მთავრობის წარმო- 

მადგენელი ბიჩი, არ შეიძლება. მე ვფიქრობ აგრეთვე, რომ 

საქართველოში დატოვებულ ქონების საკითხის გადადება 

სრულიად რუსეთის ორგანოს დაარსებამდე დაუშვებელია. 

ყოველ შემთხვევაში საჭიროა ნაწილობრივად მაინც გა- 

დავწყვიტოთ იგი საქონლის გაცვლა-გამოცვლის სახით 

მაინც, მაგალითად სამხედრო იარაღის შესახებ და სხვა, რო– 

მელსაც ჩვენთვის ამ ჟამად დიდი მნიშვნელობა აქვს. რაც 

შეეხება პურის მიცემის საკითხს, მე სრულიად ვუერთდე- 

ბი ბიჩის მიერ გამოთქმულ აზრს, რადგანაც, მართლაც– 

და, ჩვენ სრულიად დარწმუნებულნი უნდა ვიყვეთ, რომ ჩვე– 

ნი პური მიდის საქართველოში და არა კონსტანცაში. 

საზღვრების შესახებ საკითხსაც, მე ვსთვლი გამოურკვე- 

ველად. საქართველოს წარმომადგენელის სიტყვიდან მე 

გავიგე, რომ სრჭა დაიკავეს დროებით და დაუბრუნებენ 
მას საქართველოს დანარჩენ ორგანიზმთან ერთად, თუ სა– 

ზოგადოდ დააბრუნებენ. . ვფიქრობ, რომ ეს საკითხი ყო–-

ველ მხრიდან „გაშუქებული უნდა იქნეს, რომ სათქმელი 

აღარ. იყვეს რა. / 

დეჩიკინი. მე ვფიქრობ, რომ უწინარეს. ყოვლისა 

გადაწყვეტილი უნდა იქნეს საერთო პოლიტიკური ხასია- 

თის საკითხები. ყველა აქ წარმოთქმულ სიტყვებიდან, მე 

მივიღე შთაბევდილება, რომ ჩვენ გვინდა გადავწყვიტოთ 

შემდეგი საკითხები: პირველი ჩვენი შეხედულება საქარ– 

თველოზე. „დობროარმიამაც% და ყუბანის მთავრობამაც 

აღიარეს, რომ სცნობენ მის დამოუკიდებლობას. მეორე–– 

შეხედულება „დობროარმიაზე“. რამდენადაც მე გავიგე 

საქართველოს წარმომადგენელის სიტყვები, იგი კეთილ– 

სასურველია, ე. პ. გეგეჭკორის განცხადება გერმანელე– 

ბთან ურთიერთობის შესახებ მე. სრულიად მაკმაყოფი- 

ლებს. ერთი საკითხი რჩება გამოურკვეველი "საქართველოს 

· წარმომადგენელის მიერ წარმოთქმულ ფრაზის შემდეგ იმის 

შესახებ, რომ ბოლშევიკებიც სდებენ მათ ბრალს „დობრო- 

არმიასთან" კავშირის დაჭერაში, ამიტომ ვსთხოვ საქართ– 

ველოს წარმომადგენელს გააშუქოს ეს ფრაზა და ბოლშევი- 

კების შესახებ გამოსთქვას მტკიცე და გარკვეული აზრი. 

გეგეპქკორი. ბოლშევიკებთან ურთიერთობის საკი- 

თხის შესახებ შემიძლიან ვსთქვა, რომ საქართველოს სა- 

ზღვრებში ბრძოლა ბოლშევიკებთან , ულმობელია. ჩვენ 
ყველა საშვალებით, რაც ხელთა გვაქვს, ვსპობთ ბოლ–- 

შევიზმს, როგორც ანტისახელმწიფოებრივ მოძრაობას, რო- 

მელიც ემუქრება ჩვენი სახელმწიფოს მთლიანობას, და 

ვფიქრობთ, რომ ამის შესახებ ჩვენ უკვე მოგეცით მთელი 

რიგი დამამტკიცებელ საბუთებისა, რომელნიც თავისთა– 

გად ლაპარაკობენ...“ 

რაც შეეხება გარანტიებს იმის შესახებ, რომ პური 

არ გადავიდეს გერმანელების ხელში,, ესეც, ჩემის აზრით,

ადვილი მოსახერხებელია, რადგან აქედან გატანილი პუ- 

რი მთლად გადაეცემა უშუალოდ მთავრობას ხელში, რო- 

მელიც არაფრის გზით არ დაუშვებს, რომ პური გავი- 

დეს უცხოეთში იმ დროს, როდესაც ჩვენი ქვეყნის მცხოგ- 
რებნი განიცდიან პურის დიდს ნაკლებობას, ვფიქრობ აგ- 

რეთვე, რომ საჭიროება არ მოითხოვს ვიდავოთ სოჭის 

ოლქში ჩვენი ყოფნის გამო. „დობროარმია“ ხომ ამ ჟამად 

უნდა მიილტვოდეს ჩრდილოეთისაკენ და მას იმდენი საქმე 

და სამუშაო აქვს, რომ ამ რაიონში ჩვენი დროებითი ყოფ- 

ნა, ჩვენი მცხოვრებლების ინტერესების დასაცავად თქვენ- 

ში დავას არ უნდა იწვევდეს და ვფიქრობ, რომ ჩვენ შე- 

გვიძლიან მივიღოთ ფორმულა: სოჭის ოლქი დროებით სა- 

ქართველოს რჩება. 

ალექსეევი. ეს ფორმულა გაურკვეველია და სიმტკი- 
ცეს მოკლებული. 

გეგეპკორი. ამ ჟამად ყველაფერი გაურკვეველია და 
სიმტკიცეს მოკლებული. 

ვორობიოვი. მე ეხლა ვილაპარაკებ არ” როგორც 
ყუბანის მთავრობის წარმომადგენელი; არამედ ' როგორც 

კერძო პირი. ჩემი აზრით ამ საკითხის განხილვის დროს 

შეცდომას ვუშვებთ, რომელიც შემდეგში გაუგებრობას გა- 

“მოიწვევს, მთელი დრო ლაპარაკია სოჭის ოლქზე და 
არაფერს ვამბობთ გაგრაზე. გაგრას რას უპირობთ? შთა- 

ბეჭდილებაა ისეთი, რომ ქართველები ამ უკანასკნელს 

თავისად სთვლიან. ეს კი ასე არ უნდა იყოს. მთელი ეს 

"ოლქი აშენებულია პრინც ოლდენბურგის მიერ და და- 

ხარჯულია მარტო გაგრაზე 10 „მილიონი მანეთი ძველი 

ვალიუტით, ამის გარდა მთელ, ოლქში არის ერთი სოფე- 

ლი, ისიც ნახევრად დასახლებულია ქართველებით. ხოლო 

იქ ჩახარჯული ფული წმინდა რუსულია. აი ეს გარემოე-



აა ონდა მსედყელობაში იქნას მიღებული შემდეგი“ ს.- 

კითხების განხილვის დროს. და ოუ ვილაპარაკებთ საქა- 

რთეელოს, საზღვრებზე, იგი უნდა განისაზღვროს მარტო 

ს„ფხაზეთით, რადგან ჩვენ გვაქვს ცნობები, რომ აფხაზები 

არაფერს ზოგავენ და სცდილობენ ისევ შევიდნენ რუსე- 

თის შემადგენლობაში. მართალია, უკანასკნელ დროს გხე- 

დავთ საქართველოს მთავრობის სურვილს, გააქართულონ 

ქალაქები, ნიშნავენ იქ კომისრებს და „ სხვა, მაგრამ. ეს 

საკმარისი არ არის,რომ ეს ოლქები ქართულ ოლქებათ 

ჩავთვალოთ. დღეს ამით ვათავებ. | 

სტეფანოვი, საზღვრების შესახებ ვიტყვი მხოლოდ – 

1905 წლის საზღვარით გაგრა შედის. შავიზღვის გუ- 

ბერნიაში. პატივცემულ ევგენი პეტრეს-ძის განმარტებებ- 

ში, ჩემი აზრით, ორი ადგილი ბუნდოვანია. ერთია–-საკი- 

თხი საქართველოდან გერმანელების მიერ პურის მიღე– 

ბის შესაძლებლობა. აქ ლაპარაკია, რასაკვირველია, იმ 
პურზე კი არა, რომელიც აქედან მიდის, არამედ იმ პურ- 

ზე, რომლის შესყიდეა ადგილობრივ ნებადართულია, და. 

თუ ნებადართული იქნება თავისუფალი შესყიდვა, მაშინ 

არავის არ ექნება გარანტია, რომ ჩვენ-თუ გავაძლიე- 

რეთ პურის მარაგი საქართველოს ბაზარზე;. გერმანელებს 
მიეცემათ საშვალება შესყიდვისა, და მეორე ––რას ნიშნავს 

„დროებით ვიჭქერთ?/? რომელ დრომდე? სანამ „დობრო–- 

არმია“ საქართველოს მცხოვრებთა დაცვას რეალურად 

უზრუნველჰყოფს, თუ სანამ დამფუძნებელი კრება არ 

შესდგება? მაშინ ხომ ჩვენ თათბირსაც არავითარი აზრი 

არა აქვს. · 

დენიკინი., საკითხი შეიძლება გადაწყდეს უბრალოდ, 
თუ საქართველოს ეშინიან ბოლშევიკებისა და სოჭის 
ოლქში ქართულ რაზმების ყოფნა ამით -აიხსნება; ჩვენ

დავიჭერთ მას ჩეენი ჯარებით და დავიცავთ მათ, ხოლო 

თუ ეს ვერ შევძელით, მაშინ შეიძლება ვსთხოვოთ დახმა- 

რება თვით საქართველოს. 

დრაგომიროვი. საქართველოში რუსების შევიწროე- 
ბის შესახებ, საკითხი უნდა გადაწყდეს უსათუოდ. რა 

მდგომარეობაშია საკითხი ქვეშევრდომობის შესახებ? რო- 

გორც ეტყობა, იქ რუსის თავმოყვარეობა ილახება, რუ- 

სები რომ ასე გამორბიან იქიდან. 

ბიჩი. ეს საკითხი შე თავიდან არ ამიცილებია. მე 

ვფიქრობ, რომ გამოსავალი არის იმით, რომ ჩვენ შე- 

გვიძლიან გავგზავნოთ საქართველოში ოფიციალური წარ- 

მომადგენელი. 

1 საათისა და 20 წუთზე, ალექსეევმა შესწყვიტა 

კრება მეორე დღემდე. 
მეორე სხდომა გაიხსნა მეორე დღეს, დილის 10 სა- 

ათზე და 55 წუთზე. 

სხდო მას დაესწრნენ: 

1. გენ. ალექსეევი. 7. ე. პ. გეგექკოოი. 

·– დენიკინი. 8, გენ. მაზნიაშვილი. 

პ. „ს რომანოვსკი. 9, „ს სტეფანოვი. 

4. ს» ლუკომსკი. 10. „ “შულგინი. 
5. დრაგომიოროვი. 11. ყუბანის მთავ. წარმ. ბიჩი, 

6. » ,'პოდპ. ფილიმონოვი, 12. „ა ქეო- 

რობიოვი. 

ალექსეევი. დღევანდელ სხდომას ვხსნი და ვთხოვ 
ყუბანის მთავრობის წევრს, როგორც მცოდნეს შავზღვის 

გუბერნიისას, გააკეთოს მოხსენება სოვისა და გაგრის 
«ალქების შესახებ,

ვორობიოვი. მე ეგონებ, რომ სოჭის ოლქზე ბევრი 

ლაპარაკი არაა საჭირო. ის რუსეთისაა. წინად ამ ოლქში 

სცხოვრობდნენ ჩერქეზები, შემდეგ ნაწილი მათი გადაა– 

სახლეს, ზოგიც თვითონ გადასახლდა. ისტორიაში ეს 

რაბონები ცნობილია, როგორც ვენეციის და გენუას ფაქ- 

ტორები, მე-15-ტე საუკუნეში "აქ იყვნენ ოსმალები, ჩერ- 

ქეზებმა მიიღეს მათი ქვეშევრდომობა, მაგრამ პირდაპირ 

დამოკიდებულნი მათგან არ იყვნენ. იმ დროს იქ არ იყვ- 
ნენ არც რუსები და არც ქართველები. შემდეგ ამ ადგი– 

ლებში თანდათან გადმოსახლდნენ რუსები. მდინარე პსო– 

მდინ ქართული სოფლები არ მოიპოვება, არის მხოლოდ 

მცირედი რიცხვი შემდეგ გადმოსახლებულებისა. სოჭის 

ახლო არის აგრეთვე რამდენიმე მოსახლე ქართველი. 

დანარჩენ ქართველ მცხოვრებთ შეადგენენ მედუქნეები, 

მეწვრიმალენი, მოიჯარადრეები, მაგრამ მათი რიცხვი 

იმდენად მცირეა, რომ 'სოჭის' ოლქზე ლაპარაკი ზედ- 

მეტია, ' 

რაც შეეხება გაგრის ოლქს, უნდა ვსთქვა, რომ რა-“ 

ღაცა მიზეზით, აქ მის შეხახებ ლაპარაკი არ იყო და სა- 

ქართველოს წარმომადგენელნი მას გვერდს, უხვევდნენ. ეს 

ოლქი შესდგა მხოლოდ 1917 წელს. იქნება საქართვე- 

ლოს წარმომადგენელნი არ სთვლიან მას ცალკე არსებულ 

ოლქად. ჩხენკელიც ხომ შეხვდა განცვიფრებით მის არსე- 

ბობას და მხოლოდ შემდეგ შეუდგა მუშაობას, რათა იგი 

შეერთებინა ამიერ-კავკასიისათვის. 

დამფუძნებელ კრების არჩევნების წინ, იმ დროს, 

როდესაც აღწერა ხდებოდა, აქ მცხოვრებთა რიცხვს შე· 

ადგენდა 35.000. მათ შორის 12.000 ოსმალეთის ქვეშევრ- 
დომნი იყო (ბერძნები, სომხები, ოსმალები), რუსები იყვ- 

ნენ 8.000 მეტი (ნეკრასოველები, ერმოლეველები),;7 ესტო-

ნელები იყვნენ 6:000, მოლდაველები 1.500 და ნაწილი 

აფხაზებისა. გაგრის იქითა მხარეს სცხოვრობენ აფხაზები 

(სოფ. კვალიდი, ხვარი და ახალსუნდი). ქართველები გა- 
გრის ოლქში ცოტაა, არა უმეტეს 1.000 კაცისა. გაგრა 

რომ გაჩნდა და მოეწყო, ეს ოლქი მოსწყდა ამიერ:კაეკა- 

სიას. სატყეო მმართველობა ამ ოლქისა ქუთაისიდან გა- 

დავიდა ყუბანის განკარგულებაში. იმ ღონისძიებათა შო- 

რის, რომლითაც სცდილობდნენ ამ ოლქის გაქართულე- 

ბას, ჩვენ ვიცით ჩხენკელის აქ ჩამოსვლა 1917 წლის 15 

ივნისში. ჩხენკელი პირველად გაკვირდა რისთვის იყო სა- 

ჭირო ამ პატარა ოლქის, შექმნაო. მაგრამ შემდეგში თავი 

მოუყარა მცხოვრებლებს, რომელთაც უქადაგებდა, რომ 

ეს ოლქი შეერთებინათ ამიერ-კავკასიისათვის. როდესაც 

კრებაზე ეს საქმე ჩაიფუშა, მაშინ გაგრის ოლქს ხელო- 

ვნურად შეუერთეს სამი სოფელი, სადაც აგროვებდნენ 

ხელის მომწერლებს, რომლებიც აცხადებდნენ სურვილს, 

რომ ეს ოლქი შეერთებინათ ამჟერ-კავკასიისთვის. ამ გა- 

რემოებამ ·დაბადა ის აზრი, ვითომ ეს რაიონი მიიწე- 
ვდეს ამიერ-კავკასიისაკენ. ამ დროს კომისრად დაინიშნა 

„ქართველი ბოჭორიშვილი. მოვიდა კიდევ კომისარი მგე- 

ლაძე და იმათ გამოაცხადეს, რომ ეს ოლქი შეუერთდა 

ამიერ-კავკასიას. ჩემის აზრით ამისთვის არ არის არავი- 

თარი საბუთი: არც ეტნოგრაფიული, არც ისტორიული, 

გაგრის ოლქის იქით არის კიდეე აფხაზეთი, რომელსაც 

ჩასაყლაპავად ვერავის მივცემთ. საქართველოს საზღვრები 

უნდა იწყებოდეს აფხაზეთიდან რომლის მისწრაფება 

თვითგამორკვევისაკენ არ უნდა იყვეს უარყოფილი მხო- 

ლორდ იმიტომ, რომ იქ სცხოვრობს რამდენიჰე ასეული 

ქართველი. ..._

გეგეჭკორი. მე ვგონებ ბ. ვორობიოვის მიერ. დღეს 
საოქვამი, არის უფრო ვრცელი განმეორებას გუშინდელისა, 

ხოლო საზოგადოთ ვორობიოვის მსჯელობაში მე ვამჩნევ 

ერთგვარ უცნაჟრობას. ჩვენი მსჯელობის საგნად ის აყე- 

ნებს არა სოჭის ოლქს, რომელზედაც ჩვენ გვინდა, ვილა– 

პარაკოთ, არამედ გაგრის ოლქსაც და მიდის კიდევ შორს. 

ის გვევლინება აფხახეთის დამცველად. გარწმუნებთ, მე 

თქვენ, რომ აფხაზებთან ჩვენ უკვე მოვილაპარაკეთ და 

მივახწიეთ გარკვეულ შედეგებამდის. და ამ საკითხების 

განხილვას აქ თუ ხელახლად შევუდექით, მე “ვფიქრობ, 

რომ დავიბნევით სივრცეში და ვერავითარ კონკრეტულ 

შედეგებს ვერ მივახწეეთ. აქ უნდა მხოლოდ აღვნიშნო, 

რომ ვორობიოვი ძალიან სცდება, როდესაც ამბობს, რომ 

შავიზღვის გუბერნია ათ შედიოდა ამიერ-კავკასიაში. 

ნება მიბოძეთ მიგითითოთ იმაზე, რომ ეს ზომა გატარე– 

ბული იყო არა რომელიმე დეპუტატთა საბჭოს მიერ, 

რომლის ხელისუფლებას არა ვცნობთ, არამედ დრო- 
ებითი მთავრობის განკარგულებით. აქვე. უნდა აღე- 

ნიშნო, რომ სოჭის ოლქში ქართველები შეადგენენ 

მცხოვრებთა 22',. ჩვენ ვიცით ისეთი დიდი სო- 

ფლები, როგორც, მაგალითად, პლასტუნებისა, სადაც 

2.000-მდე მოსახლე ქართველია და სხვა. საზოგადოდ 

ჩემის ახრით, ყველა ამგვარი კამათი და დავა უნდა მოვ- 

სპოთ, რადგანაც დღევანდელ კრებისთვის:· ისინი არ წარ- 

მოადგენენ კონკრეტულ ინტერესს. გუშინ მე ვაყენებდი 

საკითხს სულ "სხვანაირად. მე განვაცხადე, “რომ სოჭის 

ოლქი ჩვენ გვიჭირავს დროებით, რომ მის საბოლოო ბე– 

დზე ლაპარაკი გვექნება სხვა, უფრო კომპენტენტურ კრე- 
ბაზე, რადგან აქ, ამ კრებაზე, სრულიად დაუშვებელია 

ერების ბედ-იღბალის გადაწყვეტა, ამისთვის დავალება

ჩვენთვის არავის მოუცია და არ გვაქვს ამის უფლება. 

ყოველგვარი ურთიერთობა აქ ეწყობა დროებით, რადგან 
თვით ა„დობროარმიის“ ორგანიზაცია არის მაინც დრო- 

ებითი ორგანიზაცია. სოჭის ოლქიც ჩვენ დავიჭირეთ 

დროებით „დობროარმიას, ხომ უჭირავს, როგორც 

თქვენ თვითონ განაცხადეთ გუშინ, ომის უფლებით სტაე– 

როპოლის გუბერნია და ყუბანი. „დობროარმია% ჯერ- 

ჯერობით არის კერძო ორგანიზაცია და არა საზოგადო- 

სახელმწიფოებრივი ·ორგანიზაცია.. 

ალექსეევი. ის იქნება საზოგადო–სახელმწიფოე- 

ბრივი! 

გეგეჭკორი. მაშინ, როდესაც ეს იქნება, მაშინ და- 
ვუწყებთ მას ლაპარაკს მრავალ საკითხების შესახებ, რო- 

მელთა განსახილველად, ჩემის აზრით, დღევანდელ კრე- 

ბას :არა აქვს კომპენტეცია. ამიტომ, გთხოვთ, ბ-ნო თავ- 
მჯდომარევ, დავუბრუნდეთ ისევ ჩვენი თათბირის თემას. 

შულგინი. გუშინ ჩვენმა თავმჯდომარემ გაგიცხა- 
დათ თქვენ, რომ ჩვენ პატივისცემით ვეკიდებით საქართ- 

ველოს თავისუფლების საკითხს და ამიტომ მშე მოვითხოე 

ამგვარივე მოჰყრობას ჩვენდამი. უმთავრესად იმ საკითხზე 

მსჯელობა, „დობროარმია“ კერძო ორგანიზაცია არის 
თუ არა, ეგ ჩვენ, რუსებს მოგვანდეთ. -·რასაკვირველია, 
კიევის ბედ-იღბალზე მსჯელობა ამ კრებაზე არ შეიძლება, 

მაგრამ როდესაც საქმე ეხება იმ ოლქებს, რომლებიც 

ჩვენი ჯარების ბანაკის გარშემო მდებარეობს, აქ ცალმ- 

ხრივად მსჯელობა არ შეიძლება. ბრესტის ხელშეკრულე- 

ბის დამატებითი მე-13-ე მუხ. საქართველო ცნობილია და- 

მოუკიდებლად და აფხაზეთს რომ მოენდომებინა, მე ვგო- 
ნებ,რომ იმავე საფუძველით ისიც მიიღებდა დამოუკიდებ · 

ლობას, გთხოვეთ მომცეთ პასუხი, ბრესტის ხელშეკრულების

დადების დროს ლაპარაკი იყო სახღვრებზე? იყო თუ არა 

დადებული საქართველოს საზღვრები? 

„ გეგეჭკორი. არა. ნამდვილი საზღვრები არ რყო გა“ 

მორკვეული. საგანგებო დეკრეტით იყო გამოცხადებული, 

რომ სახღვრები დადებულია დროებით. 

სტეფანოვი დროებითი საზღვრები კი დადებულ 

იქნა? 

ბეგეპკორი- დიახ, საქართველოს რესპუბლიკის 

აქტით. ” 

დენიკინი. მე ვეთანხმები საქართველოს წარმომად- 

გენელს, რომ თეორიული ლაპარაკით ჩვენ შორს ვერ 

წავალთ. უნდა გადავწყვიტოთ გარკვევით საზღვრების 

საკითხი. საქართველოს წარმომადგენელნი“ თუ უარს არ 
იტყვიან სოჭის ოლქზე, მაშინ, ჩემის აზრით, ჩვენ უნდა 

შევწყვიტოთ “ყოველგვარი ლაპარაკი და მივუბრუნდეთ იმ 

დიდს სამუშაოს, რომელიც ჩვენ მოგველის: 

· ფილიმონოვი: სთვლიდით თუ არა თქვენ სოჭის 
ოლქის, მცხოვრებ ქართველთა რიცხვში მუშებსაც, რომე- 

ლიც იქ დროებით იმყოფებიან? - რადგან მე ვიცნობ 

ამ. ოლქს. : 

გეგეჭკორი. მე მხედველობაში არ მქონდა მოსული 

მუშები. იქ არიან მუდმივი მცხოვრები ქართველნი და 
აქვე უნდა ·ვსთქვა, რომ საუკეთესო ·კოლონიზატორები, 

არიან მეგრელები. | 

+ ფილიმონოვი. მე, როგორც სამხედრო სამსახურის 
კაცი, ვიცავდი სწორედ ამ რაიონს, ვიცნობ იქაურ მცხო- 
ვრებთ. შემიძლი.ნ დავამოწმო, რომ იქ მცხოვრებთა შო- 
რის ქართველები არ არიან. მცხოვრებნი იყვნენ მოსულნი: 
და არა მკვიდრნი, და არ აღემატებოდნენ მთელ რაიონ- 
ში 1,000 კაცს.

სტეფანოვი. მე ვუერთდები გენერალ დენიკინის 
აზრს. გეგეჭკორის სიტყვიდან სჩანს, რომ ჩვენ აქ არ შეგ– 

ვიძლიან ვილაპარაკოთ საზღვრებზე, რადგან ჩვენ გვთელიან 

კერძო ორგანიზაციების წარმომადგენლებად, ხოლო ამ 

შემთხვევაში იფუშება მთელი დანარჩენი მუშაობა. 

ალექსეევი. დიახ, ეს საკითხი ახლავე უნდა გადა- 

სწყდეს, როგორ შეიძლება ჩაითვალოს „დობროარმია“" 

კერძო ორგანიზაციად? 

გბებეჭკორი. თქვენ შეგიძლიანთ, როგორც გინდათ 

ისე შეაფასოთ ის, რაც მე ესთქვი, მაგრამ მე ვლაპარა- 

კობდი ასე: როდესაც ბ. ვორობიოვმა დაიწყო ლაპარაკი 

აფხაზეთის ხალხზე, მე ვუპასუხე, რომ აფხაზეთისა, სა–- 

ქართველოსი და ყუბანის ურთიერთ დამოკიდებულების 

საკითხი უნდა გადასწყდეს არა აქ, არამედ სხვა ადგილას. 

რაც შეეხება დროებითი საზღერების დადებას, მე ვსთვლი, 

რომ ჩვენ ამისთვის შევიკრიბენით და ეს საკითხი შეგ- 

ვიძლიან განვიხილოთ ყოველ მხრივ. 

ალექსეევი. დროებითი-–ეს მეტად გამოურკვევე– 
ლია. ჩვენ ამას ვერასგზით ვერ დავეთანხმებით, თუ თქვენ, 

რასაკვირველია, გაქვთ ხელშეკრულება აფხაზეთთან, ეს 

თქვენი კერძო საქმეა ხოლო სოჭის და გაგრის ოლქებ- 

თან თქვენ ხელშეკრულებანი არა გაქვთ, და თქვენ სარ- 

გებლობთ მხოლოდ იმით, რომ არავინ არის იქ, რომელ- 

საც შეუძლიან დაიცვას რუსეთის ქონება. რა პირობებში 

აღსდგება რუსეთი, ეს ღმერთმა უწყის. მაგრამ სანამ რი 

ამას მიაღწევდეს, მან უნდა მრავალი მოითმინოს, მაგრამ 

ჩვენ აშას ვერ დავემყარებეთ, და რომ არაფერი ზომები 

არ მივიღოთ და გადავდოთ ჩვენი გადაწყვეტილებანი, ეს 

არ შეგვიძლიან.. ჩვენ ეერ დავთმობთ რუსეთის მიწა- 

წყალს, როგორიც არის სოჭა და გაგრის ოლქები.

„გეგეჭკორი. იქ 22%/ე ქართველია და რად იღებს თა– 

ვის თავზე „სდობროარმია4 ამ ოლქების დაცვის უფლებას 

და არ სცნობს ამ უფლებას საქართველოსთვის? მით უმე- 

ტეს, რომ ჩვენ გვაქვს უკვე საქმე ყველა დემოკრატიულ 
ორგანიზაციებისა და პარტიების დადგენილებებთან, რომ 

ლებიც პირდაპირ მოითხოვენ სოჭის ოლქის დატოვებას 

საქართველოს დემოკრატიულ რესპუბლიკის საზღვრებში 

და ამას თქვენ არ შეგიძლიანთ ანგარიში არ გაუწიოთ. 

ალექსეევი. მაგრამ იქ ხომ 78%/,, თქვენი ანგარი- 
შითაც კი, არაქართველები არიან, და თუ თქვენი მი- 

ზანი იმაში მდგომარეობს, რომ მცხოვოებლების მშვიდო- 

ბიანობა დაცულ იქნეს, ჩვენ მოვახერხებთ მაგას და თუ 

ვერ: მოვახერხეთ, მაშინ დახმარებისათვის მივმართავთ 

საქართველოს, რუსის ერმა იმდენი ფული ჩახარჯა ამ 

ოლქებში, რომ მათი რუსეთიდან ჩამოშორება შეუძლებე- 

ლია, მაშასადამე, ეს წინადადება ან მიღებული უნდა იე- 

ნეს, ან უარყოფილი... · 
ვორობიოვი. საქართველოს პატივცემულ წარმომად– 

გენელს, ჩემ მიერ მოყვანილ საბუთებში ეჭვი შეაქვს. მე 

ვამტკიცებ, რომ ხოსტის მცხოვრებთ ჩვენ ვიცნობთ და 
აქ გეგეჭკორის აზრი შემცდარია. მართალია, პლასტუნსკში 
არი ცოტაოდენი ქართველობა, მაგრამ ეს ერთად- 

ერთი ადგილია, და თუ ჩვენ მივიღებთ ე.. პ. გეგეჭკორის 

მიერ გამოანგარიშებულ პროცენტსაც კი, მაშინაც რუსე- 
ბი უფრო მეტია, მაგრამ თუ მივიღებთ მხედველობაში, 

რამდენი ფულია იქ ჩახარჯული, მაშინ ცხადია, რომ ის რუ 
ხსეთისაა, აფხაზეთის დაცვა.მე არ მიკისრია, მაგრამ „ეფიქ- 
რობ, რომ აფხაზეთის საზღვრები ყოველმხრივ ჩვენთვის 
მოხერხებულია.

ალექსეევი. ჩვენ მივედით უკეე იმ წერტილამდე, 
რის შემდეგ ლაპარაკის გაგრძელება შეიძლება, მხოლოდ 

მაზინ,; როდესაც გამოირკვევა, სცნობენ თუ არა საქარ- 

თველოს წარმომადგენელნი, რომ ეს ოლქები გადადის 

რუსეთის საზღვრებში და ამის შემდეგ შეიძლება ბხოლოდ 

' მოლაპარაკების გაგრძელება, მაშინ ყაელა დანარჩენი სა- 

კითხებიც შეიძლება გადავწყვიტოთ ადვილად და სწრაფად. 

გეგეჭკორი. მე განვაცხადე, რომ სოქჭა, თანახმად 

მცხოვრებლების სურვილის, დროებით უნდა დარჩეს სა- 

ქპრთველოს საზღვრებში და ამასვე ვიმეორებ. 

ბიჩი. თქვენ ხომ არა ხართ შებორკილი თავის პასუხში? 

გეგეჭკორი, დიახ. 

ბიჩი, საქართველო? 

ბეგეჭკორი. თავის საკუთარი გადაწყვეტილებით, 

რომელთაგან შეთანხმებით მე მომეცა დირექტივები, 

ალექსეევი. ვსწყვეტავ კრებას 10 წუთით, რათა 

მოგვეცეს საშვალება ერთხელ კიდევ რჩევა ვკითხოთ 

ერთმანეთს, სანამ სხდომას დავხურავდეთ. 

12 საათზე კვლავ გაიხსნა სხდომა. 

ალექსეევი. სხდომის შეწყვეტა იყო ცდა მივიღოთ 

გარდაწყვეტილება, რომელიც ორივე მხარისათვის მისა· 

ღები იქნება. ვსთხოვ საქართველოს მთავრობის წარმომა- 

დგენელს სთქვას, ხომ არ შეიცვალა მისი გარდაწყველება? 

_ გეგეჭკორი. რადგან მდგომარეობა სერიოზულია, მე 
ერთხელ კიდევ ვიმეორებ, რომ იმ ამოცანის თვალსაზორი-: 

სით, რომელიც სდგას „დობროარმიის“ წინაშე, სოჭის 

საკითხი ისეთი მცირედია, რომ „დობროარმიის“ წარმო- 

მადგენლებმა ეს საკითხი არ უნდა დასვან ასე მკაცრად, 

მე ვფიქრობდი, რომ ყველანი ასე ჰფიქრობენ, რომ სა- 
კითხისადმი ობიექტური მიდგომა, თავმოყვარეობის გა-

რეშე, შესაძლებლობას მოგვცემდა გადაგვეწყვიტა ეს 
საკითხი იმ ფორმით, რომელიც მე წარმოვადგინე. სრულიად 

მისაღებად ვსთვლი ჩვენ ფორმულას –სოქჭის ოლქის დროე- 

ბითი დატოვება საქართველოს რესპუბლიკის საზღვრებში. 

ალექსეევი. ჩვენი და საქართველოს თვალსაზრისი 

ერთმანეთში ისე დიდად განსხვავდება, რომ ისპობა ყო- 

ველი შესაძლებლობა განვიხილოთ დანარჩენი „საკითხები. 

რადგან სამსედრო-პოლიტიკური მდგომარეობა არ გადა– 

სწყდა და ერთი ერთმანეთს აქ არ დავუთმეთ, საჭირო 

აღარაა შევუდგეთ სავაჭრო-სამრეწველო საკითხების გან- 

ხილვას. ძალიან სამწუხაროა ეს ჩემთვის, მაგრამ ჩვენ მო- 

ლაპარაკებას ვსთვლი შეწყვეტილად და დაუბოლოვებ- 
ად. 
“ჩემის. აზრით, სამართლიანობისა და ზომიერების 

გრძნობა უნდა იყვეს ყველაფერში .და ყველგან. როგორ? 

თქვენ ჯერ 'არ გამოგირკვევიათ აფხაზეთის მომავალი 

მდგომარეობა და მიგაქვთ ჩვენი, რუსეთის კუთვნილება! 

ამიტომ მე ვიცი, რომ. აქ მომხრეებს თქვენ ვერ იშოვ- 

ნით. ჩვენ, როგორც იქნება, ვიცხოვრებთ და განვაგრ- 

"მობთ ჩვენს მუშაობას, მხოლოდ თქვენ იქნებით დამოკი- 

დებულნი რუსეთის იმ რაიონებიდან, რომლებთაც შეუ- 

ძლიანთ მოგცენ თქვენ პური და ბევრი სხვა რამ, გერ- 

მანელებს. შეუძლიანთ მოგცეთ თქვენ ცოტა რამ, მაგრამ. 

მუდმივი წყარო თქვენთგის აქ არის, ძალიან შეძნელება 
ყველა ამის თქმა, მაგრამ ვაცხადებ, რომ რადგანაც მთა- 

ვარ საკითხის შესახებ ვერ გამოვიტანეთ დადებითი გა- 

დაწყვეტილება, სხდომას დახურულად ვაცხადებ %). 

#) გენ. ალექსეევთან და ყუბანის მთავრობასთან მოლაპარა- 
კების სხდომების სტენოგრაფიული ანგარიში ამოღებულია საქართ.



ამით გათავდა ჩვენი მოლაპარაკება „დობროარმიის" 

გენერლებთან. ეკატერინოდარიდან რომ დაებრუნდი, სო- 
ჭაში დამხვდა ქართული ახალი რაზმი, შეზდგარი მარტო: 

სახალხო გვარდიელებიდან. რაზმის უფროსად დანიშნუ- 
ლი იყო გენერალი კონიაშვილი, როგორც სპეციალისტი, 

მაგრამ ფაქტიურად უფროსად იყო ვ. ჯუღელი. 
ჩემი ჯარები დასწიეს სოხუმისაკენ და შემდეგ მალე 

გადაგზავნეს საქართველოში. 

გენერალ-გუბერნატორის შტაბი დაშალეს და შტა- 

ბის უფროსი პოლკოვნიკი თუხარელი, დანიშნეს მე-2-ე 

ქართულ ლაშქრის უფროსად, რომელიც იდგა სოხუმში. 

ტფილისში დავბრუნდი გეგეჭკორთან ერთად. აქ 

მელოდებოდა საუკეთესო ჯილდო მთავრობისაგან ყველა 

ჩემ მიერ გაწეულ შრომის დასაფასებლად. 

„უტყუარ საბუთების მიხედვით4, რომელიც ინახე- 

ბოდა შინაგან საქმეთა მინისტრის რამიშვილის პორთ- 

, ფელში, ვითომ მე გადავგზავნე ჩემს ოჯახშმე დიდძალი 

სახელმწიფო ქონება და მივითვისე იგი. 

რამიშვილის ბრძანებით საგანგებო რაზმის თანა– 

მშრომლებს იმ დღეს, რა დღესაც მე, როგორც საქარ– 

თველოს ოფიციალური წარმომადგენელი, ვიჯექი სხდო- 

მაზე- ეკატერინოდარში, მოეხდინათ სასწრაფო ჩხოეკა 

ჩემ ბინაზე, როგორც ტფილისში, “ისე სოფელში. 

ჩხრეკის შედეგი განსაცვიფრებელი იყო: ტფილისის 

„ბინაზე ვერაფერი აღმოეჩინათ, ხოლო სოფლიდან კონ- 
ფისკაციის სახით გამოეტაცნათ და ზეიმით ჩამოეტანათ 

ტფილისში: 18 გირ, ვერმიშელი, 22 გირ. მაკარონი და 

მთავრობის საგარეო საქმეთა სამინისტროს მიერ გამოცემულ 

„00MVM69M+L) # M3XC90Mმ/L! M0 8061066# ილხიMIIM6 3გხგი(ე3L9 M 

შეჯვიი- დან, გვ. 391–-407.

2 ფუთი მავთული, რომელსაც. ჩვენ ვხმარობო სოფელში 

ვენახებისთგის. ! 

ზემოაღნიშნული საგნები ყველას შეეძლო სალდა– 

თის ბაზარზე ეყიდა ას ფუთობით, 

სირცხვილი სახელმწიფოს იმ მოღვაწეს, რომელიც 

ხურდავდება ასეთ წვრილმანებზე. 

მაგრამ ნ. რამიშვილს, რომელიც თავის თავს გე” 

ნიალურ მინისტრად .სთელიდა, ხშირად ემართებოდა ამ- 

გვარი საჯაყი საქმე. 

ასეთივე ექსპერიმენტი მოახდინა დამფუძნებელ კრე– 

ბის წევრზე––მუხრან ხოჭოლავაზე, მაგრამ ყველა ამგვარ 

საქციელს ძლიერი „ვრემენშჩიკი“ თავზე ივლებდა. 

მთავრობა, ყველა მის ამგვარ ცუდ საქციელს, ყუ- 

რადღებას ნაკლებად აქცევდა და ბრმად სჯეროდა მისი. 

თავი III. 

იმი სომხეთთან და ჩემი დანიშვნა ქართული ლაშქრის 

უფროსად. 

სოჭიდან რომ დავბრუნდი, გავიგე, რომ ჩემი "ბინა 

გაჩხრიკეს, მივედი მთავრობის თავმჯდომარე--ნ. ჟორ. 

დანიასთან და ესთხთვე, რომ სრულიად გავენთავისუფ- 

ლებინე სამსახურიდან. 

მთავრობის თავმჯდომარემ ჩემი თხოვნა არ მიიღო 

და მთავრობის სახელით გამოსთქვა მწუხარება ჩემსა და 

შინაგან საქმეთა მინისტრთან მომხდარ ინცინდენტის გა- 

მო და იქვე მომცა წინადადება მეკისრა ტფილისის და 

მისი მიდამოების გენერალ-გუბერნატორობა, ამასთან და-

სძინა, რომ, რადგანაც სომხეთთან მოსალოდნელია უთან- 
ხმოების გართულება, საჭიროა მე, ტფილისთან ახლო 

ვიყვეე- 
ყურადღებისთვის მადლობა გადავუხადე, მაგრამ და- 

ვუმატე, რომ პირადი დამოკიდებულებანი ნ. რამიშვილ- 

თან, იმის შემდეგ, რაც მოხდა, ხელს შემიშლის მივეცე 

მთელი ჩემი ენერგიით იმ საპასუხისმგებლო საქმეს, რო- 

მელსაც ის მე მთავაზობს. 

ნ. ჟორდანიამ მიპასუხა, რომ რამიშვილთან მოსა- 

ლოდნელ გაუგებრობის თავიდან ასაცილებლად, ჩემი და- 

ნიშვნის შესახებ ის პირადად გასცემს ბრძანებას და ყო- 

ველდღიურ მოხსენებებს უშუალოდ მას წარუდგენ ხოლმე. 

ამის შემდეგ მე სხვა აღარა დამრჩენოდა, რომ ერთ- 

ხელ იდევ გადამეხადა მადლობა და მიმეღო გენერალ- 

გუზერნატორის თანამდებობა. მხოლოდ ვსთხოვე ნ. ჟო“- 

დანიას, გაეცა განკარგულება, რომ საგანგებო რაზმს 

დაუყონებლივ ჩავბარებია ჩემთვის იქ, სოფელში, გაჩხრე- 

კის შემდეგ წამოღებული 18 გირ. ვერმიშელი, 2პ გირ. 

მაკარონი, 2 ხვეული მავთული და ბრეზენტი, და ამასთან 
გამოცხადებული ყოფილიყო გაზეთში, რომ გაჩხრეკის დროს 

ჩემს ბინაზე არ "აღმოჩნდა არავითარი სახაზინო ქონება. 

მთავრობის თავჯდომარე დამპირდა შეესრულებინა 

ეს თხოვნა. მართლაც, არ გასულა დიდი ხანი, რომ სა- 

განგებო რაზმის ერთ-ერთი თანამშრომელი ავიდა ჩემს 

სოფელში და სოფლის კომისრის ხელით ჩააბარა ჩემს 

ოჯახს ყველა ზემოაღნიშნული საგნები და სანოვაგე. 

გაზეთშიაც გამოქვეყნდა შინაგან საქმეთა სამინი- 

სტროს განზრახ დამახინჯებული ცნობა, სადაც ეწერა, 
კითომ ჩხრეკა მთავრობამ მოახდინა თანახმად. ჩემი სორ 

გილისა და თანხმობისა, +

საიდან გამოუგზავნიდი მთავრობას ჩემ თანხმობას 

ეკატერინოდარიდან? 

ოქტომბრის პირველ ნახევარში, მთავრობის გან– 

კარგულებით, მე დავინიშნე ტფილისისა და მისი ·მიდა- 

მოების გენერალ- -გეზერნატორად, ხოლო სამხედრო მინი–- 

სტრის განკარგულებით, 1-ელ დივიზიის უფროსის თა- 

ნამდებობ აზე. 

გენერალ-გუბერნატორის თანამდებობაზე მე ვიყავი 
მხოლოდ 1918 წლ. 16 დეკემბრამდე. 

ამ მოკლე ხნის განმავლობაში ყურადღების ღირსია 

მხოლოდ ის, რომ მე ჩავატარე ქალაქის მილიციის რეორ- 

განიზაცია, რამაც კარგი შედეგი მოიტანა და გააჯანსა- 
ღა ქალაქის ადმინისტრაცია. 

საქართველოსა და. სომხეთის მთავრობათა შორის 

“ ურთიერთობა იმ ხანებში ისე გართულდა, რომ ჩვენი 

მთავრობა იძულებული შეიქმნა მიექცია განსაკუთრებული 
ყურადღება სომხეთის საზღვრებისათვის. 

საჭიოოა აქ მოვიხსენო, რომ როდესაც, „ოსმალები. 
იერიშით მოდიოდნენ სომხეთზე, ქართულმა ჯარებმა გერ- 

"მანელების დახმარებით შეაჩერეს ოსმალები სოფელ სა-. 

“ნაინის რაიონში, სადაც შემდეგში დაიდო ჩვენი სახელმწი– 
ფოს. საზღვარი. 

უთანხმოება ამ ორ მთავრობათა. შორის დაიწყო 

1918 წლის 18 ოქტომბრიდან, როდესაც სომხეთის 'არ-- 

მიის პირველი და მეოთხე ლეგიონები მოულოდნელად 
გადმოვიდნენ სახელმწიფოებრივ საზღვარზე სადგურ კო- 

ბერსა და იქვე, ახლო მდებარე ხიდის შუა და დაიჭირეს 
სანაინის. მიდამოები. 

საქართველოს მთავრობამ დანიშნა გენ. გ. წულე- 

ვიძე ბორჩალოს მაზრის გენერალ- გუბერნატორად და დაუ- 

ქვემდებარა მას ყველა იქ დაბანაკებული ჯარის ნაწილები,

და ამასთანავე გაგზავნა მის განკარგულებაში მე-2-ე დი- 
ვიზიის ზოგიერთი ნაწილები. 

ამ კონფლიქტის მოსაგვარებლად დიპლომატიური 
მოლაპარაკებანი გაგრძელდა 9 დეკემბრამდე. ამ ხნის გან- 
მავლობაში სომხები გაფაციცებით ემზადებოდენ საომრად. 

რაც სჩანს პოლკ. ტერ-ნიკოღოსოვის ბრძანებიდან, რო- 

მელიც გადაეცა პრაპ. ტერ-პეტროსიანს 1918 წლის 1-ლ 

ნოემბერში სოფ. გერგერში, ეს საბუთი შემდეგში ჩამო–- 

„ ქართვით ომის დროს ერთერთ ტყვედ ჩავარდნილს. 

მოვიყვან ამ საბუთს მთლიანად: 

,-- პრაპორშჩიკს ტერ-პეტროსიანს. 

მე-5-ე სომხების ქვეითი ლეგიონის უფროსს. მწყობ- 

რის ნაწილი. 1 ნოემბერს .1918 წელს. სოფ. გერგერი. 

გიბრძანებთ, დაუყონებლივ წადით სოფ. ვართაბ- 

ლუტში, დაიბარეთ კომისარი, გამოუცხადეთ ამასთან და- 

რთული ბრძანება, შეუდექით ადგილობრივ მცხოვრებ- 

ლებში ახალ ჯარისკაცთა მოგროვებას 20 წლიდან 32 

წლამდე, შეადგინეთ „ოპოლჩენიის“ ასეულები და ხვალვე 

გამომიგზავნეთ მოგროვილ ჯარისკაცთა სიები. მათ სწავ– 

ლისა და გაწვრთნას შეუდექით ხვალინდელ დღიდანეე. 

სწავლა უნდა სწარმოებდეს დღეში 2 საათი: 1/, საათი 

ტანისვარჯიშობა, 1/ საათი სიტყვიერი სწავლა და 1 საათი 

მსროლელ და საველე წესდებანი, დაგროვილი ჯარისკა- 
ცები დაჰყავით 4 გუნდათ, თითო გუნდს დაუნიშნეთ 

უნტეროფიცერი და ეფრეიტორი. კვირაში ორჯერ--ოთხ- 

შაბათობით და შაბათობით გამოცხადდით ჩემთან და მო- 

მახსენეთ საქმის ვითარება. მაგ სოფელში თქვენ იქნებით 

კომენდანტად., პოლკოენიკი ნიკოღოსოვი“,. 
ამავე დროს გეგეჭკორი 9 დეკემბრის თარიღით- 

იტყობინებოდა, რომ სანაინის მიდამოებში გამოჩნდა მე-5-ე

სომხების მსროლელი ლეგიონის ნაწილები, იმავე ტერ-ნი- 

კოღოსოვის უფროსობით, ხოლო ახალქალაქის მაზრაში 

სოფ. გორელოვკის მიდამოებში გადმოვიდა სომხების კა- 

ვალერია, ' 

ჩვენ საზღვრებზე სომხეთის ჯარის ნაწილების დაგ- 

როვება, მოსაზღვრე ხიდზე გადმოსვლა, 12 წლის მორი- 

გეთა მობილიზაცია, ყველა ამას, როგორც სჩანს, უნდა 

აეძულებინა ჩვენი მთავრობა და ჩვენი ჯარების უფრო- 

სები, მიეღოთ ანალოგიური ზომები -––საზღვრებზე გაეგ- 

ზავნათ ჯარის საკმაო რიცხვი და ნაწილობრივი მობი- 

ლიზაცია მაინც გამოეცხადებინათ, მაგრამ ჩვენი მთავ- 

რობა, არ ვიცი რად, დარწმუნებული იყო, რომ სომხები 

ომს ვერ გაბედავდნენ, და ყოველდღე სწერდა მათ დიპ- 
ლომატიურ ნოტებს, ხოლო თავის დასაცავად არავითარ 

ზომებს არ იღებდა. 

მათ. ალბად დაავიწყდათ ბრძნული ანდახა: თუ 

გსურს მშვიდობიანობა, საომრად . მოემზადეო! 

ჩვენი მთავრობის აზრი, რომ სომხებთან უოთი- 

ერთობის მოგვარება შესაძლებელია მშვიდობიანი გზით, 

და ამიტომ ზომების მიუღებლობა, ომის შემთხვევის 

„დროს, --–ჩვენს ჯარს ძვირად დაუჯდა, 

9 დეკემბერს სოფელ სანაინთან სომხების ჯარი მოუ- 

ლოდნელად თავს დაესხა მცირე-რიცხოვან ჩვენს ჯარს. 

გენერალ წულუკიძის რაზმის სუსტმა ნაწილმა ვერ გაუძლო“ 

სომხების წინდაწინვე კარგად მომზადებულ ჯარების იერიშს 

და იძულებული გახდა უკან დაეხია, და რადგანაც რე- 
ზერვები არ ჰყავდა, გამაგრება ვერსად ვერ შესძლო და 

მხოლოდ მისმა პატარა წაწილმა გამოაღწია სანაიჩის 
ჩეობას,

12 დეკეძიერს მ დასახმარებლად. გაგზავსიდ- I» 

დარაჯო ლეგიონის ორი ასეული, იმ უბრალო მიზეზით, 

რომ სადგურ სადახლოში არავინ არ უთხრა, რა ხდებო- 

და სანაინში, შეიჭრა მატარელებით ხეობაში ზომების 

მიუღებლად, და სად. აირუმში მთელი შემადგენლობით 

250 კაცი-–მტერს ტყვედ ჩაუვარდა, 
13 დეკემბერს სომხებმა დაიწყეს საომარი მოქმე- 

დება ჩვენ მარჯვენა 'ფრთაზე, სოფ. ვორონცოეკასთან, 

კამენკასთან და პრივოლნოესთან. 

სომხეთის ჯარების უფროსის იმ ბრძანებებიდან, 

რომელიც ქეევით მთლიანად მომყავს, სჩანს, რომ სომ- 

ხებმა უკვე დაიწყეს სარმარი მოქმედება გაუფრთხილებ- 

ლად, ჩვენში” კი არამც თუ არ გამოაცხადეს მობილიზაცია. 

და ჯარის არც ერთი ნაწილი არ გაგზავნეს ბრძოლის ველზე 

პირიქით, სოფ. ვორონცოვკიდან გენერალ ციციშვილის 

მცირე რიცხოვან ჯარიდან” საჩქაროდ გამოიწვიეს ტფი- 

ლისში გვარდიის დივიზიონის 150 გვარდიელი, სახალხო 

დღესასწაულებში მონაწილეობის მისაღებად. 

გენერალ ციციშვილის ვერც თხოვნამ და ვერც მუ- 

დარამ ვერა გააწყო რა, 11 დეკემბერს ესკადრონი წა– 

მოვიდა ტფილისისაკენ. ციციშვილს დარჩა საგუბერნიო 

ათასეულის ერთი ასეული და სანაპირო რაზმი, სულ 200 

კაცი, 4 ტყვიისმფრქვეველით, და ამით უნდა შებრძო- 

ლებოდა იგი სომხების ჯარებს, 

აი, რას ამბობს ზემოაღნიშნული ბრძანება: 

უბრძანება ლორის რაიონის რაზმს. 

დაბა ჯელალ-ოღლი. 13 დეკემბერი, 1918 წ. # 603, 

რუქა 5 ვერსი დიუმში.'

1. 

ქართულ ჯარს უჭირავს სოფლები, ვორონცოეკა და 

პრივოლნოე. 

თანახმად მთავრობის დადგენილებისა, სამხედრო 

მინისტრმა ბრძანა დავიჭიროთ ლორი და ბორჩალოს 

მაზრა მდინ. ხრამამდის. ?“ 

ჩემდამი რწმუნებულ რახმს ნაბრძანები აქვს დაუ- 

ყოვნებლივ მიიტანოს იერიში და დაიჭიროს სოფლები; 

ვორონცოვკა და პრივოლნოე. 

ამის ასასრულებლად ვბრძანებ: 

ბრძოლის რაიონის კაპ. სტეპანიანცი. 

6 ასეული მე-5 სომხების ქვეითი ლეგიონისა, სა– 

ხელდობრ მე-4, მე-5, მე-9, მე-10, მე-11 და მე-12. 

არტილ. მწყობრი-– 2 ზარბაზანი მე-4–ე სამთო ბა–- 

ტარეიისა. 

1 ტევიისმრფრქვეველი რაზმი „მაქსიმისა“, 8 ტყვი- 

ისმფრქვეველი, 6 ტყვიისმფრქვეველი „კოლტისა“, მე-5 
ქვეითი ლეგიონის ცხენოსან მზვერავების რაზმი-–20 კაცი.. 

სულ 6 ასეული, 2 ზარბაზანი, 14 ტვვიისმფრქვეველი და 

20 ცხენოსანი. : 

გაილაშქრეთ სოფ. ჯელალ-ოღლიდან, არა უგვია- 

ნეს 22 საათისა სოფ. "ვორონცოვკისა და პრივოლნოეს 

მიმართულებით იმ ანგარიშით, რომ იერიში მიიტანოთ 

ამ სოფლებზე გათენებამღის. 

მე-4 ასეულმა ტყვიისმფრქვეველების გუნდით იაროს 

ავანგარდში, ხოლო მე- 9 და მე-10 ასეულებმა ––ფლან.- 

გებზე 40 ნაბიჯზე მე-4 ასეულიდან ჭადრაკის წესით, 

ხოლო სანამ ბრძოლის წესით გაიშლება, იაროს გუნდის 

კოლონით,

2. 

მე-11 ასეულმა, ხეობიდან რომ გავა, გვერდი აუ- 

ხვიოს ალექსანდროვკას და წავიდეს ურუტზე და აიდარ- 

ბე)ზე პრივოლნოესკენ იმ ანგარიშით, რომ გათენებამდის 

იერიში მიიტანოს. მე-11 ასეული იყოს რეზერვში, კო- 

ლონის უკან, არა უმეტეს 300 ნაბიჯისა. 

არტილერიამ იაროს ჯელალ-ოღლი -–– გორონცოეკის 

გზატკეცილებით. რეზერვში, მე-12 ასეულის ნახევარ ასე– 

ულებს შორის. 

ტჰვიისმფრქვეველმა გუნდმა მისდიოს უშუალოდ 

მე-12-ე ასეულს. 

მზვერავ ცხენოსან რაზმა გაგზავნოს 3 გუნდი ფრთებ- 

ზე და წინ. 

მე 5-ე ასეულმა 22 საათზე გაიაროს პიტერ-ბულახი 

დღა გაემართოს ვორონცოვკისკენ„ ამასთანავე კავშირი 

დაიკავეთ კაპ. სტეპანიანცთან, რომელიც მიიწევს გზატკე– 

ცილით, და ერთდროულად იერეში მიიტანოს სოფ. ვო- 

რონცოვკაზე დასავლეთის მხრიდან. 

თუ ვინცობაა მოწინააღმდეგემ დაიჭირა ანაკლის 

მთები, განდევნეთ იქიდან და გაემართეთ ვორონცოვ ისკენ. 

ვორონცოეკისა და პრივოლნოეს დაჭერის შემდეგ 

დაედევნეთ მოწინააღმდეგეს, სანამ ტყვედ არ დაგნებ- 
დებიან. 

საერთო: რეზერვი. პორუჩიკი ზურაბიანცი (მე-5-ე 
ქვეითი ლეგიონის 5 ასეული), სახელდობრ: 1, 2, 3, 7, და 8 

„კოლტის“ გუნდი. 4 ტყვიისმფრქვეველი, 1 ზარბაზანი, 

მე:4 სამთო ბატარეიისა, 

სულ 5 ასეული, ) ზარბაზანი, 4 ტყვიისმფრქეე–- 

ველი,

დაბა ჯელალ · ოღლში რომ მიხვალთ, გაემართეთ 

სოფ. გორონცოვკისაკენ გზატკეცილით, ზომების მიღებით, 

ჩემს საგანგებო განკარგულებამდე. 

3. 

მე-5-ე ქვეითი ლეგიონის შემაერთებელ გუნდის უფ- 

როსმა გააბას ტელეფონი ჩემს შტაბსა, მებრძოლ რაიო- 

ნის უფროსსა და საერთო რეზერვის უფროსს შორის, 

4. 

მიეცეს ვაზნები ოთხას-ოთხასი (ალი. 

5. 

სასროლი მასალები შეავსეთ დაბა ჯელალ-ოღლში. 

6. 

ჭრილობების შესახვევი პუნქტი გახსნას ექიმ პი- 

ლოსიანცმა. ვორონცოვკის შესავალთან, ხოლო თუ ეს 

უკანასკსკნელი დავიკავოთ, იქონიოს საკმაო რიცხვი მე- 

დიკამენტებისა და ჭრილობების შესახვევი მასალებისა, 

7. 

სამხედრო ქარავანი დარჩეს, დაბა სელალ-ოღლში, 

ჩემს ახალ განკარგულებამდე, ქარავნის უფროსად გნიშ- 

ნავ პრაპ, მნაცაკანიანცს, ქარავანის დაცვა მიენდოს მე-5 
ლეგიონის მე-7 ასეულის ერთ გუნდს...

8. 

“რაზმის შტაბი იქნება პირველად მე-12 ასეულოან, 

სადაც უნდა გამოიგზავნოს მოხსენებანი. შტაბმა თუ ად- 

· გილი იცვალა, გეცნობებათ დამატებით. 

ჩემი მოადგილენი: კაპ. სტეპანიანცი და პორუჩ. ზუ- 

რაბიანცი. 

დედანს ხელს აწერს: რაზმის უფროსი პოლკ, ტერ- 

ნოკოღოსოვი. 

დედანთან სწორია: შტაბის უფროსის დრ. ამსრულ. 

პოლკ. დონოსიანცი". 

! (ეს საბუთი ჩამოერთვა ომის დროს ტყვედ ჩავარდ- 

ნილს ერთ სომეხს), 

ჩვენი ბრძოლის, რაიონის მარცხნივ, ე. ი, სადახლოს 

რაიონში, სომხებმა, დაიჭირეს სადახლო, აშაღასერალი 

და შუალავერი, ხოლო მათი მოწინავე რაზმები 17 დე- 

კემბერს გამოჩნდა მდ. ხრამზე, მარცხენა მხარეზე კი, ვო– 
რონცოეკა-პრივოლნოეს რაიონში. 

17 დეკემბერს საღამოზე დამიბარეს სასახლეში, სა– 
დაც ·-მთავრობის თავმჯდომარემ ნ. ჟორდანიამ „განმიცხა- 
და, რომ მთავრობამ დამნიშნა სომხეთის. წინააღმდეგ მომ- 

ქმედ ლაშქრის სარდლად. 

ამავე დღეს გამოცხადდა მობილიზაციაც. 

იმავე დღეს საღამოზე ჩემს განკარგულებაში მყოფ 
მე-2-ე დივიზიის ერთი ესკადრონით გავემგზავრე სადგ. 
სანდარისაკენ,. თან წავიყვანე მე-2 დივიზიის შტაბიც. 

· ჩემი შტაბის · უფროსი პოლკოვნიკი ჯიჯიხია, ჩემი 

დანიშვნის რამდენიმე დღით ადრე, მივლინებული იქნა 

სახალხო „გვარდიის მთავარ შტაბის განკარგულებაში.



ჩემი წასვლის დღეს მოვიდა ჩემთან გენერალი 

კვინიტაძე და მთხოვა, გამომეყენებინა იგი საქმეში. მე 

წინადადება' მივეცი დაეჭირა შტაბის უფროსის თავისუ- 

ფალი ადგილი. 
18 “დეკემბერს, დილის 4 საათზე ჩვენი მატარებელი 

მივიდა სანდარაში, სადაც დამხვდა ჯავშნიანი მატარებე–- 

ლი ვ. გოგვაძისა, რომემლმაც მომახსენა, რომ მოწინააღ- 

მდეგემ უკვე მოაღწია მდ. ხრამს და დაიჭირა პატარა 

შულავერი, ხოლო მათ არა ჰყავთ არავითარი ძალები, 

თუ ანგარიშში არ მივიღებთ სანაპირო რაზმის ნაწილებს, 

რომლებიც უკან დახევის შემდეგ დაბინავდნენ მდ. ხრამზე. 

ჯერ კიდევ ტფილისიდან დავუგხაგნე დეპეშები ჩემი 
დივიზიის ლეგიონების უფროსებს და კატეგორიულად მო- 

ვითხოვე, რომ დაუყოვნებლივ გამოეგზავნათ ჩემს განკარ- 

გულებაში ათასეულები და ტყვიისმფრქვეველთა გუნდები, 
რომლებიც კი უკვე მზად იყვნენ. 

ტფილისში დაბანაკებული არტილერია დაიძრა და 

წამოვიდა სანდარისაკენ. 

ყოველ წუთს “მოველოდი. მაშველ ჯარებს, 
პირველი და უმთავრესი ამოცანა, რომელიც მე და- 

ვისახე, იყო შემდეგი: შემეჩერებინა მტრის წინსვლა მდ. 

ხრამზე, სანამ რეზერვები მოვიდოდა. 

ამ მიზნით, ჩემს თანაშემწეს გენერალ სუმბათაშვილს 

ვუბრძანე, წაეყვანა ერთი ესკადრონი და დაუყოვნებლივ 

წაეწია მდ. ხრამისაკენ.  · 

ჯავშნიან მატარებლის დახმარებით ესკადრონი მი– 

ვიდა ხრამთან, დილის 4 საათზე და გათენებისას შეებრ- , 

ძოლა მტერს. სომხებმა იფიქრეს, ხრამთან ქართული ჯა- 
რების უმთავრესი ძალები მოვიდაო, და "იწყეს, უკან და- 
ხევა, პატარა შულავერისაკენ.

გენერალმა სუმბათაშვილმა მტრის შეცდომით ისარ- 

გებლა და დაუყოვნებლივ მიიტანა იერიში რკინის გზის 

ხაზზედაც, ხოლო როდესაც დაინახა, რომ სომხები არამც 

თუ რკინის გზასა სცლიან, არამედ შულავერის მთების 

მაღლობებსაც სტოვებენ, დაუყოვნებლივ გაგზავნა 1/, ეს- 
კადრონი სად. აშაღა-სერალის დასაჭერად. 

იმის მაგივრად, რომ სომხებს გამოეყენებინათ თა– 

ვისი პოზიციების კარგი მხარეები, მათ დასცალეს ისინი 

და შეჯგუფდნენ ქ. შულავერსა და პატარა შულავერში. 

მტრის არც ერთი ამ შეცდომათაგანი სუმბათაშვილს 

უყურადღებოდ, არ დაუტოვებია, 
დილის 8 საათზე ჩვენმა მცირე რიცხოვანმა რაზმმა 

უკვე დაიჭირა სად. აშაღა-სერალი და მასთან ერთად მთის 

მაღლობები, რომელიც მიდის პატარაშულავერიდან, სად. 

აშაღა-სერალამდე. 

დილის 10 საათზე ჩვენმა ჯავშნიანმა მატარებელმა 

ზარბაზნების მოხერხებული სროლით მტერი · გამოდევნა 

შულავერის ბაღებიდან და სანაპირო რაზმის ნაწილები 

გადავიდნენ ხრამზე და დაიჭირეს .პატარაშულავერი. 

შუადღის 12 საათზე ჩვენი მატარებელი მივიდა სად. 

აშაღა-სერალში ·/და დარჩა იქ ომის გათავებამდე. 

18 დეკემბერს “საღამოზე მოვიდა თელავიდან მე-6 
მსროლელ ლეგიონის ერთი ათასეული ტყვიისმფრქვეველ- 

თა გუნდით და სახალხო გვარდიის რამდენიმე ცალკე 

რაზმები, რომლებიც მაშინვე გავგზავნე მაღლობების და- 

საკავებლად. ეს მაღლობები "კოფე აშაღა-სერალს შულა- 

ვერისაგან: 

მტერმა "დაიკავა გორაკი ქ. შულავერიდან აღმოსავ– 

ლეთით მდებარე და:თვით ქალაქი. ,

გზი- ტკეცილი, რომელიც მიდის »მაღა-სერალიდან 

მულავერამდე, ჩვენ ხელთ იყო. 
მტერს რჩებოდა ორი გზა: ერთი, ვიწრო გზა გა- 

დადიოდა მთაზე იუხარი-სერალში და შემდეგ სადახლოში, 

მეორე კი მიდიოდა სოფ. სიონზე, მათი მთავარი ხაზი- 

დან დასავლეთისაკენ. ისე რომ ეს გზა აშორებდა მათ 

თავის მთავარ ძალებს. 

ჩვენ წინ იდგა დაუყოვნებელი ამოჯკანა,-–გამომე- 

გლიჯა მტრის ხელიდან უკან დახევის გზა სადახლოზე, 

მაგრამ ხელთ არ მყავდა საკმაო ძალები და იძულებული 

ვიყავი ეს ოპერაცია ორი დღით გადამედო. 

19 დეკემბრიდან იწყო დენა მაშველ ჯარებისა, აშა– 

ღა-სერალთან. ეშელონები ჯარებით განუწყვეტლივ მო- 

დიოდნენ, მაგრამ სადგურს ჰქონდა მხოლოდ სამი შტო 

და ეშელონების გადმობარგვა ბევრ დროს გვართმევდა, 

–“ 20 დეკემბერს მოვიდა ორი ცხენოსანი ლეგიონი, 

რომლებიც ცხენების უქონლობის გამო ფეხით ·იყვნენ. 

ორივე ლეგიონს მაშინვე ვუბრძანე, როგორც კი დაბინდ- 

დებოდა, გადაეჭრათ შულავერის. გზა, მიმავალი სადახლო– 
საკენ. ' 

იმ დღეს ეს ამოცანა ლეგიონებმა ვერ შეასრულეს 

და საქმე გადაიდო 21 დეკემბრის საღამომდე. 

ქალ, შულავერს თანდათან ვავლებდი გარშემო წრეს. 

გადავსწყვიტე იერიში მიმეტანა 24 დეკემბერს, მაგრამ 

დამავიწყდა სახალხო გვარდიის შეთვისებული ჟინიანობა 
და ავზნეობა. · 

სომხებმა დაიჭირეს · შულავერიდან ჩრდილოეთით 

მდებარე მაღლობები, გაამაგრეს და დააყენეს ორი ასეუ- 

ლი ოთხი ტყვიისმფრქვეველით. ეს გარნიზონი იდგა მაღ- 

ლობზე, რომელიც დასცქეროდა შულავერის მიდამოებს

და მტერს შეძლება ეძლეოდა სრულიად გაენადგურებინა 

ქალაქის ყველა მისავალი. ეს გარემოება მაიძულებდა ჯერ 

დამეჭირა ეს მაღლობები და ”შემდეგ მიმეტანა საერთო 

იერიში . ქალაქზე. 

22 დეკემბერს სოფ, სარაჩლოსთან, "რომელიც მდე- 

ბარეობს შულავერის ჩრდილოეთ მხარეზე, მოვიდა სახალ– 

ხო გვარდიის რაზმი გენერალ ჩხეტიანის უფროსობით. ამ 

რაზმს ვუბრძანე, იერიში მიეტანა ამ მაღლობებზე 23 დე- 

კემბერს, რომ ამით გაადვილებულიყო იერიში შულავერ- 

ზე 24 დე)ემბერს ღამით. 

გენერალმა ჩხეტიანმა, მეორე დღეს მაცნობა, რომ 

გვარდიელებმა, თანახმად ჩემი ბრძანებისა, მიიტანეს იერი– 

ში ხსენებულ მაღლობებზე, ხელჩართულ ბრძოლით მტერი 

გადარეკეს შულავერისაკენ და ბრძოლის დროს ხელთ იგ– 

დეს ორი ტყვიისმფრქვეველი. 
ამ მოხსენების მიღებისათანავე გავეცი ბრძანება ჯა- 

ღებისადმი, მიეტანათა იერიში შულავერზე სწორედ ღა–- 

მის 12 საათზე. მაგრამ.. პატარაშულავერის ბაღებში 

დაბანაკებულმა მე-5 ქვეითი ლეგიონის უფროსმა შემატ- 

ყობინა, რომ მაღლობებზე, რომელიც მათ წინაა ამარ- 

თული, კვლავ გამოჩნდა სომხის ჯარები და შეუდგნენ 

თხრილების შეკეთებას ხოლო ჩვენი გვარდიელები 

წასულან სოფ. სარაჩლოში, ' 

შევეკითხე ამის შესახებ გენერალ ჩხეტიანს, ჩხეტი- 

ანმა მიპასუხა: მართალია, გვარდიელებმა დღით დაიჭი- 

რეს მაღლობები და მტერს წაართვეს ტყვიისმფრქვევე- 

ლები, მაგრამ საღამოხე თავის ნებით მიანებეს თავი“და- 

პერილ პოზიციებს და უკან სოფლებში დაბრუნდნენ. 

თავის საქციელს გვარდიელები შემდეგ გვარად ხსნიდნენ: 

აქ ცივა, ჩავალთ სოფელში, ჩაის დავლევთ, ღამეს გა-

ვათენებთ და მაღლობებს გათენებისას კვლავ დავიკა- 

ვებთო, 

გენერალ ჩხეტიანს კვლავ განუმეორე, რომ ამ მაღ- 

ლოზების. დაჭერას ვაძლევ დიდ მნიშვნელობას და მხო- 

ლოდ იმის გამო, რომ · გვარდიელებმა არ შეასრულეს და- 

„კისრებული ამოცანა, მე იძულებული ვარ გადავდო იერი- 

შის მიტანა მეორე დღის საღამომდე. და მივეცი წინადა- 

დება გვარდიელებს, 24 დეკემბერს ხელმეორედ მიეტანათ 

იერიში მაღლობებზე, გამაგრებულიყვნენ იქ და არ დაე- 

ნებებინათ მათთვის თავი, სანამ ჩვენ შულავერს არ ავი- 

ღებდით. : 

24 დეკემბერს გვარდიელებმა კელავ მიიტანეს იერი- 

ზი, მოკლე ბრძოლის შემდეგ დაიკავეს მაღლობები, 

მაგრამ...... ისევ ისე. მოიქცნენ, როგორც წინა დღეს: სა- 

ღამოზე კვლავ მიატოვეს დაჭერილი პოზიციები და დაბ- 

რუნდნენ სოფელში. 

გენერალ ჩხეტიანს, როგორც ძველ მეომარ ოფი- 

ცერს, ევროპის დიდ ომში უმაღლესი ჯილდოთი დაჯილ- 

დოვებულს, კარგად ესმოდა, რა ბოროტმოქმედებას სჩა- 

დიოდნენ გვარდიელები, მაგრამ რას გააწყობდა? ვინ რას 

დაუჯერებდა? აიიი 
გვარდიელებს ომისათვის თავისი საკუთარი წესე- 

ბი ჰქონდათ შემუშავებული. 

ქალაქის იერიში კვლავ გადავდე და, რადგანაც მა– 

შველი ჯარები ამ დროს საკმჭოდ მომივიდა, გადავსწყვი- 
ტე ამეღო "მულავერი გვარდიელების დაუხმარებლად. :, 

იერიში დანიშნული იყო 25 დეკემბერს ღამით. ლე– 
გიონის უფროსს ბალუოაშვილს ნაბრძანები ჰქონდა, დაღა– 
მებისას გამოეყო ათასეული, რომელსაც უნდა დაეკავებია

ღამის 12 საათამდე გვარდიელების მიერ მიტოვებული 

მაღლობები. 

როდესაც არტილერიამ თავისი საქმე ღირსეულად 
შეასრულა, ღამის 2 საათზე რაზმი, რომელიც იყო შემ- 

დგარი განსაკუთრებით ოფიცრებისაგან, დაწინაურდა და 
გაემართა გზატკეცილით შულავერისაკენ. 

მე-6 ქვეითი ლეგიონმა რომელსაც ეხმარებოდა 

1-ლ დივიზიის ნაწილები, დაიწყო თავისი იერიში მაღ- 

ლობზე, რომელიც მდებარეობს შულავერის სამხრეთ-და- 

საგლეთით. 

ღამის 12 საათზე მივიღე ცნობა მე-5 ლეგიონის 

უფროსისაგან, რომ ჩრდილოეთის მაღლობები ღაიკავა 

ელიზბარ შერვაშიძის ათასეულმა. 

გათენებისას 5 საათზე მივიღე კიდევ ცნობა, რომ 

ოფიცერთა რაზმი შეიკრა შულავერში, სომხებმა ევერ 

გაუძლეს საერთო იერიშს, მიატოვეს ქალაქი და გაიქცნენ. 

7 ამ მიზნით ოფიცერთა რაზმის უფროსს მიეცა გან- 

საკუთრებული ინსტრუქციები. _ 

ამ ინსტრუქციის ძალით, ქალაქის მცხოვრებნი თუ 

ჩვენ ჯარებს წინააღმდეგობას არ გაუწევდნენ, ჩეენებს 

უნდა მიეღოთ ენერგიული ზომები მცხოვრებლებისა და 

მათი ქონების დასაცავად. 

დილის 7 საათზე, ჩვენ ხელთ იყო არამც თუ შულა- 

ვერი, არამედ სომხების ყველა პოზიციები. 

ქალაქი რომ გადამერჩინა ძარცვა-გლეჯისაგან და 

ძალმომრეობისაგან, მე-5 ლეგიონის უფროსს ვუბრძანე, 

არ გაჩერებულიყო შულავერში და წაეწია წინ სოფ. სიო- 

„ნის გზით. 

ოფიცერთა რაზმს მივუმატე მე-2 დივიზიის ()ალკე 

ესკადრონი და დავტოვე ქალ. შულავერის გარნიზონას.

მათ ჰქონდათ სასტიკად ნაბრძანები, აღედგინათ 

წესრიგი ქალაქში და როდესაც ადგილობრივი ხელის- 

უფალნე უკან დაბრუნდებიან, მთლად ჩაებარებინათ მათ- 

თგის ქალაქის მართვა. გამგეობა. 

კავალერიის ლეგიონები, რომლებიც იდგნენ იუხარი- 

სერალში, შულავერიდან სადახლოზე დახეულ მტრის ნაწი– 

ლებს დაეცნენ ხეობიდან გამოსვლის დროს და სდიეს კარ– 

გა მანძილი. ნაწილი, ამოხოცეს, ნაწილი ტყვედ წამოიყ- 

ვანეს და ორი გამართული ზარბაზანი წაართვის, | 

შემდეგ ამოცანათ დავისახე სად. სანაინის დაქერა, 

რისთვისაც მთავარ ძალებს გუბრძანე წაეწიათ წინ, დაე- 

კავებიათ სოფელი სადახლო და დაეკეტნათ გამოსავალი 

ბაქბაკის ხეობიდან. 

მარცხენა ფრთას უნდა გაეგლო სოფელ მამაისა და 

ტილიარის შუა, დაეკაეებიათ მაღლობები, რომელიც მი- 

დიოდა სოფელ ლამბალოდან და მიეღო საჭირო ზომები 

სოფ. ნოოაშენის ასაღებად. 

მარჯეენა ფრთას მიეცა განსაკუთრებული, ,მრავალ- 

მნიშვნელოვანი ამოცანა. ის უნდა წასულიყო სოფ. სიო- 

ნიდან სოფ. ოფრეთისაკენ, გასულიყო სოფ. პრივოლნოეს 

ხაზზე და იქიდან მიეტანა იერიში სანაინხე. 

იმავე დროს მას ევალებოდა, მიექცია ყურადღება 

სომხის ჯარებისთვის, რომლებიც მოქმედებდნენ სოფელ 
ბოლნის-ხაჩინსა. და დუმანისში. 

ამ ამოცანის საჩქაროდ სისრულეში მოყვანას ხელს 
უშლიდა მაშველ ჯარების უყოლობა. 

თუმცა მობილიზაცია გვიან გამოცხადდა, საქმე კარ- 

გად მიდიოდა, მაგრამ იპის გამო, რომ ეშელონების და- 

ტვირთვა, განსაკუთრებით კი გადმოტვირთვა ხდებოდა

ისეთ სადგურებზე, რომლებსაც არ ჰქონდათ საჭირო მო- 

წყობილობანი, დიდი დრო გვეკარგიბოდა. 

დროს გვართმევდა აგრეთვე ჭრილობების შესახეევ 

პუნქტებისა და საინტენდანტო საწყობების მოუგვაოებ- 

ლობა, 

31 დეკემბრისთვის ჩემი ჯარები უკვე დანიშნულ. 

ადგილებზე იდგნენ, ე. ი. მარცხენა ფრთამ დაიკავა პატა. 

რა-ტილიარის წინმდებარე მაღლობი. ცენტრმა ხან-მოკლე 

შეტაკების შემდეგ დაიკავა ლამბალო-სადახლო, გამოჰყო 

ორი ლეგიონი და გაგზავნა ხე-ტყის სახერხი ქარხნისაკენ 

ხოჯორნასთან, და იქიდან სოფ, ბორდავორზე. მარჯვენა 

ფრთამ დაიჭირა ოფრეთი, რომელიც მდებარეობს სანაი– 

ნის მახლობლად. 

31 დეკემბერს საღამოზე უნდა დამთავრებულიყო 

გადმოტვირთვა კიდევ ექვსი ეშელონისა სადგურ იუხარი- 

სერალზე და 1-ლ იანვარს გათენებისას მარჯვენა ფრთის 

ნაწილებს უნდა დაეკავებიათ ერთდროულად სად. სან:ინი 

და ალავერდი. 

შუადღის 4 საათზე წავედი სადახლოში მარჯვენა 

ფრთის პოზიციების დასათვალიერებლად. გენერალ გ. 

წულუკიძესთან რომ მივედი, იქ დაზხვდა სამხედრო მი- 

ნისტრის შიკრიკი, რომელიც თურმე მე მეძებჯა. 

შიკრიკმა ჩამაბარა ჩემ სახელზე გამოგზავნილი პაკეტი. 

პაკეტში იყო ბრძანება, რომლის ძალით 31 დეკემ- 

ბერს, ღამის 12 საათზე, მე უნდა შემეჩერებინა სანხედრო 

მოქმედებანი "და ჯარის ნაწილები უნდა დამეტოვებინა 

დაკავებულ პოზიციებზე, რადგან დაიწყო საზავო მოლა– 

პარაკება სომხებთან. 
ამასთან მაცნობებდნენ, რომ ჩვენსა და სომხებ შო- 

რის მომხდარ კონფლიქტში ჩაერივნენ ინგლისელები, რო-



აპ? 
მელთაც სურთ შესწყვიტონ სისხლის ღვრა ორ მეზობელ 

ერს შორის, და ამ მიხნით ჰემნიან ნეიტრალურ ზონას, 

რომელსაც დაიჭერენ ინგლისელები თავისი ჯარებით. ამ 

ბრძანების ზუსტად სისრულეში მოყვანა მევალებოდა მე, 

ჩემი პასუსისმგებლობის ქვეშ. 

ბრძანებას, რა თქმა უნდა, დავემორჩილე და გავეცი 

ჯარებისადმი სათანადო განკარგულებანი, ' 

1 იანვარს მოვიდნენ ინგლისელები და დააყენეს 

თავისი პიკეტები სადგურ აირუმიდან სად. შაგალამდე. 

როდესაც სომხის ჯარებმა, ბრძანების თანახმად, 

დაიხიეს იმ ადგილებზე, სადაც წინად იდგნენ, მე მივიღე 

ბრძანება თანდათანობით მომეხსნა ჯარები პოზიციები- 

დან და შესვდგომოდი მათ ევაკუაციას. 

9 იანვრისთვის დავამთაგრე მთავარი ძალების ევა- 

კუაცია და 10 იანეარს ჩემი შტაბით დავბრუნდი ტფი- 

ლისში. 

თავი IV, 

ახალციხის აჯანყება I1იი წელუი.–- ჩემი დანიშვნა 
ახალციხის და ახალქალაქის მაზრების ბენმრალ-ბუბერ- 
ნატო.რა”, – ახალციხის დაცემა. – ჩევი უკან ბამოწვმე- 

ვა, – სასამართლოში მიცემა და გამართლება. 

1919 წელს 3 თებერვალს, მიმიწვიეს სამხედრო 

მინისტრის გიორგაძის კაბინეთში, იქ იყვნენ მინისტრის 
ამხანაგი ა. გედევანიშვილი, სახალხო გვარდიის შტაბის 

უფროსი ვ. ჯუღელი და ამავე შტაბის წევრი · ა, დგე- 
ბუაძე. მინისტრმა ამიხსნა, რომ ახალციხისა , და ახალქა“ 

ლაქის გენერალ-გუბერნატორის გენ. მაყაშვილის საქმე 

კარგად ვერ არის, რომ პირველ თებერვალს სოფელ არა–

ლისა, უდესი და ეახნართან დაბანაკებულ ჯარებს. დ.- 

ეცნენ აჯანყებული ადგილობრივი მცხოვრებნი და ჩვენ 
ჯარები იძულებულნი გახჯნენ. უკან დაეხიათ, რომ ყარ- 

სში დაარსდა მუსლიმანების „ცალკე რესპუბლიკა, რო- 

მელსაც სათავეში უდგას ახალციხის მცხოვრები სერვებეგ 

ათაბეგი, რომელიც სცდილობს განდევნოს ჩვენი ადმი- 

ნისტრაცია და ჯარები ახალციხისა და ახალქალაქის ზაზ– 

რებიდან, რომ მთავრობა უკმაყოფილოა გენერალ მაყა- 

შვილის მოქმედებით და განზრახვა აქვს ის თანამდებობი- 

დან გადააყენოს და მის ადგილხე მე დამნიშნოს. 

გავეცანი რა უფრო საფუძელიანად საქმის ვითარე- 

ბას, იქვე განვუცხადე სამხედრო მინისტრს, რომ ახალ–- 

ციხის გენერალ -გუბერნატორობას ვიკისრებ მხოლოდ იმ 

შემთხვევაში, თუ ჩემს განგარგულებაში იქნება 5 ათასი 

ჯარისკაცი, და, რადგან გენერალ მაყაშვილის დამარ- 

ცხებული ჯარები ამ საქმეში ვეღარ. ივარგებენ, ეს ჯა- 

რები უნდ წამოიყვანონ ახალციხიდან, დაასვენონ, შეავ- 

სონ ახალი ჯარისკაცებით, შესცვალონ ნაწილობრივ უფ- 

როსთა შემადგენლობა და მხოლოდ მაშინ “გამოიყენონ 

ისინი როგორც სამხედრო ძალა. ' 

სახალხო გვარდიის მთავარ შტაბის უფროსმა ვალ. 

ჯუღელმა მითხრა, რომ მის განკარგულებაში იმყოფება 

ამჟამად სოფ. ხაშურში გვარდიის 15.000 კაცისაგან 

შემდგარი ჯარი, რომელიც გადმოვა ჩემს განკარგულე- 

ბაში, როგორც კი თანხმობას განვაცხადებ. 

მე განვაცხადე ჩემი თანხმობა და იმავე ღამეს დანიშ- 

ნულ ვიქენი ახალციხისა და ახალქალაქის მაზრების გე- 

ნერალ-გუბერნატორად და იქ დაბანაკებულ ჯარების 

უფროსად.

4 აპრილს გავემგზავრე მე-2 დივიზიის ნაწილით და 

იმავე დიკიზიის ცხენოსან ჯარის ცალკე ესკადრონით. 
იმავე დღეს საღამოზე მივედი ახალციხეში. 
გენერალი მაყაშვილი იყო ძველი, გამოცდილი სარ– 

დალი, რომელსაც დასავლეთის ფრონტზე უწოდეს მეტ სა- 
ხელად „თხრილების გენერალი“. · · 

გენერალ მაყაშვილის აზრით აჯანყება ვრცელ- 

დება მაზრებში არა იმიტომ, რომ სერვერბეგი და მისი 

დამქაშნი ოსმალეთის ემისარები არიან და ანხორციე- 

; ლებენ ოსმალეთის პოლიტიკას, არამედ იმიტომ, რომ 

' მთავრობის დაბალმა ადმინისტრატიულმა აპარატმა, ჯერ- 

| ერთი, თავის მოუმზადებლობით და, მეორე, თავისი ტლან– 

| ქი და მოურიდებელი ქცევით და ადგილობრივი ადათე– 

: ბისა და ჩვეულებების შელახვით ისე გააბოროტა მთელი 

| მცხოვრებნი, რომ ისინი მხად არიან მიეკედლონ ყველას, 

| ვინც კი დაიფარავს მათ ამ „მხეცებისაგან, როგორც 

უწოდებდნენ ადგილობრივი მცხოვრებნი მთავრობის კო- 

მისრებს, და რომ სერვერბეგი ამით სარგებლობს თავის 

(მიზნების განსახორციელებლად. 

გენ. მაყაშვილმა თანაც დასძინა, რომ თუმცა ის 

ირიცხება გენერალ-გუბერნატორად, ე. ი. აღჭურვილია 

უმაღლესი ადმინისტრატიული უფლებით, საქმით მაინც 

არავითარი უფლება არა აქვს და კომისრები და მათი 

მოხელენი მოქმედობენ განსაკუთრებულ 'ინსტრუქციებით, 

რომლებიც ტფილისიდან მოსდით და რომელთა შინა-. 

არსი მან არ იცის, 

_ ჯარის ნაწილების მდგომარეობა დამიხატა უფრო 

ცუდი ფერადებით: მის . განკარგულებაში ნამდვილად იყო 

მხოლოდ ორი ლეგიონი, ერთი ახალციხის რაიონში და– 

ბანაკებული პოლკოვნიკ გელოვანის უფროსობით და ერ-

თიც ახალქალაქის რაიონში პოლკ. ყანჩაველის უფრო- 

სობით. დანარჩენი სამხედრო ნაწილები სხვადასხვა სა- 

ხელწოდებით, მაგ. „განსაკუთრებული რაზმი ჟორდანიასი“, 

„კერესელიძის“ „ფხაკაძის“ და სხ. არაფერს წარმოადგენ- 

დენ, ყველა ეს რაზმები ქაღალდზე ირიცხებოდნენ ასობით, 

იღებდნენ სურსათს, ტანსაცმელს და საუმელს არა ჯა- 

რისკაცების არსებულ რიცხვის მიხედვით, არამედ თანა- 

ხმად შედგენილ სიებისა. საგულისხო ისაა, რომ მიუხე- 

დევად იმისა, რომ მაყაშვილი და სხეა უფროსები მოი- 

თხოვდნენ მთავრობისაგან, თავიდან მოეშორებინა მათ- 

თვის ამგვარი ჯარის ნაწილები, მათ ხელს არავინ არ 

ახლებდა, მხოლოდ შემდეგში. დაჟინებითი მოთხოვგნილე- 

ბის შემდეგ ეს რაზმები დაშალეს სამუდამოდ. 

5 თებერვალს საღამოზე გენ. მაყაშვილი გამოემ- 

გზავრა ტფილისისაკენ. 

აჯანყებულთა ზრახვების შესახებ ცნობები ძალიან 

ცოტა მქონდა. 

ცხადი იყო მხოლოდ, რომ მათ პსურდათ თავის 

მოქმედების წრე გაეფართოვებინათ აწყურის მიმართუ- 

ლებით, ამისთვის ისინი მიიწევდნენ და იკავებდენ სოფ- 

ლებს. რომლებიც მდებარეობდა ახალციხიდან ჩრდილოეთ- 

აღმოსავლეთით მთის ქედებზე. აბასთუმანიდან დაწყებუ- 

ლი აწყურამდე. · 
5 თებერვალს, ახალციხეში მყოფ ჯარის ნაწილებს 

ვუბრძანე დაეკავებიათ სოფელი ნიკორწმინდა-ჩიხევი და 

ამგვარად შეეჩერებინათ მტრის წინსვლა. 

: გელოვანის მე-4 ლეგიონს ვუბრძანე დარჩენილიყო 

სოფელ არალში, უდეში და ვალეში. 

მოუთმენლად ველოდი ჯერ კიდევ ტფილისში მთავ- 
რობის მიერ დაპირებულ 5.000 ჯარისკაცისაგან შემდგარ



136 

რაზმის მოსვლას, იმ ანგარიშით, რომ ეს რაზმი იმ ღამეს 

მოვიდოდა, მარჯვენა ფრთას ვუბრძანე წაეწია წინ და 

დაეგირა სოფლები ჩიხევი და ჩურჩუტო. 

საღამოზე მივიღე ცნობა, რომ ჩემი ბრძანება სის- 

ოულეში იქნა მოყვანილი. მაგრამ იმავე საღამოს გამო- 

ირკვა, რომ მარჯვენა ფრთას სოფელ ჩურჩუტოს მაგივ- 

ოათ შეცდომით დაეჭირა ერთი პატარა სოფელი ხეობაში. 

6 თებერვალს, დილით დაპირებული რაზმი ჯერ კი- 

დევ არა სჩანდა. ფრონტის გასასწორებლად სანაპიორების 

ათასეულს ვუბრძანე წასულიყო 1-ლი ბატარეიით აბას- 

თუმნის გზატკეცილით და როგორმე დაეკავებია სოფელი 

ვარხანი. 

ამ სოფლის დაკავებით მტერს წინ წაწევის საშვა– 

ლება ესპობოდა და ამასთან ერთად ბრძოლის რაიონის 

ფრონტი ერთი სამად მოკლდებოდა. 

რადგანაც სათადარიგო ჯარები არ მყავდა, ფრონ- 

ტის შემოკლებითა და მისი გამაგრებით ვფიქრობდი: მო- 

შეგო დრო, სანამ მტერი მოგვადგებოდა. 

7 თებერვალს მივიღე დეპეშა მე-2 დივიზიიდან, 

რომლის უფროსად მე ვირიცხებოდი. 

მწერდა 1-ლ ლეგიონის უფროსი, რომ ჩემს გან- 

კარგულებაში გამოიგზავნა ერთი ათასეული, ხოლო და- 
ნარჩენებს გამოგხავნიან, როდესაც მოამზადებენ. 

ამავე დღეს სამხედრო მინისტრის ამხანაგმა ა. გე- 

დევანიშვილმა დამიძახა პირდაპირი მავთულით მოსალა- 

პარაკებლად, ეს. ლაპარაკი შემდეგი შინაარსისაა: 

გენ. გედევანიშვილი –- გენერალი გედევანიშვილი 
გელაპარაკებით სამხედრო მინისტრის სახელით. საქმე შემ- 
დეგშია: სოხუმიდან მივიღეთ დეპეშა, რომ სოჭის მიმარ- 
საულებიი" ჩვენი საქმე ცუდათაა, დენიკინის ჯარები.თავს

„საესხა "სოჟა. მი "ჩვენს გირნიზონს. ისლღილი  აპეყრის დ. 

ტყვედ წაიყვანა · იგი, გენერალ კონიაშვილთან. ერთად. 

შემდეგ წინ წამოიწიეს. გაგრა დაიკავეს და სოხუმის 
აღებას აპირებენ, თქვენ რომ ჯარებს დაგპირდით, ამ 

ჟამად ეს ჯარები იმყოფებიან ხაშურში. ჩვენ არა გვყავს 

სათადარიგო. ჯარის ნაწილები სოსუმში გასაგ"სავნად. სამ- 

ხედრო მინისტრს ჰსურს გაიგოს თქვენი ახრი ხაშურში 

მყოფ ჯარის ნაწილების გაგზავნის შესახებ. 

გენ. მაზნიაშვილი -. მოასსენეთ სამხედრო მინი- 

სტოს შემდეგი: დენიკინის ჯარებმა სოხუმი თუ დაიჭი- 

რეს. სამუდამოთ დავკარგავთ აფხაზეთს, ხოლო თუ ჩვენ 

ვერ გავუქელით მტერს, უკენ დახევა მოგვიხდა და ახალ- 

ციხე დროებით მივატოვეთ, რამდენიმე დღის შემდეგ მე-2 

დივიზიის ნაწილების მოსვლის შემდეგ, ახალციხეს არამც 

თუ დავიბრუნებთ, სერვერბეგი ათაბეგს და მის ურდოებს 

ახალციხისა და ახალქალაქის მაზრებიდან სრულიად გავ. 

დევნით. 
გენ. გედევანიშვილი – მაშ შეიძლება ჯარები სო- 

ხუმში გავგზავნოთ? _ 

გენ. მაზნიაშვილი -- დიახ, შეიძლება, იმ პირო- 

ბით კი, რომ არ დაივიწყოთ და საჩქაროთ გამოგზავ-, 

ნეთ მე-2 დივიზიის ნაწილები, წინააღმდეგ შემთხ;ვივა- 

ში, შესაძლებელია, ახალციხის დროებით მიტოვება მოგ- 

ვიხდეს. 
გენ. გედევანიშვილი–- (რამდენიმე წუთის შემდეგ) 

სამხედრო მინისტრმა მოიწონა თქვენი აზრი, ხაშური- 

დან სოხუმში ჯარები დღესეე გაიგზავნება, ამასთან ვეც- 

დებით ძალიან მოკლე ხანში მოგაშველოთ თქვენი დი- 

ვიზია მთლად.

ამით გათავდა ჩვენი ლაპარაკი. ”) 
7 და 8 თებერვალი გავიდა მზადებაში მომავალ 

ოპერაციებისათვის. 

ჩემთვის ცხადი იყო, რომ დამხმარე. ჯარების მო- 

სვლამდე ვერ შევძლებდი მაზრაში დღითი-დღე გაზრდილ 

აჯანყების შეჩერებას. | 

ჩემი ცდა ის იყო მხოლოდ, რომ მომეგო დრო. ამ 

მიზნით გავმართე მოლაპარაკება ადგილობრივ მცხოვრებ- 

“თან და აგრეთვე ინგლისის წარმომადგენელებთან, რომლე- 

ბიც მოვიდნენ ახალციხეში 6 თებერვალს ერთი ასეულით. 

საღამოზე პოლკოვნიკმა გელოვანმა მთხოვა ნებარ- 

თვა მოსულიყო შტაბში საქმის მოსახსენებლად და ზო- 

გიერთი საკითხების გამოსარკვევად. ' 

გელოვანთან ლაპარაკის დროს გამოირკვა, რომ აჯან- 

ყებულები შეჯგუფდნენ ოსმალეთის ' ტერიტორიაზე სო- 

ფელ ბადელას მიდამოებში და სცდილობენ თავისი 

გავლენა გაავრცელონ ფოცხოვის რაიონზე. ამასთან ისიც 

გამოირკვა, რომ ამ რაიონში, თავის სოფელში: გამაგრე- 

ბულია და აჯანყებულთ წინააღმდეგობას უწევს _ ადგი-, 
ლობრივი მცხოვრები ბახშიბეგ მაჩაბელი, რომელსაც დიდი 
გავლენა აქვს ფოცხოვის რაიონის მცხოვრებლებზე · და 
ჩვენთან კეთილადაა განწყობილი. 

: დასასრულ პოლკ. გელოვანმა მთხოვა, რომ დახმა- 
რება. გამეწია მისთვის ახალი ძალებით, და თუ სათადა- 

რიგო ჯარის ნაწილები მოვიდოდა; მისი ლეგიონი მო- 

მეხნსნა პოზიციიდან, რადგან ჯარისკაცები მეტის-მეტად 
არიან მოქანცულნი. 

%#) შემდეგში ამ ნალაპარაკევის დედანი ავიღე მთავარ შტა- 

ბიდან და წარვადგინე სამხედრო სასამართლოში. ამ ჟამად იგი უნდა 
ინახებოდეს იუსტიციის სახალხო კომისარიატის არქივში,

გელოვანის ყველა მოთხოვნილებანი საფუძვლიანი 

და სამართლიანი იყო, ამას კარგად ეგრძნობდი, მაგრამ 

სათადარიგო ჯარის უყოლობის გამო არ შემეძლო და- 

მეკმაყოფილებინა იგი დაუყონებლივ. 

დაგპირდი, რომ პირველ შეძლებისათანავე შისი ლაშ- 

ქარი მოხსნილ იქნება პოზიციიდან და გადაყვანილი სხვა 

ადგილას დასასვენებლად. 

გათენებისას, 4 საათზე, მე-4 ლეგიონის შტაბმა შე- 

მატყობინა, რომ სოფ. არალში, უდეში და სხვა სოფლებში 

დაბანაკებულ მოწინავე ნაწილებს დაეცნენ აჯანყებულები 

და ჩვენი ნაწილები უკან იხევენ. 

მოხდა ის, რაც მოვახსენე სამხედრო მინისტრს 

ტფილისში პირეელ თითბირის დროს: ჯარის იმ პოზი- 

ციებზე დატოვება სადაც ჩვენი ჯარის ნაწილები დამარ- 

ცხდენ 1-ლ თებერვალს, დიდი შეცდომა იყო, 

ჯარებმა უწესრიგოდ იწყეს დახევა ახალციხისაკენ. 

სხვათა შორის, ახალციხის გარშემო მაღლობები წარ- 

მოადგენენ მშვენიერ პოზიციებს, სადაც “შესაძლებელი 

იყო შეჩერება რამოდენიქე დღით. მით უმეტეს, რომ 

აჯანყებულებს არ ჰქონდათ არტილერია. 

მე მინდოდა დავრწმუნებულივავი, რომ ჯარები დაი- 

ხევდნენ თუ არა სწორედ ამ პოზიციებზე, იმასაც გფიქ- 

რობდი, რომ ჩემი მისვლა მოწინავე პოზიციებზე ერთგვარ 

შთაბეჭდილებას მოახდანდა უკან დახეულ ჯარისკაცე- 

ბის პსიხიკახე, ამიტომ გადავსწყვიტე წავსულიყავი პო- 

ზიციებზე. 

თან წავიყვანე ერთად ერთი სათადარიგო ნაწილი, 

რომელიც დარჩა ჩემს განკარგულებაში,-– დივიზიის შტა– 

ბის 1/, ესკადრონი. ·

ესკადრონის მეორე ნახევარი დავაწინაურე ღა ვუ- 
ბრძანე გაება კავშირი დახეულ ჯარების ნაწილებთან და 

მოეთხოვა მათგან, რომ დაეხიათ თხრილებისკენ, ოომ- 

ლებიც გაჭრილი იყო ახალციხის მაღლობზე. 

მაგრამ უკან დახეულების შეჩერება ძნელი საქმე 

იყო. უკან დასახევად ისინი ამჯობინებდნენ გსატკეცილს, 

ვიდრე მინდვრებსა და თხრილებს. 
მე წინ გადავეღობე, მაგრამ არც ჩემ მუდარასა და 

არც მუქარას არავითარი გავლენა არ ჰქონდა თავაშვე- 

ბულ ჯარისკაცებზე. 

ერთ ნაწილს რომ გადავეღობებოდი და შევაჩე- 

რებდი, მეორე ნაწილი გარბოდა, ამათ რომ გამოვეკიდე- 

ბოდი შევაჩერებდი, ახლა პირველი ნაწილი გარბოდა. 

უკან რომ დავბრუნდი ახალციხეში აქ უფრო დიდი 

სიურპრიზი მელოდა. ქალაქში რომ შევედი “საშინლად 

გამაოცა ირგვლივ გამეფებულმა სიჩუმემ. 
შტაბთან რომ მივედი, (კქარიელი ოთახები-ღა დამ- 

ხვდა. შტაბი იქ აღარ იყო და იმ წუთში ვერავინ ამი- 
ხსნა რა მოხდა? რა იქნენ შტაბის მოსამსახურენი? 

შტაბის უფროსმა, გენერალმა ჯიჯიხიამ, ჩემს მო- 
სვლას აღარ მოუცადა და უბრძანა მთელ შტაბს, სამ- 

ხედრო ქარავანს და ახალციხეში მყოფ კგარის 'ნაწი– 

ლებს აყრილიყვნენ და წასულიჟვნენ აწყურისაკენ, 

ამ სურათმა მთლად მოშალა წელში პოზიციებიდან 

გამოქცეული ჯარისკაცები, : 

მაშინვე მოვიხმე მე-4 ლეგიონის უფოოსი გელო- 

ყანი და ესაახოვე; რომ იმ ჯარისკაცებით, რომელნიც მას 
შერჩენ, გადაღობებოდა მტერს და შეეჩერებინა იგი, სანამ 

'ვენი გაქცეული. ჯარის ნაწილები _ რამოდენიმე. მანძილს 
გაივლიდნენ და შიშისაგან გონს მოვიდოდნენ.

შემდეგ დავბრუნდი ქალაქში და მივედი ინგლისის 
ჯარის_ ბანაკში, 

ინგლისის ჯარის უფროსს განვუცხადე. რომ რამ- 

დენიმე დღით იბულებული ვარ დავტოვო ქალაქი და 
ვსთხოვე, მიეღო თავის მფარველობის ქეეშ საველე სა- 

ავადმყოფო დაჭრილებითა და ავაღმყოფებით, და აგრე- 

თვე ჩაებარებინა დროებით დატოვებული ჩვენი საინტინ- 

დანტო ქონება. 

ინგლისის ჯარის უფროსმა ჩემი თხოვნა დაუყო- 

ნებლივ შეასრულა. 

ჩვენს საავადმყოფოზე აფრიალდა ინგლისის დროშა, 

ხოლო საინტენდანტო საწყობებს მიუყენეს სავიანთი და- 

რაჯები. 2 

სამედიცინო პერსონალი მედიკამენტებით დარჩა სა- 

ავადმყოფოსთან. 

ამ განკარგულების შემდეგ გავეშურე აწყურისკენ 

გაფანტულ ჯარის ნაწილების შესაჩერებლად. 

გზადაგზა როგორც იყო, მოვახერხე და ზოგი- 

ერთი ნაწილებში წესრიგი აღვადგინე, მაგრამ იმედი არ 

იყო იმისა, რომ. ეს ჯარი შესძლებდა კვლაე ბრძოლას. 

10 თებერვალს, დილით ყველა ნაწილებს თავი მო- 

ვუყარე პოზიციებზე, სლესის ციხესთან, გორისა და ახალ§- 

ციხის მაზრების საზღვარზე. სოფელ. აწყურის გარნი- 

ზონი სახალხო გვარდიის ათასეული, რიცხვით 2.500 კა- 

ცამდე, დავტოვე როგორც მოწინავე რაზმი სოფლის და- 

საცავად. 

თვითონ მე ჩემი შტაბით;ჯეო კიდევ აწყურში ვიყავი. 

შუაღამისას, 12 საათზე მაცნობეს, რომ გვარდიის 

ნაწილებმა მიატოვეს პოზიციები და ტყის ბილიკებით 

უკან იხევენ.

გვარდიის რაზმის უფროსი დოლიძე, იმ დროს ჩემ- 

თან იყო. ვუბრძანე, წასულიყო იმ წუთშივე და გაეგო 

რაში იყო საქმე? “ 

რამდენიმე წუთის შემდეგ დოლიძე დაბრუნდა და 
დაადასტურა ამ ცნობის სინამდვილე. 

შტაბის მდგომარეობა კრიტიკული იყო.- იგი დარჩა. 

მარტოდ მარტო, თუ მხედველობაში ირ მივიღებთ ფჟორ- 

დანიასი" და „შანიძის“ რაზმებს, როდესაც “მოვისურვე 

ამ რაზმების ნახვა,აღმოჩნდა, რომ ამ რაზმებს შერჩა 

სულ რამდენიმე კაცი. 

იმავე ღამეს შტაბი გადავიდა ბორჯომში, ხოლო 

ნაწილებმა დაიკავეს პოზიცია სლესის ციხესთან. 

საქმის ვითარებას მე, რასაკვირველია, ყოველდღე 

ვაცნობებდი სამხედრო შტაბს, დაპირებული სათადარიგო 

ჯარები ჯერ კიდევ არა სჩანდა. 

სამაგიეროდ, 11 თებერვალს, ღამე მოვიდნენ ბორ- 
ჯომში მთავრობის თავმჯდომარე ნ. ჟორდანია · და სამ- 
ხედრო მინისტრი გიორგაძე, რომელთაც მოვახსენე ·და– 
წერილებით საქმის ვითარება და კატეგორიულად მო- 
ვითხოვე, მოეშველებინათ ჩემთვის ახალი ჯარები და 
ამასთან მოვაგონე სანხედრო მინისტოს, "ახალციხეში წა– 
სვლამდე როგორ გუმტკიცებდი მას, რომ 1-ლ თებერვალს 
დამარცხებული ჯარების დატოვება პოზიციებზე არ შეიძ- 
ლებოდა მეთქი. 

ჩემი მოხსენების შემდეგ, მთავრობის თავმჯდომარე 
და სანხედრო მინისტრი, უკან დაბრუნდნენ და დამპირ- 
დნე5, რომ მოკლე ხანში გამოგზავნიან მაშველ ჯარებს. 

მართლაც, მეორე დღიდანვე თანდათანობით იწყო 
დენა სახალხო გვარდიის ნაწილებმა. :

14 თებერვალს, სამხედრო მინისტრის შტაბი შემე- 

კითხა, თანახმა ვარ თუ არა, რომ ჩები შტაბის უფროსად 

დაინიშნოს გენერალი კვინიტაძე, 

ეს შეკითხვა შედეგი იყო ჩემი თხოენისა, რომ გა- 

მოეცვალათ ჩემი შტაბის უფროსი გენერალი ჯიჯიხია. 

მე დიდის სიხარულით განვაცხადე ჩემი თანხმობა და 

გენერალი კვინიტაძე, მეორე დღესვე მოვიდა ბორჯომში. 

ამასთან ერთად, გენერალი ჯიჯიხია დაინიშნა მე-4 

ლეგიონის უფროსად, ხოლო ამ ლაშქრის უფროსი პოლ- 

კოვნიკი გელოვანი, გაწვეულ იქნა ტფილისში. 

პოლკ. გელოვანი ბრწყინვალე და გულადი მეომარი, 

უკანასკნელ ომის დროს სარდლობდა ციხბირის ერთ-ერთ 

გამოჩენილ ლეგიონს და ჯილდოთ ჰქონდა მიღებული წმ. 

გიორგის ჯვარი. ოპერაციებში 5-დან 10 თებერვლაზდე 

ის მოქმედებდა უნწიკვლოდ, და რა მისი ბრალია, თავ- 

აშვებულ. ჯარის, კაცებს რომ ბრძოლა არ უნდოდათ? 

მაგრამ, როგორც ყოველთვის, როდესაც რაიმე უბე- 

დურება მოხდება, განსაკუთრებით პირვილ ხანებში, სა- 

ჭიროა ვისიმე გამტყუნება, ვინმეზე ბრალის დადება. ეხლა 

მთავარი დამნაშავე მთავრობის თვალში აღმოჩნდა, მამა– 

ცი და გულადი მეომარი პოლკ. გელოეანი. 

ამ ამბების შემდეგ გავიდა ორი დღე და სამხედრო 

მინისტრის ანხანაგის, გენერალ გედევანიშეილის დეპეშა 

მივიღე, რომლითაც ზრდილობიანი კილოთი მაცნობებდა 

შემდეგს: ორივე ფრონტზე იმგვარი მდგომარეობა შეიქ- 

ნა, რომ სამხედრო მინისტრი საჭიროდ სთელის ტფილისში 

გამოგიწვიოთ, თქვენი დივიზიის მსწრაფლ მობილიზაციას, 

მინისტრი დიდს მნიშვნელობას აძლევს და ანიტომ თქვე– 

ნი თანამდებობა გენერალ კვინიტაძეს ჩააბარეთ და დაუ- 
ყოვნებლივ ტფილისში ჩამოდითო.

“ამ გვარად, ჩვენი დამარცხების მეორე მსხვერპლი 

მე შვგიქენი. ეს კიდევ არაფერი. ჩემთვის საწყენი უფრო 

ის იყო, როდესაც გავიგე, რომ კვინიტაძეს, როდესაც ის 

ბორჯომში მოვიდა ჩემთან როგორც შტაბის უფროსი, 

უკვე ჯიბეში ედო თავის დანიშვნის ბრძანება, და ეს გა- 

რემოება დამიმალა. ესეც, არ მაკმარეს. 

ტფილისში, რომ ჩამოვედი, გავიგე, რომ მე-2 დი–- 

ვიზიის უფროსის თანამდებობის დროებით აღმასრულებ- 

ლად დაინიშნა გენერალი გიორგი ფურცელაძე. 

მე მიმაწერეს სამხედრო მინისტრის შტაბს, რასაკ- 

ვირველია, უთანამდებოდ, 
"გენერალმა კვინიტაძემ მთავრობას ულტიმატური 

მოთხოვნილება წარუდგინა, სანამ ჩემს განკარგულებაში 

თავს არ მოიყრის 10 ათასი კაცისაგან შემდგარი ჯარი. 

ბოოჯომიდან წინ ფეხს არ გადავდგამო. 

მთავრობა იძულებული იყო შეესრულებინა ეს მოთ- 

ხოგნილება. 

რამდენიმე თვის განმავლობაში უსაქმოდ დავდიოდი,. 

ჯამაგირს თავის დროზე ვიღებდი და სრულებით „არაფერს 

არ ვაკეთებდი. 
I წარვუდგინე მოხსენება მინისტრს და ვსთხოვე, რად- 

| გან არაფერს არ ვაკეთებდი, მოესპოთ ჩემთვის ჯამაგირის 

ძლევა და დავეთხოვეთ სამსახურიდან. 

ჩემი თხოვნა ნაწილობრივ დააკმაყოფილეს. 

_ჯამაგირი მომისპეს, სამსახურიდან კი არ დამით– 
სოვეს. ' 

გავიდა ორი თვე და გამომძიებელმა კეკელიძემ და– 
მიბარა როგორც ბრალდებული. 

წარმომიდგინეს ბრალდება ახალციხის მიტოვება- 
სა და უმოქმედობაში.

ჩვენების დროს გამომძიებელს და შემდეგ სასამარ... 
თლოს წარვუდგინე ყველა საბუთები, რაც კი მომეპოვე- 

ბოდა, მაგრამ მაინც მიმცეს სამხედრო სასამართლოში 
უმოქმედობისათვის. 

ესეც არ მაკმარეს. 

იუსტიციის მინისტრის დეპარტამენტის დირექტორ- 
მა, გიორგი "ჟორდანიამ, -ადგილობრივ მილიციას უბრძანა, 
ჩამოერთმიათ ჩემთვის ხელწერილი, რომ ტფილისიდან არ- 

სად არ გავიდოდი და ყოველ კვირას გამოვცხადდებოდი 

მილიციის სამმართველოში. ეს განკარგულება განვასაჩივ– 
რე სამხედრო მინისტრთან და იმავე დღეს იგი გააუქმეს. 

მიუხედავად ამისა, რომ ბევრი ვიდავიდარაბე და 

თხოვნით ბევრჯელ მივმართე მთავრობის წევრთ, დაეჩქა– 

რებინათ ჩემი საქმე, ჩემი ტანჯვანი მაინც წელიწადს გა– 

გრძელდა და საქმე მხოლოდ 1920 წლის 6 ოქტომბერს 

გაირჩა, 

ჩემს სიცოცხლეში პირველად ვიჯექი საბრალმდებ- 

ლო სკამზე. 

„ დაბარებულნი იყვნენ მოწმენი: ყოფილი საზხედრო მი– 

ნისტრი გიორგაძე და მინისტრის ამხანაგი გედევანიშვილი. 
პირველი მათგანი იმყოფებოდა იმ დროს ბათუმზი 

საგანგებო კომისრად და ჩამოსვლა ვერ შესძლო, მაგრამ” 
გამოგზავნა წერილი: სამხედრო სასამართლოს თავმჯდო–- 

მარის ესტატე მაჩაბელის სახელზე. 
წერილში საუკეთესოდ მახასიათებდა და ამბობდა, 

რომ არ არის არავითარი საბუთები, მთავრობას ჩემთვის 

რაიმე ბრალდება დაედო. 
მინისტრის ამხანაგმა გედევანიშვილმა, სასამართლოს 

თითქმის იგივე განუცხადა და დაუმატა, რომ ახალციხის 

მიტოვების საკითხი გადაწყვეტილი იყო ჯერ კიდევ 7 

10

თებერვალს, ასე რომ მთავრობისათვის მოულოდნელი აქ 

არა იყო-რა, 
ამ ორი ჩვენების შემდეგ ბრალმდებელმა ბრალის 

დადებაზე უარი განაცხადა და ნაფიცმა მსაჯულებმა 5 

წუთის თათბირის შემდეგ გამართლების განაჩენი გამომი- 

ტანეს '). 

თავი V. 

1090 და 101 წლები. – ჩემი დანიშვნა ქ. ტშილისისა 
და მისი რაიონის საიდღლად და გარნიზონის უფრო.- 
სად. ოპერაციები ბოლშევიკებთან. -–– მთავარსარდლე- 
ბისშეცვლა. -- ჩემში დანიშვნა საბანლუღლის რაიონის 
ჯარების სარდლად. --11 თებერვლის ღამის ბრძო- 
ლა. – ბიძძოლა სხვა ადგილებში 21, 29, 9§ და 94 თე- 
ბერვჭალს. –– ქ. ტფილისის დაცლა და ვბარების უკან ლა- 
სევა მცხეთისკენ და შემდეგ ხაშფურისჰკენ. –– არიერგარ- 
დული ბრძოლები საღბურ სავბავახსო მდე. -- ო ჭზ ურბე- 
თის რაიონის მობილიზაცია. -–– ჟორდანიას მთავრობის 
მოლაპარაკება ბოლშევიკებთან მუთაისში. – ჟორდა- 
ნიას მთავრობისა და. მთავარსარდლის გაქცევა სა- 
ზღვარბარელდ. ოსმალების მიერ ბათუმის დაკავება-––ბა- 

თუმუი რევკომის დაარსება.-- ჩემი დანიშვნა ქართულ 
წითელ ლაშქრის სარდლად. --–- სამი დღის ბგოძოლა ოს- 
წალებთან ბგათუმისათვის. –– ოსმალების განდევნა ბა- 
თუმის ·-ოლქილან. -– მენშევიკურ ლაფქრის დაფლა და 

ქართულ ცალკე დივიზიის შექმნა. 

ჩემი გამართლების მეორე დღეს, ე. ი. 7 ოქტომ- 

ბერს საღამოზე მოვიდა ჩემთან შტაბის უფროსი გენერა- 

“) ახალციხის ოპერაციის ყველა საბუთები და აგრეთვე გამო- 

ძიების წარმოების ქაღალდები ინახება საქართველოს იუსტიციის სა- 

ხალხო კომისარიატის არქივში,



147 

ლი ზაქარიაძე და განმიცხადა, რომ მთაერობის თავმჯდო- 

მარეს--ნოე ჟორდანიას აქვს სურვილი ჩემი ნახვისა. 

შეხვედრა დანიშნული იყო იმავე დღეს საღამოს 8 
საათზე. 

ნოე ჟორდანიამ მიმიღო მეტად ზრდილობიანად, 

მომილოცა გამართლება, მითხრა, რომ ერთი წუთითაც 

არ ჰქონდა მას ეჭვი, რომ რამეში დამნაშავე ვიყავი და 
ამასთან გამოსთქვა იმედი, რომ შემდეგშიაც ვემსახურები 

სამშობლოს იმავე ენერგიით და კეთილი სინიდისით, რო- 

გორიც წინად. თავის ნდობის დასამტკიცებლად ნ. ჟორ- 

დანიამ მთხოვა მიმეღო ქ. ტფილისის რაიონისა და ქა- 

„ლაქის გარნიზონის უფროსის თანამდებობა. 

ჩემ შეკითხვაზე, დამექვემდებარება თუ არა ტფი- 

ლისში დაბანაკებული ჯარების ყველა ნაწილები (მხედვე- 

ლობაში მყავდა სახალხო გვარდია, რომელსაც ავტონო- 

მიურად მართავდა თავისი შტაბი), ჟორდანიამ დამარწმუ- 

ნა, რომ ტფილისში დაბანაკებული“ გვარდია ამ დღიდან 

მე დამექვემდებარება. 

მეორე დღესვე სამხედრო მინისტრის ბრძანებით და- 

ნიშნული ვიქენი ზემოაღნიშნულ თანამდებობაზე. –_ 

სახალხო გვარდიის შესახებ ნოე ჟორდანიამ თავისი 

დაპირება შეასრულა. გვარდიის მთავარმა შტაბმა გამო- 

ჰყო თავის შემადგენლობიდან ერთი წევრი, ანდრო ქიაბ- 

რიშვილი, რომელმაც დამატარა ქალაქის რაიონების ყვე- 

ლა შტაბები და ყველას განუცხადა, რომ მე, გენერალი 

მაზნიაშვილი, დანიშნული ვარ გარნიზონის უფროსად, 

რომელსაც ტფილისის დაბანაკებულ ჯარების ყველა ნა- 

წილებთან ერთად, უნდა დამექვემდებაროს გვარდიის” ყვე– 
ლა ნაწილებიც.

შევუდექი ჩემი ახალი თანამდებობის ასრულებას. 6 

ოქტომბრიდან 10 თებერვლამდე ვამაგრებდით პოზიციებს 

კოჯრიდან დაწყებული სად. ვაზიანამდე და ვაცნობდით 

ამ პოზიციებს ჯარების უფროსების შემადგენლობას. 

ამის შემდეგ იწყება ახალი ხანა საქართველოს ცხოვ- 

რებაში, ე. ი, საქართველოს ·გასაბჭოება./რა მიზეზებმა, 

გამოიწვიეს საბჭოთა და მენშევიკების ჯარების შეტაკება 

ან რა საბაბი იყო მათ შორის ომის დაწყების, ამის აღ- 

წერას არ შევუდგები, რადგან ეს მოხდა ყველას თვალწინ 

და საქართეელოში ეს გარემოება ყეელამ კარგად იცის, 

მკითხველის ყურადღებას შევაჩერებ მხოლოდ ზოგი- 

ერთ მომენტზე, რომლებიც, ჩემი თვალსაზრისით, საინ- 

ტერესო არიან, 

1919 წლის მარტიდან, 1920 წლის ოქტომბრამდე-–– 

იმ ხანაში, როდესაც სამხედრო სამსახურს დაშორებული, 

ვიყავი, ჯარების შემადგენლობაში დიდი (კვლილებანი 

მოხდა. ქართული ლაშქარი შესდგებოდა პ ქვეითი დი- 

ვიზიისაგან თითო დივიზია 3 ლეგიონიდან, სულ 9 ლე- 

გიონიდან-.და 2 სადარაჯო ლეგიონიდან, რომლებიც იდ- 

გნენ ტფილისში და ქუთაისში. ამის გარდა იყო 3 საარ– 

ტილერიო ბრიგადა, 1 მესანგრე ათასეული, 1 სატელეგ– 

რაფო ასეული, 1 საავტომობილო ასეული, ჯავშნიანი გუნ- 

დით, 1 ცხენოსანი ლეგიონი და სამხედრო სკოლა. 

რეორგ ანიზაცია შეეხო ქვეითი ჯარს: 9 ქვეითი 

ლეგიონი. თითო 3 ათასეულისაგან შემდგარი, გადაკეთე- 

ბული იქნა 12 ქვეითი ათასეულათ (ოთხ-ოთხი ათასეული 

დივიზიაში). ამგვარად, ქართულ ლაშქრის მებრძოლ ერ- 

თუულთა რიცხვი შემცირდა 15. ათასეულით. 

ამავე ხანებში გაუქმებული იქნა კჩინები“ დამსა– 
ხურების მიხედვით. ახალი სისტემით უფროსს „ჩინი“ ეძ-

ლეოდა თანამდებობის მიზედვით, მაგრამ , „პორუჩიკს“ თუ 

დანიშნავდნენ ლეგიონის უფროსად, მას ეწოდებოდა პოლ- 

კოვნიკი, მაგრან თუ რაიმე მიზეზით ამ თანამდებოდან 

გადააყენებდნენ, ის ჰკარგავდა ამ სახელწოდებას და იღებ– 

და იმ სახელწოდებას, რომელიც შეეფერებოდა მის ახალ 

თანამდებობას, 

ამრიგად, ერთი და იგივე პირი სულ მოკლე ხნის 

განძავლობაში შესაძლებელი იყო გამხდარიყო პოოუჩიკათ, 

პოლკოგნიკათ, გენერლათ, ან და უკუღმა დატრიალებუ- 

ლიყო, დღეს ის უფოოსობდა ლეგიონს და ეწოდებოდა 

პოლკოვნიკი, ხვალ გადააყენებდნენ ლეგიონის უფროსო- 

ბიდან, დანიშნავდნენ ასეულის ან ათასეულის უფროსად 

და უწოდებდნენ კაპიტანს, ან მაიორს, 

სახალხო გვარდიამ ამ ხანაში შეადგინა 4 მუღმივი 

ათასეული და საჭიროების მიხედვით სამსახურში მოწ- 

ვეულ უნდა ყოფილიყო 12 ათასეული. 

ამგვარად 1920 წელში, საქართველოს ლაშქარს შე- 

ადგენდა სახალხო გვარდიის მუდმივ ჯართან ერთად: 16 

ქვეითი ათასეული, 1 მესანგრე ათასეული, 5 საველე სა- 

არტილერიო დივიზიონი, 1 მძიმე საარტილერიო დივი- 

ზიონი, 2 ცხენოსანი ლეგიონი, 2 საავტომობილო ასეული, 

ჯავჯნოსან ავტომობილების 2 გუნდით, საავიაციო რაზმი 

და 4 ჯავშნიანი მატარებელი. სულ 21.000 კაცი (კმაყო- 

ფაზე მყოფი). ამ რიცხვში არ შედის შტაბები, სამმარ- 

თველოები, უმწყობრო სნაწილები“და აგრეთვე სადარაჯო 

ლეგიონები, 

1929 წლის. დასაწყისში დაიწყო . ომი. „ახერბეი– 

ჯანის რესპუბლიკის საზღვრებზე, რომელიც. დამთავრდა. 

გრილოს. ზავით. ამ ომში მიწვეული კრ გიყავი უბრალო.

ჯარისკაცის თანამდებობაზედაც კი, თუმცა გამოვცხადდი 

შტაბში და ვითხოვე, გამოვეყენებინეთ რამეში. 

1920 წლის მეორე ნახევარში გავრცელდა ხმები, 

რომ ომი ბოლშევიკებთან აუცილებელია. 
უკვე ენკენისთვეში სამხედრო მინისტრის კანცელია- 

რიამ შეადგინა ვრცელი მოხსენება, რომელიც წარედგინა 

მთავრობის თავმჯდომარეს. ეს მოხსენება ამბობდა, რომ 

ბაქოში სდგება (კალკე მე-11 არმია, რომელსაც სათავეში 

უდგას გეკერი, და ამ არმიის მიზანი და დანიშნულება არის 

საქართველოსკენ წამოსვლა. (მოხსენება ეკუთვნოდა სამ- 

ხედრო მინისტრის ამხანაგს), ავია 
მე-11 არმია რომ სდგებოდა ბაქოში, ამას აცნობებ.· 

და აზერბეიჯანის მთავრობასთან დანიშნული ჩვენი ოფი- 

ციალური წარმომადგენელიც. ! 

უნდა ვიფიქროთ, რომ სამხედრო მინისტრის ამხა- 

ნაგის მოხსენებისა და ბაქოში ჩვენი წარმომადგენელის 

განცხადებების შემდეგ, მთავრობას უნდა მიეღო საჭირო 

ზომები თავდასაცავად და უნდა ებრძანებინა სათა- 

ნადო ორგანოებისათვის, მზად ყოფილიყვნენ ყოველ- 
გვარ მოსალოდნელ ხიფათის თავიდან ასაცილებლად, 

მაგრამ მთავრობამ არ მიიღო არავითარი ზომები. არ მო- 

ამზადა ხალხი მოსალოდნელი შემთხვევებისათვის, წინა- 

დადება არ მისცა სათანადო ხელისუფლებებს შეეკეთები- 

ნათ გზები, საიდანაც ხიფათი მოგველოდა. ერთი სიტ- 

ყვით, სამხედრო სამინისტრომ და მისმა ორგანოებმა არ 

მიიღეს არავითარი ზომები ჩვენი საზღვრების დასა- 

ცავად.- · , 
ნოემბრის დასაწყისში საინჟენერო ჯარების უფროს- 

მა, გენერალმა თაყაიშვილმა, ჩემი თხოვნით დაათვალიერა 
ტფილისის აღმოსავლეთის საზღვრები და შეადგინა გეგმა



ს. 
ტფილისის მიდამოებში დროებითი სიმაგრეების მოსაწ- 
ყობად, სახელდობრ: საგარეჯოსთან, ფოილოს ხიდის რაი- 
ონში და სამხრეთ - აღმოსავლეთით იალღუჯის მაღლო- 

ბებზე. 

ხარჯთ-აღრიცხვით ამ საქმისათვის საჭირო იყო 
300 ათასი ოქროს მანეთი. ეს გეგმა ხარჯთ-აღრიცხვით 

და ჩემი განმარტებითი მოხსენებით წარვუდგინე სამხე- 

დრო მინისტრს, მთავარსარდალის – გენერალ ოდიშელიძის 

ხელით, და ვსთხოვე საჩქაროდ მიეცათ საჭირო თანხა 

საინჟენერო უწყებისათვის, მაგრამ მთავრობამ ფულის გა- 

ღებაზე უარი განაცხადა. 

ხიფათი კი თანდათან აშკარავდებოდა. 

ცხადი იყო, რომ მთავრობა ეყრდნობოდა რაღაცა 

სხვას, რადგან თუ ამით არა, სხვა არაფრით აიხსნება 

მთავრობის უარი დროებითი სიმაგრეების მოწყობაზე და 

სხვა სათანადო ზომების მიუღებლობაზე. 

და ამ „რაღაცა სხვას“ მთავრობა ჩვენ, ჯარის უფრო- 

სებს გვიფარავდა და “არ გვიხსნიდა. 

ავიაციის საქმეც მეტად ცუდ მდგომარეობაში იყო. 

მთავრობამ, მართალია, შეიძინა იტალიაში რამდენიმე 

აეროპლანი, მაგრამ ავიაციის უფროსის მოხსენებებიდან 

სჩანს, რომ მას არ ჰქონდა ამ აეროპლანებისთვის სა- 

კმაოდ ბენზინი, და შიშობდა, რომ თუ ხიფათი თავს და- 

გვატყდებოდა მას არ ეყოფოდა ბენზინი და ზეთი. ავია- 
ციის უფროსმა რამდენჯერმე მიმართა თითქმის ყველას, 

ვინც კი მთავრობაში იყო და დაჟინებით მიუთითებდა 

ბენზინისა და ზეთის მარაგის საჭიროებაზე, მაგრამ ყური 

არავინ ათხოვა, ერთ თავის თხოვნაში ის სწერდა სამხე– 

დრო სამინისტროს, რომ თუ მთავრობას არ შეუძლია 

შეიძინოს ბენზინი, მან უნდა პატარა თანხა მაინც გაი-

ღოს ქარხნის მოსაწყობად, რომელიც დაამუშავებ!, ბენ 

ზინს ნავთისაგან, მაგრამ ისევ უარი მიიღო. 

ამგვარად არც ავიაცია იყო მზად სამხედრო მოქმე- 

დებისათვის, ) 

ყველაფერის ჩამოთვლა აქ შეუძლებელია, რაცა 

ვსთქვი, მარტო ამით რომ თავდებოდეს ამ ხნის ყველა 

უბედურებანი, კრიტიკულ მომენტში, შესაძლებელია, ხი- 
ფათისთვის თავი დაგვეხწია. მაგრამ მთავარი უბედურება 

ჯერ კიდევ არ ვიცოდით. 
დამფუძნებელ კრებასთან არსებობდა სამხედრო კო- 

მისია, რომლის ფუნქციებში შედიოდა სამხედრო სამინის- 

ტრრს მიერ წარმოდგენილ კანონპროექტების გადასინჯვა, 

რომლებიც დამფუძნებელ კრებას "უნდა დაემტკიცებინა. 

დეკემბერში, თუ იანვრის დასაწყისში, კარგად აო 

მახსოვს, ამ კომისიამ მიიწვია. სხდომაზე გენერლები: ოდი- 

შელიძე, გეღევანიშვილი და ზაქარიაძე, როგორც ჯარე- 

ბის უფროსები, სახალხო გვარდიის მთავარ შტაბის სამი 

წევრი და შინაგან საქმეთა მინისტრო - რამიშვილი _ 

ამ სხდომაზე” მე არ ვიყავი მიწვეული, თუმცა ჩემი 

თანამდებობა მოითხოვდა ჩემს დასწრებას. 

სხდომა გახსნა მთავრობის თავმჯდომარის მოადგი. 

ლემ, გრიგოლ ლორთქიფანიძემ, რომელიც სამხედრო კო- 

მისიის თავმჯდომარეც იყო, მან წარუდგინა კრებას სა-. 

ხალხო გვარდიის მთავარ შტაბის მოთხოვნილება, რათა 

დათხოვწილ იყოს უვადო შვებულებაში ყველა «დჯარის- 

კაცი, რომელმაც იმსახურა იგარში ორი წელიწადი და 

მეტი. გვარდია თავის მოთხოვნილებას ასაბუთებდა მით, 

რომ ადგილებიდან. ე. ი. რაიონებიდან შემოდის დაჟინე- 

ბითი თხოვნები დათხოენილ იყვნენ ყველანი, ვინც კი 

ხემოაღნიშნული ვადა შეასრულაო.



„1აპ 

გენერალმა ოდეშელიძემ და მის შემდეგ გენერალმა 
გედეუვანიშვილმა მოახსენეს კრებას, რომ თუ ზემოაღნი- 

შხულ ვადების ჯარისკაცნი დათხოვნილ იქნებიან, დარი 
დარჩება უუნტერ-ოფიცრებოდ, რაც ძალიან დასწევს 

ეგარის ბრძოლის უნარს, და "რადგანაც ომი მოსალოდნე- 

ლი იყო, ამიტომ სამხედრო მინისტრის ორივე ამხანაგმა 
"ოარჰყვეს გვარდიის წინადადება. 

გეარდიის წარმომადგენელნი თავის აზრს მტკიცედ 
ადგნენ და ერთია მათგანმა ისიც კი განაცხადა, რომ ამ 

გვარ დემობილიზაციას თვითონაც მოახდენდნენ გვარდია- 
ში, ისე რომ კომისიას არც კი შეეკითხებოდნენ, მაგრამ 

ეშიწიათ, რომ ამან არ გამოიწვიოს უკმაყოფილება დჯა- 

რების ნაწილებში და ამიტომ მოითხოვენ, რომ ეს კანო- 

ნი გატარებულ იქნას ერთად, გვარდიაშიაც და ჯარშიაც. 
ამის შემდეგ სიტყვა აიღო ნ, რამიშვილმა და, რო- 

გორც შინაგან საქმეთა მინისტრმა განაცხადა, რომ ორი 

წლის "ნამსახური ჯარისკაკნი თუ დაუყონებლივ არ 

იქნენ გაშვებულნი უვადო შვებულებაში, როგორც გვარ- 
დიაში ისე ჯგარებში, მას აქვს ცნობები, რომ ჯარებში 

გაჩნდება მღელვარება და მაშინ ის, შინაგან საქმეთა 

მინისტრი, პასუხიმგებლობას აღარ კისრულობს, 

ამ განცხადების შემდეგ ოდეშელიძემ და გედევანი- 
შვილმა, ერთხელ კიდევ სცადეს საქმის გამობრუნება, მათ 

განაცხადეს, რომ პირველს როგორც მთავარსარდალს, 
და მეორეს როგორც "დაზვერვის უფროსს, არა აქვთ 
არავითარი ცნობები, რომ ჯარებში რაიმე უკმაყოფი- 

ლება სუფევდეს, მაგრამ ნ. რამიშვილის რიხიანმა გან- 

ცხადებამ სასწორი თავისკენ გადახარა და ამგვარად გა- 
მოცხადდა ცნობილი ბრძანება ძველი, გამოცდილი, მცო- 

დნე ეჯარისკაცთა სამსახურიდან დათხოვნის შესახებ.

მაგრამ არც ესა კმარა.1921 წლის იანვრის დასა- 

წყისში ბაქოდან ჩამოვიდა ჩვენი წარმომადგენელი გაბო 

ხუნდაძე, რომელმაც მთავრობას მოხსენება წარუდგინა და 

დაადასტურა, რომ ბაქოში დამთავრდა მე-11-ე არმიის 

შედგენა, რომლის მიზანია საქართველოს მიმართ ოპე- 

რაციების დაწყება, ' 
მაგრამ არც ამ განცხადებამ იქონია გავლენა მთავ- 

რობაზე. 

როდესაც დამფუძნებელ კრებაში ირჩეოდა საკითხი 

სამხედრო საჭიროებისათვის დამატებითი კრედიტების შე– 

სახებ, კრების რამდენიმე წევრი შეეკითხა მთავრობას, 

რამდენი ჯარის გამოყვანა შეგვიძლიან, თუ ვინიცობაა 

ომი მოგვიხდაო? 

ამ შეკითხვაზე შინაგან საქმეთა მინისტრმა – ნ. რამი- 

შვილმა, კრებას რიხით უპასუხა: რა მომენტშიაც კი მოი- 
თხოვს საჭიროება, მე მზადა მყავს 60 ათასი კაცისაგან 

შემდგარი «ჯგარიო, | . 

თუმცა ამ დროს სამხედრო მინისტრად _ირიცხებო-, 

და ჭიჭინაძე, მაგრამ ყველამ „კარგად იცის, რომ ფაქტიუე- 

“რად ნ. რამიშვილი იყო. 

დამფუძნებელ კრების წევრებმა–-ცენტრმა და მე- 

მარჯვენეებმა მიიღეს რა“ მინისტრისაგან ასეთი დამამშვი- 
დებელი ცნობები, დაამტკიცეს სამხედრო კრედიტები. 

ამავე ხანას ეკუთვნის კომისიის გაგზავნა · საზღვარ- · 
გარედ სამხედრო იარაღის შესაძენად. 

არ ვიცი, იყიდეს' ეს იარაღი, თუ რომელიმე სა- 
ხელმწიფომ აჩუქა იგი, ვიცი მხოლოდ, რომ როდესაც ეს 
იარაღი გადმოტვირთვეს ბათუმში, მიმღებ კომისიამ შეა- 
დგინა ოქმი, საიდანაც სჩანს, რომ საზღვარგარეთიდან 
მოსულ 9 ათას თოფიდან, სახმარად გამოსადეგი აღმო-

ჩნდა მხოლოდ 183 თოფი. ეს ცნობები დაადასტურა 
შემდეგში, ჩემთან ლაპარაკის დროს, ბათუმის ოლქის სა- 

განგებო კომისარმა გიორგაძემ.: 

აი ზოგიერთი ცნობები, რომელიც წინ მიუძღოდა 

მენშევიკებისა და ბოლშევიკების შეტაკებას 1921 წელს, 

12 თებერვალს. 

12 თებერვალს, ღამის 1 საათზე დამიბარეს სახალ- 

ხო გვარდიის მთავარ შტაბში. იმ დროს იქ იყვნენ მთა– 

ვარი შტაბის ყველა წევრნი, ვინც კი ფრონტზე არ იყო, 

და სამხედრო და შინაგან საქმეთა მინისტრები. 
“ იქ დამსწრეთაგან გავიგე, რომ იმ ღამეს სადახლოს 

რაიონში დაბანაკებულ ჩვენ ჯარებს თავს დაესხა მტერი. 

ეს ცნობა მიეღოთ წითელ ხიდთან დაბანაკებულ სა- 

ხალხო გვარდიის ჯარების საველე შტაბიდან. 

რამდენიმე საათის განმავლობაში ბევრი ვეცადეთ 

და ვერ გამოვარკვიეთ, ვინ დაეცა? რომელ ნაწილს დაე- 

ცნენ? რა შედეგი მოპყვა ამ დაცემას? 
საქართველოს არმიის მთავარ შტაბს ამ დროს არა- 

ვითარი ცნობა არ ჰქონდა. 

გათენებისას, სახალხო გვარდიის შტაბიდან გადავე–- 

დით საქართველოს ლაშქრის მთავარ შტაბში. გზაზე შე- 

ვიარე საქართველოს ლაშქრის მთავარსარდალთან-–გენე- 
რალ ოდეშელიძესთან, მის ბინაზე ამ ამბის მოსახსენებლად 
და სამხედრო მინისტრის დავალებით საგანგებო სხდომა- 

ზე მისაწვევად. ; 

გენერალი ავად იყო და ლოგინში იწვა. მიუხედავად 
იმისა, რომ სიცხე ჰქონდა, დაუყონებლივ წამოდგა ლო- 

გინიდან და ერთად გავემართეთ შტაბისაკენ. 

რამდენიმე წუთი არ გასულა ჩვენი მისვლის შემდეგ, 
რომ მოვიდა დეპეშა მე-3 დივიზიის უფროსისაგან, გენე-

რალ გედევანიშვილისაგან, დაახლოებით შემდეგი შინაირ- 

სისა: „სომხების ურდოები ღამით დაეცნენ მე-5 და მე-7 

ლეგიონს. ჯარისკაცთა ნაწილი ღყვეთ წაიყვანეს, ნაწი- 

ლი დახოცეს და დანარჩე5ი გამოიქცნენ". ეს იყო პირვე- 

ლი დეპეშა,' რომელიც გეაცნობებდა სომხების მიერ სამ- 

ხედრო მოქმედების დაწყებას. ! 

დაზვერის საქმე ჩვენში იმდენად ცუდად. იყო და- 

ყენებული, რომ მთავარსარდალმა გულწრფელად დაიჯერა, 

რომ მართლა მხლოდ სომხების ურდოები დაგვესხა თავს. 

არასდროს არ დამავიწყდება მთავარსარდალის სი– 

ტყვები, რომელიც წარმოსთქეა შტაბში სამხედრო მინი– 
სტრის, შტაბის უფროსისა და ჩემი თანდასწრებით: „რა 

ვუყოთ? თუ ჩვენ თავს დაგვესხა მართლა სომხების ურ- 

დოები, როგორც ამას გვაცნობებს გედევანიშვილი, ჩვენ 

მალე მოვუღებთ მათ ბოლოს! საჭიროა მხოლოდ ვიცო- 

დეთ, რა ძალები ჰყავთ სომხის ურდოებს და საით მოე–- 

მართებია5? ' ' 

ამ ბურანში ვიყავით 13 თებერვლის შუადღემდე. 

მთავარსარდალმა ჯერ ვერც კი მოასწრო გაეცა ასე 

თუ“ ისე სერიოზული განკარგულებანი, რომ დაუძახეს მას 

და შტაბის უფროს მთავრობის საგანგებო სხდომაზე. 

ჩვენ მარჯვენა ფრთაზე მტრის თავდასხმას შედე- 

გად ის მოჰყვა, რომ სადახლოს რაიონი მტრის ხელში 

გადავიდა და ტფილისისაკენ გზა გაეხსნა, ხოლო 'ჩვენს 

ჯარს დააკლდა ორი ლეგიონი, რომელთა ნარჩენებმა თა- 

ვი მოიყარეს ტფილისში რამდენიმე დღის შემდეგ, 

13 თებერვალს მტრის მოძრაობა დაიწყო ჩვენს შუა- 

გულ ადგილშიაც--წითელ ხიდთან. 

რა "საკითხები სწყდებოდა მთავრობის საგანგებო 

სხდომაზე, არ ვიცი, მაგრამ მთავარსარდალი უკან შტაბ-

ში რომ დაბრუნდა, გამოცხადდა ნაწილობრივი მობილი- 

ზაცია თელავისა და სიღნაღის მაზრებში. 

ეს მობილიზაცია, რასაკვირველია, ვერ განხორ- 

ციელდა, რადგან ბოლშევიკებმა ისარგებლეს მდგომა- 

რეობით და იერიში მოიტანეს მთელ ფრონტზე. 

” ამასთან მარჯვენა ფრთაზე მათ ჰყავდათ კავალე- 

რიის დივიზია. 

ჩვენ მარცხენა ფრთაზე რომელიც მთლად გაშლილ 

ველზე იდგა, ჩვენ გვყავდა ერთი ქვეითი ათასეული და 
სანაპირო ჯარის მეტად სუსტი ნაწილები, ხოლო სადგურ 

ფოილოზე ხიდის დასაცავად დაბანაკებული იყო მე-8 

ქვეითი 'ათასეული. 

კახეთის რუქას თუ გადავხედავთ, სამხედრო საქმის 

ყოვლად უცოდინარ ადამიანისათვისაც კი ცხადი იქნება, 

რომ საქართველოს არმიის უფროსმა მხედრებმ” ამ 

ფრონტს არ. მიაქციეს არავითარი ყურადღება და ამით 

მტერს მიეცა საშვალება, გაენადგურებინა იქ დაბანაკე- 

ბული ჩვენი ჯარის პატარა მზვერავი რაზმები, შემდეგ 

ჩაეგდო ხელში მთელი კახეთი და უვნებლად მოეღწია ტფი– 

ლისის მიდამოებამდე ჩრდილო-აღმოსაელეთის მხრიდან. 

ყველა ეს -მოხდა ' რამდენიმე დღის განმავლიბაში, 

მე-6 ქვეითი ლეგიონი იძულებული გახდა დაეხია თიანე- 

'თისკენ და შემდეგში მტერს ტყვედ ჩაუვარდა ხელში. 

ა 14 თებერვალს მთავრობის დადგენილებით, რომე- 

ლიც გამოწვეული იყო დამფუძნებელ კრების ეროვნულ- 
დემოკრატიულ ერთი ჯგუფის ზეგავლენით, მთავარ– 

სარდალი ოდეშელიძე თანამდებობიდან გადაყენებულ იქ- 

ნა და .მის „ადგილას დაინიშნა გენერალი კვინიტაძე. 

“ეს იყო დიდი, გამოუსწორებელი შეცდომა მოაე- 

რობისა.

; ქართველ ყველა გენერლებში ოდეშელიძშე თვალსა- 

ჩინოდ ირჩეოდა, უმაღლეს სარდლობაში მას ჰქონდა დი- 

დი მხედრული და ადმინისტრატიული სტაჟი. 

ევროპის უდიდეს ომის დროს გენერალმა ოდეშე- 

ლიძემ მიიპყრო განსაკუთრებული ყურადღება რუსეთის 

ჯარების მთავარ შტაბისა. 

ომის დასაწყისში, ჩვენ, ვხედავთ მას 1-ლ არმიის 

შტაბის უფროსის თანამდებობაზე, ომის მეორე პერიოდ- 

ში ოდეშელიძე ინიშნება მე-15 კორპუსის უფროსად 

და შემდეგ მოკლე ხნის განმავლობაში კავკასიის არმიის 

უფროსად. აი, ასეთ კაცს მთავრობა სცვლის გაჩაღებულ 

ომის დროს და ნიშნავს ისეთ პირს, რომელიც სამხედრო 

სტაჟით მეტად ჩამორჩება ოდეშელიძეს. 

უახლოეს ამბების განვითარებამ დაუმტკიცა მთავ- 

· რობას მისი შეცდომა. 

ახალ მთავარსარდალის - დანიშვნის, მეორე დღესვე 

გამოცხადდა საერთო მობილიზაცია მთელს საქართველოში 

და, რადგანაც გამოირკვა, რომ ჩვენი გვარდიის ნაწილე– 

ბი წითელ ხიდთან მტერს ვერ გაუძლებდენ, ახალმა მთა– 

ვარსარდალმა გადასწყვიტა მოეხსნა წითელ ხიდიდან და 

უკან დაეწია ყველა სამხდრო ნაწილები და შესდგომო- 

და ტფილისის დაცვას. 

თუმცა 1920 წლის, 6 ოქტომბრიდან არსებობდა 

ტფილისის გამაგრებულ რაიონის უფროსის თანამდებო- 

ბა, რომელ თანამდებობას მთავრობის განკარგულებით მე 

ვასრულებდი და თანახმად ჯარების მმართველობის დე– 

ბულებისა, ქალაქის დაცვა მე უნდა დამკისრებოდა. მთა- 

ვარსარდალმა უკუ აგდო ეს კანონი და 15 თებერვალს 

დამნიშნა მებრძოლ რაიონის უფროსად ორხევის სადგუ- 

რიდან ტაბახმელამდე.

იმ ხანებში ჩემს განკარგულებაში ქალაქში იყო სა- 
დარაჯო ლეგიონის ორი ასეული (2 ასეული წინა დღით 

გაიგზავნა ფრონტზე) და 1 ქეეითი ლეგიონი. ამ დღეს 

უნდა ჩამოსულიყო ბათუმიდან მე-9 ქვეითი ლეგიონი და 
სახალხო გვარდიის ტფილისელი ათასეული. 

მე-9 და 1-ლ ქვეითი ლეგიონებს ებრძანათ წაეწია 
წინ სადგურ სანდარის იქით ფრონტიდან დახეულ ნაწი- 

ლების დასახმარებლად. მაგრამ უკან დახევა ისეთი სწრა- 

ფი იყო, რომ 15 თებერვალს საღამოზე გასულმა ჯარებ- 

მა მიზანს ვერ მიაღწიეს და უკან დაბრუნდნენ. 

16 თებერვალს, გათენებისას ჩვენი მოწინავე რახმე 

ბი, რომელთაც მთავარსარდალი დახვდა სად. საგანლუღ- 

ში, მოვიდნენ ტფილისში. 

15 თებერვალს, მე დაებანაკდი საგანლუღთან სადა- 

რაჯო ლეგიონის ორი ასეულით, რომელთაც ტყვიისმფრ 

ქვეველები არ ჰქონდათ. 

მოავარსარდალმა გამგზავნა ტფილისის მიდამოების 

დასაცავად, ტაბახმელა-ორხევის ხაზზე და დამპირდა, რომ 

გამოგზავნიდა ჩემს განკარგულებაში პირველ რიგში ყვე- 

ლა იმ ნაწილებს, რომელიც იმ დღეებში უნდა მოსუ- 

ლიყვნენ ტფილისში დასავლეთიდან. 

მართლაც, იმავე დღეს საღამოზე გორიდან და ხა- 

შურიდან ჩამოვიდა ტფილისში გვარდიის ორი ათასეუ- 

ლუ, რომლებიც გამოიგზავნა ჩემს განკარგულებაში. 

ფრონტიდან დაბრუნებული მე-9 ლეგიონიც ჩემთან 

იქნა გამოგზავნილი. 16 თებერვალს დილაზე ჩემს გან- 

კარგულებაში იყო უკეე მე-9 ქვეითი ლეგიონი, სადარა- 

ჯო ლეგიონი, სახალხო გვარდიის 2 ათასეული და 5 ბა- 

ტარეია, ჯავშნიანი საავტომობილო გუნდი და ჯავშნიანი 

მატარებელი,

_აეაებსა–_ 

ყველა ეს ჯარები დავანაწილე შემდეგ რიგად: მე-9 
ქვეითი ლეგიონმა, ერთი ბატარეით დაიჭირა თხრილები, 

ტაბახმელიდან შავნაბადამდე. სადარაჯო ლეგიონმა დაი- 

ჭირა ლიუნეტი (ადგილი, რომელსაც ირგვლივ. აქეს შე- 

_ მოვლებული თხრილები) საღანლუღის კონცხზე რკინის 

გზის ხიდის სიახლოვეს. გორის სახალხო გვარდიის ათა- 

სეულმა დაიჭირა ლიუნეტი რკინის გზის ხიდის იქით, 

გზატკეცილის მარცხენა მხარეზე, მტკვრის ნაპირას და 
“ერთი ასეული ჩააყენა თათრების საღანლუღის ბაღებში. 

ხაშურის სახალხო გვარდიის ერთი ათასეული, რომელსაც 

ჰყავდა 1.200 კაცი და 8 ტყვი«სმფრქვეველი, , დაბანაკდა 

რედუტში, “წმ. მარინეს დანგრეულ ეკლესიასთან, რომე- 
ლიც მდებარეობს სადგურ საღანლუღის იქით, მარჯვენა 

მხარეს, 3 ბატარეია. მოეწყო წმ. ბარბალეს ეკლესიასთან. . 

ჯავშნიანი მატარებელი თვალს ადევნებდა მტრის მოძრაო- 

ბას კუმისის სადგურთან და, ბოლოს, ჯავშნიანმა საავ- 

ტომობილო გუნდმა სადგურ საღანლუღიდან წინ წაიწია 

4 ვერსით გხატკეცილზე. _ 

17 თებერვალს ჩემს განკარგულებაში მოვიდა სანა- 

პარო სადარაჯო ნაწილები, რიცხვით 250 კაცი, რომელ- 

თაც ვუბრძანე, დაეკავებიათ პოზიცია ბატარეიდან მარცხ- 

ნივ, გზატკეცილით სადგურ ორხევამდე. 17 თებერვალს , 

საღამოზე მოვიდა კიდევ სამეგრელოს გვარდიის ორი 

ათასეული და 1-ლი ქვეითი ლეგიონი, რომლებმაც შეად- 

გინეს ჩემი რეზერვი. .> ღა, 
რადგანაც ჩემი მარჯვენა ფრთა, ტაბახმელიდან მო- 

ყოლებული კოჯორამდე და შემდეგ კიკეთამდე მოტიტვ-, 
ლებული იყო, მთავარსარდალმა 19 თებერვალს შეადგი- 

ნა მარჯვენა მებრძოლი რაიონი, ტაბახმელიდან კიკეთამდე 

და „დაუქვემდებარა იგი გენერალ ანდრონიკაშვილს.

ამ მიზნისათვის მე ჩამომერთვა რეზერვის ყველა 

ნაწილები, ისე რომ 18 თებერვალს საღამოხე რეზერეში 

ერთი კაციც აღარ მყავდა. 

ა არმიის შტაბი ტფილისში იმყოფებოდა: მის მოქმე- 

დებიდან უნდა აღვნიშნო ერთი გარემოპბა: ომის დაწყე- 

ბის პირველ დღეებიდან ტფილისის დაცლამდე, მებრძოლ 
რაიონებს მოწინააღმდეგის შესახებ შტაბი არავითარ 

ცნობებს არ აწვდიდა. 

ვგონებ, რომ არმიის შტაბს, რომელსაც უნდა ჰქონ- 

დეს დამზვერავი აპარატი, უნდა ჰქონდეს ცნობები §ო- 

წინააღმდეგის ძალებისა, მათი მოძრაობის შესახებ და 

სხვა, და ამ ცნობებს, უნდა აწვდიდეს მებრძოლ რაიო- 

ნების “უფროსებს, ეს ასე ხდებოდა ჩვეულებრივ, მაგრამ 

არმიის შტაბს ან არ ჰქონდა ყიელა ეს საჭირო ცეობები, 

ან თავს არ იტკივებდა, გადაეცა ისინი პოზიცი, ბზე. 

ამის ერთ-ერთი შედეგთაგანი ის იყო, რომ 18 თე– 

ბერვალს მე ჯერ კიდევ არ გიცოდი, სად იმკოდებოდა 

მტერი და რომელ მიმართულებით წამოვიდოდა ის თა- 

ვისი მთავარ ძალებით, 

ჩემს განკარგულებაში არ იყო კავალერიის არც ერ- 

თი ნაწილი, რომ შეძლება მქონოდა გამეგზავნა მტრის ბა- 

ნაკის დასაზვერად, ხოლო ქვეითი სადარაჯო რაზმებს, 

რომლებიც ადიოდნენ მხოლოდ იალღუჯის მაღლობზე, 
მოჰქონდათ ცნობები, რომ მტერი არსად სჩანდა, 

18 თებერვალს კი, საღამოს 10 საათზე, მჯრის სა- 

ჟ/მაოდ დიდმა კოლონამ შემოუარა იალღუჯის მაღლო- 

ბებს, მტკვრის მარჯვენა ნაპირით და წამოვიდა ჩვენსკენ, 

იერიშით. 

მტრის ჯარების უფროსებს, ცხადია მიზხნად ჰქონ- 

ღათ დასახული ღამით დასცემოდნენ ჩემ პოზიციებს,

ჩაეგდოთ ხელში საღანლუღის ხიდი, სადგური და გზა- 
ღკეცილი, რომელიც მიდის ტფილისისაკენ და ამ გზით, 
შეჭრილიყვგნენ ტფილისში. 

სადახლოსა და უზხუნლიართან, 12-13 თებერვალს, , 

ღამე „ჩვენი პოზიციები ისე ადვილად რომ დაიჭირა და 

შემდეგ წითელ ხიდთან სერიოზული წინააღმდეგობა რომ 

არ დახვდა, მტერმა იფიქრა, რომ საღანლუღის პოზი- 

ციებსსც ადვილად დაიჯერდა და ამიტომ, როგორცა 

სჩანს, მტერმა დაზვერაც კი არ მოახდინა, არტილერიით 

წინასწარ არ მოამზადა განხრახული საქმე და ისე უბრ- 

მანა ჯარის ნაწილებს, მოეტანათ ჩვენ პოზიციებზე ჩქარი 

იერიში. 

საღამოს 10 საათზე, გორის გვარდიის მზვერავმა 

რაზმებმა, "დაინახეს რა მტრის წინსვლა მტკვრის მარჯვე 

ნა ნაპირით, ღაიხიეს თათრების საღანლუღამდე და შეუ” 

ერთდნენ' თავის ასეულებს. 

სადარაჯო რაზმმძმაც წინააღმდეგობა არ გაუწია 

მტერს და ისე დაიხია თავის .ლიუნეტისაკენ, რომ ერთი 

თოფიც არ გაუსერია. 

რამდენიმე წუთის შემდეგ, ჯავშნიან ავტომობილე- 

ბის რაზმმა, რომელიც იდგა ხიდთან, მაცნობა, რომ მტე- 

რი მოიწევს თათრების საღანლუღისაკენ ორი საათის 

შემდეგ ყველა ავტომობილები დაბრუნდგენ ჩემთან და 

„მითხრეს, რომ მათ მტერმა ესროლა ორი ყუმბარა, მა- 

გრამ უვნებლად გადარჩნენ. 

ამგვარად მტერი შენჩნეულ იქნა 5 ვერსის მანძილ– 

ზე ჩვენი პოზიციებიდან. 

ტელეფონით შევეკითხე ხაშურის გვარდიის უფ- 
როსს და პასუხად მივიღე, რომ მის რაიონში რკინის

გზის ლიანდაგიდან დაწყებული, კუმისის ტბამდე, მტერი 

არსად სჩანს. 

იმავეს მატყობინებდა კუმისიდან ჯავშნიან მატა– 

რებლის უფროსი. 

მე-– ლეგიონის უფროსმაც მაცნობა ტაბახმელა- 

შავნაბადას პოზიციებიდან, რომ მზვერავმა რაზმებმა გა- 

იარეს აღბულაღის გზატკეცილი და მტერი ვერსად აღ- 

მოაჩინეს. 

ჩემთვის თანდათან ცხადი ხდებოდა, რომ მტერი 

იერიშს მოიტანდა ჩვენზე მხოლოდ ერთი გზით-- მტკვრი- 

დან _რკინის გზის ხაზამდე. 

ღამის 11 საათხე, გორის გვარდიასთან შეერთებული 

ტელეფონი გაფუჭდა და მათგან ცნობები ვეღარ მივიღე. 

მინდოდა, დავრწმუნებულიყავი სადარაჯო რაზმების 

უფროსების ცნობების სინამდვილეში და ამ მიზნით გა- 

ვემართე გორის გვარდიის ლიუნეტისაკენ. 

უმფროსმა მომახსენა, რომ სადარაჯო რაზმი, რო- 

გორც კი შემჩნეულ იქნა მტრის წინსვლა, ლიუნეტში 

დაბრუნდა და ლიუნეტი ბრძოლისთვის მოემზადა. ამ სი- 

ტჟყვების გათავება ვერ მოასწრო, რომ ასტყდა ლიუნე- 
ტის ყველა ტყვიისმფრქვეველებიდან სროლა. ბრძოლა 

გაჩაღდა განსაკუთრებით ლიუნეტის გარშემო. 

ჯავშნიანი მატარებელი ამ სროლის გაგონებაზე მი- 

ვიდა სადგურ საღანლუღში, სადაც სხვათა შორის, ჩემი 

შტაბი იმყოფებოღა. მატარებელმა ჩაისხა ყველა სადგუ- 

რებზე მყოფი ხალხი და დაიწია საღანლუღის ხიდისკენ. 

"ამის შემდეგ მტერმა იწყო თავის ფრონტის გაშლა– 

გაფართოვება და ბრძოლა გაჩაღდა სადარაჯო ლეგიონის 

რაიონშიაც).

მე-– ლეგიონის უმფროსი სულ იმას მიპასუხებ- 

და, რომ სადარაჯო რაზმები რომლებთანაც, ტე- 

ლეფონებითაა შეეოთებული,: თავთავის ალაგას სდგანან. 

ღამის 2 საათზე, სადარაჯო ლეგიონის რაიონში 

ბრძოლა. შესწყდა, სამაგიეროდ გორის გვარდიის გარშე- 

მო დიდი სიმძაფრით სწარმოებდა, სადარაჯო ლეგიონის, 

სანგარი თოფის სროლით დახმარებას უწევდა ლიუნეტს. 

ტფილისში მთელ იმ ღამეს შეუწყვეტელი პანიკა იყო. 

არავინ არ იცოდა რა ხდებოდა ფრონტზე. 

ტელეფონების ყველა მავთულები დაწყვეტილი „იყო 
და ხელთ არავინა მყავდა, რომ–იგი აღმედგინა. 

არმიის შტაბ. კი სიცოცხლის ნიშნები არ ეტყობო- 

და. ნთელი ღამის განმავლობაში, მიუხედავად იმისა, რომ 
პოზიციებზე გააფთრებული ბრძოლა იყო, მიუხედავად 

ზარბაზსების, ტკვიისნფოქვეველებისა და თოდების საში- 

ნელი სროლისა, რაც კარგად ისმოდა ტფილისში, არმიის 

შტაბიდან ერთი კაციც არ მოვიდა და არ იკითხა, ·რა 

ხდებოდა პოზიციებზე, 

შტაბში კარგად იცოდნენ, რომ ჩემს განკარგულებაში 

არ იყო არც ერთი ცხენოსანი კაცი, რომელიც შემეძლო 

გამეგზავნა მოხსენებით შტაბში, თუ. ვინიცობაა ტელეფო- 

ნის ქსელი გაფუჭდებოდა, ამ დროს კი შტაბში გარდა 

ცხენოსან ორდინარცებისა იდგა რამდენიმე ავტომობილი. 
მხოლოდ გათენების 3 საათზე, მე შევძელი გამომე– 

გზავნა ქალაქში მოხსენება ქვეითი კაცით. -თვითონ მე გა– 
დავიბარგე სადარაჯო ლაშქრის სანგარში, საიდანაც ჩე- 
მთვის უფრო მოსახერხებელი. იყო ბრძოლის ხელმძღვანე- 
ლობა და ამასთან შემეძლო ,სარგებლობა ერთად-ერთი 
ტელეფონით, რომელიც შეერთებული იყო მე-9 ლეგი–- 
ონთან.

უნდ. აღვნიშნო, რომ მოელი ღამის განმაგლო 

ბაში თავიდან არა მშორდებოდა, და ძალიან მაწოხებდ.. 

ორი ოამ: 

ეოთი იყო რა მოუვიდა ხაზურის გვარდიის? რატომ 

არაფერს არ მატყობინებს იგი? 

წმ. მარინეს დანგრეულ ეკლესიასთან მოწყობილ 

ლიუნეტიდან თოფის ხმა არ მოდიოდა. 

ჩვენი ნხრიდან კავშირის გაბმა ზწეუძლებელი იყო, 

რადგან ჩვენსა და ხაშურის გვარდიის შუა მტერი იდგა. 

მთელი ღამე დავდიოდი და ვფიქრობდი, რას ნიშნავს 

ეს? დავიჯერო, თოფ-გაუსოოლელად მტერს ტყვედ. ჩაუ: 
ვარდნენ? 

მხოლოდ მეორე დღეს გამოიოკვა, რომ ხაშურელე- 

ბმა, როგორც კი გაიგონეს თოფის ხმა გორის გვარდიის 

ლიუნეტთან, რომელიც მათ მარცხნივ იყო, მიანებეს თა- 

ვი მშვენივრად მოწყობილსა და სრულიად ახალს ლიუ- 

ნეტს და სამარცხვინოდ გაიქცნენ ტფილისისაკენ. გაქ- 

ცევით ხომ გაიქცნენ, საჭიროდ არც კი ჩასთვალეს ეც5ო- 

ბებინათ ეს ამბავი ჩემთვის, და თუ ჩენთვის არა, შეზო- 

ბელ ჯარის ნაწილებისათვის მაინც. ქურდულად გაიპარ- 

ნენ სადარაჯო და მე-9 ლაშქრის პოზიციებ შუა. 

მეორე გამოცანა იყო – -მტრის მოქმედება. 

მოწინააღმდეგისათვის აშკარა უნდა ყოფილიყო, რომ 

მათმა იერიშმა ცუდად ჩაიარა. მათ დახვდათ მშვენივ”ად 

მოწყობილი თხრილები, მავთულით შემოვლებულნი. გხა- 

ტკეცილი და რკინის გზის ხაზი, რომელიც მიდიოდა 

ტფილისისაკენ, ჩვენ წინ გადაშლილი იყო, მშეენივრად 
ვესროდით ლიუტენიდან და სანგრიდან და ძირს ვაფენ- 

დით ხალხს, მაგრამ მიუხედავად ამისა, იერიშის მომტან 

ჯარებს უკან დახევის ბრძანება არ მოსდიოდათ,



“მე ვფიქრობდი, რომ რადგანაც ღამის იერიში და- 

მარცხდა, მოწინააღმდეგე შეეცდება გათენებისას დაეცეს 

ჩემს მეტად სუსტს მარჯვენა ფრთას, და მაიძულებს და 

დამაცლევინებს გზას, ტაბახმელიდან მოყოლებული ტფი- 

ლისამდე მეთქი. მაგრამ, საბედნიეროდ, ჩემი შიში არ 

გამართლდა. 

მარცხენა ფრთიდან მატყობინებდნენ, რომ მათ მხა– 

რეზე მტერი არ მოსჩანს. იერიშით წამოსული კოლონე- 

ბი მტრის ჯარის უფროსებს, როგორც. ეტყობა, სრუ- 
ლიად დაავიწყდათ. მათი რეზერვები არსად სჩანდა, არ- 
ტილერია დახმარებას სრულიად არ უწევდა და იერიშით 

მოსულმა ჯარებმა მოახწიეს ძალიან ახლო ჩვენს სიმა- 

გრეებთან და გაწვენ სრულიად გაშლილ ადგილხე. რად- 

გან იერიშები მოგერიებული იქნა, გათენებისას სადარა- 

ჯო ლეგიონი თავის მხრივ გადავიდა იერიშზე. გორის 

- გვარდიელებმა დაინახეს რა ლეგიონის იერიშზე გადასვლა, 

მიპბაძეს მის მაგალითს, ამოცვივდნენ თხრილებიდან და 

ეძგერენ მტერს. მტერმა ბრძოლა არ მიიღო და ნაწილი 

ტყვედ ჩაგვივარდა, ხოლო მომეტებულმა ნაწილმა დაიხია 

იალღუჯის სიმაღლეებისაკენ. 

ტყვეები, რიცხვით 1.600 კაცი, გავგზავნე არმიის 
შტაბში. 

მოწინააღმდეგის დახეულ ჯარებს თოფის ტყვია ვე- 

ღარ სწვდებოდა და ვესროდით მხოლოდ ზარბაზნებს, რე- 
ზერვეში არ მჟავდა დასვენებული არც ერთი ნაწილი, რო– 

მელსაც კი შეეძლო მტერს დასდევნებოდა. 

ლაშქრის შტაბმა, არ ვიცი რა მიზეზით, საჭიროდ 

არ ჩასთვალა გამოეგზავნა ჩემთვის კავალერიის ერთი 

ესკადრონი მაინც, ცხენოსანი ჯარი კი იდგა იმ დროს 
სოფელ ლილოსთან სრულიად უსაქმოდ.



67. 
მოწინააღმდეგის დევნა იმ ჯარებით, რომელნი, 

მთელი ღამის განმავლობაში განუწყვეტელ ბრძოლაში 

იყვნენ, მე არ შემეძლო, რადგან ფიზიკურ დაღლილო- 

“ბას რომ თავი დავანებოთ, ადვილი შესაძლებელი იყო, 
რადგან იალღუჯის მაღლობებთან მტერს ჰყავდა რეზერ- 

ვები, რომლებიც კვლავ გადმოვიდოდნენ იერიშზე, გადაგ- 

გთელავდნენ, შემოიჭრებოდნენ ჩვენს ბანაკში, დაიჭერდნენ 
ჩვენს სიმაგრეებს და თავის მთავარ ძალებს გაუხსნიდნენ 

გზხას ქალაქისაკენ. 

19 თებერვალშივე გაიხსნა ახალი მებრძოლი რაიო- 

ნი ტაბახმელიდან დაწყებული კიკეთამდე. მებრძოლ რაზის 
შეადგენდნენ სამხედრო სკოლის იუნკრები, უნტერ-ოფი- 
ცრების სამოსწავლო ათასეული, მე-12 ქვეითი ლეგიო- 

"ნი და სამხედრო გვარდიის რამდენიმე ათასეული. 

: ჩემს განკარგულებაში გამოიგხავნა კიდევ მე-7 

ქვეითი ლეგიონი, რომლითაც მე შევავსე (კარიელი ად- 

გილი შავნაბადასა და სანგარს შორის. 1-ლი ფეხოსა- 

ნი ლეგიონი "უკანვე "დამიბრუნეს და იგი დავსტოვე რე- 

ზერეში. 

ჩვენი გამარჯვების შემდეგ მტერმა მიანება თავი 

ამ მებრძოლ რაიონს და აღარ შეუწუხებივართ, სანამ 

ჩვენ ასე სამარცხვინოდ არ მივატოვეთ ტფილისი. 

21 თებერვლიდან მტერი მთელი თავისი ძალებით 

ეძგერა გენ. ალექსანდრე ანდრონიკაშვილის რაიონს. 

მიუხედავად იმისა, რომ გენ. ანდრონიკაშვილს მე- 

ტად ნაკლები ჯარები ჰყავდა, 21 და 22 თებერვალს 
არამც თუ მოიგერია მტრის რამდენჯერმე განმეურებული 

იერიშები, იუნკრების და უნტეროფიცრების საშვა- 

ლებით, არამედ თვითონაც გადავიდა იერიშზე და გა- 
დარეკა მტერი დაბლობებში.

ჯარების მობილიზაცია გვიანდებოდა, რადგან მისი 

გატარება სიძნელით წარმოებდა: ამის მიზეზი ალბად 

ბევრი რამ იყო. ერთი უმთავრესი მიზეზთაგანი' მდგომა- 

რეობდა იმაში, რომ მობილიზაციით მოკრებილი ჯარის-. 

კაცნი ადგილობრივ მაზრებში ვერ იღებდნენ ტანსაცმელს, 
იარაღსა, და მოკაზმულობას, რადგან სამობილიზაციო გე- 

გმით არ აყო მხედველობაში მიღებუ ლი ხელუსლებელი მა– 

რაგის საწყობების წინდაწინ აგება, არც სამმართველო- 

ებთან და არც ჯარის ნაწილებთან. ამ მიზეზით საქმე მე- 

ტად გართულებული და გაძნელებული იყო. 
სხვადასხვა ქალაქები სწერდნენ ტფილისს, ტფილი- 

სი კიდევ მათ. მიმღები კომისიები იგზავნებოდა ტფი-. 

ლისში და ამ მიწერ-მოწერაში და წინ და უკან სიარულ- 
ში საქმე ფერხდებოდა. 

| მოვიყვან მხოლოდ ერთს მაგალითს: მე-10 და მე-11 

ლეგიონმა მოათავეს თავისი მობილიზაცია მხოლოდ 28-· 
თებერვალს და ტფილისში ვეღარ მომისწოეს, მოვიდნენ 

ჩემთან მხოლოდ ხაშურში, 

4 მალე გამოირკვა, რომ. საინტენდანტო საწყობებ- 

შიაც არ იყო საკმაო ტანსაცმელი და მოკაზმულობა და 

რაც უმთავრესია, თოფებიც. 

ცხენოსან ჯარის ახალი ნაწილების შედგენა მოი. 

ფიქრეს მხოლოდ 25 თებერვალს. კავალერიის უფროსად 

დანიშნული, პოლკოვნიკი ღავით ქავჟავაძე, ოფიცრებით 

იძულებული იყო წასულიყო დასავლეთ საქართველოში, 

ცხენოსან ლაშქარის შესადგენათ. 25 თებერვალს დილის 

5 საათხე. 

ეს სწორედ. იმ დოოს იყო, როდესაც ჩვენი ჯარი 

ფხფილისიდან მცხეთაში იხევდა,

ქუთაისში დ. შემდეგ სამტრედი.ზი გემო ჩადდა 

უჩაგირების რეკვისიცია კავალერიისათვის, 
არ შეიძლება, რასაკვირველია, მთელი ბრალი დავ- 

დოთ არმიის შტაბს. თადგან ნმობარაგების სამინისტრომ 
და მთავარმა საინტენდატომ, რომელიც ამ სამინისფროს 
ემორჩილებოდა, არ მოიფიქრეს სამი წლის განმავლობაში 

სისწორთ ეანგარიშათ და გასოეოკვიათ, რა დარჩა კიდევ 

ყოფილ კაეკასიის არმიის უზარმაზარ საწყობებში, 

! თუმცა მთავარ საინტენდატიში იყვნენ ძველი, გა- 
მოცდილი იფიცრები და მოხელენი, რომლებიც ოდესღაც 

მშვენივრად უგლიდნენ ამაზე უფრო დიდს ქონებას და კარ- 

გად იცოდენ, სად რა ქონება იყო, მაგრამ იმ დროს ,სპე- 
'ცებს უნდობლად უყურებდა მთავრობა, ყველა ისინი გა. 

დააქციეს უბრადო გადამწერლებად და საპასუხისმგებლო 

ადგილებზე ნიშნავდნენ გამოუცდელ, უვიც, საეჭეო ზნეო- 
ბის პირებს, რომელთაც პარტიული ბილეთის მეტი ბეე- 
რი არაფერი გააჩნდათ. 

შემდეგში, როდესაც მე სათავეში ჩავუდექი ქართულ 
წითელ ჯარს, სავსებით დავრწმუნდი, რომ როგორც 

მომარაგების მინისტრმა ერაძემ, ისე მთავარ საინტენდა- 

ტოს უფროსმა კალისტრატე გოგუამ, არ იცოღნენ რა კო- 

ნება ჰქონდათ, სად ჰქონდათ და მთავრობას და არმიის 

შტაბს ტყულ ცნობებს აწვდიდნენ. 

უკვე 1921 წლის მაისში, ჩვენ საწყობებში დარჩენილ 

ტანსაცმელით მე შევძელი შემოსვა თავიდან ფეხებამდე 

17.000 კაცისაგან შემდგარ ქართული წითელი არმიისა. 
ეს არ კმარა: საქართველოს საბქოთა მთავრობა, 

დღიდან ტფილისში შემოსვლისა, ორი კეირის განმავლო–- 

ბაში ჰკვებავდა უფასოდ მთელ ქალაქის მცხოვრებლებს 

სამინისტროს საწყობებიდან, მაშინ როდესაც დ. ჭქავ-

კავაძე რეკვიზიციის სახით ჰკრებდა დანჯღრეულ უჩაგი· 

რებს ქუთაისში და სამტრედიაში, ნავთლუღის საწყო- 

ბეზში იჟო თურმე რამდენიმე ათასი საკავალერიო ახა- 

ლი უნაგირი და ცხენების სხვა მრავალი მოწყობილობა, 

შემდეგში, საპატიმროში, პირადად გოგუას და 0თავ- 

რობის ზოგიერთ დარჩენილ წევრთ ხშიოად მეკითხებო- 

დი: როგორ მოხდა, რომ საწყობებში დაგროვილი იყო 

აუარებელი ქონება, მთავრობას კი პოზიციებზე გამო- 

ჰყავდა ცუდათ ჩაცმული ჯარისკაცები, ხოლო სამობი- 

ლიზაციო პუნქტებს ხშირად უარს ეუბნებოდნენ საჭირო 

საგნების მიცემაზე? 

მთავრობის წევრნი, რომელნიც ჩემთან ერთად ის- 

ხდნენ საპატიმროში, ჩემს შეკითხვაზე მომეტებულ შემ- 

თხვევაში სდუმდნენ, ხანდახან კი იტყოდნენ: შემდეგში, 
როდესაც ისევ ხელისუფლებას დავიბრუნებთ, ამგვარი 

რამ აღარ განმეორდებაო, 

კალისტრატე “გოგუა გულუბრყვილად ამბობდა, რომ 

ის ცდილობდა შეენახა ეს ქონება, რომ დიდხანს ჰყოფ.. 

ნოდა იგი. · 

მაგრამ ისეგ ჩვენს მთავარ საგანზე · ვილაპარაკოთ. 

როდესაც გამოირკვა, რომ მოწინააღმდეგემ თავისი 

მარჯვენა ფრთით მთელი კახეთი ხელში ჩაიგდო, და ამით 
შეჰქმნა საფრთხე ტფილისისთვის ჩრდილო-აღმოსავლეთის 

მხრიდან, მთავარსარდალის განკარგულებით, შესდგა 21 

თებერვალს მესამე მებრძოლი რაიონი --სადგურ ო“ხე- 

ვიდან დაწყებული "სად. ვაზიანამდე. 

ეს რაიონი დაიკავა სახალხო გვარდიის ათასეუ- 

ლებმა, გენერალ ჯიჯიხიას უფროსობით. 

ხოლო“ 24 თებერვალს, მთავარსარდალი იძულებული 
გახდა, შეედგინა კიდევ მეოთხე მებრძოლი რაიონი, პოლკ.



გედევანიშვილის უფროსობით, რომელსაც უნდა დაეცვა 

ტფილისის შესავალი გზები სოფ. ლილოდან დაწყებული 

კუს ტბამდე. 
სხვათა შორის, ამ მებრძოლ რაიონის შედგენა, ჩვენ 

სხვა რაიონების უფროსებმა გავიგეთ მთავარსარდლის 

ბრძანებიდან მხოლოდ ტფილისიდან უკან დახევის ღამეს, 

24 თებერვალს დილიდანვე მოწინააღმდეგე მთავარი 

თავისი ძალებით მოაწვა გენ. ანდრონიკაშვილის რაიონს 

და ნაწილობრივ, ჩემს რაიონსაც, ტაბახმელიდან მოყოლე- 

ბული შავნაბადამდე. 

მთელი დღის განმავლობაში მოწინააღმდეგის იერი- 

შებს ვიგერებდით, და დიდს ზარალს ვაყენებდით. 

შავნაბადიდან მოყოლებული ორხევამდე სიწყნარე 

იყო. 

გენ. ჯიჯიხიას რაიონში მოწინააღმდეგე ამოძრავდა 

შუადღის 3 საათზე, ხოლო ვაზიანთან, სადგურიდან კარ- 
გად მოშორებულ მანძილზე გამოჩნდა რამდენიმე „ტანკი“. 

გვარდიელების ზოგიერთმა ათასეულმა „ტანკები“ 

რომ დაინახეს, შეშინდნენ, მიანებეს თავი თხრილებს და 

გამოიქცნენ, მაგრამ რამდენიმე საათის შემდეგ მებრძო- 

ლი რაიონი კვლავ იქნა აღდგენილი. 

დაახლოეებით, საღამოს 6 საათზე, ჩემს რაიონში მო- 

წინააღმდეგემ წამოიწია სოფელ თელეთ-მუხრანიდან, გაა- 

რღვია ჩემი პოზიცია და დაიკავა ტრიგონომეტრიული 

პუნქტი. 

'ეს მაცნობა-მე 9 ქვეითი ლეგიონის უფროსმა, პოლკ 

„ნვაჩნაძემ. 

როგორც ზეჟითა გსთქვი, 1Iლი ქვეააი ლეგიონს, 

რომელიც მე რეზერვად მყავდა, დილით გაიგზავნა გენე



172 

რალ ანდრონიკაშვილის განკარგულებაში, ისე რომ რე- 

სერვში მე ერთი კაცი აღარ მყავდა. 

ტელეფონით ვსთხოვე გენ. ანდრონიკაშვილს, დაე- 

ბროუნებინა 1-ლი ლეგიონის ეოთი ასეული მაინც გარ 

ღვეულ პოზიციის აღსადგენად. 

გენ. ანდრონიკაშვილმა, დაუყოვნებლივ 'გამოგზავნა 

ორი ასეული და პოლკ. ვაჩნაძემ საღამოს 6 საათხე და 

40 წუთზე აღადგინა წინანდელი მდგომარეობა, ე. ი. მო- 

წინააღმდეგე განდევნა და პუნქტი კვლავ დაიკავა. 
ოთგორც პოზიციის გარღვევისა, ისე მისი ლიკვი- 

დაციის შესახებ 'თავის დროზე ვაცნობე მთავარ შტაბს. 

რა სდებოდა ამ დროს ტფილისში და განსაკუთრე– 

ბით მთავარ შტაბში. სრულიად არა ვიცოდი რა, და რო- 

გორც შემდეგში მითხოეს ანდრონიკაშვილმა და ჯიჯი- 

ხია. არც იმათ იცოდნენ არაფერი. 
ფრონტის მდგომაოეობა კი 24 თებეოვალს ასე- 

თი იყო: მოწინააღმდეგის იერიშები ყველა რაიონებში 

მოგერებულნი იქნენ და დარწმუნებული ვიყავი, რომ 

მთელი დღის ბოძოლით დაქანცული მოწინააღმდეგე ღა- 

პის იერიშებს არ მოახდენდა, ხოლო დილით, რადგანაც 

მოწინააღმდეგე იდგა მთის გაშლილ ფერდობზე და ხე- 

კებში, ჩეენი კარგად მოწყობილი პოზიციების პირდა- 

პირ. იძულებული გახდებოდა ან იარაღი აეყარა, ან და 

თუ ვინიცობაა უკან დაიხევდა მთლად გაწყდებოდა. 

ლეგიონების უფროსებთან ტელეფოებით ლაპარაკის დროს 

ეს ჩემი აზრი თანდათან მტკიცდებოდა. 

ღამის 1) საათზე 'და 23 წუთზე, მოულოდნელად 

პიქინჰეს პირდაპირ მავთულთან და გადმომცეს მთავარსარ- 

დალის პრძანება, რფილისიდან მცხეთაში უკან დახევის 

'მეისანებ.



აი ეს ბოძანება: 

გენერლებს: ზაქარიაძეს, ჯიჯიხიას, ანდრონიკა- 
შვილს, მაზნიაშვილს და პოლკ. გედევანიშვილს, 

· პოლკ, გედევანიშვილის რაზმმა დაიხიოს ტახტების 
მთისაკენ, იქიდან არიერგარდის „დახმარებით წამოვიდეს 
გზით, კუმისის ტბების ჩრდილოეთით, ზემო-ავჭალაში. აქ 
დაიკაოს პოზიციები გლდანისა და ქვემო-ავჭალის ხაზ. 
ზე. გენერალმა ჯიჯიხიამ დაიკაოს პოზიციები ნოვო- 
ალეესეევიდან მოყოლებული წძ. გიორგის ეკლესიაზღე. 

გენ. მაზნიაშვილი თავისი მარცხენა ფრთის ჯარე- 
ბის ნაწილებით გამოვიდეს საღანლულის ხიდზე, იაროს 
მტკვრის: მარცხენა ნაპირით ალექსანდერსდოფ1ე და მი- 
ვიდეს ზემო-ავჭალაში, სადაც ჩადგეს რეზერვში, გენ. 
მაზნიაშვილი თავის მარჯვენა ფრთის კარების «არე- 
ბის ნაწილებით გამოვიდეს მნაცაკანოვის ხიდზე, ორთა- 
ჭალაში და იაროს მტკვრის მარცხენა ნაპირით, მარცხე- 
ნა ფრთის ჯარების ნაწილებთან ერთად. გენ. მაზნია- 
შვილმა ააფეთქოს საღანლუღის ხიდი, როდესაც კი გა: 
მოვლენ მისი ჯარის ნაწილები. გენ. აზდრონიკაშვილი 
არიერგარდის დახმარებით წამოვიდეს და იაროს სეიდა–- 
ბადის მაღლობზე მდებარე ბოტანიკურ ბაღის სამხედრო 
გზატკეცილით და ბილიკით წყნეთზე. დახევის გასაუმჯო- 
ბესებლად გენ. ანდრონიკაშვილმა გარდა სეიდაბადის 
მაღლობისა დაიკაოს . პოზიციები ქედზე, რომელეც მი- 
დის კოჯრიდან ფუნიკულიორისაკენ. უკან დახევა ა”არ- 
მოოს საქართველოს სამხედრო გზით, დაიკაოს პოზი- 
ცია მცხეთიდან სამხრეთით, სანამ გაამაგრებდეს პოზი- 
ციებს მაღლობებზე 291, 3-323, 1-317,6 და უთელოეან- 
ზე. ამჟამად გამოვიდეს სეიდაბადის მაღლოჯზე, მდღება- 
რე ბოტანიკურ ბაღის სამხრეთით მე-8 ლეგიონის ათა-

სეული. ეს ჯარის ნაწილი ექვემდებარება გენ. ანდრონი- 

კაშვილს და უკან იხევს მხოლოდ მისი ბრძანებით. წყნე- 

თის რაიონში და შემდეგ ჩრდილოეთით ნახშირ-გორი- 

დან საბურთალოს გზაზე სდგას მე:5 ლეგიონის ათასეუ- 

ლი მაიორ სუმბათიშვილის უფროსობით. ეს გვერდსე 

მყოფი ავანგარდი უნდა გაძლირებულუ იქნეს გენ. ადრო- 

ნიკაშვილის ჯარის ნაწილებით და შეუძლიან მას დაი- 

ხიოს მხოლოდ ანდრონიკაშვილის ბრძანებით. ჯარებმა 

თავის ზურგს უკან მყოფ დაწესებულებებს უნდა გადას- 

ცენ წინდაწინვე ბრძანება უკან დახევისა. ეს დაწესებუ- 

ლებები გენ. მაზნიაშვილის, ჯიჯიხიას და პოლ. გედევანი- 

შვილის: რაზმებისა უნდა წამოვიდნენ მტკვრის მარცხენა 

ნაპირით, ხოლო გინ. ანდრონიკაშვილისა საქართველოს 

სამხედრო გზით. მიღებულ იქნას ყველა "ღონისძიებანი, 

რომ ჯარების უკან დახევა წესიერად სწარმოებდეს. ცხე- 

ნოსანმა რაზმა დაიცვას ნორიო-გლდანის მიმართულება, 
დაიხოცონ ყეელა და არ გამოუშვან მოწინააღმდეგე 

გლდანში: როდესაც ყველა ჯარები დაიხევენ და ზემო- 

ავჭალასა და გლდანს დაიკავებენ ჩვენი უკანდახეული ჯა- 
რები, ცხენოსან «აზმმ დაიხიოს გლდანში. ღამის 24 
საათს 24-25 თებერვალს 24/11-21 წ. M# 131. კვინიტაძე. 

ამ ბრძანებამ ძალიან გამაკვირვა და გამაოცა. 12 
საათამდე დარჩენილი იყო რამდენიმე წუთი. რამდენიმე 

წუთის შემდეგ გუდა-ნაბადი უნდა აგვეკრა და გავქცეუ- 
ლიყავით ტფილისიდან. 

ჯერ კიდევ 24 თებერვალს საინტენდანტო და სა- 
არტილერიო საწყობებმა მოზიდეს ჩემს რაიონში სანოვა– 
გისა და ვაზნების უამრავი მარაგი და... უცბად უკან და. 
ხევა სატახტო ქალაქიდან! ეს საშინელება იყო. 7! 

რა მოხდა? '

რაში იყო საქმე? 

ყველაზე მეტად მე ერთი გარემოება მაოცებდა: 
ტფილისის დაცლა ისეთი დიდი საკითხია, რომ მისი 
გადაწყვეტა ასე მოჩქარებით, ასე დაუფიქრებლად ვე- 
რაფრით ვერ ამეხსნა, 

იმ კრებაზე, რომელზედაც ეს გადაზწყვეტი. დადგე- 
ნილება მიიღეს, არამც თუ არ მიგვიწვიეს ჩვენ, ფრონ- 
ტის უფროსები, რომლებიც ფრონტს თვალით დავჟუ 
რებდით, როჭლებმაც კარგათ ვიცოდით მოწინააღმდე- 
გისა და ჩვენი ძალები, მათი და ჩვენი სულიერი გან- 
წყობილება, არამედ არც კი შეგვეკითხენ, ჩვენი აზრის 
მოსმენა არც კი ინებეს. 

ქალაქიდან ოთხივე ფრონტი დაშორებული , იყო 
ზოგი ორ ვერსზე, ზოგი სამზე და ზოგი ხუთზე, 

ძნელი იყო ჩვენი დაბარება? 
ავტომობილებით ხომ ოთხივე ფრონტის უფროსი 

5 წუთში მოვიდოდით შტაბში! 

ბრძანების მიღებისთანავე ტელეფონით შევუერთდი 
გენ. ანდრონიკაშვილს და გენ. ჯიჯიხიას და შეგიეკითხე, 
მიიღეს თუ არა მთავარსარდლის ბრძანება და თუ მიი- 
ღეს, ხომ არ იციან მიზეზები ასეთ მოულოდნელ უკან 
დახევისა? 

ორივე გენერალმა გულის ტკივილით მიპასუხეს, 
რომ ბრძანება მიიღეს, მაგრამ მიზეზები იმათაც არ 
იციან. 

-მეტი ჯანი არ იყო, მთავარსარდალის ბრძანება 
სისრულეში უნდა მომეყვანა, და გათენების 3 საათზე ჩემ- 
მა ჯარებმა მიატოვეს პოზიციები და სრული წესრიგის 
დაცვით გაემართნენ ნავთლუღისა, სადგურის და ღრმა- 
ღელეს მიმართულებით.



1 
როდესაც ჯარების კოლონების ბოლომ ნავთლუღს 

მიაღწია, ჩვენი პოზიციებიდან მოგვესმა საშინელი აფეთ- 

ქება. ააღეთქეს საღანლუღის ხიდი. თუმცა სრულიად 

უმიზნო იყო მისი აფეთქება რადგან ამ ხიდს სამხ. ტაქ- 

“რტიკის თვასაზრისით არავითარი მნიშნელობა არ ჰქონდა. 

თავის ოპერაციებისთვის მოწინააღმდეგეს უფრო 

ესაჭიროებოდა კოჯორიდან, საღანლუღიდან და კახეთიდან 

ტფილისისაკენ მომავალი გზები, ვიდრე რკინის გზის ხი- 

დი ერე>ვნის შტოზე. 

როდესაც ჩემ რაზმით ტფილისის რკინის გზის სად- 

ურს დავჟპირდაპირდი, სადგურის შესავალთან შევამჩნიე 

მრავალი ავტომობილი. იმ ფიქრით, რომ შეიძლება მენა-, 

ხა მთავარსარდალი, ან მთავრობის რომელიმე წევრი და 

გამეგო დაწვრილებით. უკან დახევის მიზეზი, გავუხგიე 

სადგურისკენ, დარბაზი გაჭედილი იყო ქალაქის მცხოვ- 

რებლებით. ყველა ჩქარობდა წასულიყო მატარებლებით, 

რომლებიც ერთი მეორეზე მიდიოდაენ მცხეთისკენ. 

მგზავრთა შორის შევაზჩნიე პოეტების ჯგუფი, რომელთა 

შორის იყვნენ პაოლო იაშვილი, ტიციან ტაბიძე და 

ვგონებ, ლევან მეტრეველი. ესენი მოვიდნენ ჩემთან და 

რჩევა მთხოვეს, როგორ მოქცეულიყვნენ და მთხოვდენ 

ამეხსნა გარშემო დამყარებული მდგომარეობა. იმათ მე 

ვუპასუხე:– ყმაწვილებო, არ "ვიცი, რად აიღეს ხელი · 

ტფილისის დაცვაზე და რად წავიდნენ მთავრობა და. 

მთავარსარდალი, ალბათ მათ ჰქონდათ სერიოზული მი- 

ზეზები, მაგრამ არ მესმის, თქვინ რად სტოვებთ დედა– 

ქალაქს! რამდენადაც გიცნობთ, თქვენ არც მეომარი ხართ 

და არც პოლიტიკოსები. მოქალაქის მოვალეობა გავა- 

ლებთ, დარჩეთ ტფილისში, მიიღოთ ენერგიული ზომები 
მცხოვრებლების დასამშვიდებლად, ჩემის აზრით, "თქვენ

დაუყოვნებლივ უნდა წახვიდეთ მოწინააღმდეგგსთან, უნ- 

და უთხრათ, რომ საქართველოს მთავრობამ და მისმა 
ჯარებმა დასტოვეს ტფილისი და სთხოვოთ, მიიღონ ზო- 

მები, რომ ხალხის ნაძირალმა ელემენტებმა არ ისარგებ- 

ლონ არეულობით ბოლშევიკურ ჯარების შემოსვლის 
დროს და ძალადობასა და ძარცვა-გლეჯას არ მიჰყონ ხე- 

ლი, ამით თქვენ მოუტანთ ჩვენს დედა-ქალაქს დიდს სარ- 

გებლობას – ეს ვუთხარი და საჩქაროდ გავშორდი, რად '· 

გან უნდა დავსწეოდი ჩემს რაზმს, 

შემდეგში გავიგე, რომ ზოგიერთმა მათგანმა მიიღო 
ჩემი რჩევა და, ბოლშევიკურ ჯარების შემოსვლის დროს 

ტფილისში რომ არ ჰქონდა ადგილი ძალმომრეობას და 

ძარცვას, ეს გარემოება, ჩემი აზრით, სხვათა შორის უნ- 

და მიეწეროს ჩვენი პოეტების ზემოხსენებულ ჯგუფის უნა- 

რიაობასაც. 

დაახლოვებით დილის 7 საათხე, ჩემი ჯარის ნაწი– 
ლებმა მიაღწიეს სადგურ ავქალას. · 

ამ დროს მოწინააღმდეგის ცხენოსანმა პატარა რაზ- 

მებმა დაუშინეს თოფი სად. ავქალას და ხელთ ჩაიგდეს 

სანიტარული რაზმი, რომელიც კოლონის თავში მიდიოდა, 

მაგრამ სხვა "ჯარის ნაწილებმა და ჯავშნიანმა მატარე- 

ბელმა უკუ აქციეს იგინი. 

მე ვფიქრობდი, რომ, თანახმად მთავარსარდალის 
ბრძანებისა, პოლკ. გედევანიშვილის რაზმი ჩვენს უკან 

დახევას ხელს უწყობს და უჭირავს ღრმაღელე -- გლა- 
ნის რაიონი, მაგრამ აღმოჩნდა, რომ რაზმმა ჩვენზე ადრე 
გაიარა ეს ადგილები, ისე რომ ჩვენ უკან დახევას არა- 

ვინ 'არ იცავდა და მხოლოდ მოწინააღმდეგეს ნაქარბი 

სიფრთხილის მადლობელი უნდა ვიყვეთ, რომ ჩვენ მშვი- 

დობით მივახწიეთ ზემო-ავჭალას.

ჩვენს დახევას არ ჰქონდა წინდაწისვე მომზადებუ- 

ლი გეგმა. 

მცხეთაში ჩეენთვის არ იყო მომზადებული პოზი 

ციები რკინის გზის ხიდთან, ზემო-აეჭალასა და მცხეთას 

შუა უკან დახეულ ჯარებს გზა შეეკრათ, რადგან ხეობა 

ამ ადგილას ძალიან ვიწროა და გზატკეცილი სქრის რკი- 

ნის გზის ხაზს. 

თვითონ მთავარსარდალი იძულებული გახდა გამოე-. 

კეთებინა საქმე და მოეწესრიგებინა ჯარების და ლტოლ- 

ვილების წინსვლა. 
მცხეთაში მთავარმა შტაბმა არ უჩვენა დივიზიებს ად- 

გილები, რის გამო ჯარის ნაწილები ისე დაბანაკდნენ ვინც 
როგორ მოახერხა, მცხეთის სადგურსა და მონასტერის შუა. 

თავდაცვის არავითარი ზომები არ იყო მიღებული. 

მცხეთის პოზიციებზე · დარჩენა შეუძლებელი იყო 

არმიის მცირე რიცხოვანობის გამო. 

მოწინააღმდეგეს რომ მეტი ენერგია და გაბედუ- 

ლობა ჰქონდა, 24 თებერვალს საღამოს საქართველოს 

მთელ არმიას ტყვედ ჩაიგდებდა, მაგრამ მისი უმოქმედო- 

ბის გამო, 26 თებერვალს ჩვენ შევძელით მცხეთის ქვაბი- 

დან გასვლა, 

საღამოს 8 საათზე, მთავარსარდალმა გასცა ბრძანე- 

ბა: დაეხიათ უკან ჯარებს 26 თებერვალს -– გათენებისას 

ორ კოლონად, 

მარჯვენა კოლონას, გენ. ანდრონიკაშვილის უფრო- 
სობით, რომელსაც შეადგენდა ყველა ქვეითი ჯარები, 

უნდა ევლო გზატკეცილით გორამდე, სოფ. ძეგვზე, ახალ. 
ქალაქზე და დოესზე. 

მარცხენა კოლონას გენ. სოსო გედევანიშვილის უფ- 

როსობით, რომელსაც შეადგენდა გვარდიის ყველა ნაწი–

ლები და არტილერია, უნდა ევლო გოოამდე, სოფ. მუხ- 

რანზე და იგუეთზე. 

ამგვარად, ჩემი რაზმი 25 თებერვალს დაშლილ იქნა 

და შევიდა უკან დახეულ კოლონების შემადგენლობაში. 
მე დავრჩი უსაქმოდ და მიმაწერეს მთავარ შტაბს. 

26 თებერვალს გათენებისას მოწინააღმდეგის პატა- 

რა ცხენოსანი რაზმი გამოჩნდა მცხეთის მაღლობებზე და 

აუტება სროლა სადგურს. მაგრამ ამ გარემოებამ ჯარის 

ევაკუციას ხელი ვერ შეუშალა, და როდესაც ევაკუცია 
დასრულდა, მთავარსარდალის მატარებელი გაემართა გო- 

რისაკენ. 

მცხეთიდან გორამდე უკან დახეული ჯარები თან- 

დათან იშლებოდა. 

გხადაგზა ჯარისკაცები, ჯერ თითო-თითო, შემდეგ 

ჯგუფ-ჯგუფად, თავს ანებებდნენ თავის ნაწილებს და 

თოფებითა და ტყვიისმფრქვეველებით მიდიოდნენ თავ- 

თავიანთ სოფლებში. 

ქალ.. გორთან მთავარსარდალმა გადასწყვიტა შეე- 

ჩერებინა მოწინააღმდეგის წინსვლა და ამისთვის გაგხავ- 

ნა სოფ. ხიდისთავისკენ მეორე დივიზია, გენ. სუმბათა- 

შვილის უფროსობით. 

ამაზე დაიხარჯა სრულიათ უმიხნოდ ორი დღე, ღის 

განმავლობაში მოწინააღმდეგეს მიეცა საშვალება მოეკ- 

რიბა თვისი ძალები. მთავარსარდალი იძულებული გახდა 

გაეცა უკან დახევის ბრძანება სად. ხაშურისაკენ, რადგან 

ქალ. გორის დასაცავად საქირო იყო 10-ჯერ იმაზე მე- 

ტი ძალა, რაც მთავარსარდალს ხელთ ჰყავდა. 

ჩემი პირადი შეხედულებით მთავარსარდალმა დაფ- 

შეა დიდი და გაუსწორებელი შეცდომა იმით, რომ გორ- 

ში გაჩერდა.

თუ საჯვირო იყო ტფილისის დაცლა უბრძოლვე- 

ლად, რასაც მე პირადად დღესაც არ ვეთანხმები, მაშინ 

მთავრობას უნდა მოეხდინა სახელმწიფო დაწესებულებათა 

ევაკუაცია ხოლო მთავარი ძალები უნდა გადაეყვანა 

რკინის გზით სურამის უღელტეხილამდე და არიერგარ- 

დული ბრძოლებით შეეჩერებინა მოწინააღმდეგე, რითაც 

შეძლებას მისცემდა ჯარებს გაემაგრებინათ უღელტეხილი 

და ამგვარად შესაძლებელი იქნებოდა პატარა , ძალებით 

ერთ ადგილას გაჩერება, სანამ მოეშველებოდა დასავლეთ 

საქართველოში მობილიზაციით მოკრებილი ჯარები და: 

ის „რეალური ძალა, საზღვარგარეთიდან, რომელსაც 

ნ. რამიშვილი დაჰპირდა მთავარსარდალს გორის სადგურზე. 

ნ. რამიშვილი დასეირნობდა გორის სადგურის ბა- 

ქანზე და ყველას გვამშვიდებდა: გამაგრდით, რეალური 

დახმარება საზღვარგარეთიდან ამ დღეებში მოვა. და 

ჩვენ გეჯეროდა მისი, მიუხედავად იმისა, რომ ეს. კაცი, 

რომელსაც. ჯარისკაცები უწოდებდნენ „საქართველოს 

ბოროტ გენიას", ხშირად ატყუებდა ყველას, ვისთვისაც 

კი სამშობლოს ღირსება ძვირფასი იყო. 

იმის გამოისობით, რომ გორში შევჩერდით, მოწი–- 

ნააღმდეგემ დრო იხელთა და, როგორც ზევითა ვსთქვი, 

მოიკრიბა ყველა თავისი ძალები და გადასწყვიტა ჩვენ 

მარჯვენა ფრთისთვის უკანიდან მოევლო ატენის ხეობა- 

ში და გადაეჭრა რკინის გზა ქარელთან ან გომთან. 

მოწინააღმდეგის არტილერიამ 28 თებერვალს სა- 

ღამოზე დაუწყო სროლა სადგურს. 

ხაშურის სადგურზე, ღამის 11 საათზე მივიღე ბრძა- 
ნკბა, რომ მე დანიშნული ვარ მე-3 დივიზიის უფროსად, 

გენ. წულუკიძის მაგივრად, რომელმაც მიიღო ახალი და- 
ნიშვნა ქუთაისში, :



ამასთან ერთად მივიღე მთავარსარდლისგან სიტ- 

ყვიერი ბრძანება, რათა 1-ლი და მე-3 დივიზიის ჯარის 
ნაწილები წამეწია სოფ. ოსიაურისაკენ და ყოველი ღოზე 

მეხმარა და შემეჩერებინა მოწინააღმდეგე, სანამ არ დამ- 

თავრდებოდა პოზიციების მოწყობა უღელტეხილზე. 

სუმბათაშვილის მე-2 დივიზია, რომელიც დარჩა 

გორში ჯარების უკან დახევის ხელის შესაწყობად, ოო- 

დესაც ეს ოპერაცია დამთავრდებოდა უნდა გადმოსული- 

ყო ჩემს განკარგულებაში. 

გათენებისას მე:2 დივიზიის ნაწილებმა თავი მოი- 

ყარეს ჩემთან, მე ვუბრძანე მათ დაეკავებიათ პოზიციები 

სოფ. ოსიაურთან, რკინის გზის სადარაჯო სახლიდან და- 

წყებული მტკვარამდე, და ამასთან რამდენიმე ასეული გა- 

დაეყვანათ ბორანით მტკვარის მარჯეენა ნაპირზე. - 
დილის 9 საათიდან, მოწინააღმდეგის ჯარის ნაწი- 

ლები გამოჩდნენ სოფელ ვაკეში, ვაყაში და სატივეში. 

მაგრამ ჩვენმა არტილერიამ შეაჩერა მათი წინსვლა, ხო- 

ლო მე-9 ლეგიონის ნაწილებზა დაიკავეს სოფ. სატივი. 

გვარდიის ყველა ნაწილები დაგროვდნენ დ. სურამში და 

მის მიდამოებში. ესენი შეადგენდნენ მთავარსარდლის 

საერთო. რეზერვს. 

უღელტეხილის დაკავება ფერხდებოდა ორი მიზეზით: 

"ჯერ ერთი იმიტომ, რომ გენერალ-ინჟენერი თაყაიშვილი 

ტფილისიდან დაგვიანებით გაიგზავნა და ამიტომ მან ვეო 

შესძლო დაემთავოებინა თხრილების მოწყობა ადგილობ- 

რივ მცხოვრებლების საშვალებით. და მეორეც იმიტომ, 

რომ; “რადგან მოწინააღმდეგე პასივობას იჩენდა, მთოა- 

ვარსარდალმა გადასწყვიტა თვითონ გადასულიყო იერიშ. 
"ხე, რათა გამოეყენებინა ეოთის მხრივ, ადგილობრივი ი 

პოზიციების კარგი მხარეები და მეორეს მხრივ. თუ. გა-

მარჯვება ჩვენ დაგვრჩებოდა აემაღლებინა ჯარის სუ- 

ლიერი განწყობილება, რომელიც ძალიან დაეცა ტფი- 

სიდან უკან დახევის შემდეგ. 

ამ გეგმის სისრულეში მოსაყვანად გადაწყვიტეს გაე- 

ძლიერებინათ ჩემი რაზმი 1.300 გვარდიელით, 80 ტყვი- 

ისმფრქვეველით და გვარდიის ცხენოსან დივიზიონით. 

ეს რაზმი 2 მარტს, გათენებისას უნდა დაბანაკებუ– 

ლიყო ტყეში, სოფ. ვაყას ცოტა ზევით. მე-– და მე-12 

ლეგიონების ნაწილები გათენებისას უნდა გადასულიყვნენ 

იერიშზე და, როდესაც მოწინააღმდეგე ბრძოლაში ჩაებ- 

მებოდა, ტყეში დაფარულ გვარდიელებს შეტევა უნდა 
დაეწყოთ და მოწინააღმდეგე გადაერეკათ მტკვარში, ხო- 

ლო გვარდიის ცხენოსან ჯარს უნდა დაეკავებია გომის 

სადგური და გადაეჭრა მათთვის გზა უკანდახევის დროს 

მოწინააღმდეგე ამგვარად ემწყვდეოდა ტომარაში.. 

რომლიდანაც ორი გამოსავალი იყო: სიკედილი ან ტყვეობა. 

გეგმა მომზადებული იყო გაბედულად და მისი გან- 

ხორციელება შესაძლო იყო, სახალხო გვარდიას რომ 

შეესრულებინა დავალებული ამოცანა. 

გვარდიელები მისვლით მივიდნენ დანიშნულ ადგი- 

ლას, მაგრამ ღამის 10 საათზე თავის ნებით მოიხსნენ 

პოზიციებიდან და დაბრუნდენ უკან სურამში. 

ეს გარემოება ჩვენ დილამდის არავინ ვიცოდით, 

რადგან გვარდიელებმა თავის წასვლა არ აცნობეს მთა 

ვარ შტაბსაც კი, არამც თუ მე, 

ამგვარად კარგათ მოფიქრებული გეგმა ჩაიფუშა. 
დილის 4 "საათიდან მე-9 ლეგიონის უფროსი მუდამ 

წუთს მაცნობებდა, რომ მოწინააღმდეგე იწევს ჩვენი მარ/, 
ხენა ფრთის მხარისაკენ,

მოწინააღმდეგე ამგვარად შედირდა ვიწრო ხეობა. 
მი სოფელ ფლევ»ან და ქემფერთან. 

ჯერ კიდევ დღისით, მე დავიარე პოზიციები სოი,. 

ქემფერთან, სადაც დაბანაკებული იყო სახალხო გვარ- 

დიის ორი ათასეული, და დავრწმუნდი, რომ გვარდიე- 

ლების მიერ არჩეული პოზიცია კარგი იყო და უკვე 

მოეწყოთ თხრილებიც. 

ათასეულის უფროსს, კაპ. ცომაიას, იქვე ვსთხოვე 

უექველად შეერთებულიყო ტელეგრაფით გვერდზე მომვ- 
ლელ კოლონასთან და ყოველ წუთს ეცნობებინა ჩემთვის 

საქმის ვითარება. 

| მაგრამ გვერდზე მომვლელმა კოლონამ ტყიდან თა- 

ვის წასვლა არ აცნობა გვარდიის ათასეულის უფროს- 

საც კი. 

მე ამის შესახებ არაფერი ვიცოდი. როდესაც ინათ- 

ლა, მე-9 ლეგიონის უფროსმა მაცნობა, რომ მარცხნივ 

მხარეს დაბანაკებული გვარდიის ათასეული მოიხსნა პო- 

ზიციიდან და მათი ადგილი მოწინააღმდეგემ დაიკავაო. 

ამ ცნობის შესამოწმებლად მაშინვე გავგზავნე ცხენოსნე- 

ბი, რომლებმაც დაადასტურეს მისი სინამდვილე. 

მე-2 და მე-3 დივიზიების ფრონტზე მოწინააღმდე- 

გეს არ გამოუჩენია არავითარი. აქტივობა. საჭირო იყო 

ოსიაურიდან გამოგვეწვია რეზერვები ჩვენს მარცხენა ფრთა- 

ზე და შემოჭრილი მოწინააღმდეგე ზარბაზნებით გადავ–- 

რეკეთ და ამგვარად შევაჩერეთ მათი იერიში. 

ამ დროს მივიღე ბრძანება მთავარსარდლისა, რო- 

მელიც გადმომცა შტაბის უფროსმა, რომ, რადგანაც სა- 

ხალხო გვარდიამ არ შეასრულა დაკისრებული ამოცანა, 

საერთო იერიში უქმდება და ჩემმა ჯარმა უნდა დაიხიოს 

სურამის უღელტეხილის პოზიციებზე.



)ყ4 

კვლავ დავიხიეთ: უკან. ქვეითი რაზმებს. ებრძანა 

დაეკავებიათ პოზიციები სოუ. ტეძრიდან სოფ, ქვიშხეთამ- 

დე. ხოლო ჩვენგან მარცხნივ უნდა დაბანაკებულიყო სა- 

ხალხო. გვარდია. 

მე-2 და-3 დივიხიის ნაწილებმა იწყეს უკან დასე- 

ვა, მე-2 დივიზიამ სოფ. მუხრიანზე ქვიშხეთისაკენ, ხოლო 

1-ლმა და მე-3 დივიხიამ-..რკინის. გზის ლიანდაგით სად. 

ლიხზე და ტეძერზე. 
სხვათა შორის, მე ყველგან ლაპარაკი მაქვს დივი- 

ზიებზე, მაგრამ არც ერთი დივიზია არ იყო სრული, მაგ. 

1-ლი დივიზია შესდგებოდა 1-ელ და მე-4 ლეგიონები- 

დან, მე-2 და მე-3 ლეგიონები დივიზიის უფოოსით იკვ-' 

ნენ სოხუმის ფრონტზე. მე.2 "დივიზია შესდგებოდა მე-7 

და მე-8 ლეგიონებიდან. მე-5 ლეგიონი მოისპო ჯერ კი- 

დევ 12 თებერვალს, ხოლო მე-6 ლეგიონი მტერს ტყვედ 
ჩაუვარდა 25 თებერვალს ·მდ. არაგვის ნაპირს. მე-3 დი- 

ვიზია შესდგებოდა მე-9 და მე-12 ლეგიონებიდან, მე-10 

და მე-!)! ლეგიონები დაბრკოლდნენ ქალ. ახალციხეში, 
რადგან თავის დროზე ვერ მიიღეს ტანსაცმელი და -ია- 

რაღი. ამგვარად, 2 მარტს ჩემს განკარგულებაში იყო 

სულ 8 ქვეითი და 1 სადარაჯო ლეგიონები. 

იმავე დღეს ბორჯომის ხეობიდან მოვიდა ჩემს გან- 

კარგულებაში მე-11 ქვეითი ლეგიონი, რომელსაც შეად- 

გენდა 1.500 თოფიანი და 8 ტყვიისმფრქვეველი. 

თუმცა, ჩემდამი მონდობილ ჯარებს ტფილისიდან“ 

უკან დახევის დღიდან, მოწინააღმდეგესთან შეტაკების 
დროს თითქმის არავითარი ზარალი არ მოსვლიათ; მაგ- 
რამ ჯარისკაცთა რიცხვი ლეგიონებში, როგორც ხევი- ·' 

თაც "ვსთქვი, შემცირდა იმიტომ, რო ჯგარისკაცები 

გზადაგზა გარბოდნენ თავიანთ სახლებში. ლეგიონებში



ითვლებოდა თითოში 150-500 თოფიანი. ამრიგად ჩემს 

ფოონტზე ითვლებოდა 2 მარტს არა უმეტეს 2.500 თო- 

ფიანი ჯარისკაცისა, 

ყველანი დარწმუნებული ვიყავით, რომ სურამის 

უღელტეხილის პოზიციებზე ჩვენ დადხანს შევჩერდებო- 

დით, რომ იქ შევაგსებდით ჯარებს და იქ მივიღებდით 

იმ „რეალურ. ძალას“, რომელსაც ნ. რამიშვილი გვპირ- 

დებოდა, ჯერ კიდევ გორში. 
საბრძოლეელი რაიონები დავიყავით შემდეგნაირად: 

სახალხო გვარდიის ნაწილებმა დაიჭირეს ადგილი სოფ. 

ტეძერიდან მარცხნივ, თვით უღელტეხილამდე. მთავარ- 

სარდლის შტაბი მოეწყო სად. წიფაში. 

აქ უნდა ვსთქვა, რომ, ჩემის აზრით. უღელტეხილის 

დასაცავად ჯარების ამგვარ დანაწილებით დიდი შეც- 

დომა იყო დაშვებული. ჩვენი ზთავარი შტაბისთვის ცხა- 

დი უნდა ყოფილიყო, ოომ მოწინააღმდეგე მთელი თავი- 

სი ძალებით მოაწვებოდა ჩვენს მარცხენა ფრთას, ე. ი. 

უღელტეხილს, იმ მიზნით, რომ ჩაეგდო ხელში გზატკე- 

ცილი და სოფ. ფონა. 

გვეირაბს იგი გვერდს აუქცევდა და · გამოვიდოდა 
ამგვარად ხეობაში, მაშასადამე, უღელტეხილის დაცვის 

აზოცანები რომ სწყდებოდა, ჩვენ მთავარ შტაბს მარცხე- 

ნა ფრთაზე უნდა 'შეეჯგუფებინა ჯარის უფრო ძლიერი 

ნაწილები, ხოლო. დისციპლინის ნაკლებად მიმდევარი და 

უფროსთა. სუსტი შემადგენლობის მქონე სახალხო გვარ- 

-დიის ნაწილები უნდა მოეწყო სარჯვენა ფრთაზე. · 

ამ შეცდომას ზოჰყვა საბედისწერო შედეგი:. მოწი- 

ნააღმდეგემ წინ დასახული ამოცან· გადასჭრა ისე, (ო- 

გორც. ამას საჭიროება მოითხოვდა, იერიში მოიტანა მარც

ხენა ფრთაზე და იმავე დღეს შუაღამისას ხელთ. იგდო 

უღელტეხილის უმაღლესი წერტილი. 
რა სტებოდა ამ დროს ჩვენს მარჯვენა ფრთაზე? 

დივიზიებმა დაიყვეს ერთმანეთში ადგილები ტე- 

ძერსა და ქვიშხეთის შუა და დაუყონებლივ შეუდგნენ 

თხრილების გაუმჯობესებას, 

მოწინააღმდეგეს თითქო დაავიწყდა ჩვენი · მარჯვე-. 

ნა ფრთის არსებობა. : 

მთელმა დღემ გაიარა პოზიციების მოწყობა– გამაგ- 

რებაში. 

ღამის 10 საათზე მივიღე ტელეფონოგრამმა შტაბის 

უფროსისაგან რომლითაც მატყობინებდა, რომ მოწი- 

ნააღმდეგის მოწოლას ჩვენმა მარცხენა ფრთამ ვერ გაუძ- 
ლო და დაიხია უღელტეხილისაკენ, რომ მთავარსარ- 

დალს აზრად აქვს დახმარება გაუწიოს უკან დახეულ 
სახალხო გვარდიის ნაწილებს და ამ მიზნით მევალება მე 

დაუყონებლივ მთელი მე-2 დივიხიით გავიდე გვირაბში 

და გავემართო სად. წიფასაკენ. 

ბრძანება მაშინვე შევასრულე, მაგრამ დივიზიის ნა- 

წილები გვირაბიდან ჯერ სულ არ იყო გამოსული, რომ 

მივიღე მეორე ტელეფონოგრამმა შემდეგი შინაარსისა: 

მთავარსარდალი ჰფიქრობს რომ გვარდიის ნაწილები 

ვერ შეჩერდებიან უღელტეხილზე და ამიტომ გევალებათ, 
თქვენ მთელი არტილერია გვირაბში გამოიყვანოთ და მათ 

საშველად გაგზავნოთო. 

ღამის 2 საათზე შტაბის უფოოსმა მაცნობა, რომ- 

გენ. სუმბათაშვილი დივიზიით თავის "დროზე მივიდა 
გვარდიელებთან, და რომ ჩვენი” მდგომარეობა მარჯვენა 
ფრთაზე იმდენად განმტკიცდა, რომ მე ნება მეძლეგა

დავიტოვო არტილერია, მაგრამ არტილერია ან დრო! 
უჰეე' წიფაში იყო მისული. 

ღამის 3 საათხე, კელავ მივიღე ტელეფონაგრამძა, 
რომ მოწინააღმდეგეს მოუვიდა მაშველი ჯარები, კვლავ 
გადავიდა იერიშზე და ჩვენი ჯარები იხევენ უღელტეხი- 
ლის გადმოღმა, რომ მთავარსარდალს შიში აქვს, მო- 
წინააღმდეგემ ჩემს ჯარებს არ გადაუჭრას ერთად-ერთი 
გზა გვირაბისა და ამიტომ წინადადება მეძლევა მივატო- 
ვო მძიმე სახიდი ქონება, გამოეძებნო მთის ბილიკები 
და გადავიყვანო 1-ლი და მე-3 დივიზია მოლითის 
სადგურთან. 

ამ ტელეფონაგრამის კითხვის დროს ჩემთან იყვნენ 
რრივე ლეგიონის უფროსები. 

მაშინვე მოვახდინეთ განკარგულება, მოეწვიათ ად- 
გილობრივი მცხოვრებნი და გამოეკითხნათ, რა გზებია და 
რა ბილიკები ქვიშხეთისა და მოლითის შუა. 

მცხოვრებთა დახმარებით, სამმა ლეგიონმა სრული 
შემადგენლობით, უზარალოდ გადაიარეს ლიხის მთა და 
გადავიდნენ მოლითში. 

გათენებისას მივიღე კიდევ უკანასკნელი ტელეფო- 
ნოგრამმა, რომლითაც მაცნობებდნენ, რომ უღელტეხი · 
ლი ჯერ კიდევ ჩვენ ხელშია, და თუ მე ჯერ არ მომიყვა- 
ნია სისრულეში წინა ტელეფონოგრამა, შევუდგე უკან 
დახევას, გავიარო გვირაბი, გავიდე წიფაში და მივიდე 
მოლითში. : 

დილის 6 საათზე ჩემი რაიონის ჯარებმა, დაჰყვეს 
რა სურამის უღელტეხილის პოზიციებხე დღე და ღამე, 
უბრძოლველად იწყეს დახევა სრული წესრიგის დაცვით 
დანიშნული გზით და შუადღის ორ საათზე დაბანაკდნენ 
მაღლობებზე, მოლითის სადგურის გარშემო.

#ამდენიმე ხნის შემდეგ მოლითზე მატარებლით 

გაიარეს მთავარსარდლის შტაბმა და მთელმა სახალხო 

გვარდიამ. მათ უკან მოჰყვა, როგორც არიერგარადი მე-2 

დივიზიის ნაწილებიც. 

მთავარსარდალმა მოლითხე გავლის დროს დამნიშნა 

არიერგარდის უფროსად და მითხრა, რომ მე ყოველი 

ღონისძიებით უნდა შევაჩერო მოწინააღმდეგე და ამით 

მივცე მას საშვალება მოახდინოს მობილისაცია ქუთაისის 

მაზრაში. ! 

აქედან იწყება არიერგარდული უკან დახევა, რო- 

მელიც გამოიხატებოდა იმაში, რომ არიერგარდს დღი- 

სით ეჭირა პოზიციები სადგურთან, ხოლო ღამით გადა– 

დიოდა მეორე სადგურზე, მოწინააღმდეგე არ იჩენდა არა- 

ვითარ აქტივობას და დღის განმავლობაში არ აწარმო- 

ებდა ენერგიულ წინსელას, მაგრამ საღამოზე, როცა ჩვენ 

პოზიციებს მოუახლოვდებოდა მოწინააღმდეგის მოწინავე 

რაზმები, ჩვენი ჯარები სტოვებდენ პოზიციებს და იხევ- 
დნენ შემდეგ სადგურისაკენ. ამგვარად მივედით ხარაგოუ- 

ლის სადგურამდე. 

ხარაგრულის სადგურზე მივიღე დეპეშა შტაბის უფ- 

როსისაგან ჩვენი · ჯარების კატასტროფიულ მდგომარე- 

ობის შესახებ სოხუმის ფრონტსე. 

შტაბის უფროსი მატყობინებდა, რომ გენ. ართმე- 

ლაძის ჯარები იხევენ ახალსენაკისაკენ და თავისი ჩქარი 

უკანდახევით შეძლებას აძლევენ მოწინააღმდეგეს ხელთ. 

ჩაიგდოს სამტრედიის სადგური და გადაგიიჭრას გზა ბა- 

თუმზე. მთავარსარდლის ბრძანებით ქვეითი ჯარის ყვე· 

ლა ნაწილები უნდა ჩამსხდარიყვნენ მატარებელში და 

წასულიყვნენ გენ. ართმელაძის საშველად ახალსენაკში. 

საერთო უფროსობა, მევალებოდა მე:=<:5 საფხის «რი ი თ

დეპეშაში ნათქვამი იყო, რომ ძირულის სადგური- 

დან პოზიციას დაიჭერენ სახალხო გვარდიის ნაწილები. 

5 მარტს მივედი ეშელონებით სამტრედიის საჯ- 
გურზე, სადაც გენ. ანდრონიკაშვილმა, რომელიც დატო- 

ვებული იყო მთავარსარდლის მოადგილედ, მაცნობა, რომ 
მთავრობა და მთავარსარდალი ქუთაისში არიან ღა მე 

კატეგორიულად მაქვს ნაბრძანები შევაჩერო მოწინააღ- 
მდეგის წინსვლა ახალსენაკის რაიონში, სანამ მთლად არ 
დასცლიან ქუთაისსა და სამტრედიას, რის შემდეგ მე უნდა 
გადავიდე ბორანებით მდ. რიონზე და რკინის გზის ხი- 

დით საჯავახოს სადგურზე. 

ახალსენაკის სადგურზე რომ მივედი, იქ დამხვდა 

გენ. ართმელაძის შტაბი. გენ. ართმელაძეს გადავეცი მთა– 

ვარსარდლის ბრძანება და შევუდექი საქმის მდგომარეო-– 

ბის გამორკვევას. 

იმ ღამეს მოწინააღმდეგეს დაეჭირა ფოთი და ქვა- 

ლონის სადგური. გათენებისას მოწინააღმდეგე წამოვიდა 

იერიშით ჩვენს ჯარებზე, მაგრამ.. ახალ მოსული ჯარის 

ნაწილები და არტილერია დაბანაკდენ მდ. ცივის მარ- 

ცხენა ნაპირზე და ამით საშვალება მისცეს გენ. ართმე- 

ლაძის დაქანცულ ჯარებს გადასულიყვნენ რკინის გზის 

ხიდის გაღმა და წასულიყვნენ აბაშისაკენ. 

მეო“ე დღეს, გენ. ანდრონიკაშვილმა შემატყობინა, 

რომ ქუთაისის და სამტრედიის ევაკუაცია უკვე მთავრ- 

დება და მე შემიძლიან ხვალ დილით უკან დახევა. 

დილით 8 საათზე ჩემი ჯარის ნაწილები გადავიდენ 

მდ. რიონზე, დაიქირეს პოზიციები საჯავახოს სადგურ- 

თან და შემდეგ ააფეთქეს რიონის ხიდი. 

პოზიციები საჯავახოს სადგურთან ჩვინთვის ძალიაჩ 

ხელსაყრელი იყო.

ჩვენს პოზიციებს წინ და მარცხენა ფრთას ბოლოს 

ჩაუდიოდა მდ. რიონი, რო ჯჰლის ფონში გასვლა შეუძ- 

ლებელი იყო. სოფ. ორპირთან ეს. მდინარე უხვევს სამ- 

ხრეთ- დასავლეთით და ამგვარად უზრუნველჰყოფდა ჩვენს 

მარცხენა ფრთას ყოველგვარ შემთხვევისაგან. 

ყველა ბორანები, რომლებიც გაბმულნი იყენენ სოფ. 

ორპირის ზევით, გადმოვიტანეთ მარცხენა ნაპირზე და 

მავთულები გადაეჭერით. 

რკინის გზის ხიდი გაფუჭებული იყო. 

ჩვენ პოზიციების ცენტრში შედიოდა სოფლები– გო- 

მი, ჭყვიში და ციცკე. მარცხენა ფრთა კი პატარა რახ- 

მებით იცავდა გზებს სოფელ ციხის-სეუმარში, ამაღლე- 

ბაში და სურებში. ? 

როდესაც ჩვენი ჯარები უკვე მოეწყო პოზიციებზე, 

მთავარსარდალმა ფრონტის უფროსად დანიშნა გენ. ან– 

დრონიკაშვილი, თვითონ კი თავის შტაბით ლანჩხუთიდან 

გადავიდა ბათუმში. ! 

ორი დღის შემდეგ გენ. ანდრონიკაშვილი სახა ჯით 

გახდა ავად და ფრონტის უფროსად ისევ მე დამნიშნეს. 

მართალია; იმ ხანებში ჩვენი არმია საკმაოდ საცო- 

დავ. მდგომარეობაში იმყოფებოდა, ლეგიონებში, მაგ., 

ითვლებოდა 100 -––300 მებრძოლი, მაგრამ სამაგიეროდ 

ჩვენ შეგვრჩა ძლიერი არტილერია და ტყვიიLმფრქვე- 

ველთა რაზმი, რომლებიც იდგნენ თითქმის მიუვალ პო–- 
ზიციებზე და არ აძლევდენ საშვალებას მოწინააღმდეგეს 

მოახლოვებოდა მდ. რიონს. 

10 აპრილს მოწინააღმდეგემ თავისი არტილერია წა- 
მოსწია სოფ. საჭილავოსთან და ყუმბარები დაუშინა "ჩვენს 

მარცხენა ფრთას და საჯავახოს სადგურს, მაგრამ ჩვენმა 
არტილერიამ ნახევარი საათის შემდეგ ჩააჩუმა იგი. ·

დანარჩენ ადგილებს მოწინააღმდეგე არ უახლოგდე-, 

ბოდა და მხოლოდ ცხენოსანი რაზმები ზვირავდნენ ად- 

გილებს ღამ-ღამობით. დაიწყო გულის გამსიებელი პო- 

ზიციური ოი. მთელ არმიას ილაჯი გადაუწყდა და აღარ 
სჯეროდა დახმარებისა საზღვარგარეთიდან და ამასთან 

ერთად სულიერად ეცემოდა. 
ჯარის ნაწილების უფროსები წამდაუწუმ მთხოვ- 

დნენ ჯარისკაცებს. მათ არ ჰყოფნიდათ ხალხი მორიგ 

ნაწილების “ შესაცვლელად. არმიის შტაბი კი სდუმდა ან 

კიდევ, უკიდურეს შენთხვევაში, დაპირებებით გვკვებავდა. 
ამ გარემოებამ მომაგონა 1918 წლის აპრილის თვე. 

როდესაც მე, ისიდორე რამიშვილის დახმარებით, მოეკრი- 

ბე ჯარისკაცნი მთელ ოზურგეთის მაზრაში რამდენიმე 

დღის განმავლობაში და ამით შევაჩერე ოსმალების წინ–- 

სვლა გდ. 'ჩოლოქთან, 

“ამიტომ ეხლაც ისიდორე რამიშვილი გამოვიწვიე 

საჯავახოში, ავუხსენი ჩვენი აუტანელი მდგომარეობა ძა- 

ლების უყოლობის გამო და ვსთხოვე, თუ შეუძლიან, 

1918 წლის მაგალითის მიხედვით დამეხმაროს, რათა მაზ- 

რაში მოვკრიფო ჯარისკაცნი, 

გულით სპეტაკი ბოხუცი, ისიდორე რამიშვილი, მო- 

ტყუებული. თავის პარტიულ ამხანაგების მიერ, რომლებ- 

მაც თავისი მოქმედებით საქართველო მიიყვანეს უკიდუ- 

რეს მდგომარეობამდე, – გულის ტკივილით დამპირდა 

ყოველგვარ დახმარებას და, სხვათა შორის, ლაპარაკში 

მითხრა, რომ ამ მიზნით ბათუმიდან ოზურგეთში წამო- 
ვიდა ნ. რამიშვილი და შეიძლება საერთო ძალებით რო 
გორმე მოვახდინოთ მობილიზაცია” მაზრაში. 

მართლაც 15 მარტიდან - იწყო ჩემთან დენა ახლო- 

მახლო სოფლებიდან 150-– 300 ჯარისკაციდან შემდგარ-

მა ჯგუფებმა. ისინი შეიარაღებულნი იყვნენ ვინტოვკებით 

ღა ყველას ჰქონდა ერთის კვირის საგძალი. ამ ჯარის 

კაცებით მე შევავსე მე-2 და მე-პ დივიზია და აგრე- 

თვე სახალხო გვარდიის ნაწილები, ისე რომ 16 მარტს- 

საჯავახოს ფრონტზე იდგა უკვე 9.800 ჯარისკაცი. 

რა ხდებოდა ამ დროს· მთავარსარდლისა და მთავ- 

რობის ბანაკში, ჩეენ სრულებით არ ვიცოდით. 

ჩემი შტაბი თავის დროზე უგზავნიდა მორიგ მოხ–- 

სენებებს მთავარ შტაბს, ხოლო მთავარსარდლის შტაბმა 

არ ჩასთვალა საჭიროდ ეცნობებინა ჩემთვის, როგორც 

ფრონტის უფროსისათვის,.ისეთი დიდი ამბები, როგორც 

არის, მაგ., ჟლობას საკავალერიო დივიზიის გოდერძის 

უღელტეხილით უკან „მოვლა და აგრეთვე ბათუმში და ბა- 

თუმის ოლქში ოსმალოთა ჯარის შემოსელა. 

თითქოს ყველა ეს საჭირო არ იყო და არ იყვნენ 

ღირსნი სცოდნოდათ საჯავახოს პოზიციებზე მდგომ ქარ- 

თველ ჯარებს! 
“საქართველოს მთავრობა კი, ჯერაც ვერ გამორკვეუ 

ლიყო ქიაზიმ-ბეის ტკბილი ზღაპრების ბურუსიდან. 

ქიაზიმ-ბეი, როგორც მოგეხსენებათ, იყო ოსმალე 

თის მთავრობის წარმომადგენელი, რომელიც არწმუნებ- 

და ჩვენ მთავრობას, რომ ოსმალეთის ერთად-ერთი სურ- 

ვილია საქართველოს დემოკრატიული რესპუბლიკის მე- 

გობრობაო და, ალბად ამიტომ დაუთმო ოსმალეთს სა- 

ქართველოს მთავრობამ ჯერ ახალციხის მაზრის ნაწილი 

და, მთელი არდგანისა და ·ართვინის ოლქები, ხოლო შემ- 

დეგ, როდესაც დაიწყო სამხედრო. შოქმედება ბოლშევი– 

კებთან, ქიაზიმ-ბეის და მის ტელეგრაფის მოხელეს მის- 

ცეს უფლება, ხელშეუშლელად მთელი დღე და ღამეების 
განმაელობაში ესარგებლნათ მთავარი "შტაბის სააპარატო

ოთახით, ისე რომ ქიაზიმ-ბეიმ იცოდა ჩვენი მოქმედების 
საიდუმლოებანი, გაცილებით უკეთესად, ვიდრე ჩეენ ვი- 
ცოდით. 

ჩვენ მთავრობასა და მთავარსარდალს თვალები აე- 

ხილათ მხოლოდ 17 მარტს და მხოლოდ მაშინ დაინახეს 

ქიაზიმ-ბეის ოინები, მაგრამ უკვე გვიანღა იყო, 

ახლა ყველა თავის შველაზე ფიქრობდა. 

ყოველი მათგანი სცდილობდა მალე ჩაესხა გემში 

თავისი ოჯახი, შემდეგ შიგ თვითონაც კარგად ზოწყო- 

ბილიყო და უამრავ სიმდიდრით, რომე ელი შეადგენდა 

ქართველი ხალხის კუთვნილებას, ;“-მიეშურებინა საზღვარ–- 

გარეთისაკინ. 

საგულისხმიერო ის არის, რომ მთავრობის წევრნი 

თავის ბატონობის ხანაში ყველა მიტინგებზე და კრებებ- 

ზე, ხალხს მუდამ არწმუნებდნენ, რომ ისინი რევოლიჯციის 

მონაპოვართა დასაცავად და ამ რევოლიღციიდან გამომ- 

დინარე ლოხუნგების განსახორციელებლად, მუდამ ხალ- 

ხთან იქნებიან, ხალხთან ერთად დაიხოცებიან და არას 

დროს მათ თავს არ.დაანებებენ. მაგრამ არაბც თუ თავი 

დაანებეს, თავიანთ ჯარსაც კი არ შეატყობინეს თავისი 

წასვლა, მაგ., ლაშქარს, რომელიც” იდგა საჯავახოს პო–- 
ზიციებზე და რომელიც შესდგებოდა ათი ათასი მებრძო- 

ლიდან. 

ეს ათი ათასი მებრძოლი მენშევიკუ ურ ხელისუფლე- 

ბას ხომ ბრმად იცავდა? 

ამ ათი ათას მებრძოლს, მთავრობის წევრნი ხო ეფი– 

ცებოდნენ, ან გავიმარჯვებთ, ან თქვევთან ერთად დავი– 

ხოცებითო, და ნუ თუ არ იყვნენ ისინი ღირსნი გბეგე- 

ბინებიათ მათთვის თავისი წასვლა?

რა მოხდა ბათუმში? რა შიშმა მოიცვა ისინი? მათ 

ხომ იმ ხანებში ჰყავდათ ისეთი ძლიერი ლაშქარი, რომე- 

ლიც სამი წლის განმავლობაში არასოდეს არ ჰყოლიათ? 

გარდა ”იმ 10.000 ჯარისკაცისა, რომლებიც საჯავახოს 

ფრონტზე იდგა, ბათუმში კიდევ იყო 3.000 მებრძოლი, 

რატომ არ გაიგზავნა რაზმი მტრის დასახვედრად 

ხულოში და აქარის-წყალზე? რად შეუშინდნენ ერთ მუვა 
ოსმალებს და” ნება რათ მისცეს გადმოელახათ ჩვენი საზ- 

ღვრები? 
აი, კითხვები, ოომელნიც თავში· გვიტრიალებდა ყვე- 

ლას, მთავრობის გაქცევის მეორე დღეს. 

გული სიმწარით გვეკუმშებოდა. ვხედავდით, რომ 

მოტყუებულნი დავრჩით ჩეენ. 

ყველაზე მეტად ერთი კითხვა გვაწუნებდა: თუ მთავ- 

რობის წევრნი მართალნი, იყვნენ, რატომ არ უნდა დარ- 
ჩენილიყვნენ ჩვენთან და' რატომ არ უნდა გაეზიარებანათ 
ჩვენთან ეოთად დამარცხებულთა ბედი?! 

მაგრამ, როგორც სჩანს, საკუთარი ტყავის გადარ- 

ჩენის” სურვილმა დასძლია მთავრობის „წევრთა ყველა კე- 

თილშობილი გრძნობანი! ” : 

“17 მარტს, შუადღისას ·ქუთაისიდან მოვიდა ჩემთან 

პოლკ, „გურგენიძე და გადმომცა ბარათი მთავრობის თავ- 
მჯდომარის მოადგილის, გრიგოლ ლორთქიფანიძისა, რო–- 

“მელიც დარჩა ქუთაისში ბოლშევიკებთან მოსალაპარაკებ. 

ლად. , - 

- ლორთქიფანიძე მაცნობებდა, რომ ჩვენი მთავრო-. 

"ბისა და ბოლშევიკების შორის: დაიდო "დროებითი ზავი · 
და წინადადება მეძლეოდა მომეგროვებინა საჯავახოს ხიდ- 

თან ცარიელი მატარებლები საბჭოთა. ჯარების ბათუმში 

გადასაყვანად, '



შემდეგში ინსტრუქციები მე უნდა მიმეღო მთავარ- 

სარდლისა და მთავრობისაგან. 

პოლკ. გურგენიძესთან ერთად ლანჩხუთის სადგურზე 

მოვიდა საბჭოთა მთავრობის დელეგატიც, რომელმაც 

მთხოვა საჩქაროდ გამეგზავნა იგი ბათუმში ჩვენ მთავრო - 

ბასთან;' რადგანაც მისი სიტყვით, მას მოჰქონდა დაუ- 
ყოვნებელი და დიდ-მნიშვველოვანი საბუთები. 

დელეგატი მაშინვე გავგზავნე ბათუმში და თან გა- 

ვაყოლე შტაბის ოფიცერი პოდპოლკ. თულაშვილი, 

· შუადღის 4 საათიდან ბათუმთან ტელეგრაფით ლა- 

პარაკის საშუალება მოგვესპო. 

პასუხს არ იძლეოდა არც ნატანების ტელეგრაფი. 

საღამოს 6 საათზე მიმიხმეს აპარატთან ბათუმიდან. 

აპარატთან რომ მივედი, იქ შეჯგუფებულნი იყვნენ 

ოფიცრები, რომლებიც მეტად შეშფოთებულნი იყვნენ და 

სწყუროდათ მალე გაეგოთ ბათუმის ამბები და აგრეთვე 

ისიც, თუ რა ბედი ეწეოდათ მათ, რადგან. ჯერ კიდევ 

ორი დღის წინად ფრონტზე მოვიდა მთავარსარდლის 

ბრძანება – დაუყოვნებლივ წარგვედგინა სია იმ ოფიცრე- 

ბისა, რომელნიც მოისურვებდნენ საზღვარგარედ მთავ-' 
რობასთან ერთად წასვლას, ხოლო მეორე დღეს ეს ბრძა–- 

ნება გააუქმეს და გვაცნობეს, რომ ოფიცრებს თან არ 

წაიყვანენ; და რომ სამაგიეროდ მათ მიეცემათ სალიკვი– 

დაციო ფული! როდის და სად მიდიოდა მთავრობა-–ჩემს 

შტაბს არ ატყობინებდნენ. 
! ტელეგრაფით მელაპარაკებოდა პოდპოლკ. როსტომ 

მუსხელიშვილი. 

აი ტექსტი ჩვენი საუბრისა: 

მუსხელიშვილი: ბატონო გენერალო, მე გელაპარა– 

კებით როგორც კერძო პირი გენერალ ზაქარიაძის თხოვ-

ნით. ზაქარიაძემ მთხოვა გადმოგცეთ, რომ თუ თქვენ მარ- 
თლა გადასწყვიტეთ ·მთავრობასთან ერთად წასელა, მა– 
შინ დაუყოვნებლივ ამოდით (ბათუმში). 

მე: განა საქმე ისე ცუდათ არის? 

მუსხელიშვილი: არა. არა უშავს რა, 
მე: მე არ შემიძლიან ამოსვლა, რადგან მოადგილე 

არა მყავს. მთავარსარდალი რატომ არაფერს არ მაცნო- 

ბებს? თუ ბრძანება არ მექნება, ფრონტს ვერ დავტოეებ. 

მართალია თუ არა, რომ მთავრობა მიდის, და თუ მარ- 

თალია, როდის მიდის? 

მუსხე ლიშვილი: მე არაფერი ვიცი-რა. წასვლა ჯერ 

გადაწყვეტილი არაა. აქ ყველამ თავგზა დაჰკარგა. ყვე- 

ლას ენჯობინება, თუ თქვენს ადგილზე ვისმეს დასტო- 

ვებთ და თვითონ ამოხვალთ. მაგრამ ეს თქვენი საქმეა... 

აქ ტელეგრაფი აღარ დაგვემორჩილა და ლაპარაკი 

შესწყდა. 
ამის შემდეგ ბევრი ვეცადე და ვერც ტელეფონითა 

და ვერც ტელეგრაფით ვერ შევუერთდი ბათუმს. 
მაშინ დავრწმუნდი, რომ ბათუმში კარგი. ამბები არ 

ხდებოდა. 

საღამოს 8 საათზე გავემგზავრე ბათუმისკენ კახეთის 

პარტიზანულ რაზმის თანხლებით, რომელიც 5 შზესდგებოდა 

50 კაცისაგან და 2 ტყვიისმფრქვეველიდან. 

ჩაქვის სადგურში იდგა ჯავშნიანი მატარებელი, 

რომლის უფროსმა ალფესა გოგუაძემ მითხრა, რომ ის 

“ეხლა დაბრუნდა მახინჯაურიდან, სადაც გარკვევით მოის- 

მოდა: ბათუზიდან თოფისა და ტყვიისმფრქვეველების სრო- 

ლა. რაში იყო საქმე, არ იცოდა .და შიშობდა ქალაქში 

რომ შეხვიდე, ვაი თუ გზაზე მატარებელი გადაგივარ- 

დესო.,

ტელეგრაფითა დ. ტელეფონით სადგურზე, პის უბ! 
არსაიდან არავინ არ იძლეოდა, 

მე მაინც გადავწყვიტე შევსულიყავი ქალაქში. და 
გამეგო მთავარსარდლისაგან. რად შესწყდა კავშირი არ- 

მიასთან? 

მახინჯაურიდან ბათუმისაკენ გავიდა ჯერ ჩემი მა- 

ტარებელი, შემდეგ მოგვყვა ჯავშნიანი: მე და გოგუაძემ 

წინდაწინ მოვილაპარაკეთ, რომ მე მატარებლით მივალ 

ბათუმის საბარგო სადგურში, ხოლო ჯავშნიანი მატარე-· 
ბელი გაჩერდება შესავალ ისართან, 

ღამის პირეელი საათი იქნებოდა, საბარგო სადგუორ- 

ში მივედი. 

იქ სრული მშვიდობიანობა იყო. 

სადგურის უფროსებინაგან მაშინვე მოვითხოვე მოე– 

ცათ, ჩემთვის გზა ნავთსადგურის რკინის გზის სადგურში, 

რადგან ვიცოდი, რომ მთავრობისა და მთავარსარდლის 

მატარებლები იქ იდგნენ. 

ცდა დიდხანს მომიხდა. 

ჩემს მატარებელს მოხსნეს ორთქლმავალი და მეო- 

რეს არ იძლეოდნენ. 

საშინელ მდგომარეობაში ვიყავი. ბოლოს ვიღაცა 

მოვიდა და მითხრა, რომ მე მეძახიან ბათუმის სადგურ- 

„თან ტელეფონით. 

ვიფიქრე, ალბად ნავთსადგურში ყველა გზები და- 

ჭერილია მთავრობის მატარებლებით და სადგურის უფ- 

როსს უნდა ეს გარემოება მაცნობოს მეთქი. ამიტომ გა– 

ვეშურე ტელეფონისკენ. შევეკითხე: ეინ მელაპარაკება? 

პასუხი: თქვენ გელაპარაკეაბთ სადგურიდან თენგიზ 

ჟღენტი, ბათუმის რევკვმის წევრი.

ჰე საშინლად გაჟკვირდი. ვუპასუხე, ოომძ არამც თუ 

არ ვიცნობ იმას, ვინც მელაპარაკება, ისიც კი არ ვიცი, 

ღა სიტყვაა რევკომი, რომ მე მსურს ველაპარაკო ჩემი 

მთავრობის ერთ-ერთ წევრს, ან და მთავარსარდალს. 

ამაზე მივიღე პასუხი: გენერალო, მე უნდა აგისსნათ 

შემდეგი. თქვენი მთავრობა გაიქცა ბათუმიდან გემებით, 

ხოლო სანამ გაიქცეოდნენ, “ციხიდან გაგვანთავისუფლეს 

ჩვენ, ე. ი. ბოლშევიკები და წინადადება მოგვცეს შევა- 
დგინოთ დროებითი მთავრობა. აი; სწორედ ამ დროები– 

თი მთავრობას ეწოდება რევკომი, ე. ი. რევოლიუციო- 

ნური კომიტეტი. 
მე კვლავ გაკვირვებული ვიდექი და ვუთხარი: მე 

თქვენი არა მჯერა! გთხოვთ დაუყოვნებლიე შემაერთოდ 

მთავარსარდალთან, მანვე მომიგო: „მთავარსარდალი გაიქ- 

ცა მთავრობასთან ერთად, თუ ესეც არ გჯერათ, ჰკით- 

ხეთ თქვენს გენერლებს, რომლებიც ამ წუთში აქ, ჩემთან 
არიან“. მე ვუთხარი: მოიხმეთ ტელეფონთან გენერალი 

ვარდენ წულუკიძე, თ. ჟღენტმა მიპასუხა, რომ ტელე- 
ფონი გადასცა ვარდენ წულუკიძეს. 

–- ვარდენ, შენა ხარ? 
–- მე ვარ. 

-- მართალია, რომ მთავრობა და მთავარსარდალი 
ბათუმიდან წავიდნენ? 

–– მართალია. 

– რა განკარგულება მოახდინეს წასვლის დროს და 
მთავარსარდალმა ვინ დასტოვა” თავის მაგივრად? 

-– არავითარი განკარგულება მთავრობას არ მოუ- 

ხდენია და მთავარსარდალს თავის მაგივრად არავინ დაუ–- 

ტოვებია, ყველა ჩვენ, ვინც არ მოვისურვეთ მთარობას-



თან ერთად წასვლა, აქა ვართ სადგურზე და გთხოვთ 
საჩქაროდ მოხვიდე. 

გენ. ვარდენ წულუკიძესთან ლაპარაკის შემდეგ კიდევ 
ველაპარაკე ორ-სამს გენერალს, და რადგანაც ყველანი 
ხმაზე ვიცანი და დავრწმუნდი, რომ გულწრფელად ლა- 
პარაკობდნენ, მივმართე ისევ თ. ჟღენტს და ვუთხარი, 
რომ მე გადავსწყვიტე მივიდე მასთან მოსალაპარაკებ- 

ლად, მაგრამ ორთქმავალი წამართვეს და ამიტომ არ შე- 

მიძლიან მისვლა, თ. ჟღენტმა მიპასუხა, რომ სათანადო 

განკარგულებას გასცემს და მთხოვა, არ დაგიგვიანო, რად- 
გან ყველანი მელიან. 

რამდენიმე წუთის შემდეგ მე უკვე სადგურში ვიჯა- 
ვი, სადგურში შემხვდა თ. ჟღენტი და წამიყვანა ოთახში, 

სადაც თავმოყრილნი იყვნენ რევკომის თითქმის ყველა 

წევრები და ოცამდე ჩვენი გენერალი და ოფიცერი,  , 

რევკომის თავნჯდომარე, ს. ქავთარაძე სადგურში 
არ იყო. 

რევკომის იქ დამსწრე წევრთა შორის მე გავეცანი 
თ. ჟღენტს, კარპე მოდებაძეს, ურუშაძეს და დადიანს. 

თ. ჟღენტმა ჩემს თანამოსამსახურეთა თანადასწრე- 

ბით გამიმეორა რაც. ტელეფონით მითხრა და დაუმატა, 

რომ. გაქცეულ მთავრობის ნებადართვით რამდენიმე დღის 

წინად ბათუმში შემოვიდნენ ოსმალების ჯარები და ქია- 
სიმ-ბეიმ უკვე გამოაცხადა თავისი თავი ბათუმის ოლქის 

გენერალ-გუბერნატორად/ და რომ სოოლა, ოომელიც მო- 

ისმის ქალაქში--არის შედეგი ქართველებისა და ოსმა- 

ლებს მოოის მომხდარ შეტაკებისა, 

-რევკომს უკვე ჰქონდა ბობა, ბათუმიდან ოსმალე- 

ბის განდევნის, შესახებ იქ დამსწრე გენერლებთან და 

დაედგინათ „ეს საქმე. დაეკისრებინათ ჩემთვის, ე. ი. მე–



კისრნა ქართულ ჯარების სარდლობა. მე ვიფიქრე: ცხა- 

დი იყო, ოსმალები თუ გამაგრდებოდნენ ბათუმში, შემ- 

დეგში ბათუმის უკან დასაბრუნებლად ჩვენ დაგვჭირდე– 

ბოდა დიდი ომი, რასაც პატარა საქართველო ვეღარ 

შესძლებდა. : 

მე ვიცოდი, რომ ოსმალეთს კავშირი ჰქონდა რუ- 

სეთთან და რუსეთი ვერ ჩაემბებოდა საქართველოსა და 

ოსმალეთ შორის ატეხილ ომში. 

ყველა ამ ფიქრებმა ელვასავით გამირბინეს თავში. 

მე გადავსწყვიტე, რადაც უნდა დაგვჯდომოდა, საბჭოთა 

"ჯარების მოსელამდე ოსმალები ბათუმის ოლქიდან უნდა 

გაგვედევნა. 
მე მივმართე თ. ჟღენტს და ამხანაგებს მოკლე სიტ- 

ყვით, სხვათა შორის ვსთქვი, რომ ქართველი ოფიცრები 

წარსულში არ ეკედლებოდნენ პოლიტიკურ პარტიებს და 

არ ერეოდნენ მათ შორის ატეხილ უთანხმოებებში, ისინი 

ემსახურებოდნენ მხოლოდ სამშობლოს ინტერესებს და თუ 

საქართველოს ახალი ხელისუფლება ბოროტებად არ ჩაგ– 

ვითვლის სამშობლოსადმი სამსახურს მენშევიკების ბატო–- 

ნობის დროს და მოგვცემს გარანტიას, რომ არც ერთი 

ჯარისკაცი, გენერლიდან მოყოლებული უბრალო მეომ- 

რამდე, უწინდელ სამსახურისათვის არ იქნება დასჯილი, 

მე მზადა ვარ განვაგრძო სამხედრო სამსახური და დღეი 

დანვე შევუდგები სამხედრო მოქმედებას.. ოსმალების წი- 

ნააღმდეგ. ამასთან გამოვსთქვი იმედი, რომ 'ყველა იქ 

დამსწრე ჩემი თანამოსამსახურენი იზიარებენ ჩემს აზრს. 

ყველა იქ დამსწრე ოფიცრებმა დაადასტურეს ჩემი 

აზოი. : 

თენგიზ ჟღენტმა რევკომის სახელით მიპასუხა, "რომ 

არც ერთი ჯარისკაცი მენშევიკებთან სამსახურისათვის,

არავითარ სასჯელს არ მიიღებს, და რომი ამის მესახე“ 

საქართველოს ახალმა ხელისუფლებამ უკვე გამოსცა მანი- 

ფესტი. დასასრულ, მოგვმართა ყველას შემდეგი სიტყეე- 
ბით: „ამხანაგებო, ჩვენ, ბოლშევიკები. დაგიმტკიცებო, 
რომ ჩვენ უფრო მეტად გვიყვარს საქართველო და მისი 

არმია, ვიდრე მენშევიკებს". 

ამ სიტყვების შემდეგ, თ. ჟღენტს ვსთხოვე წერილო- 
ბით აღენიშნა ჩემი დანიშვნა და ამასთან გადმოეცა ჩემს 

განკარგულებაში ტელეგრაფისა და ტელეფონის ყველა 
საშვალებანი, 

ყველა ეს ამბები დაუყოვნებლივ ვაცნობე ტელეგრა- 
ფით საჯავახოს ფრონტის შტაბის უფროსს, პოლკ. ძაგა- 

ნიას, ვუბრძანე ლანჩხუთიდან გამოეწვია ფრონტიდან გენ. 
სუმბათაშვილი ჩემს მოადგილეთ და გავეცი განკარგუ- 

ლება, გაეგზავნათ ცარიელი მატარებლები საჯავახოს ხიდ– 

თან საბჭოთა ჯარების ბათუმში გადმოსახიდავად. 

შემდეგ მოველაპარაკე გენ. ვ. წულუკიძეს და ართმე- 

ლაძეს და ციხის რაიონი გავყავი ორ მებრძოლ უბნად: 

ნაწილი ქალაქისა, ბარცხანა და კახაბერის ფორტები და- 

ვუქვემდებარე გენ. წულუკიძეს, ხოლო ქალაქის მეორე 
ნაწილი, სტეფანოეკა და ანარიის ფორტები---გენ, ართმე- 

ლაძეს, 

გათენებისას, 4 საათზე მე და თ. ჟღენტი წავედით 

ავტომობილით - რევკომის თავმჯდომარეს--–ს. ქავთარა- 

ძესთან, რათა მოგვეხსენებია ჩვენი გარდაწყვეტილება და 

რაც შეეხება ჩვენ მიერ მიღებულ ზომებს, ვსთხოვეთ -– 

მოეწერნა ხელი ბრძანებაზე, რომლითაც მე ვირიცხებოდი 

საქართველოს წითელი ჯარის სარდლად და ბათუმის 

ოლქის გენერალ-გუბერნატორად.

შემდეგ გაყემგხავრე ციხის შტაბში, სადაც” ხელდა- 

ხელ შევადგინე რაზმის შტაბი. დილის 6 საათხე ქალაქის 

ყველა ქუჩებზე უკვე გაკრული იყო ბოძანება ჩემი და- 

ნიშენის შესახებ. ქიაზიმ-ბეის გავუგზავნე ულტიმატიური 

მოთხოვნილება, ერთი საათის განმავლობაში შესდგომო- 

და თავისი ჯარების გაყვანას ბათუმის ოლქიდან და დაუ- 

ყოვნებლივ გაენთავისუფლებინა წინა დღით დაჭერილი 

ფოსტა-ტელეგრაფის კანტორა, რადიოს სადგური, ბარ- 

„ცხანას ფორტი და ქალაქის მილიციის შენობა, წინააღ- 

მდეგ შემთხვევაში, დავემუქრე, შევუდგებოდი სამხედრო 
მოქმედებას. 

ამ ულტიმატუმზე ქიაზი?:ბეიმ არავითარი პასუხი არ 

გამცა. მაშინ, ერთი საათი რომ გავიდა, გავეცი ბრძანება, 

დაეწყოთ სამხედრო მოქმედება ბარცხანას ფორტის რაი- 

ონში და ქალაქის იმ ადგილებში,“ სადაც აგებულია. კა- 

ზარმები. ! - 

რევკომის წევრები ყოველ ღონესა ხმარობდნენ, რომ 

ჩვენსა და ოსმალებს შორის შეტაკება არ მომხდარიყო 

და განუწყვეტელ მოლაპარაკებას აწარმოებდენ ქიაზიმ- 

ბეისთან, მაგრამ ქიაზიმ-ბეი ერთის მხრივ არწმუნებდა 

დელეგატებს, რომ ის მზადაა მშვიოობიანი. გზით მოაგვა– 

როს შექმნილი მდგომარეობა, ხოლო მეორეს მხრივ ოს- 

მალეთის ჯარების უფროსებისაგან დეპეშით მოითხოვდა 

მაშველ ჯარებს. იმ დეპეშებს ჩვენები იჭერდნენ და ად-' 

გენდნენ შტაბში. | 

18 მარტს“ შუადღის 4 საათამდე. არ: შეწყვეტილა 

“თოფისა და ტყვიისმფრქვეველების სროლა ბარცხანასა და. 

კახაბერის რაიონებში, ჩვენმა ჯარებმა დაიჭირეს პოზი- 

ციები ნავთსადგურიდან საბარგო სადგურამდე. და მათი 

ცდა “იყო, აეძულებინათ ოსმალები დაეყარათ იარაღი,



. ასე მიდიოდა საქმე. მაგრამ ამ დროს "ჩაქვის მხრი- 

დან გამოჩნდა ჯარისკაცთა მატარებელი. ოსმალებმა 

იფიქრეს, ესენი ჩვენთან საბრძოლველად გამოწეეული ქარ- 

თველი ჯარები იქნებაო, გამოვიდნენ ფორტიდან, გააჩე- 

რეს მატარებელი. და შეუდგნენ მათ განიარაღებას., სინამ- 

დვილეში კი, ის იყო საბჭოთა ჯარების პირველი, ეშელონი, 

რომელიც მოდიოდა საჯავახოს სადგურიდან. ამ მომენ– 

ტით ისარგებლეს ჯარებმა და ფორტს მიუახლოვდნენ, 

სადგურის პაკგაუზის უკან იდგა ცხენოსანი რაზმი, თავზედ- 

ხელაღებულ მამაცი პოლკოვნიკის, ფრიდონ წულუკიძის 

უფროსობით. წულუკიძე თავისი რაზმით გამოვიდა პაკ- 

გაუზებიდან, გარშემოერტყა ფორტს და გაღებულ ალაყა- 

ფის კარებით შეიჭრა თვით ფორტში. ოსმალებმა გააღეს 

ალაყაფის კარები თავისი ჯარების გამოსაშვებად, რომ- 

ლებიც გამოვიდნენ ჯარისკაცებით დატვირთულ მატა- 

რებლის ხელში ჩასაგდებად, მხოლოდ დაკეტვა მისი დაა– 

ვიწყდათ. 
ნახევარ საათის შემდეგ ბარცხანას მთელი გარნი- 

სონი განადგურებულ იქნა; ნაწილი ამოხოცეს, ნაწილი 

კი, რიცხვით 218 ასკერი დაატყვევეს და ჩემ შტაბში გა- 

მოგზავნეს. 

მატარებელი ბოლოს და ბოლოს განთავისუფლებულ 

იქნა განიარაღებისაგან და ეშელონის მთელი ქონება 

უკან იქნა დაბრუნებული. 

"მოსულ ეშელონის დასახვედრად წავიდა თ. ჟღენს- 
„ტი, ჩემი შტაბის განკარგულებით იმ ადგილას. სადაც 

გადმოსხეს ეშელონი, გაიგზავნა ქართული, სამხედრო ორ- 

კესტრი. რევკომის თავმჯდომარე. ს. ქავთარაძე მიესალმა 

ეშელონს და მიულოცა ბათუმში მოსვლა, როის შემდეგ 

კერები დაბინავდნენ ქალების აიმნახიის შენობაში,

ბარცხანას ფორტის აღების შემდეგ ქართულ ცხე- 

ნოსან ჯარის ქალაქში დატოვება აღარ შეიძლებოდა, რად- 

გან ცხენების საკვები გამოგველია. ქალაქში კი არ მოი- 

ძებნებოდა ცხენების საკვები. ამიტომ ჩემი განკარგულე- 

ბით ცხენოსანი ჯარი იმავე საღამოს ბარცხანიდან წავი– 

და ქობულეთში და იქ დაბანაკდა. . 

ღამემ მშვიდობიანად გაიარა. საღამოს 9 საათზე მე 

ვიყავი გენ. ვარდენ წულუკიძის შტაბში სადგურზე, სა- 

დაც ჩვენმა მზეერავმა რაზმებმა მოიყვანეს ერთი ცხენო–- 

სანი კაზაკი. 

ჩემ შეკითხვაზე, ვინ არის და საიდან მოვიდა, კა- 

ზაკმა მიპასუხა, რომ ის ეძებს ქართულ ჯარების უფროსს, 

და როდესაც “გაიგო, რომ ეს უფროსი მე ვიყავი, დაუ- 

მატა, რომ ის არის გამოგზავნილი დივიზიის უფროსის, ამხ. 

ჟლობასაგან აჭარის წყალიდან, ჩემთან კავშირის გასაბმე- 

ლად, რადგან დივიზიის უფროსმა უკვე იცის, რომ ქარ- 

თველებსა და საბჭოებს შორის უკვე არის შეთანხმებაო. 

წერილობითი საბუთები არ ჰქონდა. 

ეკითხე, საიდან მოხდნენ ისინი. აჭარის-წყალზე, კა– 

ზაკმა მიპასუხა, რომ ისინი მოდიან ახალციხიდან გოდერ- 
ძის უღელტეხილით და მოვიდნენ დღეს , აქარის-წყალზე. 

ჩვენი მდგომარეობა, მიუხედავად იმისა, რომ ბარ- 
ცხანას ფორტთან გავიმარჯვეთ, მაინც მეტად სერიოზუ- 
ლი იყო. 

ოსმალებს მთელი დღის განმავლობაში იერიში-იე- 

რიშზე მოპქონდათ კახაბერის ფორტზე. 

„კახაბერის დავერით ოსმალები ხდებოდნენ ბათუმის 

ფაქტიურ ბატონათ. საჭირო იყო იმავე ღამეს გამეგზავნა 

კახაბერში მაშველი ჯარი. თავისუფალი ჯარის ნაწილები 

არ. გვყავდა. ზე და გენ. წულუკიძემ. ვითათბირეთ და გი-

დავსწყიტეთ გამოგვეყენებია ამ საქმისათვის ამხ. ჟლობას 

დივიზია, ჩვენი გეგმა მდგომარეობდა შემდეგში: ამხ. 
ჟლობას დივიზიას თუ დავაბინავებდით სტეფანოვკასა და 
ანარიასს ფორტებზე, თავისუფლდებოდა ამ ფორტების 
გარნიზონები და მე საშუალება მეძლეოდა ეს გარნიზო- 

ნები გამეგზავნა დასახმარებლად. კახაბერის ფორტზე. 

ამიტომ ჩვენ მივეცით კაზაკს მორიგე ავტომობილი, გა- 
გატანეთ ერთი ოფიცერი და გავგხავნეთ ახ. ჟლობასთან, 

ოფიცერს დავავალეთ გადაეცა ამხ. ჟლობასთვის, რომ 

ქართულ ჯარების უფროსები სთხოვენ მას დაუყოვნებ- 

ლივ მოვიდეს სადგურხე, 

ორი. საათის ზ მდეგ, ჟლობა თავისი შტაბის უფრო- 

სით მოვიდა ჩემთან და ჩეენ ერთად წავედით რეეკომის 

თავმჯდო:არესთან. ამხ, ჟულობამ მოახსენა ს. ქავთარაძეს, 

თუ როგორ შეასრულა მან დაკისრებული ამოცანა და 

სთხოვა საშუალება მიეცა მისთვის გაეგზავნა დეჰეშა არ- 

მიის უფროსისათვის, ხოლო მისთვის მიეცა სადგომები 

დივიზიის დასაბინავებლად. მოხსენება რომ გათავდა, მე 

გამოვთქვი ჩემი მოსაზრებანი იმის შესახებ, რომ სასურ- 

ველია ამხ. ჟლობას რაზმი ჯერ-ჯერობით არ შემოვიყვა- 

ნოთ ქალაქში და დავაბინავოთ იგი სტრეფანოვკისა და 

ანარიას ფორტებზე, და ამით მომცენ მე საშუალება გა- 
მოვიყენო ამ ფორტების გარნიზონი. 

ამხ, ჟლობამ სთქვა, რომ სანამ არ მიიღებს არმიის 

უფროსისაგან ინსტრუქციებს, ოსმალების წინააღმდეგ 

არაფერს არ მოიმექმედებს, მაგრამ თანახმაა დროებით 

დაბინავდეს' ხსენებულ ფორტებხე. 

ამხ, ჟლობამ გადმომცა დეპეშა არმიის უფროსის 

სახელზე და მთხოვა საჩქაროდ გამეგზავნა «ფილისში, 

თვითონ კი თავის შტაბის უფროსის თანხლებით წავი-

და აჭარის - წყალზე თავისი. ცხენოსან რაზმის ჩამოსაყ- 

ვანად. 

სხვათა შორის, ჟლობას დეპეშაში არმიის “უფრო- 

სისადმი იყო ნათქვამი, რომ აჭარის-წყლიდან დაწყებუ- 

ლი ბათუმამდე მთელ გზაზე ერთი ერთმანეთს მისდევენ 

დაჭრილი ასკერები, რომლებიც ყველას ეუბნებიან; როჰ 

ქართველებს მოუვიდათ ფრანგებისა და ინგლისელების 
მაშველი ჯარები,” რომ უცხოელების კრეისერები ყუმბა- 

რებს უშენენ ფორტებს და ამიტომ ოსმალები ძალიან და- 

ზარალდნენო და სხვა... 

ამს. ჟლობას წასვლის შემდეგ, მე/გავუგზავნე ბრძა- 
ნება სტეფანოვკისა და ანარიის გარნიზონების უფრო- 

სებს, რომ დაუყოვნებლივ მოიხსნენ ადგილიდან, გამოია- 

რონ ქალაქზე და ავიდნენ, კახაბერის ფორტზე გარნიზო- 

ნის გასაძლიერებლად. 

19 მარტს, დილიდანვე ოსმალებმა მოიტანეს გაძლიე– 

რებული იერიშები კახაბერის ფორტზე, მაგრამ ჩვენი არ 

ტილერია, მამაცი მაიორის პ. "ქარუმიძის უფროსობით 

ისე ბრწყინვალედ მოქმედობდა, რომ ოსმალები ვერაფერს 

გერ აწყობდნენ. სხეათა შორის, ამ არტილერიას ოსმა. 

ლებთან ბრძოლაში დიდი ზარალი მოუვიდა. პ. ქარუმიძე 

მატყობინებდა, რომ · ყველა მსროლელები და მემინე– 

ნი მოუკლეს და დაუჭრეს, ხოლო ზარბაზნებიდან სრო- 

ლა ეხლა ოფიცრებს უხდებათ. საქმე” ცუდად იყო. არტი · 

„ლერიის ნაწილები ქალაქში არ იყო, საჭირო იყო, ზარ- 

ბაზნებიდან სროლისთვის ცოტაოდნათ მაინც მცოდნე ჯა- 

რისკაცნი. ქალაქის მილიციის უფროსის დახმარებით 

ქალაქის მცხოვრებლებს შორის. მოვაგროვე 20-მდე მოხა– 

ლისე, რომლებიც ოდესღაც არტილერიაში მსახურობ 
დნენ და გავგზავნე ქარუმიძის განკარგულებაში,

სტეფანოვკასა “და ანარიის გარნიზონებს, გზადაგზა 
მოუხდათ მრავალი დაბრკოლების გადალახვა და ოსმა- 
ლებთან ხან-მოკლე ბრძოლა, ბოლოს შეუერთდნენ კახა- 
ბერის ფორტის გარნიზონს. ამ დღეს ოსმალებს მოუვი- 

დათ დიდი ზარალი, კახაბერის ახლო ღელეები სავსე იყო 

მოკლული ასკერების გეამებით. ქიაზიმ-ბეის მდივანი ხში.- 
რად დარბოდა რევკომის თავმჯდომარის კანცელარიაში 

სხვადასვა გვარი თხოვნებით, და ამისაგან გავიგეთ. 
რომ იმ დღეს ოსმალებმა დაჰკარგეს ორი თვალსაჩინო 

შტაბ-ოფიცერი. ბათუმის მიდამოები მტრისაგან უკვე 

მთლად გაწმენდილი იყო, ახლა საჭირო იყო მხოლოდ 

განიარაღება მტრის პატარა რაზმებისა, რომლებიც ჩასაფ- 

რებულნი იყვნენ ქალაქის მილიციისა და ფოსტა-ტელე- 

გრაფის შენობებში. 

"ეს ოპერაცია უნდა მომეხდინა: 20 მარტს, მაგრამ 

დილის 9 საათზე, ჩემთან გამოცხადდა ქიაზიმ-ბეის 

მდივანი და მისი სახელით გადმომცა, რომ ქიაზიმ-ბეიმ 

გადასწყვიტა დასცალოს ქალაქი და გადავიდეს თავის 

საზღვრებზე ჭოროხის იქით, ამასთან ერთად მდივანმა 

მთხოვა დამეთმო მათთვის ერთი დღის საგძალი პური, 

რადგან გარნიზონს სამი დღეა არაფერი: უჭამია, 

ეს ამბავი, რომ მათ საჭმელი არა ჰქონდათ, მე წინ- 

დაწინვე ვიცოდი. რევკომის „თავმჯდომარესთან ერთად 

გადავსწყვიტეთ, მიგვეცა საშუალება ოსმალებისათვის 

დაეცალათ ქალაქი. 
_' ქიაზიმ-ბეის თხოვნა მაშინეე დავაკმაყოფილე, გავუ- 

გზავნე საკმაოდ პური და ქალაქში დაბანაკებულ გარნი- 

ზონს ვუბრძანე, მიეღოთ ზომები ოსმალების მიმავალ ჯა– 
რების დასაცავად, სანამ ისინი გასცდებოდნენ ფორტების 
ხაზს. აძის შემდეგ გავემართე რევკომის თავმჯდომარეს–-

თან და მოვახსენე, რომ 20 მარტს 12 საათიდან ბათუმში 
და მის ოლქში მტრის არც ერთი შეიარაღებული ჯარის- 

კაცი აღარ არის. 

20 მარტს მოვიდა ბათუმში სამხედრო-საზღვაო საქ- 

მეთა სახალხო კომისარი ამხ. შალვა ელიავა, რომელსაც 
დაწვრილებითი მოხსენება წარვუდგინე სიტყვიერად ოს- 

მალებთან ახლად დამთავრებულ სამი დღის ბრძოლის შე- 

სახებ. შემდეგ მოვახსენე საჯავახოში და ბათუმში” მყოფ 

ქართული ჯარ-ს- მდგომარეობა, მისი რეცხვი, შემადგენ- 
ლობა, მოკაზმულობა, შეიარაღება და სხვა. "სახალხო კო- 

მისარმა მოისხინა ჩემი მოხსენება და მიბრძანა მაშინვე 

გამეცა განკარგულება საქართველოს ჯარების დაშლის 

შესახებ 

სამსახურში უნდა დარჩენილიყვნენ მხოლოდ სავალ– 

დებულო ვადის ჯარისკაცნი, ე. ი. ისინი, რომელთაც 

მიახწიეს 2: და 22 წლის ხნოვანობას. ამგვარ ჯარისკა- 

ცებიდან უნდა შემდგარიყო კადრები საქართველოს ცალ- 

კე წითელ დივიზიის შესადგენად, რუსეთის წითელ არმიის 

მაგალითისა და შტაბების მიხედვით. 

ამასთან სახალხო კომისარმა მითხრა, რომ ტფილის- 

ში უკვე შეუდგნენ ქართულ წითელი ჯარის ნაწილების 

შედგენას და რომ ამ' საქმეს ხელმძღვანელობს Lამხედ–- 

რო სახღვაო კომისარიატის შტაბის უფროსი, ამხ, გაბა– 

შვილი. 

დასასრულ ჩვენ შევეხეთ ოსმალებთან სამი დღის 
ბრძოლებში მოკლულ ჯარისკაცთა დამარხვის საკითხს. 
ამ დაღუპულ გმირების რიცხვი 84 კაცამდე ადიოდა ”).: 
სამხედრო. _ კომისარმა ბრძანა, დაემარხათ იგინი აზიზიეს 

#) ჯარისკაცთა ასეთი დანაკლისი არა მქონია მთელი ომის 
განმაველობაში–18 თებერვლიდან მოყოლებული 1” მარტამდე.

მოედანზე დიდი ზეიმით; რაც მეორე დღეს სისრულეში 

იქნა მოყვანილი 5). 

22 მარტიდან შევუდექი სამხედრო კომისარის მიერ 

დავალებულ საჟმეს.' 
გადაწვვეტილი ,იყო ბათუში შეგვედგინა მხოლოდ 

ერთი ქვეითი ბრიგადა, არტილერიის ერთი დივიზიონი 

და ორი ცხენოსანი ლეგიონი; დივიზიის დანარჩენი ნაწი- 

ლები, უნდა მიმეღო ტფილისში, სამხედრო ქონების ზედ- 

მეტს, კომისრის ბრძანებით, ვაბარებდით ადგილობრივ 

რეეკომებს, 
გავიდა კიდევ რამდენიმე დღე და ჩამოვიდა ბათუმ- 

ში ამხ. ს. ორჯონიკიძე, პირველად მას შევხვდი სანხედ- 

რო კომისრის რონოდაში როდესაც ამ უკანასკნელს მო- 

ხსენებას ვუკეთებდი, ამხ. ელიავამ წარმადგინა და უთხრა 

ჩემი ვინაობა. ამხ. ორჯონიკიძემ მომმართა შემდეგი სი–- 

ტყვებით: „თქვენ იცით, რომ თქვენ კანონ გარეშე იყა- 

ვით გამო;,,ხადებული და თქვენთან შეხვედრის დროს 

ყველა კომუნისტს ჰქონდა უფლება მოეკალით, იქვე, ალა– 

გობრივ, მაგრამ მხედველობაში ვიღებთ თქვენს მოქმე– 

დებას ბათუმში გადატრიალების კრიტიკულ მომენტში 

და გეპატიებათ ყველა ბოროტმოქმედებანი,„ რომელიც 

ჩაიდინეთ თქვენ მენშევიკების ბატონობის დროს საბვო- 

თა ხელისუფლების წინააღმდეგი“. 

უნდა გამოვტყდე, რომ ჩემ სიცოცხლეში, პირველად 

ვადიბენი. და ხმის ამოღება ვეღარ მოვახერხე. ვერ წარ- 

მომედგინა, როდის და რა ბოროტმოქმედების ჩადენა შე- 
მეძლო ეისმე წინააღმდეგ. მე ხომ, როგორც ჯარისკაცი, 

») დავმარხეთ მხოლოდ 44 მოკლული, რადგან დანარჩენები 

მათმა მშობლებმა წაასეენეს. თავიანთ სოფლებში,

გეძსახურებოდი პატიოსნათ და გულმოდგინეთ ჩემს მთავ- 

რობას, 

ამის შემდეგ განვაგრძე ჩემი მოხსენება უკვე ორ- 

ჯონიკიძის თანადასწრებით. სხვათა შორის, ჩემს მოხსე- 

ნებაში ვჩიოდი, რომ'ბათუმში ცხენების საკვები არაა, 

რის გამო მრავალი ცხენი იხოცება, მივაქციე აგრეთვე 

სამხედრო კომისრის ყურადღება იმას, რომ ჩემს განკარ- 

გულებაში დარჩა ორი ეტლი მშვენიერი ცხენებით, რომ- 

ლითაც დადიოდნენ ყოფილი მთავრობის თავმჯდომარე 

ნოე ჟორდანია და სამხედრო მინისტრი ქივინაძე. ამ-- 
ცხენების დარაჯობა ბევრ დავიდარაბასა და გაუგებრო- 

ბასაც იწვევდა, რადგან კავალერიის დივიზიის უფროსი 

ამხ, ჟლობა 'კაცს, კაცზე გზავნიდა და მოითხოვდა, გადა- 
მეცა მისთვის ეტლი და ცხენები. ამხ. ორჯონიკიძემ მი- 
ბრძანა, დამეკმაყკოფილებინ· ამხ. ჟლობა და გადამეცა 
მისთვი“ ჟორდანიას ყოფილი ეტლიცა და ცხენე- 
ბიც, ხოლო ჩემ შეკითხვაზე როგორ ·მოვქცეულიყავ ყოფ. 

სამხედრო მინისტრის--ჭიქინაძის ეტლის შესახებ, ამხ. 

ელიავამ მითხრა: „წაიყვანეთ, თქვენი იყვეს“ 5). 
1 აპრილისთვის ქართული წითელი ჯარების ზემო- 

ხსენებული ნაწილები უკვე შემდგარი იყო,; მაგრამ, რად- 
გან მაშინ ბათუმში სურსათი ნაკლებად იყო, და რად- 
გან ცხენების საკვები სრულიდ არ 'მოიპოებოდა, 
სამხედრო კომისარს გთხოვე მოეცა ნება '"გამეყვანა 
ჯარები ქ. ბათუმიდან. კომისარმა წინადადება მომცა, 
ამის შესახებ მოვლაპარაკებოდი პირდაპირი მავთულით 
შტაბის უფროსს, ამხ. გაბაშვილს და მოვქცეულიყავი 

ისე, როგორ ჩვენ ორთავენი გადავსწყვეტდით, ამხ. გა- 

რ) ეს უმნიშვნელო ამბავი იმიტომ მომყავს, რომ შემდეგში 
ბრალი დამდეს, ვითომ ეს ეტლი მე მივითვისე და გავყიდე.



ბაშვილს გაუგზავნე დეპეშა, რომელიც აქ მთლიანად მო- 
მყავს, რათა მკითხველმა იცოდეს თუ რა გააკეთა ჩემმა 
შტაბმა ათი დღის განმავლობაში წითელი ჯარის ნაწი- 
ლების შედგენის მიზნით. 

„ტფილისის ქართულ ჯარების შტაბის უფროსს გა– 

ბაშვილს. 

სამხედრო კომისარის ბრძანების თანახმად 21 მარ– 
ტის თარიღით, მე შევუდექი წითელ ქართულ ბრიგადის 

შედგენას. ბრიგადა სდგება ვადა გადასულ ჯარისკაცთა 

დათხოვნის შემდეგ დარჩენილ  ჯარისკაცებისაგან იმავე 

შტატებით, როგორც რუსული ბრიგადა. უკვე შემდგარია: 

ქვეითი ბრიგადის შტაბი, „ცხენოსან ბრიგადის შტაბი, 

1-ლი და მე-2 ცხენოსანი ლეგიონები, 620 ჯარისკაცის 

შემადგენლობით, რომლებიც 28 მარტს დროებით გაი- 

გზავნა აჯამეთის სახალხო მამულში ფრიდონ წულუკიძის 

უფროსობით. შემდგარია პირველი წითელი არტილერიის 

დივიზიონი ორი სამთო და ერთი საველე ბატარეით, 

პოლკ. ალექსანდრე ჟურულის უფროსობით. დივიზიონს 

შეადგენენ 220 არტილერისტი, 300 ცხენი და 12 ზარბა- 

ზანი, რომლებიც 29 მარტს გაიგზავნა აჯამეთში დროებით. 

ბათუმში შემდგარია 1-ლი ,და მე-2 ლეგიონების შტაბე- 

ბი, რომელთაც ჰყავთ თითოს 200 თოფიანი და 100 

ცხენი, მე-3 მსროლელი ლეგიონი სდგება ლანჩხუთში. 

ბრიგადის «უფროსად დანიშნულია ამხ. სუმბათაშვილი. 

ლეგიონები დღეს მიდიან მატარებლით და საჯავახოდან 

სამტრედიამდე წავლენ ფეხით; ბათომში ცხენების საკვე- 

ბი ძნელი საშოვარია; რამაც გამოიწვია ბათუმიდან ჯა- 

'რების გაყვანა. ჩემს მუშაობას ბათუმში ვსთვლი დაბო- 

ლოებულად, და ამიტომ ჩემი შტაბით მინდა წამოვიდე 

„ყსფილისში. მაზნიაშვილი"

6 აპრილს ყოფილ სამხედრო მინისტრის შტაბით 

და მთელი მისი ქონებით ჩამოვედი ტფილისში. სამხედ- 

რო კომისრის ბრძანებით მე დავინიშნე ცალკე წითელ 

ქართულ დივიზიის უფროსად, დივიზია უნდა შემდგარი- 

ყო 30.000 კაცისაგან. 

ამ მიზნით პირველ კვირაში ხდებოდა მხოლოდ რე- 

გისტრაცია უამრავ ქართველი ოფიცრებისა. სამხედრო 

კომისრის შტაბთან შესდგა საანკეტო კოზისია, რომლის 
უსანქციოთ ვერ მივიღებდით არამც თუ ოფიცრებს, ან 

მოხელეს, არამედ რემინქტონზე მომუშავესაც კი. 
საანკ0უტო კომისიის უფლებას შეადგენდა მიღება 

ყველა ოფიცრებისა და მოხელეებისა, ხოლო მათი და- 

ნიშვნა და განაწილება დაკისრებული მქონდა მე და დი- 

ვიზიის სამხედრო კომისარს, მაგრამ საუბედუროდ, საან- 

კოტო კომისია ხშირად აჭარბებდა მინიჭებულ უფლებას 

და დივიზიის შტაბში რომ გამოგზავნიდა მიღებულ ოფი- 

ცრების სიას, თან დააყოლებდა: დაინიშნოს ამა და ამ 
ჯარის ნაწილში, ამა და ამ თანამდებობაზეო და სხვა, 

ამი” წინააღმდეგ მე და სამხედრო კომისარი, 

ნ. ოკუჯავა დიდხანს ვიბრძოდით და მის ენერგიისა და 

ავტორიტეტის მადლობელი უნდა ვიყვე, რომ ბოლოს და 

ბოლოს დანიშვნის ეს მეთოდი თავიდან ავიცილეთ. დი– 

ვიზიის შედგენით საქმე კარგათ მიმდინარეობდა. ჯარის– 

კაცები თავის დროხე და წესიერად ·მოგვდიოდა; დე- 

ზერტირობა და დისციპლინის დარღვევა საგრძნობლად 

შემცირდა. ივნისის შუა რიცხვებში ქართულ წითელ დი- 
ვიზიაში ირიცხებოდა უკვე 17.000 წითელარმიელი.: 

„მთავარ სამნეო მმართველობის უფროსის, პ. ციცი- 

შვილის მოხსენებით, ტანსაცმელი და სხვა სამხედრო. მო- 
კაზმულება საწყობებში იმდენი იყო, რომ მე ორი წლის

განმავლობაში ამ მხრივ სრულიად უზრუნველყოფილი ვგი- 
ყავი. 

ამგვარად მიმდინარეობდა საქმე, რომ ივლისის შუა 
რიცხვებში სამხედრო სახალხო კომისარმა“ შ. ელიავამ 
დამიბარა თავის კაბინეთში და მითხრა, რომ ეკონომიუო 
გაჭირვებულ მდგომარეობის გამო 30,000 კაცისაგან შე- 
მდგარი არმიის შენახვა, მძიმე ტვირთად აწვება საქარ- 

თველოს ბიუჯეტს და ამიტომ გადაწყვეტილია, ქართულ 
არმიის შემადგენლობის რაოდენობა დავიყვანოთ 5.000 
კაცამდე, რომ შემდგარ ჯარის ნაწილებიდან დათხოვნილ 
უნდა იქნენ ზედმეტი ჯარისკაცი და დარჩება მხო- 
ლოდ 5 ლეგიონი და სათანადო არტილერია. დივიზიის 
შტაბიც იშლებოდა, 

პირადათ, მე ვინიშნებოდი სამხედრო კომისარია–- 
ტის განკარგულებაში. 

რამდენიმე ხნის შემდეგ ქართულ ლაშქარში შემო- 

ღებულ იქნა ინსპექციის აპარატი და მე ვიყავი დანი- 

შნული ქვეითი ჯარის ინსპექტორად, რომელ თანამდე- 

ბობაზედაც დავრჩი თვე ნახევარი, ––იმ დღემდე, რა დღე- 

საც მოხდა ჩემი დაპატიმრება, ე. ი. 6 სექტემბრამდე. 

თავი VI. 

ჩემი თავგადასავალი საზღვარბარედ ყოფნის დროს. – 

ჩეზი დატუსალება. – ე წლით ბანდევნა საქართველოს 
საზღვრებიდან. –– საზღჭარგბარედ ყოფნა 32# წლის განმა- 
ვლოგაში. – მიზეზები ჩემი ტფილისში დაბრუნებისა. 

ციხეში ორ წელიწად ნახევარს ტუსაღობის შემდეგ. 

1923 წელს 20 მაისს სამხედრო ცენტრის წევრებთან ერ- 

თად, მე გადამიწყვიტეს სიკვდილით დასჯა, მაგრამ ეს



განაჩენი შემიცვალეს 5 წლის გაძევებიო საქართველოს 
საზღვრებიდან. 

იძულებული ვარ ეს განაჩენი მოვიყვანო აქ მთლია- 

ნად რადგან ჩემი მტერები არ დაკმაყოფილდნენ 

იმით, რომ ასეთი სასტიკი სასჯელი მივიღე და იწყეს 

სისინი, რატომ ყველამ ერთგვარი საასჯელი არ მიიღო 

და ზოგიერთებს სიკვდილით დასჯა, სხვა "სასჯელით რად 

შეუცვალესო. 
აი ამონაწერი ამ განაჩენიდან: 

„საქართველოს ს.ს.რ., საგანგებო კომისიამ განიხი– 

ლა რა საქმე იმ პირებისა, რომელნიც დატუსაღებულნი 

არიან სამხედრო ცენტრის საქმისა და ბანდიტიზმის მო– 

წყობის გამო და დაადგინა:' 

1. მაზნიაშვილს, გიორგი ივანეს ძეს, 51 წლისა, 

ყოფილი აზნაური, ყოფილი გენერალი, 192! წელს 

საქართველოს საგანგებო კომისიის მიერ გადაწყვეტილი 

ჰქონდა გამასწორებელ სახლში 5 წლის დატუსაღება 

კონტრ-რევოლიუციონერობისათვის და შემდეგ განთაგი- 

სუფლებული იყო ამნისტიის ძალით. როგორც გამოირ- 

კვა გამოძიების დროს მაზნიაშვილმა, სანამ საქართვე- 
ლოს საგანგებო კომისია მას დაატუსაღებდა საქართვე- 

ლოს წითელი არმიის დივიზიის უფროსობის თანემდე- 

ბობაზე ყოფნის დროს, მისცა თავისი თანხმობა ეროვ- 

ნულ-დემოკრატიულ პარტიის მთავარ კომიტეტს, მიეღო 

თავის თავზე სამხეადრო ორგანიზაციის ხელმძღვანელობა. 

და ოოდესაც ციხიდან · განთავისუფლდა, კავშირი ექირა 

სამხედრო ორგანიზაციასთა. დადგენილია: დაისაჯოს 

უმაღლესი სასჯელით. მაგრამ, რადგანაც მას დამსახურე- 

ბა მიუძღვის საქართველოში “საბჭოთა გადატრიალების. 

(დროს, უმაღლესი სასჯელა შეეცვალოს საქართველოს“



215 

სასღყოებიდას § წლით გაძევებით" (გახ. „ზარია ყრი 

სტოკა“ 1923 წ. 25 მაისი. M# 117). 
აი, ასეთმა განაჩენმა გამოიწვია მითქმა-მოთქმა და 

სხვადასხვა გვარი ქორები რუსთაველის პროსპექტზე უსა- 
ქმოდ მოხეტიალე ვაჟ-ბატონებში, მაგრამ მე'იმდენი ტანჯ– 
ვა მქონდა განვლილი და ისე ვიყავი მოქანცული, რომ 

არავითარ ყურადღებას არ ვაქცევდი ამ გარემოებას და 

ვცდილობდი საჩქაროდ მომეწყო ჩემი ოჯახური საქმეები 

და გავსულიყავი საქართველს საზღვრებიდან. 

ადვილი გასაგებია, რომ რუსეთის მიყრუებულ გუ- 
ბერნიაში წასვლა და დაბინავება, მე კარგს არას მიქად- 

და. ჩემიი სურვილი იყო მოვხვედრილიყავი როგორმე 

სპარსეთში, რადგან ცნობილი ა. მ. ხოშტარია იმ დროს 

სპარსეთში იყო და იმედი მქონდა, რომ ეს მეტისმეტად 

კეთილი კაცი რაიმე სამუშაოს მომცემდა და ამგვარად 

სიმშილით არ მოვკედებოდი. ., 
ამ მიზნით მე მივმართე ა. ხოშტარიას წერილით 

ჯერ კიდევ მაშინ, როდესაც ციხეში ვიჯექი. 

ბევრი ცდისა და წვალების შემდეგ, როგორც იყო, 
მივიღე სპარსეთში წასვლის ნებართვა ამიერ-კავკასიის 

საგანგებო კომისიიდან. 

ჩემ იღბალზე სწორედ ამ დროს სპარსეთში მიემგზავ- 

რებოდა ხოშტარიას ერთერთი კომპანიონი -–ნიკოლოზ 

პეტრეს ძე იოსელიანი. 

ეს გარემოება ძალიან ხელსაყრელი იყო ჩემთვის 

მოგზაურობაში, რადგან ჯერ ერთი, გზაში ნაკლები ხარჯი 

· მომივიდოდა, და მეორე, მე გზა არ ეიცოდი, მაშინ რო–- 

დესაც იოსელიანი დიდიხანი ცხოვრობდა სპარსეთში 

და იცნობდა მას კარგათ. , 

1923 წელს 15 აგვისტოს გამოვემშვიდობე ჩემ ოჯა-

ხობას და წავედი ბაქოში, სადაც მეორე დღესვე ჩავჯე: 

ქი გემში და განვაგრძე ჩემი მგზავრობა. 

რა მომელოდა იქ, სპარსეთში, ნათლად წარმოდგე- 

წილი არ მქონდა. 

არავითარი სახსარი ცხოვრებისა მე არ მქონდა, 

ამიტომ ბედ-იღბალს მივანდე ჩემი თავი. 

ხოშტარიამ ჯერ კიდევ ტფილისში წერილზე მიპა– 

"სუხა, რომ ის მზადაა მომცეს თავისთან რაიმე სამსახე- 
რი, როგორც კი დაუბრუნებენ მას სპარსეთში ჩამორთ- 

მეულ უამრავ ქონებას, ჯერ-ჯერობით კი მოიცადე და 

ნუ ჩამოხვალო, მაგრამ ჩემი გარემოება ისე მოეწყო, რომ 
მოცდა არ შემეძლო, ამიტომ მივდიოდი ალალ-ბედზე. 

ის ფული, რომელიც მერგო საოჯახო ნივთების გა–- 

ყიდვის შემდეგ და ის, რაც ჩემმა ახლობელმა მეგობრებ 

მა მომიგროვეს, მეყო მხოლოდ ენხელამდის. 

პატივცემულ იოსელიანსაც არ ეყო საგზაო ფული 

და ორივენი იძულებულნი გავხდით ენხელიდან თეირა- 

ნამდე წავსულიყავით ავტომობილით „ზედ დადებულ ფა. 

სით“, იმ ანგარიშით, რომ თეირანში ა. ხოშტარია გამო- 
გვიხსნიდა. 

ჩვენი იმედი გამართლდა. ა, ხოშტარიამ გადიხადა 

ავტომობილის ფული. 

საზოგადოდ ა. ხოშტარიამ, მიუხედავად იმისა, რომ 
სპარსეთის მთავრობამ ჩამოართვა რეკვიზიციით როგორც 

მამულები ის წარმოებანი და ამიტომ დიდ მატერიალურ 

გაჭირვებას განიცდიდა, უნუგეშოდ არ დამტოვა და რაც 

ხანი სპარსეთში დავრჩი, იხდიდა ჩემს ყოველგვარ ხარ- 

ჯებს სასტუმროში, რისთვისაც ვუძღვნი მას ჩემს გუ- 
ლითად მადლობას,

თავისთავად ცხადია, რომ ამგვარ ·მდგომარეობაში 

ჩაყენებულს ა. ხოშტარიას არ შეეძლო მოეცა ჩემთვის 

რაიმე სამსახური, ხოლო მის ხარჯზე ყოფნა, ცოტად თუ 

ბევრად დიდი ხანი, ჩემის მხრივ მოურიდებლობა იქნე- 
ბოდა და ამას ვერ ვიკადრებდი. ამიტომ ახლად დაარსე- 

ბულ რუსეთ-სპარსეთის ბანკის დირექტორს –ა. სვანიძეს 
მივმართე და ესთხოვე მოეცა რაიმე ადგილი ბანკში. . 

სვანიძე დამპირდა, მაგრამ ბანკი გაიხსნა და მე გა- 

რიყული დავრჩი. . 

მეტად ცუდ მდგომარეობაში ვიყავი. 

თეირანში იმ დროს უცხოელისთვის სახელმწიფო 

სამსახურში ყოფნა შეუძლებელი იყო. 

„ოთხი” თვის განმავლობაში ბევრი ვეცადე, ვის გინ– 

დათ, რომ არ მივმართე, მაგრამ ჩემმა ცდამ უნაყოფოდ 

ჩაიარა. 

ბევრი ფიქრისა და მწუხარების შემდეგ, მივმართე 

დეპეშით პარიზში ა. ჩხენკელს, რადგან სხვა ემიგრანტე- 

ბის მისამართები არ ვიცოდი. ჩხენკელს ვწერდი, რომ 

ვიმყოფები სპარსეთში, სამსახური ვერ ვიშოვნე და ვარ 

გაჭირვებულ მდგომარეობაში და ამასთან ვსთხოვდი, თუ 

შესაძლებელი იქნებოდა გავეწვიე პარიზში. 

__ ბედმა გამიღიმა. 6 დღის შემდეგ მივიღე პარიზი- 

დან საფრანგეთის საელჩოს ხელით პარიზში შესვლის უფ- 

-ლების ვიზა და 3.200 ფრანკი გზის ხარჯი. 

, '.1923 წლის დეკემბრის დასაწყისში გავემგზავრე პა- 

რიზში „ბაღდად-ბეირუტ-მარსელის ხაზით. 

პარიზში მისვლისთანავე გამოვცხადდი საქართვე- 

ოს ყოფილ მთავრობასთან. : | 

“ როგორც ყოფილ მთავრობის წევრებმა, ისე მთლად 

ქართველების ემიგრაციამ საუკეთესოდ მიმიღეს, დამი-

ნიშნეს პენსია 500 ფრანკი თვეში და ტანსაცმელისთვის 

მომცეს ერთდროულად 1.200 ფრანკი. 

რამდენიმე დღის შემდეგ მე გადმომცეს, რომ ყოფ. 

მთავრობის წევრებს და პარიზში მყოფ ქართველების პოლი– 

ტიკურ პარტიების წარმომადგენელებს აქვთ სურვილი წა– 

ვიკითხო მოხსენება საქართველოს მდგომარეობის შესახებ. 

18 იანვარს 1924 წელს ყოფილ მთავრობის შენო- 

ბაში ყველა იქ დამსწრენი გავაცანი დაწვრილებით, რაც 

მოხდა საქართველოში მათი წამოსვლის შემდეგ ჩემს გა- 

შევებამდე. 
როდესაც შევეხე სვანეთში და დუშეთის მაზრებში 

მომხდარ აჯანყებებს, გამოვსთქვი ის აზრი, რომ. ამ აჯან- 
ყებებს ჰქონდათ ავანტიურისტული ხასიათი, რომ ის არ: 

იყო მოწყობილი ბრძოლა არსებულ წესწყობილების წი- 

ნააღმდეგ და რომ ამ” აჯანყებების მეთაურნი, როგორც 

საქმიდანა სჩანს, მოტყუებულნი დარჩენ, საზღვარგარედ 
მყოფ თავის ხელმძღვანელების მიერ, რადგან მათ ვერ მიი- 

ღეს ვერავითარი რეალური დახმარება და სხვა, და ამას- 

თან დავუმატე, რომ ამგვარივე აზრისა იყო ტფილისის 

ციხეებში დატუსაღებულ პოლიტიკურ მოღვაწეების უმ- 
რავლესობაც. 

როდესაც მოხსენება გავათავე, ყოფილ მთავრობის 
წევრებმა მადლობა გამომიცხადეს ცნობებისათვის და 
რწმუნება ·დამიწყეს, რომ ახალ აჯანყებაზეჯლაპარაკიც კი 

შეუძლებელიაო წ). 
1924 წლის დასაწყისამდე პარიზის ემიგრანტების. 

წრეებში საქართველოში აჯანყებაზე არავინ არ ჰფიქ- 
რობდა, ამიტომ არც.ყოფილა არავითარი სხდომები, არც 

ი. სხდომის ოქმს ადგენდა კრების მდივანი ი, გობენია, “ ·



29. 
სრავითაო გეგმების შედგენა-შემუმაყება, როგოოც ამას 
გაიძახიან 1924 წლის აჯანყების ზოგიერთი მეთაური და 
რუსთაველის პროსპექტზე უსაქმოდ მოსიარულენი. ყოველ 

შემთხვევაში, დაბეჯითებით შემიძლიან ვსთქვა, რომ არც 

მე და არც პარისში მყოფი თვალსაჩინო მხედარი-ემი- 

გრანტი ამგვარ „კრებებს და აჯანყებების რაიმე გეგმის 

გამომუშავებას არ დავსწრებივართ. 

ემიგრანტების უმეტესი ნაწილი ჩემი აზრისა იყო, 

რომ ყოველგვარი სეპარატიული აჯანყება მარცხით გა- 

თავდება. ჩვენ ყველამ ისიც კარგად ვიცოდით, რომ ამის 

წინააღმდეგი იყო საფრანგეთის სამხედრო სამინისტროც 

და ინგლისის მთავრობის მეთაური მაკდონალდიც, რო- 

მელმაც, სხვათა შორის, პარლამენტის წევრების შევით- 

ხვაზე განაცხადა, რომ ის სცნობს დამოუკიდებელ საქარ–- 

თველოს და მის ამჟამად არსებულ” მთავრობას, მაგრამ 

როგორც რუსეთის მოკავშირეს. | 

გერმანეთი იმ ჟამად ისეთ გაჭირვებულ პირობებში 

იყო, რომ მას არ შეეძლო რაიმე დახმარება გაეწია 
ჩვენთვის, ხოლო. რაც, შეეხება რუსეთის მონარქიულ ორ- 

განიზაციებს, რომელთაც მე ვხვდებოდი საქართველოს ყო– 

ფილ მთავრობის დავალებით, ისინი სავსებით იზიარებ- 
დნენ ჩემს აზრს, რომ საქართველოს სეპარატიულად გა- 

მოსვლა უაზროა და უნაყოფო, და მეგობრულად მირჩევ-. 

დნენ, მომეხდინა გავლენა ყოფილ მთავრობის წევრებზე, 

არამც და არამც არ გადაედგათ ამგვარი ნაბიჯი, " 

მაგალითისათვის მოვიყვან ერთ-ერთ ფაქტს. 

რუსეთის მონარქიულ ერთ-ერთ ორგანიზაციას ივ- 

ლისის დასაწყისში მიეღო ცნობა, რომ ხოფიდან საქარ– 

თველოს ნავთსადგურების მიმართულებით გაიგზავნა ორი 

ნავი იარაღით. ერთი ნავი დაჭერილი იქნა გზაში, ხო-

ლო მეორემ მიაღწია დანიშნულ ალაგს და იარაღი ჯადა- 
ტვირთა. 

დამიბარა ამ ორგანიზაციამ, მიამბეს ეს ამბავი, გა- 

მაფრთხილეს, რომ მათი ცნობებით „ქართველები ამოძრავ- 

დნენ“ და მთხოვეს გადამეცა ეს (ცნობები ჩვენი მთავრო- 

ბისთვის და აგრეთვე მათი გულწრფელი თხოვნა, არ ჩა- 
გვედინა ისეთი საქმე და არ ამოგვეჟლიტა ერი. 

იმ წუთშივე მივედი მთავრობის წევრებთან და 

ჩხენკელსა და რამიშვილს, რომლებიც იმ დროს იქ იყვ- 

ნენ, ვაცნობე ეს ამბავი და ეკითხე მართალია ეს მეთქი 

თუ არა? ორივემ ერთხმად მიპასუხეს, რომ ამის შესახებ 
მათ არაფერი არ იციან, რომ არივითარი იარაღი მათ 

არ გაუგზავნიათ და ამასთან დამარწმუნეს, რომ ეს 'ცნო– 

ბები ძველია, რომ ისინი ეკუთვნიან 1922 და 1923 წლებს. 

რის აჯანყება რა იარაღის გაგზავნაო-მითხრეს 

ორივემ-- სად არის ამისთვის ფული? ჩვენ ისე ვართ გა– 

ჭირვებულნი, რომ აღარ ვიცით, შემდეგ თვეში ჯამაგი- 

რები როგორ დავარიგოთო. 

ამ სიტყვებით დამშვიდებული  გამოვტრიალდი და 

წამოვედი. ივლისში?პარიზში მოვიდა ტფილისის გაზეთები: 
„ხარია ვოსტოკა#“ და „კომუნისტი“: ამ გაზეთებში იყო 

მოთავსებული ნ. ჟორდანიას წერილი, რომელიც ჩამოერ- 

თმიათ ბენია ჩხიკვიშვილისათვის დაპატიმრების დროს. 

ამ წერილმა თავზარი დაქვცა ემიგრანტებს... 

საქართველოს ეროვნულ-დემოკრატიულ პარტიის 

ლიდერებმა-– ს, კედიამ და ალ, ..ასათიანმა, დიდი აურ-ზაუ- 

რის ასტეხეს. : · 

ეს იმას ნიშნავდა, რომ მიუხედავად მენშევიკების 

მრავალ რწმუნებისა” და უარისა, სხვა ქართულ „პოლი- 
ტიკურ პარტიების დაუკითხავად და „ნებადაურთველად,

ბოლოს და ბოლოს, მაინც განიზრახეს საქართველოში 
აჯანყების მოხდენა, · 

ს. კედიას ინიციატივით ლეგაციას სადგომში მო- 

წვეული იქნენ ყველა წევრები ყოფილ დამფუძნებელ კრე- 
ბისა და ყველა გენერლები, ვინც კი იმ დროს პარიზში 
იმყოფებოდა. 

ს. კედიამ კრებას წაუკითხა ხსენებული წერილი, 
პროტესტი განაცხადა მენშევიკების თვითნებობის გამო 
და ყოფილ მთავრობის იქ დამსწრე წევრებს მოსთხოვა 
კატეგორიული პასუხი,––მართალია თუ არა, რომ გაზე- 
თებში მოყვანილი წერილი ნ. ჟორდანიასი გაიგზავნა სა- 
"ქართველოში და, თუ მართალია, რა საფუჰვლის ძალით 
არ შეატყობინეს ეს ამბავი სხვა პოლიტიკურ პარტიებს? 

ბევრი მწარე საყვედური გამოსთქვა თავის სიტყვა- 

ში ნ. ჟორდანიას მთავრობისადმი ს. კედიამ, მაგრამ 

იქ დაბსწრე ყოფილ მთავრობის წევრებისაგან პირდა- 

პირი პასუხი ვერ მიიღო. 

მათ განაცხადეს, რომ ამ კრებაზე ისინი მოწვეულ- 
ნი არიან მხოლოდ როგორც დამფუძნებელ კრების წევ- 

რები, რომ ნ. ჟორდანია ამ კრებაზე არ არის და მათ 
არა აქვთ შეძლება ამოწურული პასუხი მისცენ კრებას, 

კრებამ გადასწყვიტა, გაეგზავნათ წერილი კურორტ- 

ზე მყოფ ნ. ჟორდანიასთვის და მოეთხოვნათ მისგან სა- 

ჩქარო პასუხი, გაზეთებში გამოქვეყნებული მისი წერი– 
ლი სინამდვილეს შეეფერება თუ არა? 

რამდენიმე დღის შემდეგ მოვიდა ჟორდანიას პასუხი. 

კრება კვლავ შესდგა. 
თავის პასუხში ნ. ჟორდანია სწერდა, რომ ის სა- 

ზოგადოდ სწერს ბევრს წერილებს და არ ახსოვს, ხსენე- 

ბული წერილი მართლა მისი დაწერილია თუ არა (ე.



222 

ყოველ შეშთხვევაშიო---იწერებოდა ჟორდანია-–ყვე- 

ლა ჩემ წერილებს მე ვაგზავნი მთავრობის კანცელარია- 

ში, საიდანაც იგინი იგზავნებიან დანიშნულებისამებრ და 

თუ საქმეში არ აღმოჩნდა ამ წერილის შავი, სჩანს, რომ 

·ეს წერილი მე ჯრ დამიწერიაო. 

ყოფილ მთავრობის წევრებმა წაუკითხეს ეს წერი- 

ლი კრებას და დასძინეს, რომ კანცელარიის საქმეებში 

ხსენებულ წერილის კვალი არა სჩანს, და რომ თვითონ 

იმათაც წერილის შინაარსი გაიგეს მხოლოდ გაზეთე- 

ბიდან. 

ამგვარად, ჩვენთვის, ემიგრანტებისთვის დარჩა სა- 

კითხი გამოურკვეველი: ბოლოს და ბოლოს ვინ არის ავ- 

ტორი ამ წერილისა, ნ. ჟორდანია, თვით ბ.. ჩხიკვიშვი- 

ლი, თუ ქართველი ბოლშევიკები? 

31 აგვისტოს, დაახლოვებით შუადღის სამ საათზე, 

პატარა ჯგუფი ემიგრანტებისა ვისხედით კაფეში და მიმ- 

დინარე ამბების შესახებ ვბაასობდით, უცბად კაფეში შე- 
მოიჭრა სანდრო ქუთათელაძე და გულამოვარდნით გვი- 

თხრა, რომ საფრანგეთის საგარეო. საქმეთა სამინისტრო– 

დან ჩხენკელმა მიიღო რადიო დეპეშის ასლი, რომელიც 

დაიჭირა ეიფელის კოშკის სადგურმა. 

რადიო-დეპეშაში იყო სულ სამი სიტყვა: „საქარ–- 

თველოში დაიწყო აჯანყება". | 

მე, ს. კედია, ალ. 'ასათიანი და ი. გობეჩია მაშინვე 

წავედით ჩხენკელთან ამ ამბის გასაგებად. 

ჩხენკელმა გვაჩვენა რადიო-დეპეშა, მაგრამ ვერაფე- 

რი ახსნა-განმარტება ვერ მოგვცა, რადგან, მისი სიტ- 

ყვით ეს ამბავი მისთვის სრულიად მოულოდნელი იყო, 

· ჩხენკელმა მხოლოდ ის გვითხრა, რომ მას უკვე შე- 

დგენილი აქვს დეპეშა, რომელსაც ის უგზავნის კ. გვარ-



LI 
ჯალაძეს კონსტანტინოპოლში და სთხოვს, ყო. 
აცნობოს საქართველოში მომხდარი ამბები. პშველდღე 

ამ ამბავმა თავზარი დასცა ყველა ემიგრანტს და 
მღელვარებაში და შფოთვაში ჩააგდო. 

გასაკვირველი აქ არა იყო რა. ყველა ჩვენთაგანს 
სამშობლოში დარჩა ოჯახი, ნათესავები, მეგობრები და 
სხვა. მათი ბედ-იღბალი ყველას გვაწუხებდა. 

ლეგაციის სადგომთან ემიგრანტები ყოველდღე ასო–- 
ბით იყრიდნენ თავს და მოუთმენლად მოელოდნენ კონ- 
სტანტინოპოლიდან აჯაწყების ვითარების რაიმე ცნობას, 

"ლეგაციაში შესდგა საინფორმაციო ბიურო, რომ- 

ლის მოვალეობას შეადგენდა, მიეწვდინა ცნობები პარი. 

ხის პრესისათვის საქართველოში მომხდარ ამბების შე- 

სახებ. . 

ჩვენს შეკითხვებზე-– საქართველოში შემდგარ პარი- 

ტეტულ კომიტეტმა რად დაიწყო აჯანყება ყოფილ მთავ– 
რობის დაუკითხავად? რა დახმარების იმედი აქვთ მათ? 

გაეგზავნა მას . რაიმე დახმარება საზღვარგარეთიდან 

თუ არა? და, დასასრულ, ეცნობა თუ არა კომიტეტს, 

რომ დასავლეთ ევროპის არც ერთი სახელმწიფო არამც 

თუ არავითარ დახმარებას არ გვპირდებორა, პირდაპირ 

უარსაც გვეუბნებოდნენ, –-ყველა ·-ამ კითხვებზე ყოფილ” 
მთავრობის წევრები ურთსა და იმავე პასუხს 'გვაძლევ- 

დნენ, რომ აჯანყების შესახებ მათ მხოლოდ ეხლა გაი- 
გეს, რომ პარიტეტულ კომიტეტისთვის არავითარი ფე- 

ლი არ გაუგზავნიათ და რომ მუდამ უთვლიდნენ: აჯაწყე– 
ბა არ მოახდინონ, რადგან არსაიდან არაა იმედი რაიმე 

დახმარებისა,” და სხვა. · . ! 

მთავრობის წევრთა სიტყეით, საქაოთველოში აჯან– 

ყება სტიქიურად მოხდა, ბოლშევიკების ძალმომრეობას“

ხალხმა ვეღარ გაუძლო, თავის მეთაურებს ყური აღარ 

უბგდო და იარაღს მოჰკიდა ხელი. 

ამგვარი ახსნა-განმარტებანი, არ ვიცი, იქნება აკმა- 

ყოფილებდნენ ემიგრანტებს, რომლებიც გაიხიზნენ სა–- 

ქართველოდან 1921 წელში, მაგრამ ჩვენ, ვინც პარიზში 

ჩავედით შედარებით გვიან, მთავრობის წევრების ნალა- 

პარაკევში ვხედავდით დაფარულ სიცრუე და ამიტომ 

ჩვენი ექვები ვერ იფანტებოდა. 

შემდეგში, ჯერ ჩხიკვიშვილისა და შემდეგ ვ. ჯუღე– 
ლის დაპატიმრებამ და ამ უკანასკნელის წერილმა, რო- 

მელიც ტფილინის გაზეთებში დაიბეჭდა, საბოლოოდ და- 

გვარწმუნა, რომ საქართველოს პარიტეტული კომიტეტი 

აჯანყებას არ მოაწყობდა თუ მას არ ექნებოდა ლოდცვა- 

კურთხევა პარიზელ ლიდერებისაგან. 

ლეგაციასთან არსებული საინფორმაციო ბიურო 

აწვდიდა უცხოეთისა და რუსულ პრესას კონსტანტინო- 

პოლში მემშევიკები წარმომადგენელის მიერ შეთხზულ 

ცნობებს...“ ა 

ამ ცნობების მიხედვით აჯანყება · საქართველოში 

საოცარი სისწრაფით ვითარდებოდა. 

მეამბოხეთა ხელში იყო ყველა მნიშვნელოვანი ქა- 

ლაქები; რკინის გზა და სხვა, ახალციხეში შესდგა დროე- 

ბითი მთავრობა. ტფილისი აიღეს სამი დღის განუწყვე- 

ტელი ბრძოლის შემდეგ. აჯანყება მოედო აზერბაიჯან- 

საც. 30“ ათასი ბაქოელი მუშა შეუერთდა ქართველ მეამ– 

ბოხეებს, აიღეს დერბენდი, თემირხანშურა და ომი 

სწარმოებს პეტროვსკასთან, და სხვადასხვა, 

ყველა ეს ცნობები გვჯეროდა. არამც თუ ჩვენ, უბ- 
რალო ემიგრანტებს, არამედ, როგორც ეტყობა, სჯერო- 

და თვითონ ნ. ჟორდანიასაც, რადგან 19 სექტემბერს ერ-

· თად შეხვედრის დროს მან მკითხა, რატომ არ მივდი- 
ვარ მე საქართველოში, რომელსაც ამ ჟამად ასე ესა- 
ჭიროება „ჩემი ნიქი და გამოცდილება“. და როდესაც 
მე ვუთხარი, რომ წასვლისთვის საჭიროი ფული არა 
მაქვს და ეს საკითხი არკ წამოყენებულა მთავრობაში 

მეთქი, მიპასუხა, რომ ამისთვის ფული მოიპოვება და მე 
„უნდა მზად ვიყო წასასვლელად. 

მთავრობას ფული არ აღმოაჩნდა და მთავრობის 

ნებადართვით მე გამოვართვი ორ კერძო პირს 20 ათასი 

ფრანკი და ამ ფულით გავემგზავრე კონსტანტინოპოლი– 

საკენ. 

მე მქონდა თან ორი მანდატი: 1) ნ. ჟორდანიას 

ბრძანება-––წავსულიყავი საქართველოში პარიტეტულ კო- 

მიტეტის განკარგულებაში, და 2) პარიზის პარიტეტული 

კომიტეტის მიწერილობა საქართველოს ყველა ორგანიხა- 

ციების მიმართ, რომლებიც კი იმყოფებოდნენ საზღვარ- 

გარედ, რომლის ძალით; ვისაც კი მივმართავდი, ყველას 

დახმარება უნდა აღმოეჩინა ჩემთვის ყოველგვარ საქმეში. 

პირველ მანდატს აწერდა ხელს ნ. ჟორდანია, ხოლო მეო.- 
რეს ს. კედია, ს. ფირცხალავა და ი. გობეჩია, 

2 ოქტომბერს, საღამოზე მივედით კონსტანტინო- 
პოლში და მეორე დღეს დილით მივედი ბინაზე კ. გვარ- 

ჯალაძესთან. 

წარვუდგინე ჩემი მანდატები და მოვსთხოვე, მოეცა 

ჩემთვის დაწვრილებითი („ცნობები საქართველოში მომხ- 

დარ ამბების შესახებ და ეთქვა აგრეთვე, რა მონაწილე- 

ობას იღებდა კონსტანტინოპოლის ორგანიზაცია ამ 

ამბებში, 
== გვარჯალაძემ დამიწყო რწმუნება, რომ აჯანყე- 

ბას საქართველოში აქვს სტიქიური ხასიათი, რომ ყვე- 

15

ლაფერი მათ დაუკითხავად ხდება და სხვა, ერთის სი- 

ტყვით, მომიყვა იმავე ზღაპრებს, რასაც გვიამბობდნენ 

პარიზელი მენშევიკები. 

კონსტანტინოპოლში ორი-სამი დღის ყოფნის დროს, 

კარგად გავიგე საქმის ნამდვილი ვითარება და მწარედ 

დავღონდი, 

მენშევიკების მთავარი ინფორმატორი, კ. სულაქვე- 

ლიძე იმ ჟამად იყო ხოფაში, სადაც მოდიოდა საქართვე 

ლოდან გამოგონილი ამბები, ან და სადაც მოდიოდნენ 

ლტოლვილები და ყველა ეს ამბები და ლტოლვილების 
მიერ ნალაპარაკევი, როგორც ნამდვილი, უტყუარი ამბე– 

ბი იგზავნებოდა კონსტანტინოპოლში, და აქედან, თავის 

სურვილისამებრ შემუშავებულნი და მოკანჭვარტილებული, 

მიდიოდა პარიზში. 

ხოლო ბათუმიდან კონსტანტინოპოლში ჩამოსულე- 

ბის ლაპარაკიდან მე დავრწმუნდი, რომ აჯანყება საქარ- 

თველოში წარმოებდა არა იმ: მასშტაბით, რომელსაც 

სთხზავდნენ კონსტანტინოპოლის დეპეშები, და რომ იგი 

ადვილად იქნებოდა ჩაქრობილი. 

საქართველოში წამოსვლაზე მე, რასაკვირველია, 

აღარ ვფიქრობდი და უკვე დავაპირე პარიზში დაბრუნე 

ბა, მაგრამ ამ დროს კონსტანტინოპოლში მივიღეთ ცნო- 

ბა, რომ მეამბოხეთა პატარა ნაწილი გადმოვიდა ოსმა- 

ლეთის საზღვრებზე და ითხოვენ მატერიალურ დახმა- 
რებას. ' 

ეს ცნობა, სხვათა შორის, ამბობდა, რომ ოსმალე- 

თის მთავრობის დადგენილებით ისინი იგზავნებოდნენ 

კონცენტრაციულ ბანაკში ქალ. კესარიაში. 

ზოგიერთი ქართველების დახმარებით, რომლებიც 

დაახლოვებულნი იყვნენ ოსმალეთის მთავრობის წევრებ-

თან, ამ მეამბოხეთა ჯგუფს მიეცათ ნებართვა წასულიყვ- 

ნენ საფრანგეთში. 

იმავე დროს მათ დასახმარებლად კ. გვარჯალაძის 

ინიციატივით კონსტანტინოპოლში შესდგა კომისია, რომ- 

ლის თავმჯდომარედ დამნიშნეს მე. ამ კომისიას პარიზი- 

დან მოუვიდა 40 ათასი ფრანკი, 10 ათასი ფრანკი შე- 
ვაგროვეთ კონსტანტინოპოლშივე კავკასიის კოლონიის 

მცხოვრებლებს შორის და ამ ფულით ვიღებდით ლტოლ. 

ვილებს, ვაცმევდით, ვასახრდოებდით და სხვა ამგვარ 

დახმარებას ვუწევდით. 

ლტოლვილები მოდიოდნენ პატარ-პატარა ჯგუფე- 

ბით, 15--20 კაცი ერთად. 

_ ერთ ამ ჯგუფში იყო სპ. ჭავჭავაძე, რომელიც და- 

ნიშნული იყო პარიტეტულ კომიტეტის მიერ ამიერ.კაე- 

კასიის აჯანყებულთა რაზმების მთავარსარდლად. 

გეარჯალაძემ სთხოვა მას წაეკითხნა მოხსენება სა- 

ქართველოში მომხდარ ამბების შესახებ. 

მოხსენება წაკითხულ იქნა გემხე, რადგან ლტოლ- 

ვილებს ნაპირზე არ უშვებდენ. 

'. კრებას დაესწრნენ ყველა ლტოლვილნი და კონსტან- 

ტინოპოლის ქართველთა კოლონიის წარმომადგენელნი. 

ყურადღების ღირსია ამ მოხსენების ის ნაწილი, 

--ომელიც შემეხება პირადად მე. ' 

ჩემს შეკითხვაზე, რის იმედი ჰქონდა, როდესაც სა– 

თავეში უდგებოდა ასეთ საპასუხისმგებლო საქმეს, 

სპ. გაეჭავაძემ მიპასუხა, რომ ის დაიბარა კ. ანდ- 

რონიკაშვილმა და წინადადება მისცა ე კისრა აჯანყებულთა 

დროებითი უფროსობა და დაუმატა, რომ რიზესა და 

ხოფას შუა, სდგანან იარაღით და სურსათით და დესან- 

ტით დატვირთული გემები გენერალ მაზნიაშვილის და

ნ. რამიშვილის მეთაურობით, რომლებიც ელიან მხო- 

ლოდ იმას, რომ ჩვენ დავიჭერთ ზღვის სანაპიროებს. მა– 

შინ ისინი ჩაუდგებიან სათავეში აჯანყებულებს და თვი–- 

თონ იციან, რასაც გააკეთებენ. 

_–– მე ვსთხოვე ანდრონიკაშვილსო, დაამთავოა ს. ჭავ-. 

ჭავაძემ, წავსულიყავი საზღვარგარედ, ჩემი თვალით მე– 

ნახა დატვირთული გემები, მიმეღო მაზნიაშვილისაგან და 

რამიშვილისაგან ინსტრუქციები და შემდეგ დაგვეწყო 

საქმე. მაგრამ ამაზე ანდრონიკაშვილი არ დასთანხმდა და. 

მითხრა: დამიჯერე, რასაც გეუბნები, ყველაფერი მართა–-. 

ლია, შენ წასვლას ბევრი დრო უნდა, საქმე კი არ იცდი– 

სო და სხვა. ამის შემდეგ დავემორჩილე პარიტეტულ კო- 

მიტეტის გარდაწყვეტილებას და ამგვარად აჯანყებაში. 

მონაწილეობა მივიღეო. 

ასე, ჩემ დაუკითხავად, მოურიდებლად და ურცხვად. 

გამოიყენეს მენშევიკებმა ჩემი სახელი. | 

„ და იმ დროს, როდესაც მე ვაგრამის ავენიუზე ნა- 

ხევრად მშიერი ”), დაძმარებული ვიჯექი და აზრადაც კი- 

არ მომდიოდა, რა ხდებოდა იმ დროს ჩემს სამშობლოში.. 

ნოემბრის დასაწყისში კ. გვარჯალაძემ მაცნობა,,. 

რომ კ. სულაქველიძის სიტყვით ტფილისში გავრცელდა. 

ხმა, ვითომ მე პარიზში ბოლშევიკებისთვის გადამეცეს 

აჯანყების გეგმა, “რასაც მოჰყვა ჩვენი დამარცხება. 

ამას იმიტომ გეუბნებიო, მითხრა კ. გვარჯალაძემ, 

რომ თუ სხვა ვისგანმე გაიგონე ეს ჭორი, ყურადღება არ 

მიაქციოვო. ჩვენ კარგად ვიცით, რომ თქვენ აქ არაფერ. 

შუაში ხართ, მეცა და მთელი მთავრობაც სრული. ნდო- 

X) მე ვიღებდი თვეში 500 ფრანკს, რაც უდრიდა დაახლოვე- 

ბით 50 მანეთს. ეს ფული ეყოფა პარიზში ადამიანს, ისე რომ არც. 

მოკვდეს და არც ცოცხალი დარჩეს.

ბითა და პატივისცემით შეგყურებთ და მე ღარწმუნებუ- 

ლი ვარ, რომ ეს ჭორი ბოლშევიკების ჩვეულებრივი პრო- 

ვოკაცია არისო. 

ამ ამბავმა მთლად ბოლო მომიღო, 

ლტოლვილთა დენამ კონსტანტინოპოლში თანდათან 

იკლო და მე გადავსწყვიტე პარიზში უკან დაბრუნება. 

დეკემბრის ბოლო რიცხვებში ჩავედი პარიზში და მთაე- 

“რობის წევრებს ჩავაბარე სრული ანგარიში კონსტანტი– 

'·ნოპოლში ჩემი მუშაობის შესახებ. 

იანვრის დასაწყისში მივიღე წერილი ჩემი ოჯახი- 

საგან. ჩემი მეუღლე და შვილები მწერდნენ, რომ ტფი- 

“ლისში ჩემზე გავრცელდა უცნაური ჭორი და მთხოევდნენ, 

“რამენაირად გამეფანტა ეს ჭორი და დამემშვიდებია სა- 

სოწარკვეთილებაში ჩავარდნილი (ცოლშვილი. 

ამის გამო ვკითხე რჩევა ზოგიერთ ჩემს მეგობარს 

და 14 იანვარს დავწერე განცხადება ნ. ჟორდანიას სა- 

ხელზე შემდეგი შინაარსისა: 

„საქართველოს მთავრობის თავმჯდომარეს ნ. ჟორ- 

დანიას. 

განც0ხადება 

როდესაც მე კონსტანტინოპოლში ვიყავი, საქარ– 

ლველოდან ჩამოსული ქართველებისაგან და აგრეთვე თქვე– 

ზი წარმომადგენელის კ. გვარჯალაძისაგან გავიგე. 

“რომ ტფილისში გავრცელებულია ხმები, ქითომ საქარ- 

თველოში აჯანყების დღეებში მე ვიდექი გემებითა და 

'დესანტით რიზესა და ხოფს შუა იმ მიზნით, რომ, როცა 

ეს მოსახერხებელი იქნებოდა, შევერთებოდი აჯანყებუ- 

-ლებს, ხოლო როდესაც აჯანყება მარცხით გათავდა; ტფი-

ლისში გავრცელდა უფრო საზიზღარი ჭორი, ვითომ მე. 

გადავეცი ბოლშევიკებს აჯანყების გეგმა, და აჯანყება 

ამიტომ დამარცხდა. ამასვე მატყობინებენ ჩემი ოჯახის. 

წევრებიც. 
„ამ ქორებს მე არ მივაქცევდი არავითარ „ყურადღე- 

ბას, რადგან მთელმა ჩემმა ცხოვრებამ პარიზში თქვენ. 

თვალწინ გაიარა და თქვენც და თქვენი მთავრობის წევ- 

რებმაც კარგათ იცით, რომ ჩემი ჩამოსვლის დღიდან მე 

ყოველთვის . წინააღმდეგი ვიყავი საქართველოს სეპერა– 

ტიულად გამოსვლისა; იცით აგრეთვე, ჩემი თანადასწრე- 

ბით აჯანყების არამც თუ არავითარი გეგმა. არ შემუშა- 

ვებულა, უბრალო ლაპარაკიც კი არ ყოფილა ამაზე. მაგრამ 

მხედველობაში ვიღებ იმ გარემოებას, რომ ტფილისში 

სცხოვრობს მთელი ჩემი ოჯახი, ჩემი შვილები უკვე დი- 

დები არიან და ვინ იცის, რასა გრძნობენ და როგოო 

იტანჯებიან, როდესაც მათ მამას ასეთს ცილსა სწამებენ: 

ამიტომ იძულებული ვარ მოგმართოთ შემდეგი თხოვნით: 

დაუყოვნებლივ შეატყობინეთ ყველა თქვენ ორგანიზაციებს, 

რომლებიც საქართველოში არიან, რომ წერილებით, ფურ- 

ცლებით და აგრეთვე არალეგალურ გაზეთის საშუალებით. 

გამოაცხადონ, რომ. მე, გიორგი მაზნიაშვილმა, არამც თუ 
არაფერი. არ ყიცოდი-რა საქართველოში აჯანყების შე- 

სახებ, პირიქით წინააღმდეგიც ვიყავი გამოსვლისა ი8 

დღიდან, რა დღესაც პარიზში ჩამოვედი. ხოლო თუ ეს 

ჩემი კანონიერი თხოვნა თქვენ მიერ არ იქნება დაკმაყო- 

ფილებული, მე იძულებული ვიქნები თავი ვგიმართლო კო-. 

მუნისტური პრესის საშუალებით. გიორგი მაზნიაშვილი”".. 

26 იანვარს მივიღე შემდეგი პასუხი მთავრობისა- 

გან–-კ. კანდელაკის ' ხელმოწერით: 

„ბ. გიორგი მაზნიაშვილს. 
–

დღეს; 26 იანვარს, მთავრობის სხდომაზე, რომელ– 
საც დაესწრენ საქართველოს პოლიტიკური პარტიების 
წარმომადგენლებიც, განხილულ იქნა თქვენი განცხადება 
და დაადგინეს: გამოგეცხადოთ თქვენ სრული ნდობა და 
ამასთან ერთად ეცნობოს საქართველოს ყველა ჩვენ ორ- 
განიზაციებს, რომ ხმები და ჭორები, რომელიც ტრია- 
ლებს თქვენი სახელის გარშემო, არის განზრახ მოგონილი 

ცილისწამება: მთავრობის მდივანი კ. კანდელაკი“. 

ასეთი პასუხი რომ მივიღე მთავრობისაგან, ცოტად 
თუ ბევრად დავმშვიდდი. 

დარწმუნებული ვიყავი, ამ წერილს ტფილისში რომ 

მიიღებდნენ, იმ პარტიის წრეში, რომლის გულისთვისაც 

მე გადავიტანე მოხუცებულობის დროს ასეთი საშინელი 

(ტანჯვა-ვაება, მოიპოვებოდნენ ისეთები, რომლებიც პირ- 

ში ბურთს ჩასჩრიან ქუჩებში მოხეტიალე მეჭორეებს და 

„ამგვარად აღადგენენ ჩემს პატიოსან სახელს. მაგრამ მწა– 

რედ მოვსტყუვდი. 
გავიდა ამის შემდეგ ათი თვე. ტფილისიდან პარიზ- 

ში ჩამოსული ქართველები გადმომცემდნენ ცნობებს ჩემი 

ოჯახის შესახებ და მიხატავონენ ჩემი ოჯახის წევრების 

ზნეობრივსა და მატერიალურ აუტანელ 'გაჟირეებას. 

ვისაც ვკითხავდი, მიიღეს თუ არა ტფილისში მთავ– 

რობის მიერ გამოგზავნილი წერილი ჩემს შესახებ, ყველა 

მიპასუხებდა, რომ ამ წერილის შესახებ მათ პირველად 
ესმით. ჩემი ტანჯვა განახლდა. ჩემს, თავს აღარ ვჩიოდი. 

ოჯახის დარდი მაწუხებდა. ჩემი ახლობელი და ძვირფასი 

არსებანი ჩავაგდე ორგვარ სატანჯველში, შველა კი არ 

შემეძლო. 
ერთ დღეს წავედი ლეგაციის სადგომში სადაც, 

დამხვდა ფინანსთა მინისტრი, იგივე მდივანი მთავრობისა

კ. კანდელაკი. შევსჩივლე, რომ დღემდის სამშობლოდან 

დამამშვიდებელი ამბები ვერ მივიღე და ამასთან გამო- 

ვსთქვი ექეი, რომ, ვაი თუ არ არის გაგზავნილი საქარ- 

თველოში მთავრობის დადგენილება ჩემი საქმის შესახებ. 

კანდელაკმა გააღო კარა და გადმოიღო კრებების 

ოქმები, მიჩვენა ოქმი, რომლის ასლი მე მივიღე, შემდეგ 

გადმოიღო ქაღალდების გასაგზავნი წიგნი, საიდანაც და- 

ვინახე, რომ პირადად კანდელაკს გაეგზავნა წერილი კონს– 

ტანტინოპოლში, საქართველოში გადასაგზავნად. 

მე მადლობა გადავუხადე კანდელაკს ყურადღები- 
სათვის და წამოსვლა დავაპირე, მაგრამ: ამ დროს ოთახ- 

ში შემოვიდა დავით შარაშიძე, რომელსაც მივუბრუნდი 

და ვკითხე: 

–- დავით, შენ კონსტანტინოპოლში გვარჯალაძეს- 

თან იყავი შიფრის გამხსნელი ყველა წერილებისა, რომ- 

ლებიც იგზავნებოდი ტფილისში, მითხარი მართალი, გა–- 
გზავნეთ თუ არა მთავრობის წერილი ჩემი საქმის შესახებ? 

შარაშიძემ მიპასუხა: 

–- მართალია, ეს წერილი ჩვენ მივიღეთ, მაგრამ: 

ტფილისში არ გაგვიგზავნია, რადგან აჯანყება საქართვე– 

ლოში მოაწყო იქაურმა პარიტეტულმა კომიტეტმა, რო- 

მელმაც კარგად იცის, რომ თქვენ არაფერ შუაში ხართ(?!). 

ასეთმა პასუხმა მეტად აღმაშფოთა და ორივეს გან- 

ვუცხადე: 
“- მაშ რადგან აგრეა, მე სისრულეში მოვიყვან ჩემს 

მუქარას და მივმართავ კომუნისტურ პრესას, მაგრამ სა–- 

ნამ ამას ვიზამდე, თქვენს გაზეთში მოვათავსებ ღია წე- 

როილს და ზედ დავურთავ ჩემს განცხადებასა და თქვენს 

პასუხს და თქვენ მოვალე ხართ იგი მოათავსოთ მეთქი.



233 

ამ სიტყვების შემდეგ მეტად აღელვებული გამოვედი 
ლეგაციიდან. 

რამდენიმე დღის შემდეგ დავამზადე ორი ანალო–- 
გიური წერილი და ჩემის ხელით ჩავაბარე ერთი წერილი, 
დ, შარაშიძეს და ერთიც ს. კედიას. 

ს. კედიამ იქვე მითხრა, რომ თუ მისი გაზეთი %) კიდევ 
გამოვა ჩემს წერილს უსათუოდ დაბეჭდავს. 

გავიდა ხანი, მაგრამ ჩემი წერილი არც ერთსა და 

არც მეორე გაზეთში არ დაიბეჭდა. 

ხსნა არსაიდან იყო. 

ასეთ მდგომარეობაში ვიყავი 1925 წლის მეორე ნა- 
ხევრამდე. 

ჩემთვის ახლა უკვე ცხადი იყო, რომ ჩვენ, უპარტიო 

ხალხი, რომელთაც .-ხშირად გვხვდება სახელმწიფოებრივ 
მნიშვნელობის ამოცანების შესრულება, მმართველ პარ- 

ტიის ხელში ვემგზავსებით სათამაშოს, რომელსაც პარტიის 

რომელიმე წევრი თავის სურვილისამებრ ათამაშებს, ყო- 

ეელგვარ ექსპერიმენტებს აკეთებინებს და არაფერს ანგა– 

რიშს არ უწევს, რადგან არსაიდან დასჯას არ მოელის. 

აქ არ შემიძლიან არ მოვიხსენიო ერთი გარემოებაც. 
_ ორი წლის განმავლობაში თვალ-ყურს ვადევნებდი 

მენშევიკების პოლიტიკურ მუშაობას, ბევრს წვალობდნენ 

“და ჩალიმობდნენ, მაგრამ ცხადი იყო, რომ ევროპის არც 

ერთი სახელმწიფო ხელსაც არ გაანძრევდა საქართველოს 

დემოკრატიულ რესპუბლიკის . ყოფილ, მთავრობის ინტე–- 

რესების დასაცავად. : 

#) ეროვნულ-დემოკრატების, გაზეთი „სამშობლოსათვის“ 

#სპირდონ კედიას რედაქტორობით), რომელიც გამოდიოდა პარიზში 

«მ დოოს (1926 წ.).

მაგალითად, ინგლისი და საფრანგეთი ჩვენ აშკარად:· 

გვაგრძნობინებდნენ, რომ საქართველოს. საკითხი შეად- 

გენს სოციალისტურ საბჭოთა რესპუბლიკების კავშირის 

შინაურ საქმეს, რადგან საქართველო შედის ამ კავშირში, 

როგორც სრულ უფლებიანი სახელმწიფო. 

მენშევიკები მაინც არა სცხრებოდნენ. 

მე კი დავკარგე სრულიად იმედი და რწმენა მენზე- 

ვიკურ პარტიის ლიდერებისა, სამხედრო კაცის მთელი 

„ძალა კი ამ ორ ფაქტორშია. 

ამ პირობებში ემიგრაციაში ცხოვრება ჩემთვის დღი- 

თიდღე უფრო მძიმე ხდებოდა. ჩემი ფიზიკური არსებო- 

ბის ერთად ერთი საღსარი იყო ხუთას ფრანკიანი რენტა. 

რომელსაც მე ვიღებდი ყოფილ მთავრობისაგან. “ 

ამ ფულზე უარის თქმა ჩემთვის, უხელო ადამიანი- 

სათვის, ნიშნავდა სიმშილით სიკვდილს. 

მეორე მხრივ, ამ რენტის მიღება იმის შემდეგ, რაც 

მე დავკარგე იმედი მთავრობის წევრების ნაყოფიერი მუ- 

შაობისა, ჩემთვის უხერხული იყო...” 

აი, ამ გაჭირებამ და ჩემი პიროვნებისა და პატიოს- 
ნებისა აბუჩად აგდებამ, მაიძულეს მე მიმემართა საბჭოთა 

მთავრობისთვის, შეემოკლებინათ ჩემი გაძევების ვადა, და 
როდესაც ნებართვა მივიღე, გადავსწყვიტე დავბრუნებუ- 

ლიყავ სამშობლოში, შევერთებოდი ჩემ ორ მილიონ მო- 

ძმეს და მათთან ერთად გამეზიარებინა ბედნიერებაცა და 

უბედურებაც, და აგრეთვე ხმა მაღლა მეთქვა ყველა ქარ- 
თველის გასაგონად, რომ რამიშვილისა და მისი დამქაშე– 

ბის ავანტიურაში და დონკიხოტობაში მე არავითარი 

წილი არ მიდევს. 

